
ᑐᓂᔭᐅᔪᑦ ᑖᒃᑯᓄᖓ  

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ  

ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ 
 

ᑖᔅᓱᒧᖓ 
 

ᑐᑭᓯᒋᐊᕈᑎ:  ᐃᓱᒪᓕᐅᕈᑎ: X ᐊᑐᓕᖁᔭᐅᔪᖅ: X 

 

ᐱᓇᐃᓗᑕᖅ: ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ ᓂᒡᓚᓱᒃᑐᓂ ᑭᖑᖕᓄᑦ (Pandalus 

borealis) 

  

ᓄᓇᙳᐊᖅ ᓴᐅᒥᐋᓂ: ᖁᒃᓱᖅᑐᖅ – ᐊᒡᒍᐊᓂ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ; ᐊᐅᐸᖅᑐᖅ – 

ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ 

ᓄᓇᙳᐊᑉ ᑕᓕᖅᐱᐊᓂ: ᑐᖑᔪᖅᑐᖅ – ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ; ᐆᔭᐅᔭᖅ – 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ 

 

 

ᐅᑭᐅᖅᑕᖅᑐᒥ ᑭᖑᒃᐸᐃᑦ (Pandalus borealis) 

ᐅᖃᐅᓯᖃᒃᓯᒪᓂᖏᑦ 

ᐅᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕕᒃ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

(ᑲᑎᒪᔩᒃ) ᐊᖏᖅᓯᓚᐅᖅᑐᑦ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ ᓂᒡᓚᓱᒃᑐᓂ 

ᑭᖑᖕᓄᑦ (Pandalus borealis) ᐱᓇᖕᓇᖓᓂ ᖃᐅᔨᓴᖅᑕᐅᓪᓗᓂ ᑭᒡᓕᐊ ᐊᒻᒪᓗ ᑲᓇᖕᓇᖓᓂ 

ᖃᐅᔨᓴᖅᑕᐅᓪᓗᓂ ᑭᒡᓕᐊ  ᑕᐃᑲᓂ 2024. ᑕᐃᒪᖓᓂᑦ, ᐅᑯᐊ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ 

ᑲᓇᑕ ᑐᑭᓯᔭᕆᐅᖅᑐᑦ ᖃᓄᖅ ᓂᒡᓚᓱᒃᑐᑦ ᑭᓐᖑᖏᓐᓂᒃ ᐋᕿᒃᓱᖅᓯᒪᔾᔪᑎᖃᕐᒪᖔᑕ. ᑕᐃᒪᓗ 

ᖃᐅᔨᓴᖅᑕᐅᓐᖏᓪᖢᑎᒃ ᓂᒡᓚᓱᒃᑐᑦ ᑭᖑᐃᑦ ᑲᓇᖕᓇᖓᓂ ᐊᒻᒪᓗ ᐱᓇᖕᓇᖓᓂ ᖃᐅᔨᓴᖅᑕᐅᕕᑦ 

ᑭᒡᓕᖏᓐᓂ ᐊᑐᓂ, ᑕᐃᒪᖓᓂᑦ 2025 ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ 

ᐃᓱᒪᒋᓚᐅᖅᓯᒪᖕᒪᔾᔪᒃ ᐃᓚᒋᔭᐅᓪᓗᑎᒃ ᐊᖏᓂᖅᓴᓂᑦ ᐆᒪᔪᓂᑦ, ᐊᑎᖃᖅᑐᖅ ᐅᑭᐅᖅᑕᖅᑐᒥ ᑭᖑᖏᓐᓂᒃ 

ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ (ᓄᓇᓐᖑᐊᖅ ᐅᐃᒍᐊᓂ 1), ᐅᑯᐊᑦᑕᐅᖅ ᐃᓚᓕᐅᔾᔨᓯᒪᖕᒥᔪᑦ ᑭᖑᖕᓂᒃ 

ᐃᖃᓗᒐᓱᒃᕕᐅᔪᒥᒃ ᓄᓇᖓ 4 ᐊᒻᒪᓗ ᐅᐊᖕᓇᖓᓂ ᑭᖑᖕᓂᒃ ᐃᖃᓗᒐᓱᒃᕕᐅᔪᑦ ᓄᓇᖓ 5. 

 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᐊᑐᓕᖅᑕᐅᑎᑦᑎᔪᑦ ᓄᑖᒥᒃ ᖃᐅᔨᓴᕈᓯᖅ 

ᐊᑐᖅᑕᐅᓂᐊᖅᑐᖅ ᑐᓴᒐᒃᓴᖏᑦᑎᒍᑦ ᑕᒪᐃᓐᓂᑦ ᑭᓱᑐᐃᓐᓇᓂᒃ ᐱᕕᐅᓗᓂ ᓇᓚᐅᑖᖅᑕᐅᓂᐊᕐᒪᑕ 

ᖃᓅᑎᒋᖕᒪᖔᑕ ᑕᒪᕐᒥᓕᒫᕌᓗᒃ, ᖃᓄᖅ ᐅᓄᖅᓯᕙᒃᐸᑦ, ᐃᒻᒥᒃᑯᑦ ᑐᖁᖃᑦᑕᖅᑐᑦ, ᐊᒻᒪᓗ ᑭᖑᒃᑕᐅᓇᓱᒃᑐᑦ 

ᐅᓄᕐᓂᖏᑦ ᐅᐊᖕᓇᖓᓂ ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᑎᒍᑦ (ᐅᐃᒍᖅ 2). ᐊᓯᐊᒍᑦᑕᐅᖅ ᑖᒃᑯᐊ ᑭᓐᖑᖕᓄᑦ 

ᐊᑐᖅᑕᐅᔪᑦ, ᑕᒪᕐᒥᓕᒫᕌᓗᒃ ᓈᓴᖅᑕᐅᓯᒪᔪᑦ ᓴᕿᑕᐅᖃᑦᑕᖅᑐᓂ ᐊᕐᕌᒍᑕᒫᑦ ᓈᓴᖅᑕᐅᔪᓂ 

ᖃᐅᔨᓴᕈᑎᖏᓐᓂᑦ ᐊᑐᕐᕆᐊᓕᑦ ᐋᕿᒃᓱᐃᓂᐊᕐᓗᒍ ᑭᖑᒃᑕᐅᓇᓱᒍᓐᓇᖅᑐᓂᒃ ᖃᓅᑎᒋᔪᓐᓇᕐᒪᖔᑕ. ᑕᒪᕐᒥᒃ 

ᐊᑕᐅᑦᑎᒃᑯᑦ ᐅᓇ ᑐᓴᒐᒃᓴᖅ ᐃᑲᔪᖅᑐᖅ ᐱᕚᓪᓕᖁᓪᓗᒍ ᐊᒻᒪᓗ ᐊᑦᑕᕐᓇᖅᑐᑦ-ᐱᓯᒪᔪᑦ ᐃᖃᓗᒐᓱᖕᓂᕐᒥ 

ᐊᐅᓚᑦᑎᔾᔪᑕᐅᔪᓄᑦ, ᐊᒻᒪᓗ ᐱᓯᒪᓂᖃᖅᑐᑦ ᑐᒃᓯᕋᖅᑕᐅᔪᒥᒃ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ 

ᖃᓄᐃᓕᖓᓂᐊᖅᓂᖓᓄᑦ. 

 

ᐅᑯᐊ ᐱᒋᐊᕈᑎᖏᓐᓂ ᐃᓚᖏᑦ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ ᐅᑯᐊ: 

ᖃᐅᔨᒋᐊᕐᕕᑦ ᓇᒦᓐᓂᖏᓐᓄᑦ ᓇᓗᓇᐃᕐᓗᒍ ᐃᖃᓗᐃᑦ ᖃᓄᐃᓕᖓᓕᕐᓂᖏᓐᓄᑦ ᑭᓪᓕᖏᓐᓂ 

(ᖃᓄᐃᖏᑎᐊᖅᑐᑦ, ᖃᐅᔨᒪᓇᓱᒋᐊᓖᑦ ᐊᒻᒪ ᐱᒻᒪᕆᐅᔪᖅ) ᐊᒻᒪ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ 

ᒪᓕᒋᐊᓕᑦ. 

 

ᐅᑯᐊ ᖃᐅᔨᒪᑎᑦᑎᔾᔪᑎᒃᓴᓂᑦ ᐱᑕᖃᑦᑎᐊᓐᖏᒻᒪᑕ, ᐅᑯᐊᓗ ᐲᖅᓯᔪᑦ ᐱᑦᑎᐊᓕᒋᐊᓕᑦ ᐊᒻᒪᓗ 

ᐊᑦᑕᕐᓇᖅᑐᒻᒪᕆᑦ ᑭᒡᓕᖏᑦ, ᐊᒻᒪᓗ ᑐᒃᓯᕋᖅᑕᐅᔪᖅ ᖁᑎᖕᓂᖅᓴᓄᑦ ᑭᓐᖑᖁᑎᒥᖕᓄᑦ ᖃᐅᔨᒪᑎᑦᑎᔾᔪᑎᒃᓴᑦ, 

ᐲᕐᓗᒋᑦ ᐱᑦᑎᐊᓕᒋᐊᓕᑦ ᐊᒻᒪᓗ ᐊᑦᑕᕐᓇᖅᑐᒻᒪᕆᑦ ᑭᒡᓕᖏᑦ, ᒪᓕᒃᑐᑦ ᓄᑖᓂᒃ ᖃᐅᔨᓴᖅᑎᒻᒪᕇᑦ 

ᐊᑐᖅᑕᖏᓐᓂᒃ ᐊᒻᒪᓗ ᓴᕿᑕᐅᓯᒪᔪᑦ ᑖᒃᑯᑎᒍᑦ ᑲᓇᑕᒥ ᖃᐅᔨᓴᖅᑎᒻᒪᕇᑦ ᖃᐅᔨᒪᔨᑦ ᐸᐸᑦᓯᔨᑦ 

ᐱᓇᓱᐊᖃᑎᖏᓐᓄᑦ ᕿᒥᕐᕈᐊᖅᑕᐅᓗᑎᒃ ᐊᐅᓚᑕᐅᓪᓗᑎᒃ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ 

ᖃᐅᔨᓴᖅᑎᒻᒪᕇᑦ ᑕᐃᑲᓂ 2024 (ᐅᐃᒍᖅ 2). ᐅᓇ ᐋᕿᒃᓯᒪᓂᖓ ᒫᓐᓇᕈᖅᑎᑕᐅᖃᑦᑕᕐᓂᐊᖅᑐᖅ 

ᐊᓂᒍᕌᖓᑕ ᐱᖓᓱᑦ ᐊᕐᕌᒍᑦ ᑕᒪᕐᒥᒃ ᑭᖑᐃᑦ ᖃᐅᔨᓴᖅᑕᐅᓗᑎᒃ, ᐅᑯᐊᓗ ᒫᓐᓇᕈᖅᑎᑕᐅᓂᖏᑦ ᑭᖑᐃᑦ 

ᒫᓐᓇ (ᓇᓕᐊᑐᐃᓐᓇᖅ ᐃᓕᔭᐅᓯᒪᔪᖏᑦᑎᒍᑦ ᐋᓐᓂᐊᖃᓐᖏᑦᑐᑦ, ᐱᑦᑎᐊᓕᒋᐊᓕᑦ ᐊᒻᒪᓗ 

ᐊᑦᑕᕐᓇᖅᑐᒻᒪᕆᑦ ᑭᒡᓕᖏᑦ), ᖃᐅᔨᒪᑎᑦᑎᔾᔪᑎᒃᓴᑦ ᐱᑕᖃᑦᑎᐊᓐᖏᒻᒪᑕ, ᐊᒻᒪᓗ ᑐᒃᓯᕋᖅᑕᐅᔪᓄᑦ 

ᖁᑎᖕᓂᖅᓴᓄᑦ ᑭᓐᖑᖁᑎᒥᖕᓄᑦ ᖃᐅᔨᒪᑎᑦᑎᔾᔪᑎᒃᓴᓂᒃ.  ᐅᑯᐊ ᑕᒪᕐᒥᓕᒫᕌᓗᒃ ᓈᓴᖅᑕᐅᓯᒪᔪᑦ, ᐅᑯᐊᓗ 

ᓴᕿᑦᑎᔾᔪᑕᐅᖃᑦᑕᖅᑐᑦ ᖃᐅᔨᓴᕈᑎᓂᒃ ᐊᑐᖅᖢᑎᒃ, ᒫᓐᓇᕈᖅᑎᑕᐅᖃᑦᑕᕐᓗᑎᒃ ᐊᕐᕌᒍᑕᒫᑦ ᐊᒻᒪᓗ 

ᐊᑐᕐᓗᑎᒃ ᖃᐅᔨᔾᔪᑎᒋᓗᒍ ᑲᑎᓪᓗᒋᑦ ᑭᖑᒃᑕᐅᔪᓐᓇᖅᑐᓂᒃ ᑖᒃᑯᓇᖔᖅᑐᖅ ᑭᖑᒃᑕᐅᔪᓐᓇᖅᑐᓂᒃ 

ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ. 

 

ᑕᐃᒪᖓᓂᑦ 2024, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ, ᑲᒻᐸᓂ, ᓄᓇᖅᑲᖅᑳᖅᓯᒪᔪᑦ 

ᐊᐅᓚᑦᓯᔨᖏᑦ, ᑲᓇᑕᒥ ᐊᕕᒃᑐᖅᓯᒪᔪᓂ ᒐᕙᒪᒃᑯᑦ, ᐊᐅᓚᑦᑎᖃᑎᒌᑦ ᐱᓇᓱᐊᖃᑎᒌᑦ, ᐊᒻᒪᓗ 

ᐱᔭᕐᓂᓐᖏᑦᑐᓂᒃ ᖃᕆᓴᐅᔭᓕᕆᔨᑦ ᖃᐅᔨᒪᔨᒻᒪᕆᑦ ᓴᓇᖃᑎᒌᓚᐅᖅᑐᑦ ᓴᕿᑦᑎᓪᓗᑎᒃ ᐊᐅᓚᑦᑎᔾᔪᑎᒃᓴᓄᑦ 

ᐋᕿᒃᓯᒪᔾᔪᑎᒃᓴᖅ ᖃᐅᔨᓴᕈᓯᕐᓄᑦ ᓂᒡᓚᓱᒃᑐᒥ ᑭᖑᖕᓄᑦ. ᐅᓇ ᐊᐅᓚᑦᑎᔾᔪᑎᒃᓴᓄᑦ ᐋᕿᒃᓯᒪᔾᔪᑎᒃᓴᖅ 

ᖃᐅᔨᓴᕈᓯᕐᓄᑦ ᖃᐅᔨᓴᖅᑕᐅᓚᐅᖅᑐᖅ ᐊᔾᔨᒌᓐᖏᑦᑐᓄᑦ ᐊᐅᓚᑦᑎᔾᔪᑎᓄᑦ ᓂᕈᐊᖅᑕᐅᓯᒪᔪᓐᓇᖅᑐᓄᑦ 

(ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ) ᐊᑐᖅᓯᓪᓗᑎᒃ ᖃᕆᓴᐅᔭᒃᑯᑦ ᓴᕿᔮᑲᐅᑎᒋᔪᓂᒃ 

ᓇᓗᓇᐃᖅᓯᓂᐊᕐᓗᑎᒃ ᐱᒋᐊᕈᑎᒃᓴᓂᒃ ᐅᑯᐊᓗ ᐱᐅᓛᑦ ᓇᓕᖃᕇᓕᖅᓯᒪᑎᑦᑎᖕᒪᑕ 

ᓄᖑᑕᐅᑦᑕᐃᓕᑎᑦᑎᓂᖅ ᑭᖑᖕᓂᒃ ᐊᒻᒪᓗ ᐃᖃᓗᒐᓱᒍᓐᓇᕐᓗᑎᒃ ᑲᒻᐸᓂᐅᔪᑦ ᐅᑭᐅᖅᑕᖅᑐᒥ ᑭᖑᖏᓐᓂᒃ 

ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ. ᐅᓇ ᐊᐅᓚᑦᑎᔾᔪᑎᒃᓴᓄᑦ ᐋᕿᒃᓯᒪᔾᔪᑎᒃᓴᖅ ᖃᐅᔨᓴᕈᓯᕐᓄᑦ 

ᖃᓄᐃᓕᐅᕈᑎᒃᓴᖅ ᐊᒻᒪᓗ ᐃᑲᔪᕐᓗᑎᒃ ᖃᐅᔨᓴᖅᑎᒻᒪᕆᖕᓕᒃ ᐱᓇᐊᖃᑎᖏᓪᓗ ᕿᒥᕐᕈᐊᕐᓗᑎᒃ ᑖᒃᑯᑎᒍᑦ 

ᑲᓇᑕᒥ ᖃᐅᔨᓴᖅᑎᒻᒪᕇᑦ ᖃᐅᔨᒪᔨᑦ ᐸᐸᑦᓯᔨᑦ ᑕᐃᑲᓂ ᑎᓯᐱᕆ 2025 (ᐅᐃᒍᖅ 3). 

 

ᐅᓇ ᓄᑖᖅ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ, ᖃᐅᔨᔾᔪᑎᒋᓗᒋᑦ ᐃᓱᒪᓕᐅᕈᑎᒋᓗᒋᑦ 

ᑭᖑᒃᑕᐅᓇᓱᒍᓐᓇᖅᑐᑦ ᑭᒡᓕᐊ ᐅᑭᐅᖅᑕᖅᑐᒥ ᑭᖑᖏᓐᓂᒃ ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ ᑭᖑᖏᓐᓂᒃ, 

ᐅᓇ ᐊᑐᖅᑕᐅᓕᓚᐅᖅᑐᖅ ᐅᑭᐅᖅᑕᖅᑐᒥ ᑭᖑᖕᓂᒃᐸᓪᓕᐊᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐊᒻᒪᓗ 

ᑐᓴᖅᑎᑦᑎᖃᑦᑕᓚᐅᖅᓯᒪᔪᑦ 2026-27 ᑭᖑᒍᓐᓇᖅᑕᑎᒃ ᐊᓯᖏᓐᓂ ᐊᐅᓚᑦᑎᔾᔪᑕᐅᔪᓂ ᐅᑭᐅᖅᑕᖅᑐᒥ 

ᑭᖑᖏᓐᓂᒃ ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ, ᐊᒻᒪᓗᑦᑕᐅᖅ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ 

ᐊᑐᓕᖅᑕᐅᖁᔭᖏᑦ ᑲᑎᒪᔨᓄᑦ ᐃᓱᒪᓕᐊᖑᓗᑎᒃ ᐊᒻᒪᓗ ᐊᑐᓕᖁᔭᐅᔪᑦ 2026-27 ᑭᖑᒃᑕᐅᔪᓐᓇᖅᑐᓂᒃ 

ᑲᑎᓪᖢᒋᑦ ᑲᓇᖕᓇᖓᓄᑦ ᐊᒻᒪᓗ ᐱᓇᖕᓇᖓᓄᑦ ᖃᐅᔨᓴᖅᑕᐅᔪᑦ ᑭᒡᓕᖏᓐᓂ. ᐅᓇ ᓄᑖᖅ 

ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᕿᒥᕐᕈᐊᖅᑕᐅᓪᓚᕆᓛᖅᑐᖅ 2028 ᐃᓚᒋᓪᓗᒍ 

ᑭᖑᓪᓕᕐᒥᒃ ᑭᖑᒃᑕᐅᔪᓐᓇᖅᑐᑦ ᖃᐅᔨᓴᖅᑕᐅᒃᐸᑕ. 

 

ᐅᑯᐊ ᑲᑎᒪᔩᑦ ᑲᑐᔾᔨᓪᓗᑎᒃ ᐃᓱᒪᓕᐅᕆᓯᒪᔪᑦ ᐊᒻᒪᓗ ᐊᑐᓕᖅᑕᐅᖁᔨᓯᒪᔪᑦ 2026-27 

ᑭᖑᒃᑕᐅᔪᓐᓇᖅᑐᓂᒃ ᑲᑎᓪᖢᒋᑦ ᑕᐅᕗᖓ ᑲᓇᖕᓇᖓᓄᑦ ᐊᒻᒪᓗ ᐱᓇᖕᓇᖓᓄᑦ ᖃᐅᔨᓴᖅᑕᐅᔪᑦ 

ᑭᒡᓕᖏᓐᓂ ᐱᔭᕇᖅᐸᑕ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᐊᖏᖅᑕᐅᓚᐅᖅᓯᒪᔪᖅ 2024, 

ᑭᓯᐊᓂ ᑲᔪᖏᖅᓴᐃᔪᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᑐᓂᓯᓗᑎᒃ ᓯᓚᑖᒍᑦ ᑐᒃᓯᕋᐅᑎ 

ᐊᖏᖅᑕᐅᓂᐊᕐᒪᑕ ᓄᑖᒧᑦ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᐅᕈᑎᒃᓴᑎᒍᑦ. ᑐᒃᓯᕋᖅᑕᐅᔪᖅ 

ᐅᓇ ᑲᑎᒪᐅᑎᒃᓴᓂ ᑎᑎᖃᖏᓐᓂ ᕿᓂᖅᑐᑦ ᑲᑎᒪᔨᑦ ᐃᓱᒪᓕᐅᕆᓗᑎᒃ ᐊᒻᒪᓗ ᐊᑐᓕᖅᑕᐅᖁᔨᓗᑎᒃ, 

ᓈᒻᒪᒃᑑᖕᒪᑦ, ᐊᑐᖅᓯᓕᕐᓗᑎᒃ ᓄᑖᓂᒃ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ 

ᓂᒡᓚᓱᖕᑐᒥ ᑭᖑᖕᓄᑦ ᑕᐃᑲᓂ ᐅᑭᐅᖅᑕᖅᑐᒥ ᑭᖑᖏᓐᓂᒃ ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ 

ᑐᑭᒧᐊᒍᑎᒋᓂᐊᖅᑐᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᔾᔪᑎᒃᓴᓄᑦ ᐃᓱᒪᓕᐊᕆᓂᐊᕐᓗᑎᒃ, ᐱᒋᐊᕐᓂᖓᓂ 2027-

28 ᐃᖃᓗᒐᓱᖕᓇᒥ ᐊᕐᕌᒍᒥ. 

 

ᓇᓗᓇᐃᕐᕕᖓᓂ ᓇᑭᙶᕐᓂᖓᓂ 

 

ᐅᓇ ᖃᐅᔨᒪᑎᑦᑎᔾᔪᑎᒃᓴᓂᑦ ᐱᑕᖃᑦᑎᐊᓐᖏᒻᒪᑕ, ᐅᑯᐊᓗ ᓇᓗᓇᐃᖅᓯᒪᔪᑦ ᑭᒡᓕᖏᓐᓂᒃ ᐊᕙᑖᓂ 

ᐱᑦᑎᐊᓕᒋᐊᓕᑦ ᐊᒻᒪᓗ ᐊᑦᑕᕐᓇᖅᑐᒻᒪᕆᑦ ᑭᒡᓕᖏᑦ, ᓴᕿᑕᐅᓚᐅᖅᓯᒪᔪᖅ ᑕᒪᐅᓐᓇ ᖃᐅᔨᓴᖅᑎᒻᒪᕇᑦ 

ᕿᒥᕐᕈᐊᖅᖢᑎᒃ ᐱᓕᕆᔾᔪᓯᕐᒥᒃ. ᐅᑯᐊ ᖁᑎᖕᓂᖅᓴᓄᑦ ᑭᓐᖑᖁᑎᒥᖕᓄᑦ ᖃᐅᔨᒪᑎᑦᑎᔾᔪᑎᒃᓴᑦ, ᐅᑯᐊᓗ 

ᓇᓗᓇᐃᖅᑕᐅᓯᒪᔪᑦ ᑭᒡᓕᖏᑦ ᐊᕙᑖᓂ ᐋᓐᓂᐊᓐᖏᑦᑐᑦ ᐊᒻᒪᓗ ᐱᑦᑎᐊᓕᒋᐊᓕᑦ ᑭᒡᓕᖏᑦ, ᑐᒃᓯᕋᖅᑕᐅᔪᑦ 

ᖃᐅᔨᒪᔾᔪᑎᒃᓴᐅᓂᐊᕐᒪᑦ ᑕᒪᐃᓐᓄᑦ ᐊᐅᓚᑦᑎᔾᔪᑎᒃᓴᓄᑦ ᐃᓱᒪᓕᐅᕆᓂᐊᕐᓗᓂ. ᐅᓇ ᓄᓇᖓ ᑕᐅᑦᑐᖓ 

ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ ᐊᔾᔨᙳᐊᖅ 1-ᒥ. 

 

ᐊᔾᔨᙳᐊᖅ 1. ᓴᕿᑎᓯᒪᓪᓗᓂ ᐆᒃᑑᑎ ᖃᐅᔨᒋᐊᕈᒃᓴᓂᒃ ᐊᒻᒪᓗ ᓂᖏᐅᑎᖏᑦ ᖃᓄᐃᓕᖓᖕᒪᖔᑕ 



4 

 

 

ᓇᓗᓇᐃᖅᑕᐅᓯᒪᙱᑦᑐᖅ – Unclassified – Non-Classifié 

ᑭᒡᓕᐊᓃᑦᑐᑦ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ. 

 
 

ᐅᑯᐊ ᑭᖑᓂᑦᑎᓐᓂ ᑭᖑᐃᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᖃᓄᐃᓕᐅᕈᑎᒃᓴᖏᑦ ᐅᑭᐅᖅᑕᖅᑐᒥ ᑭᖑᖏᓐᓄᑦ 

ᑕᐃᑲᓂ  ᑲᓇᖕᓇᖓᓂ ᐊᒻᒪᓗ ᐱᓇᖕᓇᖓᓂ ᖃᐅᔨᓴᖅᑕᐅᕕᑦ ᑭᒡᓕᖏᑦᑎᒍᑦ ᐊᐅᓚᑕᐅᔪᑦ ᓄᓇᐃᑦ ᒪᓕᒃᖢᑎᒃ 

ᑕᒪᕐᒥᓕᒫᕌᓗᒃ ᓈᓴᖅᑕᐅᓯᒪᔪᑦ ᐊᑐᓂ ᐊᐅᓚᑦᑎᕕᐅᔪᓂ, ᐅᑯᐊᓗ ᑭᒡᒐᖅᑐᖅᑐᑦ ᐃᓚᖏᓐᓇᖓᓂᒃ 

ᐱᑕᖃᓪᓚᕆᒃᑐᑦ ᑕᒪᕐᒥᓕᒫᕌᓗᒃ ᐊᑐᓂ ᑭᖑᖕᓄᑦ ᐊᑕᐅᓯᐊᖅᑕᐅᓯᒪᓪᓗᑎᒃ. ᐊᑖᒍᑦ ᑭᖑᐃᑦ 

ᖃᐅᔨᓴᖅᑕᐅᖃᑦᑕᖅᓯᒪᔪᑦ ᖃᓄᐃᓕᐅᕈᑎᒃᓴᖏᑦ, ᖃᐅᔨᓴᖅᑎᒻᒪᕇᑦ ᐊᑐᖅᑕᖓ ᑐᓂᓯᓯᒪᔪᖅ ᓇᓚᐅᑖᖅᓯᒪᓪᓗᒋᑦ 

(ᓇᓗᓇᐃᒃᑯᓯᖅᑐᖅᓯᒪᓇᒋᑦ) ᑭᖑᖕᓄᑦ ᐊᖏᓂᖏᑦᑎᒍᑦ ᐅᑯᐊ ᖃᐅᔨᓴᖅᑎᒻᒪᕇᑦ ᐅᒃᐱᕈᓱᒃᑐᑦ ᐃᑲᔪᕐᓂᐊᖅᑐᑦ 

ᐊᑯᓂᐅᔪᒃᑯᑦ ᐃᖃᓗᖃᕈᑕᐅᓗᑎᒃ (ᑕᑯᒍᒃ ᐅᐃᒍᖅ 2 ᓇᓗᓇᐃᑦᑎᐊᒃᑲᓐᓂᓯᖅᓯᒪᔪᑦ). ᐅᓇ ᓇᓚᐅᑖᖅᓯᒪᔪᖅ 

ᖃᓅᑎᒋᓂᖏᓐᓂᒃ, ᐱᓯᒪᓂᖃᖅᑐᖅ ᑕᐃᔭᐅᓪᓗᓂ “ᑕᒪᕐᒥᓕᒫᕌᓗᖕᒧᑦ ᑐᕌᖅᑕᑦ,” ᒪᓕᒃᑐᖅ ᐊᒥᓲᑏᐊᓘᖕᒪᑕ 

ᐃᓚᒋᔭᐅᓪᓗᑎᒃ ᐱᕈᖅᐸᖕᓂᖏᑦ, ᐃᓅᔪᑦ, ᐊᒻᒪᓗ ᑐᖁᔪᑦ ᐃᒥᖕᓂᒃ, ᐊᒻᒪᓗ ᐊᑐᖅᑕᐅᓲᖅ ᓈᓴᖅᓯᔾᔪᑕᐅᓪᓗᓂ 

ᖃᐅᔨᒪᔾᔪᑎᒃᓴᓄᑦ. 

 

ᑭᖑᐃᑦ ᑕᒪᕐᒥᓕᒫᕌᓗᒃ ᐅᑭᐅᖅᑕᖅᑐᒥ ᑭᖑᖏᓐᓂᒃ ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ ᑕᑯᔭᐅᓯᒪᓐᖏᑐᑦ 

ᐊᑦᑎᒃᓯᓯᒪᓂᖓᑎᒍᑦ ᑕᐃᒪᓗ ᓄᑖᑦ ᓴᕿᑕᐅᓯᒪᔪᑦ ᖃᐅᔨᒪᑎᑦᑎᔾᔪᑎᒃᓴᓂᑦ ᐱᑕᖃᑦᑎᐊᓐᖏᒻᒪᑕ. 

ᑕᐃᒪᓐᓇᐅᓂᖓᓄᑦ, ᖃᐅᔨᒪᓇᓐᖏᑦᑐᖅ ᖃᓄᖅ ᑭᖑᐃᑦ ᑭᐅᒐᔭᕐᒪᖔᑕ ᐃᓅᓴᒡᓕᓗᐊᓕᕈᑎᒃ ᑕᐃᑯᖓ 

ᐊᑦᑕᕐᓇᖅᑐᒦᓕᕐᓗᑎᒃ ᐅᕝᕙᓘᓐᓃᑦ ᖃᓄᖅ ᓱᒃᑲᑎᒋᕙ ᐅᓄᖅᓯᒃᑲᓐᓂᕈᓐᓇᕐᓂᖏᑦ. ᐱᔾᔪᑎᒋᓪᓗᒍ ᑖᓐᓇ 

ᖃᐅᔨᒪᓇᓐᖏᔾᔪᑖ, ᐊᒻᒪᓗ ᐱᔾᔪᑎᒋᓪᓗᒍ ᑭᖑᐃᑦ ᐱᒻᒪᕆᐅᖕᒪᑕ ᓂᕿᒋᔭᐅᓪᓗᑎᒃ ᐊᒥᓱᓂᑦ ᐃᒪᕐᒥᐅᑕᕐᓂᑦ, ᐅᓇ 

ᖃᐅᔨᒪᑎᑦᑎᔾᔪᑎᒃᓴᓂᑦ ᐱᑕᖃᑦᑎᐊᓐᖏᒻᒪᑕ ᐋᕿᒃᑕᐅᓯᒪᔪᖅ 50% ᑕᒪᕐᒥᓕᒫᕌᓗᖕᒧᑦ ᑐᕌᖅᓯᒪᓪᓗᓂ. 

ᐋᕿᒃᓯᓯᒪᓪᓗᓂ ᖃᐅᔨᒪᑎᑦᑎᔾᔪᑎᒃᓴᓂᑦ ᐱᑕᖃᑦᑎᐊᓐᖏᒻᒪᑕ ᑕᕝᕗᖓ 50% ᖃᓅᑎᒋᓂᖓ ᖄᒃᑲᓐᓂᐊᒍᑦ 

ᓄᖑᑕᐅᑦᑕᐃᓕᑎᑦᑎᓂᖅ ᐊᑐᖅᑕᐅᕙᒃᑐᑦ ᑎᑭᕝᕙᖃᖅᖢᑎᒃ 40%-ᒧᑦ ᑕᒫᖓᑦ ᑕᒪᕐᒥᓕᒫᕌᓗᖕᒧᑦ ᑐᕌᖅᑕᖅ 

(ᓇᓗᓇᐃᖅᓯᒪᔪᖅ 1). ᑐᒃᓯᕋᖅᑕᖅ USR ᑕᐃᑲᓂ 80% ᑕᒪᕐᒥᓕᒫᕌᓗᖕᒧᑦ ᑐᕌᖅᑕᑦ (ᓇᓗᓇᐃᖅᓯᒪᔪᖅ 1) 

ᐃᖏᕐᕋᓯᑎᑦᑎᓇᓱᒃᑐᖅ ᐊᐅᓚᑦᑎᔾᔪᑎᒃᓴᖅᑕᖃᖁᓪᓗᒍ ᐱᓵᓕᓗᑎᒃ ᑕᐃᒪᓗ ᑭᖑᐃᑦ 

ᐃᓅᓴᒡᓕᕙᓪᓕᐊᓐᖏᓂᖏᓐᓂ. ᐊᔾᔨᒋᓐᖏᒻᒥᔭᖏᑦ ᓈᓴᐅᓯᑲᐅᑎᒋᓯᒪᔪᑦ ᑕᒪᕐᒥᓕᒫᕌᓗᖕᒧᑦ ᐅᑯᐊᓗ 

ᐃᓚᒋᓚᐅᖅᑕᖏᑦ ᑭᖑᓂᑦᑎᓐᓂ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ ᑖᒃᑯᓄᖓ 

ᑲᓇᖕᓇᖓᓄᑦ ᐊᒻᒪᓗ ᐱᓇᖕᓇᖓᓄᑦ ᖃᐅᔨᓴᖅᑕᐅᔪᑦ ᑭᒡᓕᖏᓐᓂᑦ, ᐅᓇ ᖃᐅᔨᒪᔾᔪᑎᒃᓴᖅ ᐅᑭᐅᖅᑕᖅᑐᒥ 

ᑭᖑᖏᓐᓂᒃ ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ ᐊᓯᖑᕈᓐᓇᖅᑐᑦ ᐊᑖᓂ ᐊᑐᓂ ᑕᒪᕐᒥᒃ ᑭᖑᐃᑦ ᖃᐅᔨᓴᖅᑕᐅᒍᑎᒃ 

ᐱᔾᔪᑎᒋᓪᓗᒍ ᓈᓴᖅᑕᐅᒃᑲᓐᓂᕈᑎᒃ ᐊᑐᖅᓯᓗᑎᒃ ᓄᑖᖑᓛᕐᓂᒃ ᖃᐅᔨᓴᖅᑎᒻᒪᕇᑦ ᑐᓴᖅᑎᑦᑎᔾᔪᑎᖏᓐᓂᒃ ᐊᒻᒪᓗ 

ᓄᑖᑦ ᓇᓚᐅᑖᖅᓯᒪᔪᑦ ᑕᒪᕐᒥᓕᒫᕌᓗᖕᒧᑦ ᑐᕌᖅᑕᓄᑦ. ᐊᓯᖏᑦᑕᐅᖅ ᓇᓗᓇᐃᔭᑦᑎᐊᖅᓯᒪᔪᑦ ᑐᓂᔭᐅᓯᒪᕗᑦ 

ᐱᓇᓱᐊᖃᑎᒥᖕᓂᑦ ᕿᒥᕐᕈᐊᖅᑕᐅᓯᒪᔪᓂᑦ ᖃᐅᔨᓴᖅᑎᒻᒪᕇᑦ ᐅᖃᐅᔾᔪᐃᔨᑦ ᐅᓂᒃᑳᖓ ᑕᐃᑲᓂ ᐅᐃᒍᖅ 2. 

 

ᓇᓗᓇᐃᒃᑯᑕᖅ 1. ᖃᐅᔨᒋᐊᕐᕕᒃᓴᑦ ᐱᓪᓗᒋᑦ ᓂᒡᓚᓱᒃᑐᓂ ᑭᖑᖕᓂᒃ (Pandalus borealis) ᐅᑭᐅᖅᑕᖅᑐᒥ 

ᑭᖑᖏᓐᓂᒃ ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ. 

ᓇᓗᓇᐃᔭᐃᕕᒃ ᑕᐅᑦᑐᐃᑦ 

ᑭᓪᓕᖓ ᖃᐅᔨᒋᐊᕐᕕᖓᓄ ᓇᒦᓐᓂᖏᑦ  50% ᑕᒪᕐᒥᓕᒫᕌᓗᖕᒧᑦ ᑐᕌᖅᑕᑦ 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ ᑐᒃᓯᕋᖅᑕᖅ  80% ᑕᒪᕐᒥᓕᒫᕌᓗᖕᒧᑦ ᑐᕌᕐᓗᑎᒃ  

 

ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ 

 

ᐅᓇ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᐊᑐᖅᓯᔪᖅ ᑕᒪᕐᒥᓕᒫᕌᓗᖕᒧᑦ ᑐᕌᕐᓗᑎᒃ ᓴᕿᑕᐅᓯᒪᔪᓂᑦ 

ᐊᕐᕌᒍᑕᒫᑦ ᖃᐅᔨᓴᕈᑎᑦ ᐊᒻᒪᓗ ᐊᐅᓚᑦᑎᕕᐅᔪᓂᑦ (ᖁᑎᖕᓂᖅᓴᑦ ᐊᒻᒪᓗ ᐊᑦᑎᖕᓂᖅᓴᑦ) ᖃᐅᔨᓇᓱᒃᓗᑎᒃ 

ᖃᓅᑎᒋᔪᖅ ᑭᖑᒃ ᐱᔭᐅᔪᓐᓇᖅᐸᑦ ᑕᐃᑲᓂ ᐅᑭᐅᖅᑕᖅᑐᒥ ᖃᐅᔨᓴᖅᑕᐅᔪᑦ ᓄᓇᖓᓂ ᐊᕐᕌᒍᑕᒫᑦ. 

ᖃᐅᔨᒪᔾᔪᑎᒃᓴᑦ (ᐊᒻᒪᓗ ᑭᖑᐃᑦ ᒪᓐᓇ ᖃᓄᐃᓕᖓᓂᖏᑦ) ᑭᓯᐊᓂ ᖃᓅᑎᒋᑦᑕᕐᒪᖔᑕ ᖃᐅᔨᓴᖅᑕᐅᔪᓐᓇᖅᑐᑦ 

ᑕᒪᕐᒥᒃ ᑭᖑᐃᑦ ᑕᐃᑰᓇ ᑕᒪᕐᒥᓕᒫᕌᓗᖕᒧᑦ ᑖᒃᑯᑎᒍᑦ ᖃᐅᔨᓴᖅᑎᒻᒪᕇᑦ ᐱᓕᕆᔾᔪᓯᖏᑦᑎᒍᑦ, ᑕᐃᒪᓗ 

ᐊᐅᓚᑦᑎᕝᕕᐅᔪᑦ ᖃᓅᑎᒋᖕᒪᖔᑕ ᖃᐅᔨᔪᓐᓇᖅᑐᑦ ᐊᕐᕌᒍᑕᒫᑦ ᑕᒪᕐᒥᓕᒫᕌᓗᖕᒧᑦ ᓇᓗᓇᐃᖅᓯᒪᔪᑎᒍᑦ. 

ᐊᐅᓚᑦᑎᔾᔪᑕᐅᔪᑦ ᐊᑕᔪ ᖃᐅᔨᒪᔾᔪᑎᒃᓴᑎᒍᑦ ᐊᒻᒪᓗ ᓇᓚᐅᑖᖅᓯᒪᔪᑦ ᑕᐃᑲᓂ ᑕᒪᐃᓐᓂᒃ ᖃᐅᔨᓴᖅᑎᓪᓗᒋᑦ 

ᑕᐃᒪᖓᓕᒫᖅ ᐱᖓᓱᑦ ᐊᕐᕌᒍᑦ ᐊᓂᒍᕌᖓᑕ. ᑕᐃᑲᓃᑦᑐᑦ ᖁᑎᖕᓂᖅᓴᑎᒍᑦ ᐊᐅᓚᑦᑎᕕᖃᖅᖢᑎᒃ ᑕᐃᒫᒃᑕᐅᖅ 

ᓇᓗᓇᐃᖅᓯᒪᔪᑦ ᐋᓐᓂᐊᓐᖏᑦᑎᐊᕆᖃᕐᕕᒃᓴᖏᑕ ᑭᒡᓕᖏᑦᑎᒍᑦ, ᐊᕙᑖᓂᑦ ᖁᓪᓖᑦ ᐊᒻᒪᓗ ᐊᑦᑎᖕᓂᖅᓴᐃᑦ 

ᐊᐅᓚᑦᑎᕕᐅᔪᑦ ᑕᐃᒫᒃ ᐊᔾᔨᐸᓗᖏᑦ ᐱᑦᑎᐊᓕᔭᐅᔭᕆᐊᓕᑦ ᑭᒡᓕᐊ, ᐊᒻᒪᓗ ᐊᑖᒍ ᐊᒻᒪᓗ ᐊᑦᑎᖕᓂᖅᓴᑎᒍᑦ 

ᐊᐅᓚᑕᐅᔪᑦ ᑕᐃᒫᒃᑕᐅᖅ ᐅᑯᐊ ᐊᑦᑕᕐᓇᖅᑐᒦᑦᑐᓄᑦ ᑭᒡᓕᐊ. ᐅᓇ ᑕᒪᕐᒥᓕᒫᕌᓗᖕᒧᑦ ᑐᕌᕐᓗᑎᒃ ᐊᒻᒪᓗ 

ᐃᓕᔭᐅᓯᒪᓂᖏᑦ ᐊᐅᓚᑦᑎᓂᕐᒧᑦ ᓈᓴᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦ. 

 

ᐊᕙᑖᓂᑦ 2024 ᐊᒻᒪᓗ 2026, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ, ᑲᒻᐸᓂ, ᓄᓇᖅᑲᖅᑳᖅᓯᒪᔪᑦ 

ᐊᐅᓚᑦᓯᔨᖏᑦ, ᑲᓇᑕᒥ ᐊᕕᒃᑐᖅᓯᒪᔪᓂ ᒐᕙᒪᒃᑯᑦ, ᐊᐅᓚᑦᑎᖃᑎᒌᑦ ᑲᑎᒪᔨᑦ, ᐊᒻᒪᓗ ᐱᔭᕐᓂᓐᖏᑦᑐᓂᒃ 

ᖃᕆᓴᐅᔭᓕᕆᔨᑦ ᖃᐅᔨᒪᔨᒻᒪᕆᑦ ᖃᐅᔨᓇᓱᓚᐅᖅᑕᖓ ᐊᔾᔨᒌᓐᖏᑦᑐᑦ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ 

ᒪᓕᒐᖅ ᑖᒃᑯᓄᖓ ᐅᑭᐅᖅᑕᖅᑐᒥ ᑭᖑᖏᓐᓂᒃ ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ ᑖᒃᑯᑎᒍᑦ ᐊᐅᓚᑦᑎᔾᔪᑎᒃᓴᓄᑦ 

ᐋᕿᒃᓯᒪᔾᔪᑎᒃᓴᑦ ᖃᐅᔨᓴᕈᓯᖏᑦ. ᑐᑭᓕᐅᕈᑕᐅᕙᓪᓕᐊᔪᖅ ᓇᓗᓇᐃᖅᓯᓗᑎᒃ ᐱᒋᐊᕈᑎᒥᒃ ᐅᑯᐊ 

ᓇᓕᖃᕇᖕᓂᐊᕐᒪᑕ ᓄᖑᑕᐅᑦᑕᐃᓕᑎᑦᑎᓂᖅ ᐃᑲᓗᒐᓱᒃᑕᐅᑦᑎᐊᕈᓐᓇᖅᑐᓂᒃ. 

 

ᐅᓇ ᐊᑐᓕᖁᔭᐅᔪᖅ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᒪᓕᒃᑐᖅ ᑭᖑᓂᑦᑎᓐᓂᑦ ᒪᕐᕉᖕᓂ-

ᐊᑐᕆᐊᖃᖅᖢᑎᒃ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅᑎᒍᑦ, ᑭᖑᓂᑦᑎᓐᓂ ᐊᖏᖅᑕᐅᓯᒪᔪᖅ 

ᑲᑎᒪᔨᓂᑦ 2024-ᒥ, ᐃᓚᖏᓐᓂᒃᓗ ᐊᓯᖏᓐᓂᒃ ᐃᓚᖃᐅᕆᓪᓗᓂ. ᐅᑯᐊ ᐊᑐᓕᖁᔭᐅᔪᑦ ᑭᖑᒃᑕᐅᔪᓐᓇᖅᑐᓂᒃ 

ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᐊᑐᕐᓗᓂ: 

• ᑐᕌᖅᑐᑦ ᑭᖑᒍᓐᓇᕐᓗᑎᒃ 20% ᐅᓄᖅᑑᑎᓪᓗᒋᑦ ᖁᓛᓂ ᐊᐅᓚᑦᑐᓐᓇᑐᐃᓐᓇᖅᑕᒥᒍᑦ; 

• ᐅᓄᓐᖏᓂᖅᓴᐅᑎᓪᓗᒋᑦ ᑭᖑᒃᑕᐅᔪᑦ ᑕᐃᒪᓗ ᑖᒃᑯᐊ ᐊᑦᑎᒃᓯᓯᒪᖕᒪᑕ; 

• ᐊᖏᓚᖅ ᐊᕐᕌᒍᒥ ᐊᓯᔾᔨᐅᑎᔪᓐᓇᖅᑐᖅ 25% ᑲᑎᓪᓗᒋᑦ ᐱᔭᐅᔪᓐᓇᖅᑐᓂᑦ; ᐊᒻᒪᓗ  

• ᑎᓴᒪᓄᑦ-ᐊᕐᕌᒍᓄᑦ ᓱᒃᑲᖅᑕᕐᕕᓕ (2026-27-ᒥᑦ ᑎᑭᓪᓗᒍ 2029-30-ᒧᑦ). 

 

ᐊᖏᓚᖅ ᐊᕐᕌᒍᒥ ᐊᓯᔾᔨᐅᑎᔪᓐᓇᖅᑐᖅ 25% ᑲᑎᓪᓗᒋᑦ ᐱᔭᐅᔪᓐᓇᖅᑐᓂᑦ ᐃᓱᓕᕕᓕᒃ 25% ᐅᓇᓗ 

ᐊᓯᖑᑳᓪᓚᖕᓂᐊᓐᖏᒻᒪᑦ ᑕᐃᑲᓂ ᑲᑎᓪᖢᒋ ᐱᔭᐅᔪᓐᓇᖅᑐᖏᑦ. ᑐᓂᓯᓯᒪᔪᖅ ᐊᖏᓂᖅᓴᒥᒃ 

ᐋᕿᒋᐊᕐᕕᖃᕈᓐᓇᖅᖢᑕ ᑲᒻᐸᓂᑦ ᑕᐃᑲᓂᓗ ᑭᐅᑎᑦᑎᓗᑕ ᐊᐅᓚᑦᓯᔨᓂᒃ ᐊᓯᖑᖅᐸᑕ ᑭᖑᐃᑦ ᖃᓄᐃᑦᑑᓂᖏᑦ 

ᑕᐃᒪᓐᓇᐅᖕᒪᑦ ᐅᑯᐊ ᑭᖑᐃᑦ ᐊᒥᓱᖑᖅᐸᒃᖢᓂ ᐊᒥᓲᔪᓐᓃᖅᐸᒃᖢᑎ ᐊᕐᕌᒍᒃᑯᑦ ᐊᔾᔨᒌᖃᑦᑕᓐᖏᒻᒪᑕ. 

ᐃᓱᖃᖅᑎᑕᐅᓐᖏᑎᓪᓗᑕ, ᐊᕐᕌᒍᑕᒫᖅᑕᕐᓗᒍ ᑭᖑᒃᑕᐅᔪᓐᓇᖅᑐᑦ ᑲᑎᓪᖢᒋᑦ ᐱᔭᐅᔪᓐᓇᖅᑐᓂᑦ ᐱᔭᐅᔪᑦ 

ᐅᓄᖅᓯᒋᐊᕈᓐᓇᖅᖢᑎᒃ ᐅᕝᕙᓘᓐᓃᑦ ᐅᓄᕈᓐᓃᕆᐊᕈᓐᓇᖅᖢᑎᒃ, ᓴᕿᑦᑎᓯᒪᔪᖅ ᖃᐅᔨᒪᓇᓐᖏᓪᖢᓂ 

ᑭᖑᒐᓱᒃᑎᓄᑦ, ᑭᖑᓕᕆᔨᓄᑦ, ᐊᒻᒪᓗ ᓄᓇᓕᖕᓄᑦ. 

 

ᐅᓇ ᑎᓴᒪᓄᑦ-ᐊᕐᕌᒍᓄᑦ ᓱᒃᑲᖅᑕᕐᓂᖓ ᑎᑭᐅᑎᖃᑦᑕᕐᕕᖓ ᑕᐃᒪᓐᓇᐅᔾᔪᑎᒋᔭᖓ ᓅᑉᐸᓪᓕᐊᕋᐅᔭᕐᓂᐊᕋᑦᑕ 

ᐃᖃᓗᒐᓱᖕᓂᖅ ᓄᑕᐅᓐᖏᑦᑐᒥᑦ ᓄᑖᒧᑦ ᐱᓪᓗᒍ ᓄᑖᑦ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ 

ᐊᑐᖅᓯᑎᑦᑎᖕᒪᑦ ᐊᔾᔨᒌᓐᖏᑦᑐᓂᒃ ᑭᖑᖕᓂᒃ ᖃᐅᔨᓴᕈᓯᖃᖅᖢᑎᒃ. ᐅᓇ ᕿᓚᒥ ᐊᓯᖑᖅᑎᑦᑎᔮᓐᖏᑦᑐᖅ 

ᑲᑎᓪᖢᒋᑦ ᐱᔭᐅᔪᓐᓇᖅᑐᓂᑦ ᐱᔪᓐᓇᖅᑐᑦ ᓅᑉᐸᓪᓕᐊᓗᑎᒃ ᓄᑖᒧᑦ ᐊᐅᓚᑦᑎᔾᔪᑎᒃᓴᒧᑦ ᐊᒻᒪᓗ ᐊᔪᖏᑎᑦᑎᓗᓂ 

ᐃᓚᐅᔪᓂᒃ ᐋᕿᒋᐊᕈᓐᓇᕐᕕᒃᓴᖏᓐᓄᑦ. ᐅᓇ ᓱᒃᑲᖅᑕᕐᓂᖓ ᐊᓯᕈᓐᖏᑦᑐᖅ ᐊᑯᓂᐅᔪᒃᑯᑦ ᐋᕿᒍᑎᔪᓄᑦ, ᑭᓯᐊᓂ 

ᑐᓂᓯᓯᒪᔪᖅ ᐊᓯᐊᓄᐊᖅᐸᓪᓕᐊᕋᐅᔭᕐᓗᑎᒃ ᐊᒻᒪᓗ ᓂᕆᐅᓇᖅᑐᒧᑦ ᓅᓪᓗᑎᒃ, ᑕᐃᒪᓗ ᐋᕿᒍᑎᓂᐊᖅᑐᑦ 

ᑕᒪᐃᓐᓂᒃ ᐊᑐᓕᖅᑕᐅᑎᑦᑎᓗᑎᒃ ᑐᒃᓯᕋᖅᑕᐅᔪᓂ ᑭᖑᒃᑕᐅᓇᓱᒍᓐᓇᖅᑐᓄᑦ ᐃᓱᒪᓕᐅᕆᖁᓪᓗᒋᑦ ᒪᓕᒐᕐᒥᒃ 

ᐱᒋᐊᕐᕕᒃᓴᖃᕐᓗᑎᒃ 2030-ᒥ. 

 

ᐅᓇ ᑎᓴᒪᓄᑦ ᐊᕐᕌᒍᓄᑦ ᓱᒃᑲᖅᑕᕐᕕᖓ ᐊᒻᒪᓗ 25% ᐃᓱᐊ ᐊᓯᖑᐃᓂᕐᒧᑦ ᑲᑎᓪᖢᒋᑦ ᐱᔭᐅᔪᓐᓇᖅᑐᓂᑦ 

ᖄᒃᑲᓐᓂᐊᒍᑦ ᓴᐳᓐᓂᐊᕆᔪᖅ ᐃᓚᓕᐅᑎᓯᒪᓚᐅᓐᖏᑦᑐᓂᒃ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᕐᒥ. 

ᓇᓗᓇᐃᔭᑦᑎᐊᖅᓯᒪᔪᑦ ᐊᒻᒪᓗ ᐆᒃᑑᑎᑦ ᖃᓄᖅ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ 

ᐊᑐᖅᑕᐅᓲᖑᖕᒪᖔᑦ ᑎᑎᕋᖅᓯᒪᔪᑦ ᐅᐃᒍᖅ 4. 

 

ᑐᓴᕋᓱᐊᕐᓃᑦ 

ᐅᓇ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ ᓴᕿᑕᐅᓯᒪᔪᖅ ᑕᒪᐅᓐᓇ ᐊᑯᓂ 

ᑕᒪᐃᓐᓂᒃ ᑐᑭᓯᓇᓱᖃᑎᖃᖅᓯᒪᓪᓗᑎᒃ ᑭᒡᒐᖅᑐᑎᓂᒃ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ, 

ᑲᒻᐸᓂ, ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᑦ, ᑲᓇᑕᒥ ᐊᕕᒃᑐᖅᓯᒪᔪᓂ ᒐᕙᒪᒃᑯᑦ, ᐊᐅᓚᑦᑎᖃᑎᒌᑦ ᑲᑎᒪᔨᑦ, 

ᐊᒻᒪᓗ ᐱᔭᕐᓂᓐᖏᑦᑐᓂᒃ ᖃᕆᓴᐅᔭᓕᕆᔨᑦ ᖃᐅᔨᒪᔨᒻᒪᕆᑦ ᑕᐃᑲᖓᑦ 2024 ᑎᑭᓪᖢᒍ 2026. 

ᐃᖅᑲᓇᐃᔭᖅᑎᑦ ᑕᒪᐃᓐᓂᑦ ᑲᑎᒪᔨᓂᑦ ᐃᓚᐅᓂᐊᖅᑐᑦ ᐊᑑᑎᖃᖅᑐᓄᑦ ᐅᖃᖃᑎᒌᒃᑐᓂ. ᓄᓇᕗᒻᒥ ᐊᒻᒪ 

ᓄᓇᕕᒃᒥ ᐃᖃᓗᓕᕆᖃᑦᑕᖅᑐᑦ ᕕ (ᐊᒻᒪ/ᐅᕝᕙᓘᓐᓃᑦ ᑭᒡᒐᖅᑐᐃᔪᑦ ᐅᕙᓂ ᐅᖃᖅᑕᐅᔪᓂᑦ) 

ᐃᓚᒋᔭᐅᖃᑕᐅᓚᐅᖅᑐᑦ ᑕᒪᒃᑭᓐᓂ ᑲᑎᒪᓂᐅᔪᓂᑦ. 

 

ᑕᐃᑲᓂ ᔮᓄᐊᕆ ᐊᒻᒪᓗ ᒫᑦᓯ 2026, ᐅᑯᐊ ᐅᑭᐅᖅᑕᖅᑐᒥ ᑭᖑᖕᓂᒃᐸᓪᓕᐊᓂᕐᒧᑦ ᐅᖃᐅᔾᔨᒋᐊᖅᑎᑦ 

ᑲᑎᒪᔨᕋᓛᖏᑦ ᑐᒃᓯᕋᓚᐅᖅᑐᑦ ᖁᑎᖕᓂᖅᓴᓄᑦ ᑭᖑᖁᑎᒥᖕᓂᒃ ᖃᐅᔨᒪᑎᑦᑎᔾᔪᑎᒃᓴᓂᒃ ᐊᒻᒪᓗ 

ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᑖᒃᑯᓄᖓ ᐅᑭᐅᖅᑕᖅᑐᒥ ᑭᖑᖏᓐᓂᒃ ᖃᐅᔨᓴᖅᑕᐅᔪᑦ 

ᐊᕕᒃᑐᖅᓯᒪᔪᓂ, ᐊᑐᖅᑕᐅᓗᑎᒃ ᐅᑯᐊ ᐊᑖᓂ ᑎᑎᕋᖅᓯᒪᔪᑦ: 

• ᐅᓇ ᑐᒃᓯᕋᖅᑕᐅᔪᖅ ᖁᑎᖕᓂᖅᓴᓄᑦ ᑭᖑᖁᑎᒥᖕᓂᒃ ᖃᐅᔨᒪᑎᑦᑎᔾᔪᑎᒃᓴᑦ 80% 

ᑕᒪᕐᒥᓕᒫᕌᓗᖕᒧᑦ ᑐᕌᖅᑕᑦ; 

• ᐅᓇ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ 20% ᑭᖑᒃᑕᐅᔪᓐᓇᖅᑐᑦ ᐊᒥᓲᓂᖓ 

25% ᐊᒥᓲᓛᖅ ᐊᕐᕌᒍᒥ ᑲᑎᓪᖢᒋᑦ ᐱᔭᐅᔪᓐᓇᖅᑐᓂᑦ ᐊᓯᖑᖅᑐᖅ, ᐊᒻᒪᓗ ᑎᓴᒪᓄᑦ-ᐊᕐᕌᒍᓄᑦ 

ᓱᒃᑲᖅᑕᕐᓂᖓ ᓄᖃᕐᕕᖃᕐᓗᓂ. 

 

ᓇᓗᓇᐃᔭᖅᓯᒪᓂᖏᑦ ᐅᖃᖃᑎᒌᓐᓂᐅᔪᑦ ᐃᓚᒍᑕᖓᓃᑦᑐᖅ 5. 

 

ᐅᓇ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᑖᒃᑯᓄᖓ ᐅᑭᐅᖅᑕᖅᑐᒥ ᑭᖑᖏᓐᓂᒃ ᖃᐅᔨᓴᖅᑕᐅᔪᑦ 

ᐊᕕᒃᑐᖅᓯᒪᔪᓂ ᐊᑐᓕᖅᑕᐅᓕᓚᐅᖅᑐᖅ ᐅᑭᐅᖅᑕᖅᑐᒥ ᑭᖑᖕᓂᒃᐸᓪᓕᐊᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ 

ᐱᔭᐅᔪᓐᓇᖅᑐᓂᒃ ᓈᓴᐃᔾᔪᑎᒋᓪᓗᒍ ᐃᓅᓴᒡᓕᕙᓪᓕᐊᓂᐊᓐᖏᒻᒪᑕ. ᖃᐅᔨᓴᖅᑎᒻᒪᕇᑦ ᐅᖃᐅᔾᔨᓚᐅᖅᑐᑦ 

ᓇᓗᓇᐃᖅᓯᒪᔪᕉᖅ ᐊᑦᑎᒃᑑᖕᒪᑦ ᐊᖑᓇᓱᒃᑕᐅᔪᓐᓇᖅᑐᑦ ᐊᒥᓲᓂᖓ ᒪᓕᑦᑎᐊᖅᑐᖅ 

ᐃᓅᓴᒡᓕᑕᐃᓕᑎᑦᑎᔾᔪᑎᒃᓴᓄᑦ ᐊᒻᒪᓗ ᐊᑦᑎᒃᓯᓯᒪᑎᑦᑎᔪᖅ ᐊᑦᑕᕐᓇᖅᑐᒦᓕᕋᔭᖅᑐᓂᒃ ᑭᖑᖕᓂᒃ 

ᑕᐃᑯᖓᖅᑎᓪᓗᒋᑦ ᐱᑦᑎᐊᓕᒋᐊᓕᑦ ᐊᒻᒪᓗ ᐊᑦᑕᕐᓇᖅᑐᒻᒪᕆᑦ ᑭᒡᓕᖏᑦᑎᒍᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, 

ᐃᓚᐅᔪᑦ ᐃᓱᓕᑦᑎᓚᐅᖅᑐᑦ ᑖᒃᑯᐊ ᓂᕈᐊᖑᔪᑦ ᐱᒋᐊᕈᑎᒃᓴᖅ ᐊᖏᖅᑕᐅᔪᖅ ᓇᓕᖃᕇᒃᑎᑦᑎᔪᓐᓇᕐᓂᖓᓄᑦ 

ᐃᓅᓴᒡᓕᑕᐃᓕᑎᑦᑎᓂᕐᒧᑦ ᑐᑭᓕᐅᕈᑕᐅᓇᓱᒃᑐᓄ, ᑭᖑᕋᓱᒍᓐᓇᖅᑎᑦᑎᓪᓗᑎᒃ, ᐊᒻᒪᓗ ᒪᑭᒪᓇᓱᐊᕈᑎᒃᓴᖓᑦ 

ᑮᓇᐅᔭᓕᐅᑦᑎᐊᖅᖢᓂ. 

 

ᐃᓚᒋᓪᓗᒍ ᐊᐅᓚᑦᑎᔾᔪᑎᒃᓴᓄᑦ ᐋᕿᒃᓯᒪᔾᔪᑎᒃᓴᓄᑦ ᖃᐅᔨᓴᕈᑎᑦ ᐊᑐᓕᖅᑎᑕᐅᓗᑎᒃ, ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᓴᕿᑦᑎᓗᑎᒃ ᖃᓄᐃᓕᖓᓕᕋᔭᖅᐸᑕ ᓇᓗᓇᐃᑦᑎᐊᖅᓯᒪᑎᓪᓗᒋᑦ ᒪᓕᒋᐊᓕᑦ 

ᐊᑖᒍᑦ ᐊᐅᓚᑦᑎᔾᔪᑎᒃᓴᓄᑦ ᐋᕿᒃᓯᒪᔾᔪᑎᒃᓴᑦ ᖃᐅᔨᓴᕈᑎᒃᓴᓄᑦ ᐱᒋᐊᕈᑎᑦ ᐊᑑᑎᕆᐊᑐᒍᓐᓃᖅᑐᑦ. ᐊᒻᒪᓗᑦᑕᐅᖅ, 

ᐱᓕᕆᓂᖓᑦ ᓂᕆᐊᖅᓯᒪᔭᖓᑦᑕ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᕿᒥᕐᕈᐊᖅᑕᐅᓂᐊᖅᑐᖅ 

2028-ᒥ ᖃᐅᔨᓇᓱᒃᓗᑎᒃ ᑎᑭᐅᑎᑦᑎᐊᕐᒪᖔᑦ ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᑖᒃᑯᓄᖓ 

ᐃᓅᓴᓗᐊᕈᓐᓃᖅᑕᐃᓕᑎᑦᑎᓂᖅ, ᓄᖃᖅᑎᑦᑎᓂᖅ, ᐊᒻᒪᓗ ᑭᖑᖃᑦᑎᐊᕐᓂᖓᓂᒃ ᐃᓱᒪᓕᐅᕆᔾᔪᑎᒋᔭᕆᐊᓕᑦ. 

 

ᐃᒪᓐᓈᖅᑑᑏᑦ 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᐊᑐᓕᖅᑕᐅᖁᔨᕗᑦ ᑖᒃᑯᐊ ᑲᑎᒪᔩᑦ ᐊᑐᖅᑕᐅᑎᑦᑎᓕᕐᓗᑎᒃ 

ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ ᐅᖃᖅᑕᐅᔪᑦ ᐅᕙᓂ ᐅᑭᐅᖅᑕᖅᑐᒥ ᑭᖑᖏᓐᓂᒃ 

ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ. ᐊᑐᓕᖅᑎᑕᐅᓗᓂ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ 

ᖃᓄᐃᓕᖓᓂᐊᖅᓂᖓᑦ ᒪᓕᑦᑎᐊᕐᓗᑎᒃ ᐋᕿᒋᐊᖅᓯᒪᔪᓄᑦ ᐃᓚᓕᐅᑎᓂᖏᓐᓄᑦ ᐃᖃᓗᒐᓱᒃᑐᓄᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᒥ, ᐊᒻᒪᓗ ᐃᓚᖃᕋᔭᖅᑐᖅ ᐊᑐᓕᖅᑎᑕᐅᓗᑎᒃ ᖃᐅᔨᒪᑎᑦᑎᔾᔪᑎᒃᓴᓂᑦ ᐊᒻᒪᓗ 

ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᓂᒡᓚᓱᒃᑐᓄᑦ ᑭᖑᖕᓄᑦ ᐅᑭᐅᖅᑕᖅᑐᒥ ᑭᖑᖏᓐᓂᒃ 

ᖃᐅᔨᓴᖅᑕᐅᔪᑦ ᐊᕕᒃᑐᖅᓯᒪᔪᓂ: 

• ᖃᐅᔨᒪᑎᑦᑎᔾᔪᑎᒃᓴᓂᑦ ᐱᑕᖃᑦᑎᐊᓐᖏᒻᒪᑕ ᑕᐃᑲᓂ 50% ᑕᒪᕐᒥᓕᒫᕌᓗᖕᒧᑦ ᑐᕌᖅᑕᑦ; 

• ᑐᒃᓯᕋᖅᑕᐅᔪᑦ ᖁᑎᖕᓂᖅᓴᓄᑦ ᑭᓐᖑᖁᑎᒥᖕᓄᑦ ᖃᐅᔨᒪᑎᑦᑎᔾᔪᑎᒃᓴᑦ ᑕᐃᑲᓂ 80%-ᖑᓗᓂ 

ᑕᒪᕐᒥᓕᒫᕌᓗᖕᒧᑦ ᑐᕌᖅᑕᑦ; ᐊᒻᒪᓗ, 

• ᑭᖑᒃᑕᐅᔪᓐᓇᖅᑐᓂᒃ ᐃᓱᒪᓕᐅᕆᔾᔪᓯᕐᒧᑦ ᒪᓕᒐᖅ ᐱᖃᖅᑐᖅ 20% ᑭᖑᒃᑕᐅᓇᓱᒍᓐᓇᖅᑎᑦᑎᓂᖓ, 

25% ᐅᓄᓛᑦ ᐊᕐᕌᒍᒥ ᐊᓯᖑᐊᖅᑐᑦ ᑲᑎᓪᓗᒋᑦ ᑕᒪᕐᒥᒃ ᐱᔭᐅᔪᓐᓇᖅᑐᓂᒃ, ᐊᒻᒪᓗ ᑎᓴᒪᓄᑦ-ᐊᕐᕌᒍᓄᑦ 

ᓱᒃᑲᖅᑕᕐᓂᖃᕐᓗᓂ ᐃᓱᓕᕕᒃᓴᖓ. 

 

ᓇᐃᓈᖅᓯᒪᔪᑦ ᑐᒃᓯᕋᐅᑏᑦ 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᕿᓂᖅᑐᑦ ᑲᑎᒪᔨᓂᒃ ᐅᑯᓂᖓ: 

 

1. ᐃᓱᒪᓕᐅᕆᓗᑎᒃ ᐊᑐᓕᖅᑕᐅᓗᓂ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ 

ᓂᒡᓚᓱᒃᑐᒥ ᑭᖑᖕᓄᑦ ᓄᓇᕗᒻᒥ/ᓄᓇᕕᒃ ᑲᓇᖕᓇᖓᓂ ᐊᒻᒪᓗ ᓄᓇᕗᑦ/ᓄᓇᕕᒃ ᐱᓇᖕᓇᖓᓂ 

ᐊᐅᓚᑦᑎᕕᐅᔪᑦ ᐃᓗᐊᓂ ᓄᓇᕗᑦ ᓄᓇᖁᑎᖏᓐᓂ ᐊᒻᒪᓗ ᓄᓇᕕᒃ ᐃᒥᖁᑎᖏᓐᓂ, ᐊᑐᓂ. 

 

2. ᐊᑐᓕᖅᑕᐅᖁᔨᕗᑦ ᑐᒃᓯᕋᖅᑕᐅᔪᖅ ᐱᑦᑎᐊᓕᔭᕆᐊᖃᕐᓂᒃᑯᑦ ᐱᒋᐊᕈᑎᑦ ᖃᓄᐃᓕᖓᓂᐊᖅᓂᖓᑦ 

ᓂᒡᓚᓱᒃᑐᒥ ᑭᖑᖕᓄᑦ ᐃᒪᖏᓐᓂ ᖃᓂᒋᔭᖓᓂ ᓄᓇᕗᑦ ᓄᓇᖁᑎᖏᓐᓂ ᐊᒻᒪᓗ ᓄᓇᕕᒃ 

ᐃᒪᖁᑎᖏᓐᓂ. 

 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᓕᓴᖅᓯᔪᑦ ᑖᒃᑯᐊ ᓯᕗᓂᐊᒍᑦ ᖃᐅᔨᒪᓇᓱᓐᓂᕐᒧᑦ 

ᐊᑐᖅᑕᐅᔪᒥᑦ ᓴᓇᓯᒪᓂᖓ(ᖏᑦ) ᑐᑭᒧᐊᖅᑎᑦᑎᔪᑦ ᐃᖃᓗᓕᕆᓂᕐᒥᑦ ᐊᐅᓚᑦᑎᓂᕐᒧᑦ ᐃᓱᒪᓕᐅᓂᕐᒧᑦ ᐊᑐᖅᑐᑎ 

ᓯᕗᓂᐊᒍᑦ ᖃᐅᔨᒪᓇᓱᓐᓂᕐᒧᑦ ᐊᑐᖅᑕᐅᓂᖓ, ᐊᒻᒪ ᒥᓂᔅᑕ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ 

ᐱᓕᕆᖃᑎᖓᐃᓱᒪᖅᓲᑕᐅᖏᓐᓇᕋᔭᖅᑐᖅ ᐊᕐᕌᒍᑕᒫᑦ ᐃᓱᒪᓕᐅᓂᕐᒧᑦ (ᓲᕐᓗ, ᐋᖅᑭᑦᑕᐅᓂᖏᑦ ᑲᑎᑦᑐᒋᑦ 

ᐃᖃᓗᑦᑕᐅᔪᓐᓇᖅᑐᑦ ᖁᕝᕙᓯᓐᓂᖏᓐᓄᑦ). 

ᓇᓗᓇᐃᖅᑕᐅᓯᒪᙱᑦᑐᖅ – Unclassified – Non-Classifié 

ᐱᕙᒌᑕᖅᑕᖓ ᐆᒪ: ᓕᓕᔭ ᐸᕋᓄᕙ, ᐃᖃᓗᓕᕆᓂᕐᒧᑦ ᓄᓇᒥᖔᖅᑐᓂᑦ ᑲᒪᓃᑦ, ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ 

 

ᐅᓪᓗᖅ: ᓯᑎᐱᕆ 16, 2026 

ᓇᓗᓇᐃᖅᑕᐅᓯᒪᙱᑦᑐᖅ – Unclassified – Non-Classifié 

ᐃᓚᒍᑕᖓ 1 

ᓄᓇᓐᖑᐊᖅ ᐅᑭᐅᖅᑕᖅᑐᒥ ᐊᒻᒪᓗ ᓂᒋᐊᓂ ᑭᓐᖑᐃᑦ ᖃᐅᔨᓴᖅᑕᐅᓯᒪᔪᑦ ᐊᕕᒃᑐᖅᓯᒪᔪᑎᒍᑦ 

ᖁᒃᓱᖅᑐᖅ – ᐊᒡᒍᐊᓂ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ; ᐊᐅᐸᖅᑐᖅ – ᐅᖅᑯᕐᒥ 

ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ 

 

 

 



 
ᓂᐅᐸᐅᓐᓛᓐ ᐊᒻᒪ ᓛᐸᑐᖓ ᐊᕕᑦᑐᖅᓯᒪᓂᖓ ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᑎᑎᕋᕐᕕᖓ 
ᐅᑭᐅᑕᖅᑐᒧᑦ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ 2026/033 
 

ᔪᓚᐃ 2026  

ᐱᕙᓪᓕᐊᑎᑕᐅᓂᖓ ᓯᕗᓂᐊᒍᑦ ᖃᐅᔨᒪᓇᓱᐊᓂᕐᒧᑦ ᐊᑐᖅᑕᐅᓂᖓᓄ ᓴᓇᓯᒪᓂᖓᓄᑦ 
ᐅᑭᐅᑕᖅᑐᒥ ᑭᖑᑉᐸᓄᑦ (PANDALUS BOREALIS) ᑭᖑᑉᐸᓂᐊᕐᕕᒋᔭᐅᔪᓂᑦ 
ᓇᒦᓐᓂᖏᓐᓂ 4-7, ᑲᓇᓐᓇᖓᓂ ᖃᐅᔨᓴᕐᕕᐅᔪᒥᑦ ᑭᓪᓕᖓ, ᐊᒻᒪ ᐱᖓᓐᓇᖓᓂ 

ᖃᐅᔨᓴᕐᕕᐅᔪᒥᑦ ᑭᓪᓕᖓ 

 

ᐅᑭᐅᑕᖅᑐᒥᑦ ᑭᖑᑉᐸᐃᑦ (Pandalus borealis, ᐃᖃᓗᓕᕆᔨᒃᑯᑦ 
ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ [DFO]). 

 

ᐊᔾᔨᙳᐊᖅ 1. ᓄᓇᖑᐊᖅ ᑕᑯᔅᓴᐅᑎᑦᑎᔪᖅ ᐱᖓᓲᔪᖅᑐᓂᑦ 
ᒫᓐᓇᐅᔪᒥᑦ ᑭᖑᑉᐸᓂᐊᕐᕕᒋᔭᐅᔪᓂᑦ ᓇᒦᓐᓂᖏᓐᓂ (SFA) 
(ᑲᓇᓐᓇᖓᓂ ᖃᐅᔨᓴᕐᕕᐅᔪᒥᑦ ᑭᓪᓕᖓ [EAZ], ᐱᖓᓐᓇᖓᓂ 
ᖃᐅᔨᓴᕐᕕᐅᔪᒥᑦ ᑭᓪᓕᖓ [WAZ], SFA 4-7) ᐊᒻᒪ ᒪᕐᕉᒃ ᓄᑖᑦ 
ᖃᐅᔨᓴᕐᕕᐅᔪᓂ ᐊᕕᑦᑐᖅᓯᒪᔪᓂᑦ (ᐅᐊᓐᓇᖓᓂ ᐊᒻᒪ 
ᑲᓇᓐᓇᖓᓂ) ᐊᑐᖅᑕᐅᔪᑦ ᖃᐅᔨᓴᓂᕐᒧᑦ ᓴᓇᓯᒪᓂᖓᓄᑦ. 

  



ᓂᐅᐸᐅᓐᓛᓐ ᐊᒻᒪ ᓛᐸᑐᖓ ᐊᕕᑦᑐᖅᓯᒪᓂᖓ 
ᐅᑭᐅᑕᖅᑐᒧᑦ ᐅᑭᐅᑕᖅᑐᒥ ᑭᖑᑉᐸᐃᑦ PA ᓴᓇᓯᒪᓂᖓ 

 

2 

ᐃᓗᓕᖏᑦ 

ᐃᓕᓴᕆᔭᐅᔪᖅ ᑖᒃᑯᐊ ᐅᑭᐅᑕᖅᑐᒥ ᑭᖑᑉᐸᐃᑦ (Pandalus borealis) ᓯᐊᒻᒪᖅᓯᒪᔪᒥᑦ ᓇᒧᙵᖃᑦᑕᖅᑐᑦ ᐅᐊᓐᓇᖓᑕ 
ᐱᖓᓐᓇᖓᓂ ᐊᑦᓛᓐᑎᒃ ᐃᒪᖓᓂ, ᐱᖃᓯᐅᑎᓪᓗᑎ ᑭᖑᑉᐸᓂᐊᕐᕕᒋᔭᐅᔪᑦ ᓇᒦᓐᓂᖏᑦ (SFA) 4-7, ᑲᓇᓐᓇᖓᓂ ᖃᐅᔨᓴᕐᕕᐅᔪᒥᑦ 
ᑭᓪᓕᖓ (EAZ) ᐊᒻᒪ ᐱᖓᓐᓇᖓᓂ ᖃᐅᔨᓴᕐᕕᐅᔪᒥᑦ ᑭᓪᓕᖓ (WAZ), ᐊᒻᒪ ᑖᒃᑯᐊ ᓇᒦᓐᓂᖏᑦ ᑲᑎᙵᓂᖃᖅᑐᑎᑦ ᑭᖑᑉᐸᔅᓴᐃᑦ 
ᓇᒧᙵᖅᓂᖏᓐᓄᑦ. ᐊᑐᓂ SFA ᐊᒻᒪ ᖃᐅᔨᓴᕐᕕᒋᔭᐅᔪᑦ ᓇᒦᓐᓂᖏᑦ, ᑭᖑᑉᐸᓄᖅ ᐅᖃᐅᔾᔨᒋᐊᕐᓂᖅ ᑐᙵᓂᖃᖃᑦᑕᖅᑐᑦ 
ᐊᒥᓲᓂᖏᓐᓄᑦ ᖃᐅᔨᓴᕐᓂᐅᔪᓂᑦ ᐊᒥᓱᓂᑦ ᐆᒪᒧᓂᑦ ᐃᓚᒍᑕᖏᓐᓂ ᐊᑦᑐᐊᓂᓕᓐᓄᑦ ᖁᕝᕙᓯᓐᓂᑐᖃᕆᕙᑦᑕᖏᓐᓂ ᐊᒻᒪ 
ᐱᑕᖃᖅᑎᑕᐅᔪᑦ ᖃᓄᐃᓕᖓᓂᖏᓐᓄᑦ ᓯᕗᓂᐊᒍᑦ ᖃᐅᔨᒪᓇᓱᐊᓂᕐᒧᑦ ᐊᑐᖅᑕᐅᔪᒥᖅ (PA) ᓴᓇᓯᒪᓂᖓ. ᑭᓯᐊᓂᓕ, ᑭᖑᑉᐸᐃᑦ 
ᐊᒥᓲᓂᖏᑦ ᐃᓕᓴᕆᔭᐅᒧᑦ ᓇᒧᙵᖃᑦᑕᖅᑐᑎᑦ ᐊᖏᓂᖅᓴᖓᓄᑦ ᐊᕕᑦᑐᖅᓯᒪᔪᒧᑦ ᓴᓂᐊᓂ ᐊᐅᓚᑦᑎᓂᕐᒧᑦ ᐊᖏᓂᖓᓄᑦ. 
ᐊᒥᓲᓂᖏᓐᓄᑦ ᐊᑐᖅᑕᐅᔪᓐᓇᖅᑐᖅ ᐱᑕᖃᕆᐊᖃᖅᑐᑦ ᓇᓕᒧᓐᓂᖃᕐᓗᑎ ᖃᐅᔨᓴᓂᕐᒧᑦ ᑭᖑᑉᐸᐃᑦ ᐊᒥᓲᓂᖏᓐᓄᑦ 
ᐃᓚᒋᓕᐅᔾᔭᐅᓗᑎ ᐊᕙᑎᓕᕆᓂᕐᒧᑦ ᐊᒻᒪ ᐊᕙᑎᖓᓄᑦ ᑐᑭᓯᔭᐅᓂᖏᓐᓄᑦ ᖃᐅᔨᓴᓂᕐᒧᑦ. ᐱᕙᓪᓕᐊᑎᑕᐅᓂᖓ ᐊᒥᓲᓂᖏᓐᓄᑦ 
ᖃᐅᔨᓴᓂᕐᒧᑦ ᐊᑐᖅᑕᐅᔪᓐᓇᖅᑐᖅ ᐅᑭᐅᑕᖅᑐᒥ ᑭᖑᑉᐸᖏᓐᓄᑦ ᐊᑐᖅᑎᑦᑎᔪᑦ ᐊᒥᓲᓂᖏᓐᓄᑦ ᐊᑦᑕᓇᕈᑎᐅᔪᓐᓇᖅᑐᓂᑦ 
ᑐᙵᓂᖃᖅᑐᑦ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᕈᑎᓄᑦ, ᐱᔪᓐᓇᑎᑦᑎᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᔨᓄᑦ ᐃᓱᒪᒋᔭᖃᕐᓗᑎ 
ᒥᔅᓴᐅᓴᑦᑕᐅᔪᓄᑦ ᐊᓯᔾᔨᓂᐊᖅᑐᓄᑦ ᑭᖑᑉᐸᐃᑦ ᐊᒥᓲᓂᖏᓐᓄᑦ ᐊᒻᒪ ᖃᐅᔨᒪᔭᐅᓗᑎ ᐊᑖᓂ ᐊᓯᐊᒎᕈᑎᔅᓴᒥ ᐊᐅᓚᑦᑎᓂᕐᒧᑦ 
ᐊᑐᖅᑕᐅᔪᓂᑦ ᐃᓱᒪᒋᔭᐅᓯᒪᔪᑦ ᐃᓱᒪᓕᐅᓂᕐᒧᑦ ᐱᕙᓪᓕᐊᓂᖓᓄᑦ. ᐊᒥᓲᓂᖏᓐᓄᑦ ᖃᐅᔨᓴᕐᓂᖅ ᐊᑐᖅᑕᐅᔪᓐᓇᖅᑐᖅ ᐊᒻᒪ 
ᐋᖅᑭᒋᐊᖅᓯᒪᔪᑦ ᑭᓪᓕᖓ ᖃᐅᔨᒋᐊᕐᕕᖏᑦ (LRP) ᖃᐅᔨᑎᑦᑎᒻᒥᔪᑦᑕᐅᖅ ᓯᕗᖤᔅᓴᒥ ᐃᖅᑲᓇᐃᔮᖑᓂᐊᖅᑐᓂᑦ 
ᐅᓪᓗᒥᒨᖓᓕᖅᑎᑕᐅᓗᑎ PA ᓴᓇᓯᒪᓂᖏᑦ ᐅᑭᐅᑕᖅᑐᒥ ᑭᖑᑉᐸᖏᓐᓄᑦ ᐅᕙᓂ SFA 4-7, EAZ, ᐊᒻᒪ WAZ, ᐱᖃᓯᐅᑎᓪᓗᑎ 
ᑭᖑᑉᐸᑦᑕᐅᔪᓂᑦ ᐃᓱᒪᓕᐅᓂᕐᒧᑦ ᒪᓕᒐᖏᓐᓂ ᐊᒻᒪ ᖁᑦᑎᓂᖅᓴᒥᑦ ᑭᖑᑉᐸᓄᑦ ᖃᐅᔨᒋᐊᕐᕕᖏᑦ (USR). 

ᑖᔅᓱᒧᖓ ᐱᔾᔪᑎᒋᓪᓗᒍ, ᐊᒥᓱᑦ ᐊᕕᑦᑐᖅᓯᒪᔪᒧᑦ (ᐅᑭᐅᑕᖅᑐᒥ ᐊᒻᒪ ᓂᐅᐸᐅᓐᓛᓐ ᐊᒻᒪ ᓛᐸᑐᐊ ᐊᕕᑦᑐᖅᓯᒪᔪᑦ) PA ᓴᓇᓯᒪᓂᖓ 
ᑎᑭᑦᑎᓂᕐᒧᑦ ᐱᑕᖃᕆᐊᖃᖅᑎᑕᐅᓚᐅᖅᑐᖅ ᕿᒥᕐᕈᔭᐅᓗᑎ ᐊᒥᓲᓂᖏᓐᓄᑦ ᐊᑐᖅᑕᐅᔪᓐᓇᖅᑐᒥᑦ ᐅᑭᐅᑕᖅᑐᒥ ᑭᖑᑉᐸᖏᓐᓄᑦ, 
ᐃᓚᒋᓕᐅᔾᔨᔪᓂᑦ ᑐᑭᓯᒋᐊᕈᑎᓂᑦ ᐅᒪᔪᓂᑦ ᓯᐊᒻᒪᖅᓯᒪᓂᖅᓴᓂ ᓄᓇᖓᓂ ᐅᖓᓯᓐᓂᖓᓄ ᐃᓗᐊᓂ ᒫᓐᓇᐅᔪᒥᑦ ᐊᐅᓚᑦᑎᓂᕐᒧᑦ 
ᓇᒦᓐᓂᖏᓐᓄᑦ EAZ, WAZ, ᐊᒻᒪ SFA 4-7. 

ᑖᒃᑯᐊ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᓂᐃᕐᒧᑦ ᐅᓂᒃᑳᑦ ᑲᑎᒪᓂᐅᓚᐅᖅᑐᒥᑦ ᑏᓰᐱᕆ 9-13, 2024, ᐱᕙᓪᓕᐊᑎᑕᐅᓂᖓ ᓯᕗᓂᐊᒍᑦ 
ᖃᐅᔨᒪᓇᓱᐊᓂᕐᒧᑦ ᐊᑐᖅᑕᐅᓂᖓᓄ ᓴᓇᓯᒪᓂᖓᓄᑦ ᐅᑭᐅᑕᖅᑐᒥ ᑭᖑᑉᐸᓄᑦ (Pandalus Borealis) ᑭᖑᑉᐸᓂᐊᕐᕕᒋᔭᐅᔪᓂᑦ 
ᓇᒦᓐᓂᖏᓐᓂ 4-7, ᑲᓇᓐᓇᖓᓂ ᖃᐅᔨᓴᕐᕕᐅᔪᒥᑦ ᑭᓪᓕᖓ, ᐊᒻᒪ ᐱᖓᓐᓇᖓᓂ ᖃᐅᔨᓴᕐᕕᐅᔪᒥᑦ ᑭᓪᓕᖓ. ᐃᓚᒍᑕᖏᑦ 
ᓴᖅᑭᖅᑎᑕᐅᔪᑦ ᑕᕝᕙᙵᑦ ᑲᑎᒪᓂᐅᔪᒥᑦ ᓴᖅᑭᔮᖅᑎᑕᐅᓂᐊᖅᑐᑦ ᐅᕙᓂ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ (DFO) 
ᖃᐅᔨᓴᖅᑎᓄᑦ ᐅᖃᐅᔾᔨᒋᐊᓂᕐᒧᑦ ᐊᑐᖅᑕᐅᓂᐊᖅᑐᖅ ᐊᑐᐃᓐᓇᐅᓕᕈᑎ. 

ᓇᓗᓇᐃᔭᖅᓯᒪᓂᖏᑦ 

• ᓄᑖᑦ ᑐᑭᓯᔭᐅᓂᖏᓐᓄᑦ ᐅᑭᐅᑕᖅᑐᒥ ᑭᖑᑉᐸᖏᑦ ᐊᒥᓲᓂᖏᓐᓄᑦ ᓴᓇᓯᒪᓂᖏᑦ, ᑐᙵᓂᖃᖅᑐᑦ ᓇᒧᙵᖃᑦᑕᕐᓂᖏᓐᓄᑦ, 
ᓅᖃᑦᑕᕐᓂᖏᓐᓄᑦ, ᐊᒻᒪ ᐆᒪᓂᖏᓐᓄᑦ ᖃᓄᐃᓘᖃᑦᑕᕐᓂᖏᓐᓄᑦ, ᐊᖏᖅᑕᐅᓚᐅᖅᑐᑦ. ᑕᐃᒪᐃᓐᓂᖓᓄᑦ, ᓄᓇᖓᓄ 
ᐊᖏᓂᖓᓄᑦ ᖃᐅᔨᓴᖅᑕᐅᓂᖏᓐᓄᑦ ᐅᑭᐅᑕᖅᑐᒥ ᑭᖑᑉᐸᐃᑦ ᐊᓯᔾᔨᖅᓯᒪᔪᑦ ᐱᖓᓲᔪᖅᑐᓂᑦ ᒪᕐᕉᓐᓄᒃ ᑭᖑᑉᐸᒡᒍᑎᓂᑦ 
ᖃᐅᔨᓴᓂᕐᒧᑦ ᐊᕕᑦᑐᖅᓯᒪᔪᓂᑦ (SAR) – ᐅᐊᓐᓇᖓᓂ (NSAR) ᐊᒻᒪ ᓂᒋᖓᓂ (SSAR) – ᐊᕕᑦᑕᐅᓯᒪᔪᑦ ᑭᓪᓕᖏᓐᓄᑦ 
ᐊᑯᓐᓂᖏᓐᓂ ᐅᐊᓐᓇᖓᑕ ᐱᖓᓐᓇᖓᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ (NAFO) ᐊᕕᑦᑐᖅᓯᒪᔪᑦ 2H ᐊᒻᒪ 2J. 

• ᑭᓪᓕᓯᓂᐊᖅᑕᐅᓯᒪᔪᓂᑦ ᐊᖏᓂᕆᔪᓐᓇᖅᑕᖏᑦ ᓴᓇᓯᒪᓂᖏᑦ ᑭᖑᑉᐸᐃᑦ ᖃᐅᔨᓴᖅᑕᐅᓂᖏᓐᓄᑦ ᐊᑐᖅᑕᐅᔪᓐᓴᓕᐅᓂᕐᒧᑦ 
ᓴᓇᓯᒪᓂᖓ ᐊᖏᖅᑕᐅᓚᐅᖅᑐᖅ ᐱᖃᓯᐅᔾᔨᔪᓂᑦ ᐃᖃᓗᓕᕆᓂᕐᒥᑦ ᐊᒻᒪ ᐊᒥᓱᓂᑦ ᐆᒪᔪᓂᑦ ᐃᓚᒍᑕᖏᓐᓂ ᐅᕙᙵᑦ 
ᐃᓱᒪᒋᔭᐅᔪᑦ ᐱᑕᖃᖅᑐᓂᑦ ᐊᑐᖅᑕᐅᔪᓐᓇᓕᐅᓂᕐᒥᑦ ᐊᒻᒪ ᐊᖏᓂᖏᓐᓄᑦ ᐃᓗᓕᖏᓐᓂ ᒥᔅᓴᐅᓴᓪᓗᒋᑦ ᐊᓯᔾᔨᖃᑦᑕᖅᑐᑦ 
ᐅᑭᐅᑕᖅᑐᒥ ᑭᖑᑉᐸᓄᑦ ᐊᒥᓱᓄᑦ ᐆᒪᔪᓄᑦ, ᑐᖁᖃᑦᑕᕐᓂᖏᑦ ᖁᕝᕙᓯᓐᓂᖏᑦ, ᐊᒻᒪ ᐊᑐᖅᑕᐅᓂᖏᓐᓄᑦ ᖁᕝᕙᓯᓐᓂᖏᑦ 
ᐊᑐᓂ ᑭᖑᑉᐸᓄᑦ ᖃᐅᔨᓴᕐᕕᐅᔪᓄᑦ ᐊᕕᑦᑐᖅᓯᒪᔪᓂᑦ. 

• ᐊᑐᖅᑕᐅᔪᓐᓇᖅᑐᒥᑦ ᖃᓄᐃᓐᓂᖏᑦ ᑕᑯᔅᓴᐅᑎᑦᑎᔪᑦ ᐃᖅᑲᒥᐅᑕᐃᑦ ᐃᖃᓗᐃᑦ ᓂᕆᖃᑦᑕᕐᓂᖏᓐᓄᑦ ᐱᒻᒪᕿᐅᓪᓗᓂ 
ᐊᐅᓚᑕᐅᓂᖏᓐᓄ ᐅᑭᐅᑕᖅᑐᒥ ᑭᖑᑉᐸᐃᑦ ᑐᖁᖃᑦᑕᕐᓂᖏᓐᓄᑦ ᐅᕙᓂ SSAR, ᑭᓯᐊᓂ ᓂᕆᖃᖅᑕᖅᑐᑦ ᐱᔾᔪᑎᖏᑦ 
ᐊᒥᓲᓂᖏᓐᓄᑦ ᐊᔾᔨᒌᖏᓂᖏᑦ ᐅᕙᓂ NSAR ᓇᓗᓴᐃᖅᑕᐅᓯᒪᖏᑦᑐᑦ. ᓂᕆᔭᐅᕙᑦᑐᑦ ᐊᑦᑐᐃᓂᖃᖅᑐᑦ ᒫᓐᓇᐅᔪᒥᑦ 
ᑭᒡᒐᑐᖅᑕᐅᔪᑦ ᐅᕙᓂ ᐊᑐᖅᑕᐅᔪᓐᓇᖅᑐᒥᑦ ᖃᖓᒃᑰᓂᖏᓐᓄᑦ ᐊᔾᔨᒌᖏᑦᑐᓂᑦ ᑐᖁᖃᑦᑕᕐᓂᖏᓐᓄᑦ. 

http://www.isdm-gdsi.gc.ca/csas-sccs/applications/events-evenements/index-eng.asp
http://www.isdm-gdsi.gc.ca/csas-sccs/applications/events-evenements/index-eng.asp

• ᐊᒥᓱᑦ ᐆᒪᔪᐃᑦ ᐊᖏᓛᕆᔪᓐᓇᖅᑕᖓᓂ ᒪᑭᒪᑎᑕᐅᓂᖏᓐᓄᑦ ᓇᓗᓇᐃᖅᓯᔪᑦ (Bmsy) ᑭᒡᒐᖅᑐᐃᔪᖅ ᐊᒥᓲᓂᖏᑦ ᐊᑐᓂ 
ᑭᖑᑉᐸᓄ ᖃᐅᔨᓴᕐᕕᐊᔪᓂᐊᕕᑦᑐᖅᓯᒪᔪᒥᑦ ᐋᖅᑭᑦᑕᐅᓚᐅᖅᑐᑦ 40% ᐃᖃᓗᑦᑕᐅᓯᒪᖏᑦᑐᑦ ᐊᒥᓱᓂᑦ ᐆᒪᔪᓂᑦ (ᓲᕐᓗ, 
Bmsy-ᑭᒡᒐᖅᑐᐃᔪᖅ = B0 x 0.4). 

• ᑭᓪᓕᖓ ᖃᐅᔨᒋᐊᕐᕕᖓ (LRP) ᐊᑐᓂ ᑭᖑᑉᐸᓄᑦ ᖃᐅᔨᓴᕐᕕᐅᔪᓂᑦ ᐊᕕᑦᑐᖅᓯᒪᔪᒥᑦ ᐊᖏᖅᑕᐅᓚᐅᖅᑐᖅ ᐅᓇᐅᓪᓗᓂ 0.5 x 
Bmsy-ᑭᒡᒐᖅᑐᐃᔪᖅ. 

• ᖁᑦᑎᓂᖅᓴᒥ ᑭᖑᑉᐸᐃᑦ ᖃᐅᔨᒋᐊᕐᕕᖓ (USR) 80% ᐅᑯᓇᓂ Bmsy-ᑭᒡᒐᖅᑐᐃᔪᖅ ᐊᑐᓕᖁᔭᐅᓚᐅᖅᑐᖅ ᐊᑐᓂᑭᖑᑉᐸᓂ 
ᖃᐅᔨᓴᕐᕕᐅᔪᓂᑦ ᐊᕕᑦᑐᖅᓯᒪᔪᒥᑦ. 

• ᖃᐅᔨᒋᐊᕐᕕᖓᓄᑦ ᐋᖅᑭᑦᑕᐅᓂᖏᑦ ᑕᑯᔅᓴᐅᑎᑦᑎᔪᑦ ᒥᔅᓴᐅᓴᑦᑕᐅᓯᒪᔪᑦ ᐃᒻᒥᓂ ᑐᖁᖃᑦᑕᕐᓂᖏᓐᓄᑦ ᐊᒻᒪ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐊᐅᓪᓛᕐᓂᖏᑦ ᖁᕝᕙᓯᓐᓂᖏᑦ ᒫᓐᓇᕋᑖᖑᓛᖑᓯᒪᔪᒥᑦ ᑎᓴᒪᐅᔪᖅᑐᑦ ᐊᕐᕌᒍᐃᑦ (ᓲᕐᓗ, 
ᖃᓂᒋᔭᐸᓗᐊᓂ ᐊᑕᐅᓯᖅ ᐅᑭᐅᑕᖅᑐᒥ ᑭᖑᑉᐸᐃᑦ ᑭᖑᕚᕇᑦ). 

ᐱᒋᐊᕐᓂᖓ 

ᐅᑭᐅᑕᖅᑐᒥ ᑭᖑᑉᐸᐃᑦ (Pandalus borealis) ᓇᒧᙵᖃᑦᑕᕐᓂᖏᑦ ᓯᐊᒻᒪᖅᓯᒪᔪᑦ ᐅᐊᓐᓇᖓᑕ ᐱᖓᓐᓇᖓᓂ ᐊᑦᓛᓐᑎᒃ 
ᐃᒪᖓᓂ, ᐱᖃᓯᐅᑎᓪᓗᑎ ᑭᖑᑉᐸᓂᐊᕐᕕᒋᔭᐅᔪᑦ ᓇᒦᓐᓂᖏᑦ (SFA; ᐊᔾᔨᙳᐊᖅ 1) 4-7, ᑲᓇᓐᓇᖓᓂ ᖃᐅᔨᓴᕐᕕᒋᔭᐅᔪᖅ ᑭᓪᓕᖓ 
(EAZ) ᐊᒻᒪ ᐱᖓᓐᓇᖓᓂ ᖃᐅᔨᓴᕐᕕᐅᔪᒥᑦ ᑭᓪᓕᖓ (WAZ), ᐊᒻᒪ ᑖᒃᑯᐊ ᓇᒦᓐᓂᖏᑦ ᐊᑦᑐᐊᓂᖃᖅᑐᑦ ᑭᖑᑉᐸᔅᓴᐃᑦ 
ᓇᒧᙵᖃᑦᑕᕐᓂᖏᓐᓄᑦ. ᐊᑐᓂᖏᓐᓄᑦ SFA ᐊᒻᒪ ᖃᐅᔨᓴᕐᕕᐅᔪᖅ ᑭᓪᓕᖓ, ᑭᖑᑉᐸᓄᑦ ᐅᖃᐅᔾᔨᒋᐊᕈᑎ ᑐᙵᓂᖃᖃᑦᑕᖅᓯᒪᔪᑦ 
ᐊᒥᓲᓂᖏᓐᓄᑦ ᖃᐅᔨᓴᖅᑕᐅᓂᖏᓐᓄᑦ ᐊᒥᓱᓂᑦ ᐆᒪᔪᓂᑦ ᐃᓚᒍᑕᖏᓐᓂ ᐊᑐᖅᑕᐅᓚᐅᖅᓯᒪᖏᑦᑐᒥ ᖁᕝᕙᓯᓐᓂᖃᖅᑐᑎᑦ ᐊᒻᒪ 
ᐱᑕᖃᖅᑎᑕᐅᔪᑦ ᖃᓄᐃᓕᖓᓂᖏᓐᓄᑦ ᓯᕗᓂᐊᒍᑦ ᖃᐅᔨᒪᓇᓱᐊᓂᕐᒧᑦ ᐊᑐᖅᑕᐅᓂᖓ (PA) ᓴᓇᓯᒪᓂᖓ (DFO 2024a, 2024b, 
2024c, NAFO 2024). ᑭᓯᐊᓂᓕ, ᑭᖑᑉᐸᖏᓐᓄᑦ ᐊᒥᓲᓂᖏᑦ ᐃᓕᓴᕆᔭᐅᓯᒪᔪᑦ ᐊᖏᓂᖅᓴᐅᓪᓗᑎ ᓴᓂᐊᓂ ᐊᐅᓚᑦᑎᓂᕐᒧᑦ 
ᐊᖏᓂᖓᓄᑦ (ᐸᐃᑯ ᐱᓕᕆᖃᑎᖏᓪᓗ 2025). ᓇᓕᒧᑦᑎᓪᓗᒍ ᖃᐅᔨᓴᕐᕕᒋᔭᐅᔪᖅ ᑭᖑᑉᐸᖏᓐᓄᑦ ᐊᒥᓲᓂᖏᓐᓄᑦ ᐊᒻᒪ 
ᐃᓚᒋᓕᐅᔾᔭᐅᑎᑕᐅᓂᖏᓐᓄᑦ ᐊᕙᑎᓕᕆᓂᕐᒧᑦ ᐊᒻᒪ ᐊᕙᑎᖓᓄᑦ ᐊᔾᔨᒌᖏᓐᓂᖏᓐᓄᑦ ᖃᐅᔨᓴᓂᕐᒧᑦ, ᐊᒥᓲᓂᖏᓐᓄᑦ 
ᐊᑐᖅᑕᐅᔪᓐᓇᖅᑐᖅ ᐱᑕᖃᕆᐊᖃᖅᑐᖅ. ᐱᕙᓪᓕᐊᑎᑕᐅᓂᖓ ᑯᖑᑉᐸᓄᑦ ᖃᐅᔨᓴᓂᕐᒧᑦ ᐅᑭᐅᑕᖅᑐᒥ ᑭᖑᑉᐸᖏᓐᓄᑦ 
ᐃᓚᒍᑕᖃᖅᑎᑦᑎᓂᐊᖅᑐᖅ ᐊᑦᑕᓇᕈᑎᐅᔪᓐᓇᖅᑐᓂᑦ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᕈᑎᒥᑦ, ᐃᖃᓗᓕᕆᓂᕐᒧᑦ ᐊᐅᓚᑦᑎᔨᓂᑦ 
ᐃᓱᒪᒋᔭᖃᖅᑎᑦᑎᓗᑎ ᓂᕆᐅᒋᔭᐅᔪᓂᑦ ᐊᓯᔾᔨᖅᑐᓂᑦ ᑭᖑᑉᐸᐃᑦ ᐊᒥᓲᓂᖏᓐᓄᑦ ᐊᒻᒪ ᐊᑦᑐᖅᑕᐅᔪᓐᓇᖅᑐᑦ ᐊᔾᔨᒌᖏᑦᑐᑦ 
ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ ᐃᓱᒪᓕᐅᓂᕐᒧᑦ ᐱᕙᓪᓕᐊᓂᖓᓄᑦ. 

ᑖᔅᓱᒧᖓ ᐱᔾᔪᑎᒋᓪᓗᒍ, ᐊᒥᓱᑦ ᐊᕕᑦᑐᖅᓯᒪᔪᓂᑦ (DFO ᐅᑭᐅᑕᖅᑐᒥ ᐊᒻᒪ ᓂᐅᐸᐅᓐᓛᓐ ᐊᒻᒪ ᓛᐸᑐᐊ ᐊᕕᑦᑐᖅᓯᒪᔪᑦ) PA 
ᓴᓇᓯᒪᓂᖓᓄ ᑲᑎᒪᓂᐅᔪᖅ ᕿᒥᕐᕈᖃᑎᒌᑦᑐᓄᑦ ᐊᒥᓲᓂᖏᓐᓄᑦ ᐊᑐᖅᑕᐅᔪᓐᓇᖅᑐᒥᑦ ᐅᑭᐅᑕᖅᑐᒥ ᑭᖑᑉᐸᖏᓐᓄᑦ ᐱᖃᓯᐅᔾᔨᔪᓂᑦ 
ᒫᓐᓇᐅᔪᒥᑦ ᐊᐅᓚᑦᑎᓂᕐᒧᑦ ᓇᒦᓐᓂᖏᓐᓄᑦ EAZ, WAZ, ᐊᒻᒪ SFA 4-7, ᐊᒻᒪ ᐃᓚᒋᓕᐅᔾᔨᔪᑦ ᑐᑭᓯᒋᐊᕈᑎᓂᑦ ᐆᒪᔪᓂᑦ 
ᓯᐊᒻᒪᖅᓯᒪᓂᖅᓴᒥᓄᓇᖓᓂ. 

ᖃᐅᔨᓴᐃᓂᕐᒧᑦ 

ᓄᑖᑦ ᑭᖑᑉᐸᓄᑦ ᓴᓇᓯᒪᓂᖏᑦ 

ᐅᑭᐅᑕᖅᑐᒥ ᑭᖑᑉᐸᐃᑦ ᐊᐅᓚᑕᐅᓯᒪᔪᑦ ᐃᓛᑰᖅᑐᑎᑦ ᑭᖑᑉᐸᐅᓪᓗᑎ ᐃᓱᒪᒋᔭᐅᓪᓗᑎ ᐊᑐᓂ ᑭᖑᑉᐸᒡᒍᑏᑦ ᐃᑲᔪᖅᑕᐅᔪᑦ 
ᓄᓇᓕᒻᒥ ᐃᖅᑲᓇᐃᔭᖅᑎᑦᑎᓂᕐᒧᑦ ᖃᐅᔨᒪᔭᐅᖏᑦᑐᓂᑦ ᖁᕝᕙᓯᓐᓂᖓᓂ ᐊᑦᑐᐊᓂᖃᖃᑦᑕᐅᓂᖏᓐᓄᑦ ᓇᒦᓐᓂᖏᓐᓄᑦ. ᐊᖏᓂᖓ 
ᓅᖃᑦᑕᕐᓂᖏᑦ ᐅᕝᕙᓘᓐᓃᑦ ᑲᑎᙵᓂᖃᕐᓂᖏᑦ ᐊᑯᓐᓂᖏᓐᓂᓇᒦᓐᓂᖏᓐᓂ ᐊᒥᓲᓂᖏᑦ ᓇᓗᓇᐃᖅᑕᐅᓚᐅᖏᑦᑐᑦ, 
ᑭᓯᐊᓂᐃᓕᓴᕆᔭᐅᓯᒪᔪᖅ ᐊᖏᔫᓪᓗᓂᖃᐅᔨᒪᓂᖃᕐᕕᐅᖏᑦᑐᖅ ᑭᖑᑉᐸᓂᑦ ᖃᐅᔨᓴᕐᓂᐅᔪᓂᑦ (ᓲᕐᓗ, DFO 2024a). 
ᓇᓕᒧᖏᓐᓂᖏᑦ ᐆᒪᔪᐃᑦ ᐊᒥᓲᓂᖏᑦ ᐊᒻᒪ ᖃᐅᔨᓴᕐᓂᐅᔪᖅ ᐊᒻᒪ ᐊᐅᓚᑦᑎᓂᕐᒧᑦ ᐱᕙᓪᓕᐊᓂᖏᑦ ᓴᖅᑭᑎᑦᑎᔪᑦ 
ᓇᓗᓇᐃᖅᑕᐅᖏᑦᑐᓂᑦ ᐊᒥᓲᓂᖏᓐᓄᑦ ᖁᕝᕙᕆᐊᖅᑎᑦᑎᔪᑦ ᐊᑦᑕᓇᕈᑎᓂᑦ ᐊᑦᑐᐊᓂᓕᓐᓄᑦ ᐊᐅᓚᑦᑎᓂᕐᒧᑦ 
ᐃᓱᒪᓕᐅᕐᓂᐅᔪᓄᑦ. 

ᐱᓕᕆᐊᕆᓗᒍ ᑖᓐᓇ ᓇᑭᙵᕐᕕᒋᔭᖓ ᓇᓗᓇᕈᑎᖃᕐᓂᐅᔪᖅ, ᑐᑭᓯᒋᐊᕈᑎᑕᖃᖅᑐᓂᑦ ᓇᒦᓐᓂᖓᓄᑦ ᐊᒻᒪ ᖃᖓᒃᑰᓂᖓᓄᑦ 
ᐊᑐᖅᑕᐅᔪᓐᓇᖅᑐᑦ ᐊᑐᖅᑕᐅᓚᐅᖅᑐᑦ ᓇᓗᓇᐃᖅᑐᒋᑦ ᖃᓄᐃᓘᖃᑦᑕᕐᓂᖏᑦ ᑭᖑᕐᐸᓄᑦ ᓴᓇᓯᒪᓂᖓ, ᐱᓗᐊᖅᑐᒥᑦ, 
ᐊᖑᑕᐅᓂᖏᓐᓄᑦ ᐊᕐᑦᓇᐅᑎᖏᓐᓄᑦ ᐊᔾᔨᒌᖏᓐᓂᖏᑦ, ᐊᒻᒪ ᐊᕐᓇᐃᑦ ᑕᑭᓂᖏᑦ (ᐸᐃᑯ ᐱᓕᕆᖃᑎᖏᓪᓗ 2025). ᑖᒃᑯᐊ 
ᖃᓄᐃᓐᓂᕆᔭᖏᑦ ᑲᑎᑦᑎᑕᐅᓚᐅᖅᑐᑦ ᒫᓐᓇᕋᑖᖑᓯᒪᔪᓂᑦ ᖃᐅᔨᓴᕐᓂᖅ ᐆᒪᔪᕋᓛᓂᑦ ᐊᒻᒪ ᐆᒪᔪᕋᓛᑦ ᐃᒪᕐᒧᑦ 



ᓂᐅᐸᐅᓐᓛᓐ ᐊᒻᒪ ᓛᐸᑐᖓ ᐊᕕᑦᑐᖅᓯᒪᓂᖓ 

ᐃᖏᕋᑎᑕᐅᓂᖏᓐᓄᑦ ᑐᑭᓯᒋᐊᕈᑎᓂᑦ ᓇᓗᓇᐃᖅᑐᒋᑦ ᐊᒥᓲᓂᖏᑦ ᐅᑭᐅᑕᖅᑐᒥ ᑭᖑᑉᐸᐃᑦ ᐊᒥᓲᓂᖏᑦ ᓴᓇᓯᒪᓂᖓ ᐅᕙᓂ SFA 
4-7, EAZ ᐊᒻᒪ WAZ. ᒪᕐᕈᐃᑦ ᑐᑭᓯᒋᐊᕈᑏᑦ ᑲᑎᙵᔪᑦ ᓇᓗᓇᐃᖅᑕᐅᓚᐅᖅᑐᑦ ᖃᖓᒃᑰᖃᑦᑕᕐᓂᖏᓐᓄᑦ, ᐃᓛᑰᑎᑦᑎᓪᓗᑎ 
ᐅᑭᐅᑕᖅᑐᒥ ᑭᖑᑉᐸᐃᑦ ᐅᐊᓐᓇᖓᓂ ᐊᒻᒪ ᓂᒋᖓᓂ ᑭᖑᑉᐸᐃᑦ ᖃᐅᔨᓴᕐᕕᒋᔭᐅᔪᑦ (NSAR ᐊᒻᒪ SSAR). ᖃᓄᐃᓐᓂᕆᔭᖏᑦ 
ᑐᓂᔭᐅᓚᐅᖅᑐᑦ ᑐᙵᕕᒋᔭᐅᓪᓗᑎ ᓴᖅᑭᑎᑦᑎᓂᕐᒧᑦ ᓄᑖᒥ ᐅᑭᐅᑕᖅᑐᒥ ᑯᖓᑉᐸᐃᑦ ᖃᐅᔨᓴᖅᑕᐅᓂᖏᑦ ᓴᓇᓯᒪᓂᖓᓄᑦ ᒪᕐᕉᓐᓄ 
ᑭᖑᑉᐸᓄᑦ ᖃᐅᔨᓴᓂᕐᒧᑦ ᐊᕕᑦᑐᖅᓯᒪᔪᓂᑦ (NSAR ᐊᒻᒪ SSAR) ᐊᓯᔾᔨᖅᑕᐅᓗᓂ ᒫᓐᓇᐅᔪᒥᑦ ᓈᓴᐅᑎᖏᑦ ᖃᐅᔨᓴᓂᕐᒧᑦ 
ᓇᒦᓐᓂᖏᓐᓄᑦ (SFA 4-7, EAZ ᐊᒻᒪ WAZ). ᒪᕐᕉᒃ ᐊᕕᑦᑐᖅᓯᒪᔪᑦ ᐊᒡᒍᖅᑕᐅᔪᑦ ᑎᑎᑯᑖᔅᓯᒪᔪᒧᑦ ᓇᒦᓐᓂᕆᔭᖓ ᑭᓪᓕᖓ ᐅᑯᓇᓂ 
ᐅᐊᓐᓇᖓᑕ ᐱᖓᓐᓇᖓᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ (NAFO) ᐊᒡᒍᑐᖅᓯᒪᔪᑦ 2H ᐊᒻᒪ 2J. 

ᐊᕙᑎᖓᓄᑦ ᑐᑭᓯᒋᐊᕈᑏᑦ 

ᐅᑭᐅᑕᖅᑐᒥ ᑭᖑᑉᐸᐃᑦ ᐃᒪᐅᑉ ᐃᖅᑲᖓᓂ ᓂᕆᖃᑦᑕᖅᑐᑦ ᓂᕆᔭᐅᕙᑦᑐᑦ ᐊᑦᓛᓐᑎᒃ ᐆᒐᕐᓄᑦ (Gadus morhua), ᐊᑯᑭᑦᑐᑦ 
ᖃᓕᕋᓕᖏᓐᓄᑦ (Reinhardtius hippoglossoides), ᐊᐅᐸᖅᑐᖅ ᐃᖃᓗᒃ (Sebastes spp.), ᐊᒻᒪ ᐊᓯᖏᓐᓄᓄᑦ ᐃᖃᓗᓐᓄᑦ, 
ᑎᒻᒥᐊᓄᑦ, ᐊᒻᒪ ᐃᒪᕐᒥᐅᑕᓄᑦ ᐆᒪᔪᓄᑦ. ᐊᖏᔪᒥᑦ ᐊᓯᔾᔨᖅᑐᑦ (ᐃᒪᖓᓂ ᓴᖑᔪᑦ) ᐃᒪᕐᒥ ᐊᕙᑎᖏᓐᓂ ᐊᒻᒪ ᓄᓇᓕᓐᓂᑦ 
(ᑰᓐ−ᐊᓛᓐᓱ ᐊᒻᒪ ᑲᕝ 2018) ᐊᓯᔾᔩᓯᒪᔪᑦ ᐆᒪᔪᓂᑦ ᓂᕆᖃᑦᑕᖅᑐᓂᑦ ᐊᔾᔨᒌᖏᓐᓂᖏᓐᓂ, ᓂᐅᐸᐅᓐᓛᓐ ᐊᒻᒪ ᓛᐸᑐᐊ ᐃᒪᖓᓄ 
ᐊᓯᔾᔨᐸᓪᓕᐊᓂᖓᓄᑦ ᐃᖅᑲᒥᐅᑕᐃᑦ ᐃᖃᓗᐃᑦ ᑎᓯᔪᓕᓐᓄᑦ ᐊᓯᓲᓂᖅᓴᓂᑦ 1990−ᖏᓐᓂᓂᖏᑦ. ᐊᕙᑎᖓ ᐆᒪᔪᓕᐅᕐᓂᖓ 
ᐊᓯᔾᔨᖅᓯᒪᒻᒥᔪᖅ ᐊᑯᓂᐅᔪᒧᑦ; ᐅᑭᐅᑕᖅᑐᒥ ᑭᖑᑉᐸᐃᑦ ᐊᒥᓲᓂᖏᑦ, ᐱᓗᐊᖅᑐᒥᑦ ᐅᔭᓂ SSAR, ᐊᐅᓪᓛᐸᓪᓕᐊᓂᖃᖅᑐᖅ 
ᐊᑦᑎᓂᖅᓴᓂᑦ ᐱᓯᒪᑦᑎᓂᕿᒧᑦ ᐊᒻᒪ/ᐅᕝᕙᓘᓐᓃᑦ ᖁᑦᑎᓂᖅᓴᓂᑦ ᑐᖁᖃᑦᑕᖅᑐᓂᑦ ᖃᓄᐃᓕᓂᖃᖅᑐᑎ ᐊᓯᔾᔨᖅᑐᓄᑦ 
ᐊᕙᑎᖓᓄᑦ. 

ᐃᓚᒋᓕᐅᔾᔨᐅᑎᒋᓗᒋᑦ ᑖᒃᑯᐊ ᐊᑦᑐᖅᑕᐅᔪᑦ ᓂᕆᔭᐅᖃᑦᑕᕐᓂᖏᓐᓄᑦ ᐅᑭᐅᑕᖅᑐᒥ ᑭᖑᑉᐸᐃᑦ ᖃᐅᔨᓴᕐᑕᐅᓂᖏᓐᓄᑦ, 
ᓂᕆᖃᑦᑕᖅᑕᖏᑦ ᑐᑭᓯᒋᐊᕈᑏᑦ ᑭᖑᑉᐸᑦᑐᖃᑦᑕᖅᑐᓂᑦ DFO ᐅᒥᐊᕐᔪᐊᒃᑯᑦ ᖃᐅᔨᓴᕐᓂᖃᖅᑎᓪᓗᒋᑦ, ᐱᖃᓯᐅᑎᔪᑦ ᐊᑦᓛᓐᑎᒃ 
ᐆᒐᐃᑦ ᐊᒻᒪ ᐊᑯᑭᑦᑐᑦ ᖃᓕᕋᓕᖏᑦ, ᖃᐅᔨᓴᖅᑕᐅᓚᐅᖅᑐᑦ. ᐊᑦᓛᓐᑎᒃ ᐆᒐᐃᑦ ᐊᒻᒪ ᐊᑯᑭᑦᑐᑦ ᖃᓕᕋᓕᖏᑦ 
ᓂᕆᖃᑦᑕᖅᑕᖏᑦᑐᙵᓂᖃᖅᑑᔮᖅᑐᑦ ᐅᑭᐅᑕᖅᑦᑐᒥ ᑭᖑᑉᐸᓂᑦ ᐊᒥᓲᓂᖏᓐᓄᑦ, ᐊᑦᓛᓐᑎᒃ ᐆᒐᖏᑦ 
ᑕᑯᔅᓴᐅᑎᑦᑎᐊᓂᖅᓴᐃᔮᖅᑐᑎ. 

ᓄᑖᖅᑦ ᐊᑐᖅᑐᐅᔪᓐᓇᖅᑐᖅ 

ᓄᑖᖅ ᐊᒥᓲᓂᖏᓐᓄᑦ ᐊᑐᖅᑕᐅᔪᓐᓇᖅᑐᖅ ᐅᑭᐅᑕᖅᑐᒥ ᑭᖑᑉᐸᓄᑦ ᕿᒥᕐᕈᔭᐅᓚᐅᖅᑐᖅ. ᓄᑖᖅ ᐊᒥᓲᓂᖏᓐᓄᑦ 
ᐊᑐᖅᑕᐅᔪᓐᓇᖅᑐᖅ ᐃᓚᒋᓕᐅᔾᔨᓚᐅᖅᑐᖅ ᑐᑭᓯᒋᐊᕈᑎᓂᑦ ᐆᒪᔪᓂᑦ ᓯᐊᒻᒪᖅᓯᒪᓂᖅᓴᓂᑦ ᓄᓇᖓᓂ, ᐊᖏᖅᑕᐅᓪᓗᓂ NSAR 
ᐊᒻᒪ SSAR ᓇᓗᓇᐃᖅᑕᐅᔪᑦ ᐱᖃᓯᐅᔾᔨᐅᔭᐅᓯᒪᔪᓂᑦ ᑐᑭᓯᒋᐊᕈᑎᓂᑦ ᖃᖓᒃᑰᓂᖏᓐᓄᑦ ᓇᒦᓐᓂᖏᓐᓄᓪᓗ ᐊᒻᒪ 
ᖃᐅᔨᓴᖅᑕᐅᓯᒪᔪᑦ ᖃᐅᔨᓴᖅᑕᐅᓂᖏᓐᓄᑦ (ᐸᐃᑯ ᐱᓕᕆᖃᑎᖏᓪᓗ 2025) ᐅᑯᓇᓂ ᐱᖓᓲᔪᖅᑐᓂᑦ ᒫᓐᓇᐅᔪᒥᑦ 
ᖃᐅᔨᓴᕐᕕᒋᔭᐅᔪᓂᑦ (SFA 4-7, EAZ, ᐊᒻᒪ WAZ). ᐊᖏᓂᖏᓐᓄᑦ ᓴᓇᓯᒪᓂᖏᑦ ᖓᒥᓲᓂᖏᓐᓄᑦ ᐊᑐᖅᑕᐅᔪᓐᓇᖅᑐᖅ 
ᓴᖅᑭᖅᑎᑕᐅᓚᐅᖅᑐᖅ ᐊᑐᖅᑐᑎ ᓇᒦᓐᓂᖏᓐᓄᑦ ᐃᓚᒋᓕᐅᔾᔭᐅᓯᒪᔪᑦ ᑭᓪᓕᓯᓂᐊᖅᑕᐅᓯᒪᔪᑦ ᐃᖃᓗᑦᑕᐅᕙᑦᑐᑦ 
ᑕᑭᓂᖏᓐᓄᑦ/ᐊᖏᓂᖏᓐᓄᑦ (SISCALS) ᐊᑐᖅᑕᑕᐅᔪᖅ. SISCALS ᐋᖅᑭᔅᓯᔪᑦ ᐱᕈᖅᑐᑎ, ᐆᒪᓪᓗᑎ, ᐊᒻᒪ ᐊᖑᑕᐅᓂᖏᓐᓄ 
ᐊᕐᓇᐅᓂᖏᓐᓄᑦ ᐊᔾᔨᖅᑐᓂᑦ ᐊᒻᒪ ᐊᓯᖏᑦ ᖃᓄᐃᓘᖃᑦᑕᕐᓂᖏᑦ ᑕᖅᑭᓂᑦ ᐱᖓᓱᓂᑦ ᐊᑐᖅᑕᐅᕙᑦᑐᓂᑦ (ᓲᕐᓗ, ᑎᓴᒪᐃᕋᖅᑐᑎ 
ᐊᑕᐅᓯᕐᒥᑦ ᐊᕐᕌᒍᒥ). ᐊᑦᑐᖅᑕᐅᓂᖏᑦ ᐃᓚᒋᓕᐅᔾᔭᐅᓂᖏᓐᓄᑦ ᐱᖓᓱᓂᑦ ᑕᖅᑭᓂᑕᒫᑦ ᐅᕝᕙᓘᓐᓃᑦ ᐊᕐᕌᒍᑕᒫᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐊᓯᔾᔨᖅᑐᑦ ᕿᒥᕐᕈᔭᐅᓚᐅᖅᑐᑦ ᑭᓯᐊᓂ ᐊᔾᔨᒌᓐᓂᖃᖅᑎᑎᑦᑎᐊᖏᑦᑐᑦ ᖃᓄᐃᓐᓂᕆᔭᖏᓐᓂ 
ᐊᑯᓐᓂᖏᓐᓂ ᒪᕐᕉᓐᓂ ᐊᑐᖅᑕᐅᔪᓐᓇᖅᑐᓂᑦ ᐋᖅᑭᔅᓯᓂᖏᓐᓄᑦ; ᑕᐃᒪᐃᓐᓂᖓᓄᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐊᓯᔾᔨᖅᑐᑦ ᓴᖅᑭᑐᐃᓐᓇᖃᑦᑕᖅᑐᑦ ᐊᑕᐅᓯᐊᖅᑐᑎ ᐊᑕᐅᓯᕐᒥᑦ ᐊᕐᕌᒍᒥ 4−ᖓᓐᓂ ᐱᖓᓱᓂᑦ ᑕᖅᑭᓂᑦ ᑭᖑᓪᓕᖅᐹᒥ 
ᐊᑐᖅᑕᐅᔪᓐᓇᖅᑐᒥᑦ. ᐱᓯᒪᔭᐅᓂᖏᓐᓄᑦ ᓴᖅᑭᓚᐅᕐᒥᔪᖅ ᐊᑕᐅᓯᕐᒥᑦ ᐱᖓᓱᓂᑦ ᑕᖅᑭᓂᑦ ᐊᕐᕌᒍᑕᒫᑦ. ᐃᓱᒪᒋᓪᓗᒋᑦ 
ᓂᕆᕙᑦᑕᖏᓐᓂ ᖃᐅᔨᓴᐃᓂᕐᒧᑦ ᖃᓄᐃᓐᓂᕆᔭᖏᑦ, ᑭᖑᑉᐸᑦᑐᖃᑦᑕᖅᑐᑦ ᐊᑦᑐᐃᓐᓂᖃᕐᓂᖏᓐᓄᑦ ᐃᓚᒋᓕᐅᔾᔭᐅᓚᐅᖅᑐᑦ 
ᐊᑐᖅᐅᔪᓐᓇᖅᑐᒧᑦ ᐃᓚᓯᓪᓗᑎ ᖃᖓᒃᑰᓂᖏᓐᓄᓄᑦ ᐊᔾᔨᒌᑎᑦᑎᖏᑦᑐᓂᑦ ᓇᒻᒥᓂᖅ ᑐᖁᖃᑦᑕᕐᓂᖏᓐᓄᑦ. 

ᑭᖑᑉᐸᓂ ᖃᐅᔨᓴᓂᕐᒧᑦ ᐊᑐᖅᑕᐅᔪᓐᓇᖅᑐᖅ ᓴᓇᓯᒪᓂᖃᖅᑎᑕᐅᓚᐅᖅᑐᖅ ᐃᒪᐃᓪᓗᓂ: 

1. ᒥᔅᓴᐅᓴᑦᑕᐅᓂᖏᑦ ᐊᒥᓱᑦ ᐆᒪᔪᐃᑦ, ᐃᖃᓗᒐᓱᐊᖅᑕᐅᔪᓄᑦ ᑐᖁᖃᑦᑕᖅᑐᑦ, ᐱᕈᖅᑐᑦ, ᐊᒻᒪ ᐱᓯᒪᔭᐅᓂᖏᓐᓄᑦ NSAR ᐊᒻᒪ 
SSAR, ᑐᙵᓂᖃᖅᑐᑦ ᐃᓱᒪᒋᔭᐅᔪᓄᑦ ᓴᓇᓯᒪᒪᓂᖓ ᐊᒥᓲᓂᖏᓐᓄᑦ ᐊᔾᔨᒌᖏᖃᑦᑕᖅᑐᑦ ᐊᒻᒪ ᑕᑯᔭᐅᔪᓂᑦ ᐊᑐᖅᑕᐅᔪᓂᑦ; 

2. ᐱᔭᐅᓯᒪᔪᑦ ᐊᑐᖅᑕᐅᔪᓐᓇᖅᑐᒥᑦ ᑐᙵᓂᖃᖅᑐᑦ ᖃᐅᔨᒋᐊᕐᕕᖏᓐᓂ ᐊᓯᒎᕈᑎᔅᓴᒧᑦ ᓱᕙᐃᔭᕈᓐᓇᕐᓂᖏᓐᓄᑦ ᐊᔾᔨᒌᖏᓐᓂᖏᑦ 
(SPR) ᓇᓖᕌᕋᔅᓴᐃᑦ; 



ᓂᐅᐸᐅᓐᓛᓐ ᐊᒻᒪ ᓛᐸᑐᖓ ᐊᕕᑦᑐᖅᓯᒪᓂᖓ 
ᐅᑭᐅᑕᖅᑐᒧᑦ ᐅᑭᐅᑕᖅᑐᒥ ᑭᖑᑉᐸᐃᑦ PA ᓴᓇᓯᒪᓂᖓ 

3. ᓴᖅᑭᑎᑦᑎᓗᑎ ᖃᓄᐃᓕᓂᐅᔪᓐᓇᖅᑐᓂᑦ ᓄᑖᓂᑦ ᑐᑭᓯᒋᐊᕈᑎᓂᑦ ᐱᒪᐅᖅᑎᓪᓗᒋᑦ ᓇᒧᙵᖃᑦᑕᕈᓐᓇᕐᓂᖏᑦ ᒫᓐᓇᐅᔪᒥᑦ 
ᑭᖑᑉᐸᐃᑦ ᖃᓄᐃᓕᖓᓂᖏᓐᓄᑦ ᐱᔾᔪᑎᖃᖅᑐᓂᑦ SPR ᖃᐅᔨᒋᐊᕐᕕᖏᑦ; 

4. ᕿᓂᕐᓗᑎ ᐊᕙᑎᖓᓄᑦ ᖃᓄᐃᓕᓯᔾᔪᑎᐅᔪᑦ (ᓲᕐᓗ, ᓂᕆᔭᐅᖃᑦᑕᕐᓂᖏᑦ, ᐱᕈᕐᓂᖏᑦ) ᐊᓯᔾᔨᖅᑐᓂᑦ ᐆᒪᔪᓕᐅᖅᑐᓂᑦ; 

5. ᓴᖅᑭᑎᑦᑎᓗᑎ ᓴᓇᓯᒪᓂᖓᓂ ᖃᐅᔨᓴᖅᑕᐅᓂᖏᓐᓂᑦ ᑯᖑᑉᐸᓂᐊᖅᑕᐅᔪᓂᑦ ᐊᑐᖅᑕᐅᓂᐊᖅᑐᓂᑦ ᐊᒻᒪ ᐃᓱᒪᓕᐅᓂᕐᒧᑦ 
ᒪᓕᒐᖏᓐᓂ. 

ᐊᑐᖅᑕᐅᔪᓐᓇᖅᑐᖅ ᕿᒥᕐᕈᔭᐅᓂᖓ ᐱᖃᓯᐅᔾᔨᓚᐅᖅᑐᖅ ᐅᖃᐅᓯᐅᓪᓗᑎ ᖃᓄᐃᓘᖃᑦᑕᐅᑎᓂᖏᓐᓄᑦ ᐊᑐᖅᑕᐅᔪᓐᓇᖅᑐᖅ 
ᒥᔅᓴᐅᓴᑦᑕᐅᓯᒪᔪᓂᑦ ᐊᒥᓱᓂᑦ ᐆᒪᔪᓂᑦ ᐊᒻᒪ ᐊᒥᓱᓂᑦ ᐆᒪᔪᓂᑦ ᐃᓚᒍᑕᖏᓐᓂ ᖃᐅᔨᓴᕐᓂᐅᔪᓂᑦ, ᑭᖑᑉᐸᐃᑦ ᐱᕈᕐᓂᖏᓐᓄᑦ, 
ᐃᒻᒥᓂ ᑐᖁᖃᑦᑕᕐᓂᖏᑦ, ᐱᓯᒪᔭᐅᓂᖏᑦ, ᐃᒪᒃᑯᑦ ᓇᒧᙵᖅᑎᑕᐅᖃᑦᑕᕐᓂᖏᓐᓄᑦ, ᐃᖃᓗᓕᕆᓂᕐᒧᑦ ᐱᔭᐅᓯᒪᔪᑦ 
ᑭᖑᑉᐸᒐᓱᐊᖅᑕᐅᔪᓂᑦ, ᐊᒻᒪ ᐊᖑᑎᑦ ᐊᒻᒪ ᐊᕐᓇᐃᑦ ᐊᓯᔾᔨᕐᓂᖏᑦ. ᖃᐅᔨᓴᖅᑕᐅᓂᖓ ᐊᑐᖅᑕᐅᔪᓐᓇᖅᑐᖅ ᐱᐅᓂᖓ 
ᓈᒻᒪᓐᓂᖃᕐᓗᓂ ᖃᓄᐃᓐᓂᖏᓐᑦ, SISCALS ᐱᓂᖃᑦᑎᐊᓚᐅᖅᑐᑦ ᐊᖏᔪᒥᑦ ᐊᔾᔨᒌᖏᓐᓂᖏᓐᓂ ᑭᖑᑉᐸᓂ ᐊᒥᓱᓂᑦ ᐆᒪᔪᓂᑦ, 
ᐱᓗᐊᖅᑐᒥᑦ ᐅᕙᓂ SSAR. ᑐᑭᓯᒋᐊᕈᑎᑕᓖᑦ ᓇᒦᓐᓂᖏᓐᓄᑦ ᐊᒻᒪ ᖃᖓᒃᑰᓂᖏᓐᓄᑦ ᐊᑐᖅᑕᐅᔪᓐᓇᖅᑐᒥ ᑭᓪᓕᖏᓐᓂ 
ᑕᑯᔅᓴᐅᑎᑦᑎᓚᐅᖅᑐᑦ ᐱᐅᔪᒥᑦ ᐊᑐᖅᑕᑕᐅᔪᓐᓇᖅᑐᖅ ᖃᓄᐃᓘᕐᓂᖓᓄᑦ. ᐊᑦᓛᓐᑎᒃ ᐆᒐᐃᑦ ᓂᕆᖃᑦᑕᖅᑕᖏᑦ 
ᑎᑎᕋᖅᑕᐅᓯᒪᔪᑦ ᐊᔾᔨᒌᙳᐊᖅᑎᑕᐅᓚᐅᖅᑐᑦ ᐊᑐᖅᑕᑕᐅᔪᒧᑦ ᖃᓄᐃᓐᓂᕆᔭᖏᓐᓄᑦ; ᖃᓄᐃᓐᓂᕆᔭᖏᑦ 
ᖄᖓᒎᖃᑦᑕᐅᑎᓚᐅᖅᑐᑦ, ᖃᐅᔨᓴᕝᔭᔅᓴᐅᓂᖃᖅᑐᑎ ᐊᑯᓂᐅᓂᖓᓄᑦ ᐊᔾᔨᖃᑦᑕᖅᑐᓂᑦ. 

SISCALS ᐊᑐᖅᑕᐅᔪᖅ ᒥᔅᓴᐃᓴᑎᑦᑎᓚᐅᖅᑐᖅ ᖁᕝᕙᓯᑦᑐᒥᑦ ᖃᐅᔨᓴᓂᕐᒥᑦ ᑭᖑᑉᐸᑦᑕᐅᔪᓐᓇᖅᑐᓂᑦ ᐅᕙᓂ NSAR, ᑐᑭᖃᖅᑐᖅ 
ᑖᓐᓇ ᐱᑕᖃᖅᑐᓂ ᑐᑭᓯᒋᐊᕈᑎᓂᑦ ᖃᖓᒃᑰᓂᖓᓄᑦ ᐊᒻᒪ ᓇᒦᓐᓂᖓᓄᑦ ᐊᑐᖅᑕᐅᔪᖅ ᖃᐅᔨᓴᓂᕐᒧᑦ ᑎᑎᕋᖅᑕᐅᓯᒪᔪᑦ 
ᐱᐅᔫᔪᓐᓴᖅᑐᖅ ᐃᓚᐃᓐᓈᖏᑦᑐᖅ ᒥᔅᓴᐅᓴᑦᑕᐅᓂᖏᓐᓄᑦ ᑭᖑᑉᐸᐃᑦ ᐊᒥᓲᓂᖏᓐᓄᑦ. ᑖᓐᓇ ᓴᖅᑭᑎᑦᑎᓚᐅᖅᑐᖅ ᐃᓱᒫᓘᑕᐅᔪᓂᑦ, 
ᐃᓚᐃᓐᓇᖏᓐᓂ ᖃᐅᔨᓴᕐᓂᐅᔪᑦ ᑭᖑᑉᐸᑦᑕᐅᔪᓐᓇᖅᑐᓂᑦ ᐊᑦᑐᐊᐃᓂᖃᕈᓐᓇᖅᑐᑦ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᕈᑎᒥᑦ 
ᐱᔾᔾᔪᑎᖃᖅᑐᓂᑦ ᑭᖑᑉᐸᑦᑕᐅᔪᓂᑦ ᖁᕝᕙᓯᓐᓂᖏᓐᓂ. ᐅᖃᖃᑎᒌᓚᐅᖅᑎᓪᓗᒋᑦ, ᓄᖅᑲᐅᓯᓚᐅᖅᑐᑦ ᐊᑐᖅᑕᐅᔪᖅ ᓇᓗᓇᐃᖅᓯᔪᖅ 
ᐊᓯᔾᔨᖃᑦᑕᖅᑐᑦ ᐊᒥᓱᓂᑦ ᐆᒪᔪᓂᑦ ᖃᓄᐃᓕᖃᖅᑐᓂ ᑭᖑᑉᐸᑦᑕᐅᔪᓂᑦ ᐊᒻᒪ ᑭᖑᑉᐸᑦᑕᐅᔪᓐᓇᖅᑐᓂᑦ 
ᐊᖏᓂᖃᖅᑎᑦᑎᑐᐃᓐᓇᖅᑐᖅ ᖃᐅᔨᓴᕐᓂᐅᔪᒥᑦ ᑎᑎᕋᖅᓯᒪᔪᓂᑦ ᐊᑐᖅᑕᐅᓂᖓᓄᑦ ᐊᑐᖅᑕᐅᔪᖅ ᐊᒥᓱᓄᑦ ᐆᒪᔪᓄᑦ 
ᐋᖅᑭᒍᒍᓐᓇᓂᐊᕐᓗᒍ ᖃᓄᐃᓕᖓᓂᕆᔪᓐᓇᖅᑕᖏᑦ. ᑭᖑᑉᐸᑦᑕᐅᔪᓂᑦ ᐊᒻᒪ ᖃᐅᔨᓴᓂᕐᒧᑦ ᐊᓯᔾᔨᖃᑦᑕᖅᑐᑦ, ᑕᐃᒪᐃᓐᓂᖓᓄᑦ, 
ᓇᓗᓇᐃᖅᓯᔪᑦ ᑭᖑᑉᐸᕋᓕᐅᕐᓂᖏᓐᓄᑦ ᑭᖑᑉᐸᐃᑦ, ᑭᖑᑉᐸᑦᑕᐅᔪᓐᓇᖏᖔᖅᑐᓂ. ᑕᐃᒪᐃᓐᓂᖓᓄᑦ, ᒥᔅᓴᐅᓴᑦᑕᐅᓗᐊᕐᓂᖏᑦ 
ᑭᖑᑉᐸᑦᑕᐅᔪᓐᓇᖅᑐᑦ ᐊᑦᑐᐃᓂᖃᕋᔭᖏᑦᑐᑦ ᒥᔅᓴᐅᓴᑦᑕᐅᔪᓂᑦ ᑭᖑᑉᐸᓕᐅᕐᓂᖏᓐᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, 
ᐊᖏᖃᑎᒌᓐᓂᖃᓚᐅᕐᒥᔪᑦ ᖃᐅᔨᓴᕐᓗᑎ ᐱᔾᔪᑎᖓᓂ ᖁᕝᕙᓯᑦᑐᓂ ᑭᖑᑉᐸᑦᑕᐅᔪᓐᓇᖅᑐᓂᑦ ᒥᔅᓴᐅᓴᑦᑕᐅᔪᓂᑦ ᐃᓚᒋᓗᓂᐅᒃ 
ᓯᕗᓂᔅᓴᒥ ᖃᐅᔨᓴᓂᕐᒧᑦ. 

ᐊᑐᖅᑕᐅᔪᒥᑦ ᓴᖅᑭᖅᑐᑦ ᐊᑐᖅᑕᐅᓚᐅᖅᑐᑦ ᖃᐅᔨᓴᖅᑐᒋᑦ ᑭᖑᑉᐸᐃᑦ ᐊᓯᔾᔨᖃᑦᑕᕐᓂᖏᑦ ᐊᑐᓂ ᑭᖑᑉᐸᓂ ᖃᐅᔨᓴᕐᓂᐅᔪᓂᑦ 
ᐊᕕᑦᑐᖅᓯᒪᔪᒥᑦ. ᐅᑭᐅᑕᖅᑐᒥ ᑯᖑᑉᐸᐃᑦ ᐊᒥᓱᑦ ᐆᒪᔪᐃᑦ ᐅᕙᓂ NSAR ᐊᑦᑎᓪᓕᒋᐊᖅᓯᒪᔪᑦ, ᐊᑐᖅᑕᑕᐅᓂᖏᑦ ᖁᕝᕙᓯᓐᓂᖏᑦ 
ᖁᕝᕙᐸᓪᓕᐊᓯᒪᓕᖅᑐᑦ, ᐊᒻᒪ ᖃᑦᑏᓐᓇᐅᓂᖅᓴᐃᑦ ᑭᖑᑉᐸᐃᑦ ᐆᒪᖃᑦᑕᓕᖅᑐᑦ ᐊᐅᓪᓛᕐᓂᖏᓐᓄᑦ ᐊᕐᓇᓄᑦ, 
ᐊᑦᑎᓪᓕᒋᐊᖅᑎᑦᑎᓯᒪᔪᑦ ᓱᕙᐃᔭᕐᓂᖏᓐᓄᑦ ᑭᖑᑉᐸᐃᑦ ᐊᒥᓱᑦ ᐆᒪᔪᐃᑦ. ᐊᒥᓱᑦ ᐆᒪᔪᐃᑦ ᐊᑦᑎᓪᓕᒋᐊᖅᓯᒪᒻᒥᔪᑦᑕᐅᖅ ᐅᕙᓂ 
SSAR ᖁᕝᕙᓯᓐᓂᓴᐅᓪᓗᑎ ᐊᑐᖅᑕᐅᓂᖏᓐᓄᑦ ᖁᕝᕙᓯᓐᓂᖏᑦ, ᐊᑦᑎᑦᑑᕋᑖᖅᓯᒪᔪᑦ ᐱᓯᒪᔭᐅᔪᑦ, ᐊᒻᒪ ᖁᕝᕙᐸᓪᓕᐊᔪᑦ 
ᐊᓯᔾᔨᖃᑦᑕᖅᑐᑦ ᓇᒻᒥᓂᖅ ᑐᖁᖃᑦᑕᕐᓂᖏᓐᓄᑦ (ᑭᓯᐊᓂ ᑕᐃᒫᔅᓴᐅᓐᓈᓕᕋᑖᖅᓯᒪᔪᑦ). ᐅᕙᓂ SSAR, ᓇᒻᒥᓂᖅ ᑐᖁᖃᑦᑕᖅᑐᑦ 
ᖁᕝᕙᓯᑦᑐᒥᑦ ᐊᑦᐊᓂᖃᖅᑎᑕᐅᓂᖏᓐᓄᑦ ᐊᑦᓛᓐᑎᒃ ᐆᒐᖏᓐᓄᑦ ᐊᒻᒪ ᐊᐅᐸᖅᑐᓄᑦ ᐃᖃᓗᓐᓄᑦ ᐃᓛᒃᑯᑦ 
ᐊᑐᖅᑕᐅᔪᓐᓇᖅᑎᑕᐅᓕᐊᖑᓯᒪᔪᑦ ᐊᒥᓱᓄᑦ ᐆᒪᔪᓄᑦ. 

ᖃᐅᔨᒪᑎᑦᑎᔪᑎᑦ ᓇᒦᒪᖔᑕ 

ᓱᕙᐃᔭᕈᓐᓇᕐᓂᖏᓐᓄᑦ ᐊᔾᔨᒌᖏᓐᓂᖏᑦ (SPR) ᐊᑐᖅᑕᐅᓚᐅᖅᑐᖅ ᓴᖅᑭᑎᑦᑎᓪᓗᑎ Bmsy-ᑭᒡᒐᖅᑐᐃᔪᖅ ᐊᒻᒪ PA ᓴᓇᓯᒪᓂᖓᓄᑦ 
ᖃᐅᔨᒋᒋᐊᕐᕕᖏᖏᑦ. ᓱᕙᐃᔭᕈᓐᓇᕐᓂᖏᓐᓄᑦ ᐊᔾᔨᒌᖏᓐᓂᖏᑦ (SPR) ᑭᒡᒐᖅᑐᐃᔪᑦ ᐃᓚᐃᓐᓇᖓᓂ ᑭᖑᑉᐸᑦᑕᐅᓯᒪᖏᑦᑐᓂᑦ 
ᓱᕙᐃᔭᖅᑐᓂᑦ ᑭᖑᑉᐸᓂᑦ ᐊᒥᓱᓂᑦ ᐆᒪᔪᓂᑦ (SSB) ᐃᓱᒪᒋᔭᐅᔪᖅ ᐊᑕᐅᑦᑎᒃᑰᖃᑎᖃᖅᑐᒋᓪᓗᒋᑦ Bmsy. Bmsy-ᑭᒡᒐᖅᑐᐃᔪᖅ 
ᐱᑕᖃᕐᓂᖓ ᐊᑐᓂᖏᓐᓄᑦ SAR ᐋᖅᑭᑦᑕᐅᓚᐅᖅᑐᑦ ᐅᓇᐅᓪᓗᓂ 40% ᑭᖑᑉᐸᑦᑕᐅᓯᒪᖏᑦᑐᑦ ᐊᒥᓱᑦ ᐆᒪᔪᐃᑦ (ᓲᕐᓗ, Bmsy-
ᑭᒡᒐᖅᑐᐃᔪᖅ = 0.4 B0). LRP ᐊᑐᓂ ᑭᖑᑉᐸᓂᑦ ᖃᐅᓕᓴᓂᕐᒧᑦ ᐊᕕᑦᑐᖅᓯᒪᔪᒧᑦ ᐊᖏᖅᑕᐅᓚᐅᖅᑐᖅ ᐅᓇᐅᓪᓗᓂ 0.5 Bmsy-
ᑭᒡᒐᖅᑐᐃᔪᖅ; ᓇᓗᓇᐃᖅᑕᐅᓂᖓᓄᑦ ᓈᒻᒪᑦᑐᒥ ᖁᕝᕙᓯᓐᓂᖓ ᐅᑯᓄᖓ LPR ᖃᐅᔨᔭᔅᓴᐅᔪᒥᑦ ᐃᓱᒪᒋᔭᖃᕐᓇᒪᐅᖅᑐᖅ ᐆᒪᔪᓂᑦ 
ᐱᑕᖃᕈᓐᓇᕐᓂᖏᓐᓄᑦ ᐅᑭᐅᑕᖅᑐᒥ ᑭᖑᑉᐸᓄᑦ ᐊᒥᓲᓂᖏᓐᓄᑦ ᐱᕈᕐᓂᖏᓐᓄᑦ, ᐋᖅᑭᒋᐊᖅᑕᐅᓯᒪᔪᑦ ᐱᒻᒪᕆᐅᓂᖏᓐᓄᑦ 
ᐅᑭᐅᑕᖅᑐᒥ ᑭᖑᑉᐸᐃᑦ ᐃᖅᑲᒥᐅᑕᐅᓪᓗᑎ ᐆᒪᔪᐃᑦ ᐃᑲᔪᕐᓂᖃᖅᑐᑦ ᓂᕆᖃᑦᑕᖅᑐᓄᑦ (ᓲᕐᓗ, ᐊᑦᓛᓐᑎᒃ ᐆᒐᐃᑦ, ᐊᑯᑭᑦᑐᑦ 
ᖃᓕᕋᓕᖏᑦ, ᐊᐅᐸᖅᑐᖅ ᐃᖃᓗᒃ, ᐃᒪᕐᒥᐅᑕᐃᑦ ᐆᒪᔪᐃᑦ, ᐃᒪᕐᒥᐅᑕᓄᑦ ᑎᒻᒥᐊᓄᑦ) ᐊᒻᒪ ᐱᒻᒪᕆᐅᔪᑦᐊᑕᖏᓕᒫᑦᖅᑐᒍ 

ᐊᕙᑎᖓᓄᑦ ᖃᓄᐃᓐᓂᖓᓄᑦ. USR ᖃᐅᔨᒋᐊᕐᕕᖓ 80% ᐅᑯᓇᓂ Bmsy-ᑭᒡᒐᖅᑐᐃᔪᖅ ᐊᑐᓕᖁᔭᐅᓚᐅᖅᑐᖅ ᐊᑐᓂᖏᓐᓄᑦ 
SAR. ᖃᐅᔨᒋᐊᕐᕕᖓᓄᑦ ᐋᖅᑭᑦᑕᐅᓂᖏᑦ ᑕᑯᔅᓴᐅᑎᑦᑎᔪᑦᒥᔅᓴᐅᓴᑦᑕᐅᓯᒪᔪᓂᑦ ᐃᒻᒥᓂ ᑐᖁᖃᑦᑕᖅᑐᓂ ᐊᒻᒪ 
ᐊᖑᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐊᓯᔾᔨᖅᑐᓂᑦ ᖁᕝᕙᓯᓐᓂᖏᑦ ᒫᓐᓇᕋᑖᖑᓛᖑᓯᒪᔪᓂᑦ ᑎᓴᒪᐅᔪᖅᑐᓂᑦ ᐊᕐᕌᒍᓂᑦ 
(ᓂᕆᐅᒋᔭᐅᔪᖅ ᐊᑕᐅᓯᐅᓱᒋᔭᐅᓪᓗᑎ ᐅᑭᐅᑕᖅᑐᒥ ᑭᖑᑉᐸᐃᑦ ᑭᖑᕚᕇᖃᑦᑕᐅᑎᔪᑦ). 

ᓇᑭᙶᕐᕕᖏᑦ ᓇᓗᓇᕈᑎᖃᕐᓂᐅᔪᑦ 

• ᓅᓐᓂᖏᑦ ᐊᓯᖏᓐᓂ ᐊᑦᑐᐊᓂᓕᓐᓄᑦ NSAR (ᓲᕐᓗ, SFA 0 ᐊᒻᒪ 1, ᓄᓇᖅᐸᓯᒻᒥ ᐃᒪᖏᓐᓂ ᐃᓗᐊᓂ ᓄᓇᕗᑦ ᓇᔪᖅᑕᖓᓂ, 
ᐱᖓᓐᓇᖓᓂ ᐊᑯᑭᑦᑐᑦ). ᐃᓚᒋᓕᐅᔾᔭᐅᓂᖓ “ᐃᖏᕋᔪᑦ ᐃᒪᕐᒧᑦ” ᐊᑐᖅᑕᐅᔪᓐᓇᖅᑐᒥ ᐃᓱᒪᒋᔭᖃᖅᑐᑦ ᓅᖃᑦᑕᕐᓂᖏᑦ 
ᑭᖑᑉᐸᐃᑦ ᐅᕙᙵᑦ NSAR ᐅᕗᖓ SSAR ᑭᓯᐊᓂ ᒫᓐᓇᐅᔪᒥᑦ ᐃᓚᒋᓕᐅᔾᔨᓂᖃᖏᑦᑐᑦ ᓯᓚᑖᓃᖔᖅᑐᓂᑦ ᐅᕗᖓ NSAR. 

• ᑕᑭᓂᕆᖃᑦᑕᖅᑕᖏᑦ ᐊᑐᐊᒐᖃᖅᑎᑕᐅᖏᑦᑐᑦ ᑕᕝᕙᓂᔅᓴᐃᓐᓇᖅ ᑐᑭᓯᒋᐊᕈᑎᑕᖃᖅᑐᓂᑦ ᓇᒦᓐᓂᖓᓄᑦ ᖃᖓᒃᑰᓂᖓᓄᓪᓗ 
ᐊᑐᖅᑕᐅᔪᒥᑦ ᖃᐅᔨᓴᕐᓂᐅᔪᑦ ᐊᒥᓱᓂᑦ ᐆᒪᔪᓂᑦ ᐃᓚᒍᑕᒋᓪᓗᓂᒋᑦ. 

• ᓂᕆᔭᐅᖃᑦᑕᕐᓂᖏᑦ ᐊᑦᓛᓐᑎᒃ ᐆᒐᖏᓐᓄᑦ, ᐊᑯᑭᑦᑐᑦ ᖃᓕᕋᓕᖏᓐᓄᑦ, ᐊᒻᒪ ᐊᐅᐸᖅᑐᓄᑦ ᐃᖃᓗᓐᓄᑦ ᐃᓱᒪᒋᔭᐅᓚᐅᖅᑐᑦ 
ᐊᑐᖅᑕᐅᔪᓐᓇᖅᑐᖅ ᐱᕙᓪᓕᐊᑎᑕᐅᑎᓪᓗᒍ ᑖᓐᓇ ᐱᖃᓯᐅᔾᔨᓂᐅᔪᖅ ᓂᕆᖃᑦᑕᖅᑐᓂᑦ ᐱᑕᖃᕆᐊᖃᖅᑎᑦᑎᔪᖅ 
ᑐᑭᓯᑦᑎᐊᓂᖅᓴᕆᓗᒋᑦ ᖃᓄᐃᓘᖃᑦᑕᐅᓂᖏᓐᓄᑦ ᓂᕆᖃᑦᑕᖅᑐᑦ ᐊᒻᒪ ᑐᖁᖃᑦᑕᖅᑐᑦ (ᓲᕐᓗ, ᐊᑦᑐᐊᓂᖃᖅᑐᑦ 
ᐅᕝᕙᓘᓐᓃᑦ ᐊᐅᓚᓂᖏᓐᓄ ᖃᓄᐃᓕᓂᐅᔪᑦ). ᐊᑦᑐᖅᑕᐅᔪᑦ ᓂᕆᔭᐅᕙᑦᑐᓄᑦ ᑐᖁᖃᑦᑕᖅᑐᑦ ᖃᐅᔨᓴᖅᑕᐅᑲᓐᓂᓂᐊᖅᑐᑦ 
ᐊᒻᒪ ᐊᖏᓪᓕᒋᐊᖅᑕᐅᔭᕆᐊᓕ ᐱᖃᓯᐅᔾᔨᓗᓂ ᐃᓱᒪᒋᔭᐅᓂᖏᓐᓄᑦ ᓂᕆᖃᑦᑕᖅᑐᓄᑦ ᐃᒪᕐᒥᐅᑕᓄᑦ ᐆᒪᔪᓄᑦ, ᐃᒪᕐᒥᐅᑕᓄᑦ 
ᑎᒻᒥᐊᓄᑦ ᐊᒻᒪ ᐊᓯᖏᓐᓄᑦ ᐃᖃᓗᓐᓄᑦ (ᓲᕐᓗ, ᒍᕋᓐᑎᐊᐃ). 

• ᑭᖑᑉᐸᐃᑦ ᐱᕈᕐᓂᖏᑦ ᐊᒻᒪ ᑐᖁᖃᑦᑕᕐᓂᖏᑦ ᖁᕝᕙᓯᓐᓂᖏᑦ ᐅᕙᓂ NSAR. 

• ᓇᓗᓇᐃᖅᑕᐅᔭᕆᐊᓕᒃ ᖃᓄᐃᑦᑐᓄᑦ ᐊᒥᓲᓂᖏᓐᓄᑦ ᖁᕝᕙᓯᓐᓂᖏᑦ ᐱᒻᒪᕿᐅᔪᒥᑦ ᐊᑦᑕᓇᖅᑎᑦᑎᔪᓂᑦ ᑭᖑᑉᐸᓄᑦ. 
ᑐᑭᓯᒋᐊᕈᑏᑦ ᒫᓐᓇᐅᔪᒥᑦ ᖃᐅᔨᓴᐃᓂᖃᕈᓐᓇᑎᑦᑎᖏᑦᑐᑦ ᓇᓗᓇᐃᖅᑕᐅᓂᖏᓐᓄᑦ. ᐅᑯᐊ ᑐᑭᓯᒋᐊᕈᑏᑦ ᐱᑕᖃᕆᐊᖃᖅᑐᑦ 
ᓴᖅᑭᑎᑦᑎᓗᑎ ᖃᐅᔨᑎᑕᐅᓂᖅᓴᐃᓯᒪᔪᓂᑦ LRP. 

ᐱᔭᕇᕈᑎᖓ 

• ᓄᑖᑦ ᑐᑭᓯᔭᐅᓂᖏᓐᓄᑦ ᐅᑭᐅᑕᖅᑐᒥ ᑭᖑᑉᐸᖏᑦ ᐊᒥᓲᓂᖏᓐᓄᑦ ᓴᓇᓯᒪᓂᖏᑦ, ᑐᙵᓂᖃᖅᑐᑦ ᓇᒧᙵᖃᑦᑕᕐᓂᖏᓐᓄᑦ, 
ᓅᖃᑦᑕᕐᓂᖏᓐᓄᑦ, ᐊᒻᒪ ᐆᒪᓂᖏᓐᓄᑦ ᖃᓄᐃᓘᖃᑦᑕᕐᓂᖏᓐᓄᑦ, ᐊᖏᖅᑕᐅᓚᐅᖅᑐᑦ. ᑕᐃᒪᐃᓐᓂᖓᓄᑦ, ᖃᐅᔨᓴᕐᕕᐅᔪᖅ 
ᐊᖏᓂᖓ ᖃᐅᔨᓴᖅᑕᐅᓂᖏᓐᓄᑦ ᐅᑭᐅᑕᖅᑐᒥ ᑭᖑᑉᐸᐃᑦ ᐊᓯᔾᔨᖅᑕᐅᓯᒪᔪᑦ ᐅᕙᙵᑦ ᐱᖓᓲᔪᖅᑐᓂᑦ ᐅᕗᖓ ᒪᕐᕉᓐᓄ 
ᑭᖑᑉᐸᒡᒍᑏᑦ ᖃᐅᔨᓴᓂᕐᒧᑦ ᐊᕕᑦᑐᖅᓯᒪᔪᓂᑦ – NSAR ᐊᒻᒪ SSAR – ᐊᒡᒍᑐᖅᑕᐅᔪᖅ ᐅᑯᓄᖓ ᑭᓪᓕᖏᓐᓄᑦ NAFO 
ᐊᕕᑦᑐᖅᓯᒪᔪᑦ 2H ᐊᒻᒪ 2J.  

• ᑐᑭᓯᒋᐊᕈᑎᑕᖃᖅᑐᓄᑦ ᒫᓐᓇᐅᔪᒥᑦ ᓇᒦᓐᓂᖏᓐᓄᓪᓗ ᐊᖏᓂᖏᓐᓄᑦ ᓴᓇᓯᒪᓂᖏᑦ ᑭᖑᑉᐸᓄᑦ ᖃᐅᔨᓴᓂᕐᒥᑦ 
ᐊᑐᖅᑕᐅᔪᓇᓕᐅᓂᕐᒥᑦ ᓴᓇᓯᒪᓂᖓ ᐊᖏᖅᑕᐅᓚᐅᖅᑐᖅ ᐱᖃᓯᐅᔾᔨᓪᓗᑎ ᐃᖃᓗᓕᕆᓂᕐᒧᑦ ᐊᒻᒪ ᐊᒥᓱᓂᑦ ᐆᒪᔪᓂᑦ 
ᐃᓚᒍᑕᖏᓐᓂ ᖃᐅᔨᓴᖅᑕᐅᓯᒪᔪᓂᑦ ᓇᒦᓐᓂᖏᓐᓄᑦ ᖃᖓᒃᑰᓂᖏᓐᓄᓪᓗ ᐊᑐᖅᑕᐅᔪᓕᐅᓂᕐᒥᑦ ᐊᒻᒪ ᐊᖏᓂᖏᓐᓄᑦ 
ᒥᔅᓴᐅᓴᓪᓗᒋᑦ ᐊᓯᔾᔨᖃᑦᑕᖅᑐᑦ ᐅᑭᐅᑕᖅᑐᒥ ᑭᖑᑉᐸᓄᑦ ᐊᒥᓱᓂᑦ ᐆᒪᔪᓂᑦ, ᐱᓯᒪᔭᐅᓂᖏᓐᓄᑦ, ᐃᒻᒥᓂᒃ ᑐᖁᖃᑦᑕᕐᓂᖏᓐᓄᑦ 
ᖁᕝᕙᓯᓐᓂᖏᑦ, ᐊᒻᒪ ᐊᑐᖅᑕᐅᓂᖏᓐᓄᑦ ᖁᕝᕙᓯᓐᓂᖏᑦ ᐊᑐᓂᖏᓐᓄᑦ SAR. 

• ᐊᑐᖅᑕᐅᔪᓐᓇᖅᑐᒥᑦ ᖃᓄᐃᓐᓂᖏᑦ ᑕᑯᔅᓴᐅᑎᑦᑎᔪᑦ ᐃᖅᑲᒥᐅᑕᐃᑦ ᐃᖃᓗᐃᑦ ᓂᕆᖃᑦᑕᕐᓂᖏᓐᓄᑦ ᐱᒻᒪᕿᐅᓪᓗᓂ 
ᐊᐅᓚᑕᐅᓂᖏᓐᓄ ᐅᑭᐅᑕᖅᑐᒥ ᑭᖑᑉᐸᐃᑦ ᑐᖁᖃᑦᑕᕐᓂᖏᓐᓄᑦ ᐅᕙᓂ SSAR, ᑭᓯᐊᓂ ᓂᕆᖃᖅᑕᖅᑐᑦ ᐱᔾᔪᑎᖏᑦ 
ᐊᒥᓲᓂᖏᓐᓄᑦ ᐊᔾᔨᒌᖏᓂᖏᑦ ᐅᕙᓂ NSAR ᓇᓗᓴᐃᖅᑕᐅᓯᒪᖏᑦᑐᑦ. ᓂᕆᔭᐅᕙᑦᑐᑦ ᐊᑦᑐᐃᓂᖃᖅᑐᑦ ᒫᓐᓇᐅᔪᒥᑦ 
ᑭᒡᒐᑐᖅᑕᐅᔪᑦ ᐅᕙᓂ ᐊᑐᖅᑕᐅᔪᓐᓇᖅᑐᒥᑦ ᖃᖓᒃᑰᓂᖏᓐᓄᑦ ᐊᔾᔨᒌᖏᑦᑐᓂᑦ ᑐᖁᖃᑦᑕᕐᓂᖏᓐᓄᑦ. 

• Bmsy-ᑭᒡᒐᖅᑐᐃᔪᖅ ᐱᑕᖃᕐᓂᖓ ᐊᑐᓂ ᑭᖑᑉᐸᓂ ᖃᐅᔨᓴᓂᕐᒧᑦ ᐊᕕᑦᑐᖅᓯᒪᔪᒧᑦ ᐋᖅᑭᑦᑕᐅᓚᐅᖅᑐᖅ ᐅᕙᓂ 40% 
ᐃᖃᓗᑦᑕᐅᓯᒪᖏᑦᑐᓂ ᐊᒥᓱᓂᑦ ᐆᒪᔪᓂᑦ (ᓲᕐᓗ, Bmsy-ᑭᒡᒐᖅᑐᐃᔪᖅ = 0.4 B0). 

• ᑭᓪᓕᖓ ᖃᐅᔨᒋᐊᕐᕕᖓ (LRP) ᐊᑐᓂ ᑭᖑᑉᐸᓄᑦ ᖃᐅᔨᓴᕐᕕᐅᔪᓂᑦ ᐊᕕᑦᑐᖅᓯᒪᔪᒥᑦ ᐊᖏᖅᑕᐅᓚᐅᖅᑐᖅ ᐅᓇᐅᓪᓗᓂ 0.5 
Bmsy-ᑭᒡᒐᖅᑐᐃᔪᖅ.  

• ᖁᑦᑎᓂᖅᓴᒥ ᑭᖑᑉᐸᐃᑦ ᖃᐅᔨᒋᐊᕐᕕᖓ (USR) 80% ᐅᑯᓇᓂ Bmsy-ᑭᒡᒐᖅᑐᐃᔪᖅ ᐊᑐᓕᖁᔭᐅᓚᐅᖅᑐᖅ ᐊᑐᓂᑭᖑᑉᐸᓂ 
ᖃᐅᔨᓴᕐᕕᐅᔪᓂᑦ ᐊᕕᑦᑐᖅᓯᒪᔪᒥᑦ. 

• ᖃᐅᔨᒋᐊᕐᕕᖓᓄᑦ ᐋᖅᑭᑦᑕᐅᓂᖏᑦ ᑕᑯᔅᓴᐅᑎᑦᑎᔪᑦ ᒥᔅᓴᐅᓴᑦᑕᐅᓯᒪᔪᑦ ᐃᒻᒥᓂ ᑐᖁᖃᑦᑕᕐᓂᖏᓐᓄᑦ ᐊᒻᒪ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐊᐅᓪᓛᕐᓂᖏᑦ ᖁᕝᕙᓯᓐᓂᖏᑦ ᒫᓐᓇᕋᑖᖑᓛᖑᓯᒪᔪᒥᑦ ᑎᓴᒪᐅᔪᖅᑐᑦ ᐊᕐᕌᒍᐃᑦ (ᓲᕐᓗ, 
ᖃᓂᒋᔭᐸᓗᐊᓂ ᐊᑕᐅᓯᖅ ᐅᑭᐅᑕᖅᑐᒥ ᑭᖑᑉᐸᐃᑦ ᑭᖑᕚᕇᑦ). 

ᖃᐅᔨᓴᓂᕐᒧᑦ ᐊᑐᓕᖁᔭᐅᔪᑦ 

• ᐊᑐᖅᑕᐅᒐᔪᑦᑐᓂ ᖃᐅᔨᓴᓂᕐᒧᑦ ᑕᑭᓂᖏᓐᓄᑦ ᑐᑭᓯᒋᐊᕈᑎᓂᑦ ᐊᑐᖅᑐᑎ ᑐᑭᓯᒋᐊᕈᑎᑕᖃᖅᑐᓂ ᓇᒦᓐᓂᖏᓐᓄᑦ 
ᖃᖓᒃᑰᓂᖏᓐᓄᓪᓗ ᐊᑐᖅᑕᐅᔪᒥᑦ ᐊᑦᑎᓪᓕᒋᐊᕐᓗᒋᑦ ᐃᒻᒥᓂ ᑐᖁᖃᑦᑕᕐᓂᖏᓐᓄᑦ ᐊᒻᒪ ᐃᖃᓗᑦᑕᑕᐅᔪᓐᓇᖅᑐᓂᑦ 
ᐃᓚᐃᓈᖏᓐᓂᕐᒧᑦ. 

• ᖃᐅᔨᓴᐃᒃᑲᓂᕐᓂᖃᕆᐊᖃᖅᑐᑦ ᐱᑕᖃᕈᓐᓇᕐᓂᖓᓄᑦ ᐃᓚᐃᓐᓂᖏᓐᓄ ᖃᐅᔨᓴᓂᕐᒧᑦ ᐱᖃᓯᐅᔾᔨᐅᔪᒥᑦ ᐊᒻᒪ ᕿᓂᕐᓗᑎ 
“ᐋᖅᑭᒍᑎᓂᑦ” ᐱᓕᕿᐊᕆᓗᒋᑦ ᐅᐊᑦᑎᐊᕈ ᖃᖓᒃᑰᖃᑦᑕᕐᓂᖏᓐᓄᑦ ᐊᑦᑎᑦᑐᓂᑦ ᖃᐅᔨᓴᓂᕐᒧᑦ ᐱᖃᓯᐅᔾᔨᔪᓂᑦ. ᑖᓐᓇ 
ᐱᖃᓯᐅᔾᔨᔪᖅ ᐃᓚᐃᓐᓇᖓᓂ ᖃᐅᔨᓴᓂᕐᒧᑦ ᐱᖃᓯᐅᔾᔭᐅᔪ ᒥᔅᓴᐅᓴᑦᑕᐅᓯᒪᔪᓂᑦ ᑭᖑᑉᐸᑦᑕᐅᔪᓐᓇᖅᑐᓂᑦ ᐊᒻᒪ 
ᐊᖑᑕᐅᓂᖏᓐᑦ ᐊᕐᓇᐅᓂᖏᓐᓄᑦ ᐊᓯᔾᔨᖅᑐᓂᑦ ᐊᒻᒪ ᐱᕈᕐᓂᖏᓐᓄᑦ ᐊᑐᖅᑕᐅᔪᒥᑦ ᐱᔾᔪᑎᒋᓪᓗᒍ ᐆᒪᔪᐃᑦ 
ᖃᐅᔨᓴᖅᑕᐅᓂᖏᓐᓄᑦ EAZ ᑭᖑᑉᐸᖏᓐᓄᑦ. 

• ᕿᒥᕐᕈᐊᕐᓗᓂ ᐊᓯᐊᒎᕈᑎᔅᓴᓂ ᖃᐅᓴᓂᕐᒧᑦ ᓴᓇᓯᒪᓂᖓᓂ ᐊᒥᓱᓄᑦ ᐆᒪᔪᓄᑦ ᐊᒻᒪ ᑕᑭᓂᖏᓐᓄᑦ ᑐᑭᓯᒋᐊᕈᑎᖏᓐᓂ ᑕᒪᒃᑭᓐᓂ 
ᐃᖃᓗᓕᕆᓂᐅᔪᓂᑦ ᐊᒻᒪ ᖃᐅᔨᓴᕐᓂᐅᔪᓂᑦ ᐊᑐᖅᑕᐅᓂᖅᓴᐅᓗᑎ ᑐᑭᓯᒋᐊᕈᑏᑦ ᐃᓗᓕᖏᑦ ᐃᓚᖏᓇᖏᓐᓃᑎᑦᑕᐃᓕᒪᓗᑎ. 

• ᖃᐅᔨᓴᕐᓗᒋᑦ ᖃᓄᐃᓘᖃᑦᑕᐅᑎᓂᖏᑦ ᑭᖑᑉᐸᐃᑦ ᐊᒥᓲᓂᖏᑦ ᐊᔾᔨᒌᖏᖃᑦᑕᕐᓂᖏᑦ (ᓲᕐᓗ, ᑐᖁᖃᑦᑕᕐᓂᖏᑦ, ᐱᕈᕐᓂᖏᑦ, 
ᑭᖑᑉᐸᓕᐊᕐᓂᖏᑦ, ᐊᒥᓲᓂᖏᑦ ᑲᑎᙵᔪᑦ ᐃᒻᒥᑰᖅᑐᑦ) ᐊᒻᒪ ᐊᕙᑎᖓᓄᑦ ᐊᒻᒪ ᐊᕙᑎᖏᓐᓄᑦ ᐱᔾᔪᑎᖃᖅᑎᑎᑦᑎᔪᓂᑦ, 
ᐱᖃᓯᐅᑎᓪᓗᑎ ᓯᑯᑕᖃᕐᓂᖓ, ᐃᒪᕐᒥ ᐃᖏᕋᓂᐅᔪᑦ, ᓂᕆᔭᐅᖃᑦᑕᕐᓂᖏᑦ, ᐃᒪᕐᒧᑦ ᓇᒧᙵᖅᑎᑕᐅᓂᖏᓐᓄᑦ 
ᐃᓱᒪᒋᔭᖃᖅᑐᓂᑦ ᐊᔾᔨᒌᖏᓐᓂᖏᓐᓄᑦ ᒪᕐᕈᐃᑦ ᑭᖑᑉᐸᐃᑦ ᖃᐅᔨᓴᖅᑕᐅᓂᖏᓐᓄᓄᑦ ᐊᕕᑦᑐᖅᓯᒪᔪᓂᑦ. 

• ᐱᐅᓯᑎᒋᐊᕐᓗᒍ ᑐᑭᓯᔭᐅᓂᖏᓐᓄᑦ ᐊᑦᑐᖅᑕᐅᔪᑦ ᓂᕆᔭᐅᖃᑦᑕᕐᓂᖏᓐᓄᑦ ᑭᖑᑉᐸᐃᑦ ᐊᒥᓲᓂᖏᑦ ᐊᔾᔨᒌᖏᖃᑦᑕᕐᓂᖏᑦ 
ᐊᒻᒪ ᐃᓚᒋᓕᐅᔾᔭᐅᓂᖏᓐᓄᑦ ᓂᕆᖃᑦᑕᖅᑐᖅ ᓯᕗᓂᔅᓴᒥ ᓴᓂᐊᓂ SISCALS, ᑕᒪᒃᑭᓐᓂ ᐅᖃᐅᓯᐅᔪᓂᑦ ᐃᒻᒥᓂ 
ᑐᖁᖃᑦᑕᕐᓂᖏᓐᓄᑦ ᖃᐅᔨᔾᔪᑎᒋᓗᒍ ᐊᑐᖅᑕᐅᔪᒥᑦ, ᑭᓯᐊᓂᑦᑕᐅᖅ ᓂᕆᖃᑦᑕᖅᑐᑦ ᑐᙵᓂᖃᕐᓂᖏᓐᓄᑦ ᑯᖑᑉᐸᓂᑦ 
ᖃᐅᔨᔾᔪᑎᒋᓗᒍ LPR ᐋᖅᑭᒋᐊᖅᑕᐅᔪᓄᑦ. ᖃᐅᔨᓴᐃᓂᐅᔪᑦ ᐱᖃᓯᐅᔾᔨᔪᓐᓇᖅᑐᑦ ᐃᓚᒋᓕᐅᔾᔭᐅᓂᖏᑦ ᑐᑭᓯᒋᐊᕈᑎᔅᓴᑲᓐᓃᑦ 
ᓂᕆᖃᑦᑕᖅᑐᑦ ᐊᕿᐊᕈᕐᒥᔭᖏᓐᓂ ᐊᒻᒪ ᐃᓱᒪᒋᔭᐅᓂᖓᓄᑦ ᓂᕆᖃᑦᑕᖅᑐᑦ ᐃᒪᕐᒥᐅᑕᓄᑦ ᐆᒪᔪᓄᑦ, ᐃᒪᕐᒥᐅᑕᓄᑦ ᑎᒻᒥᐊᓄᑦ 
ᐊᒻᒪ ᐊᓯᖏᓐᓄᑦ ᐃᖃᓗᓐᓄᑦ (ᓲᕐᓗ, ᒍᕋᓐᑎᐊᐃ). 

ᑎᑎᕋᖅᑕᐅᓯᒪᔪᑦ ᑲᑎᒪᓂᕐᒧᑦ ᐃᓚᒋᔭᐅᖃᑕᐅᔪᑦ 

ᐊᑎᖓ ᐱᓕᕆᖃᑎᖏᑦ 

Aaron Adamack ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Alastair O'Rielly ᐅᑭᐅᑕᖅᑐᒥ ᑲᑐᔾᔨᖃᑎᒌᑦ 

AnnDorte Burmeister ᐊᑯᑭᑦᑐᑦ ᐱᓕᕆᕕᖓ ᓄᓇᒦᖔᖅᑐᓂᑦ 

Ben Davis ᑑᕐᖓᑦ ᑎᑎᕋᕐᕕᖓ 

Bruce Chapman ᑲᓇᑕᒥ ᑲᑐᔾᔨᖃᑎᒌᖏᑦ ᑭᖑᑉᐸᓕᐅᖅᑏᑦ 

Chantelle Sawatzky ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᐅᑭᐅᑕᖅᑐᒧᑦ 

Chelsea Malayny ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Chris Rose ᐃᖃᓗᐃᑦ, ᓂᖀᑦ, ᐊᒻᒪ ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

Christi Friesen ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ, 
ᐅᑭᐅᑕᖅᑐᒧᑦ 

Daniel Enright ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᐅᑭᐅᑕᖅᑐᒧᑦ 



ᓂᐅᐸᐅᓐᓛᓐ ᐊᒻᒪ ᓛᐸᑐᖓ ᐊᕕᑦᑐᖅᓯᒪᓂᖓ 
ᐅᑭᐅᑕᖅᑐᒧᑦ ᐅᑭᐅᑕᖅᑐᒥ ᑭᖑᑉᐸᐃᑦ PA ᓴᓇᓯᒪᓂᖓ 

ᐊᑎᖓ ᐱᓕᕆᖃᑎᖏᑦ 

Darrell Mullowney ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Derek Butler ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ 

Dirk Algera ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ, ᑲᓇᑕᒥ 
ᐊᖓᔪᖄᒃᑯᕕᒃ ᐊᕕᑦᑐᖅᓯᒪᓂᒻᒥ 

Divya Varkey ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Elaine Hynick ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Erika Parrill ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Erin Carruthers ᐃᖃᓗᐃᑦ, ᓂᖀᑦ, ᐊᒻᒪ ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

Gemma Rayner ᐃᒪᕐᒥᐅᑕᓕᕆᔨᒃᑯᑦ ᐅᑭᐅᖅᑕᖅᑐᒥ 

Hannah Munro ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Joclyn Paulic ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᐅᑭᐅᑕᖅᑐᒧᑦ 

Jon Fisher ᐃᒪᕐᓄᑦ ᐱᓕᕆᕕᒃ 

Jorge Negrin Dastis ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ, ᑲᓇᑕᒥ 
ᐊᖓᔪᖄᒃᑯᕕᒃ ᐊᕕᑦᑐᖅᓯᒪᓂᒻᒥ 

Julia Pantin ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Kaitlyn Charmley ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Karen Dwyer ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Kathleen Ryan ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Kevin Hedges (Co-
Chair) 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᐅᑭᐅᑕᖅᑐᒧᑦ 

Krista Baker ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Krista Kenyon 
(Rapporteur) 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᐅᑭᐅᑕᖅᑐᒧᑦ 

Mariano Koen-
Alonso 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Mark Simpson ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Nicholas Duprey ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᑲᓇᑕᒥ ᐊᖓᔪᖄᒃᑯᕕᒃ 
ᐊᕕᑦᑐᖅᓯᒪᓂᒻᒥ 

Nicolas Le Corre ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Olga Kiseliova ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ, ᑲᓇᑕᒥ 
ᐊᖓᔪᖄᒃᑯᕕᒃ ᐊᕕᑦᑐᖅᓯᒪᓂᒻᒥ 



ᓂᐅᐸᐅᓐᓛᓐ ᐊᒻᒪ ᓛᐸᑐᖓ ᐊᕕᑦᑐᖅᓯᒪᓂᖓ 

ᐊᑎᖓ ᐱᓕᕆᖃᑎᖏᑦ 

Robert Deering ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Sam Johnson ᓛᓐᒫᒃ ᐃᖃᓗᓕᕆᓂᕐᒧᑦ ᖃᐅᔨᓴᕐᓂᖅ 

Samantha Coombs ᒐᕙᒪᒃᑯᖏᑦ ᓂᐅᐸᐅᓐᓛᓐ ᐊᒻᒪ ᓛᐸᑐᐊ 

Sean Cox ᓛᓐᒫᒃ ᐃᖃᓗᓕᕆᓂᕐᒧᑦ ᖃᐅᔨᓴᕐᓂᖅ 

Susan Thompson ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᑲᓇᑕᒥ ᐊᖓᔪᖄᒃᑯᕕᒃ 
ᐊᕕᑦᑐᖅᓯᒪᓂᒻᒥ 

Todd Broomfield ᓄᓇᑦᓯᐊᕗᑦ ᒐᕙᒪᒃᑯᖏᑦ 

William Coffey ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᓂᐅᐸᐅᓐᓛᓐ ᐊᒻᒪ 
ᓛᐸᑐᖓ ᐊᕕᑦᑐᖅᓯᒪᓂᖓ 

Wojciech Walkusz ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᐅᑭᐅᑕᖅᑐᒧᑦ 

Xinhua Zhu ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᖃᐅᔨᓴᖅᑐᓕᕆᓂᖅ, ᐅᑭᐅᑕᖅᑐᒧᑦ 

Zoya Martin ᓄᓇᕗᑦ ᒐᕙᒪᒃᑯᑦ 

ᐱᓕᕆᔪᑕᐅᔪᓐᓇᖅᑐᑦ ᑐᓴᐅᒪᔪᑎᓴᑦ 

Baker, K.D., Le Corre, N., Bourret, A., Parent, G., Fulton, S., Duprey, N.M.T., and Cox, S. 2025. 
Spatial stock structure of northern shrimp, Pandalus borealis Krøyer, 1838 (Decapoda: 
Caridea: Pandalidae) in Canada’s Northwest Atlantic. J. Crustac. Biol. 45(2). 

DFO. 2024a. Shrimp Fishing Areas (SFA) 4-6 Northern Shrimp (Pandalus borealis) Stock 
Assessment in 2023. DFO Can. Sci. Advis. Sec. Sci. Advis. Rep. 2024/061. 

DFO. 2024b. Update of Stock Status Indicators for Northern Shrimp, Pandalus borealis, and 
Striped Shrimp, Pandalus montagui, in the Eastern Assessment Zone, February 2024. DFO 
Can. Sci. Advis. Sec. Sci. Resp. 2024/017. 

DFO. 2024c. Update of Stock Status Indicators for Northern Shrimp, Pandalus borealis, and 
Striped Shrimp, Pandalus montagui, in the Western Assessment Zone, February 2024. DFO 
Can. Sci. Advis. Sec. Sci. Resp. 2024/016. 

Koen-Alonso, M., and Cuff, A. 2018. Status and trends of the fish community in the 
Newfoundland Shelf (NAFO Div. 2J3K), Grand Bank (NAFO Div. 3LNO) and Southern 
Newfoundland Shelf (NAFO Div. 3Ps) Ecosystem Production Units. NAFO SCR Doc.18/070. 1–
11. 

NAFO. 2024. Report of the Scientific Council and STACFIS Shrimp Assessment Meeting, 17– 19 
September 2024, Halifax, Canada. NAFO SCS Doc. 24/18. 

  

https://doi.org/10.1093/jcbiol/ruaf021
https://doi.org/10.1093/jcbiol/ruaf021
https://csas-scas.dfo-mpo.gc.ca/publications-publications/47990475-d529-493d-b731-c3c7b65fdd49?lang=en
https://csas-scas.dfo-mpo.gc.ca/publications-publications/47990475-d529-493d-b731-c3c7b65fdd49?lang=en
https://csas-scas.dfo-mpo.gc.ca/publications-publications/43fd0977-bf85-44dc-be57-d5413a87e7d5?lang=en
https://csas-scas.dfo-mpo.gc.ca/publications-publications/43fd0977-bf85-44dc-be57-d5413a87e7d5?lang=en
https://csas-scas.dfo-mpo.gc.ca/publications-publications/0bfd6ea6-07cb-4e41-8fad-d70d83a17217?lang=en
https://csas-scas.dfo-mpo.gc.ca/publications-publications/0bfd6ea6-07cb-4e41-8fad-d70d83a17217?lang=en

ᐋᖅᑭᒋᐊᖅᑕᐅᔪᑦ ᑎᑎᕋᖅᑕᐅᓯᒪᔪᑦ ᐅᕙᓂ ᓴᖅᑭᖅᑎᑕᐅᓂᖏᑦ: 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ. 2026. ᐱᕙᓪᓕᐊᑎᑕᐅᓂᖓ ᓯᕗᓂᐊᒍᑦ ᖃᐅᔨᒪᓇᓱᐊᓂᕐᒧᑦ 
ᐊᑐᖅᑕᐅᓂᖓᓄ ᓴᓇᓯᒪᓂᖓᓄᑦ ᐅᑭᐅᑕᖅᑐᒥ ᑭᖑᑉᐸᓄᑦ (Pandalus Borealis) ᑭᖑᑉᐸᓂᐊᕐᕕᒋᔭᐅᔪᓂᑦ 
ᓇᒦᓐᓂᖏᓐᓂ 4-7, ᑲᓇᓐᓇᖓᓂ ᖃᐅᔨᓴᕐᕕᐅᔪᒥᑦ ᑭᓪᓕᖓ, ᐊᒻᒪ ᐱᖓᓐᓇᖓᓂ ᖃᐅᔨᓴᕐᕕᐅᔪᒥᑦ ᑭᓪᓕᖓ 
ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ DFO ᑲᓇᑕᒥ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᓂᕐᒧᑦ ᑎᑎᕋᕐᕕᖓ 
ᖃᐅᔨᓴᖅᑎᓄᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ. 2026/033. 

Also available in English: 

DFO. 2026. Development of a Precautionary Approach Framework for Northern Shrimp 
(Pandalus borealis) in Shrimp Fishing Areas 4–7, Eastern Assessment Zone, and Western 
Assessment Zone. DFO Can. Sci. Advis. Sec. Sci. Advis. Rep. 2026/033. 

Aussi disponible en français :  

MPO. 2026. Élaboration d’un cadre de l’approche de précaution pour la crevette nordique 
(Pandalus borealis) dans les zones de pêche de la crevette 4 à 7, la zone d’évaluation est et 
la zone d’évaluation ouest. Secr. can. des avis sci. du MPO. Avis sci. 2026/033. 

ᓇᓗᓇᐃᖅᑕᐅᓯᒪᙱᑦᑐᖅ – Unclassified – Non-Classifié 

ᐅᑭᐅᖅᑕᖅᑐᒥ ᑭᖑᒃᐸᐃᑦ (PANDALUS BOREALIS) ᐅᐊᓐᓇᖓᓂ ᐊᒻᒪ 

ᓂᒋᖓᓂ ᑭᖑᑉᐸᐃᑦ ᖃᐅᔨᓴᓂᕐᒧᑦ ᐊᕕᑦᑐᖅᓯᒪᔪᑦ – ᕿᒥᕐᕈᔭᐅᓂᖏᑦ 

ᐊᐅᓚᑦᑎᓂᕐᒥ ᐸᕐᓇᒍᑎᒧᑦ ᖃᐅᔨᓴᐃᓂᖅ (MSE) ᐊᐅᓚᑦᑎᓂᕐᒧᑦ 

ᐊᑐᖅᑕᐅᔪᓐᓇᖅᑐᖅ ᐊᒻᒪ ᓂᕈᐊᖅᑕᐅᔪᓐᓇᖅᑐᖅ ᐊᐅᓚᑦᑎᓂᕐᒧᑦ 

ᐊᑐᖅᑕᐅᔭᕆᐊᓖᑦ 

 

ᐅᑭᐅᖅᑕᖅᑐᒥ ᑭᖑᒃᐸᐃᑦ (Pandalus borealis) 

ᐊᔾᔨᙳᐊᖅ: ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ 

ᑲᓇᑕᒥ. 

 

ᐊᔾᔨᙳᐊᖅ 1. ᓄᓇᒥ ᓇᒦᓐᓂᖓᓄ ᐊᐅᓚᑦᑎᓂᕐᒧᑦ 

ᓇᒦᓐᓂᖏᑦ ᑲᓇᑕᒥ ᐊᑭᐊᑕᖅᑐᒥ ᑭᖑᑉᐸᓄᑦ, 

ᐱᖃᓯᐅᑎᓪᓗᑎ ᐅᐊᓐᓇᖓ (ᖁᓱᖅᑐᖅ) ᐊᒻᒪ ᓂᒋᖓ 

(ᐊᐅᐸᖅᑐᖅ) ᑭᖑᑉᐸᐃᑦ ᖃᐅᔨᓴᓂᕐᒧᑦ ᐊᕕᑦᑐᖅᓯᒪᔪᑦ. 

ᓇᐃᓈᕈᑎᒃ 

• ᓄᓇᒥ ᓇᒦᓐᓂᖓᓄ ᐃᓚᒋᓕᐅᔾᔭᐅᓯᒪᔪᑦ ᑭᓪᓕᓯᓂᐊᖅᑕᐅᓯᒪᔪᑦ ᑭᖑᑉᐸᑦᑕᐅᔪᑦ ᑕᑭᓂᖏᑦ/ᐊᖏᓂᖏᑦ 

(SISCALS) ᖃᐅᔨᓴᓂᕐᒧᑦ ᐊᑐᖅᑕᐅᔪᓐᓇᖅᑐᖅ, ᓴᖅᑭᖅᑎᑕᐅᓯᒪᔪᑦ ᐃᓚᒋᓪᓗᓂᐅ ᑏᓰᐱᕆ 2024 

ᐅᑭᐅᑕᖅᑐᒥ ᑭᖑᑉᐸᐃᑦ ᖃᐅᔨᓴᓂᕐᒧᑦ ᓴᓇᓯᒪᓂᖓ, ᐊᖏᖅᑲᑕᐅᓚᐅᖅᑐᖅ ᑐᓐᖑᕕᒋᓪᓗᓂᐅᒃ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐊᑐᖅᑕᐅᓚᐅᖅᑐᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᖃᐅᔨᓴᓂᕐᒧᑦ (MSE). 

• ᐅᐊᓐᓇᖓᓄ ᑭᖑᑉᐸᐃᑦ ᖃᐅᔨᓴᓂᕐᒧᑦ ᐊᕕᑐᖅᓯᒪᔪᒧᑦ, ᑕᑭᓂᕆᓚᐅᖅᑕᖏᑦ ᑐᑭᓯᒋᐊᕈᑏᑦ ᐊᑐᖅᑕᐅᔪᑦ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐱᖃᓯᐅᔾᔨᑐᐃᓐᓇᖅᑐᑦ ᐊᕐᕌᒍᖏᓐᓄᑦ 2007-2024. ᐊᕐᕌᒍᐃᑦ 

ᓯᕗᓂᐊᒍᑦ 2007 ᐲᖅᑕᐅᓚᐅᖅᑐᑦ ᐱᓕᕆᐊᖃᕐᓗᑎ ᐱᑕᖃᑦᑎᐊᖏᓐᓂᖏᓐᓄᑦ ᑲᓇᓐᓇᖓᓂ ᖃᐅᔨᓴᓂᕐᒧᑦ 

ᑭᓪᓕᖓ ᖃᐅᔨᓴᓂᕐᒧᑦ ᐱᖃᓯᐅᔾᔭᐅᔪᑦ ᑖᒃᑯᓇᓂ ᐊᕐᒎᕋᑖᖅᓯᒪᔪᓂᑦ. 

• ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᓴᖅᑭᖅᑎᑕᐅᓚᐅᖅᑐᑦ ᑭᒡᒐᖅᑐᐃᓗᑎ ᓈᒻᒪᓐᓂᖃᕈᓐᓇᖅᑐᑎ ᑭᖑᑉᐸᐃᑦ 

ᐊᔾᔨᒌᖏᓐᓂᖏᓐᓄᑦ ᐊᒻᒪ ᐃᓚᒋᓕᐅᔾᔭᐅᓗᑎ ᓇᓗᓇᕈᑎᑕᖃᖅᑐᓄᑦ ᐱᔭᐅᓂᖏᓐᓄᑦ, ᐱᕈᕐᓂᖏᓐᓄᑦ, 

ᓇᒻᒥᓂᖅ ᑐᖁᖃᑦᑕᕐᓂᖏᓐᓄᑦ, ᑭᖑᑉᐸᕈᑦᑎᐊᕐᓂᖏᓐᓄᑦ, ᐊᒻᒪ ᖃᐅᔨᓴᓂᕐᒧᑦ ᑎᑎᕋᖅᑕᐅᓯᒪᔪᑦ. 

https://csas-scas.dfo-mpo.gc.ca/meetings-reunions/563f929b-d1a7-4f3d-a1d4-10550d8fe183?lang=en
https://csas-scas.dfo-mpo.gc.ca/meetings-reunions/563f929b-d1a7-4f3d-a1d4-10550d8fe183?lang=en

• ᒪᕐᕉᒃ ᐊᔾᔨᒌᖏᑦᑐᑦ ᐱᔭᐅᓂᖏᓐᓄᑦ ᑎᒥᐅᔪᑦ ᓇᓗᓇᐃᖅᑕᐅᓚᐅᖅᑐᑦ ᐅᑯᓇᓂᐅᑎᓪᓗᒍ 1996-2019 ᐊᒻᒪ 

ᐊᑐᖅᑕᐅᓚᐅᖅᑐᑦ ᓴᖅᑭᑎᑦᑎᓗᑎ ᒪᕐᕉᓐᓂ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐱᔭᐅᓂᖏᓐᓄᑦ 

ᖃᓄᐃᓕᖓᓂᐅᔪᓐᓇᖅᑐᑦ ᐊᑐᖅᑕᐅᔪᑦ ᐅᕙᓂ MSE: 

o ᕿᓚᒥᐅᔪᒨᖅᓯᒪᔪᑦ ᐊᑦᑎᑦᑑᕋᑖᓚᐅᖅᑐᓂᑦ ᐱᔭᐅᓂᖏᓐᓄᑦ (ᑕᕝᕙᓂᔅᓴᐃᓐᓇᖅ ᖃᖓᒃᑰᓂᖓ 

ᐊᑐᖅᑕᐅᔪᑦ ᐅᕙᓂ ᒫᑦᓯ 2025 ᖃᐅᔨᓴᓂᕐᒧᑦ ᒥᔅᓴᐅᓴᑦᑕᐅᔪᑦ); ᐊᒻᒪ, 

o ᐊᑕᖏᖅᑐᓂᑦ ᖃᖓᒃᑰᓂᖏᑦ ᖁᕝᕙᓯᓐᓂᖅᓴᐅᓚᐅᖅᑐᓂᑦ ᐱᔭᐅᓂᖏᓐᓄᑦ ᐊᖏᓂᖅᓴᐅᓪᓗᑎ 

ᐊᔾᔨᒌᖏᓐᓂᖏᑦ. 

• MSE ᖃᓄᐃᓘᕐᓂᖏᑦ ᑭᓪᓕᓯᓂᐊᖅᑕᐅᓯᒪᔪᑦ ᐋᖅᑭᑦᑕᐅᓚᐅᖅᑐᑦ ᐊᑐᖅᑐᑎ ᐅᖁᒪᐃᓐᓂᖃᖅᑎᑕᐅᔪᑦ 

ᑲᑎᓐᖓᔪᓂᑦ ᖃᓄᐃᓐᓂᕆᔭᖏᑦ ᐊᑐᓂᖏᓐᓂ ᒪᕐᕉᓐᓂ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᓂᑦ. ᐅᐊᓐᓇᖓᓂ 

ᑭᖑᑉᐸᐃᑦ ᖃᐅᔨᓴᓂᕐᒧᑦ ᐊᕕᑦᑐᖅᓯᒪᔪᖅ, ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐊᔾᔨᐸᓗᒋᓚᐅᖅᑕᖏᑦ ᐊᒻᒪ 

ᑕᑉᒪᑉᓐᓂᖓᓄᑦ ᐊᔾᔨᒌᓐᓂᐊᖃᖅᑐᓂᑦ ᐅᖁᒪᐃᓂᖃᖅᑎᑕᐅᔪᑦ (50% ᐊᑐᓂ). ᓂᒋᖓᓂ ᑭᖑᑉᐸᐃᑦ 

ᖃᐅᔨᓴᓂᕐᒧᑦ ᐊᕕᑦᑐᖅᓯᒪᔪᖅ, ᐊᑦᑎᑦᑑᕋᑖᓚᐅᖅᑐᑦ ᐱᔭᐅᓂᖏᓐᓄᑦ ᑎᒥᐅᔪᖅ ᐃᓱᒪᒋᔭᐅᓚᐅᖅᑐᖅ 

ᐱᔾᔪᑎᖃᖅᑎᑦᑎᓂᖅᓴᐅᓪᓗᓂ ᖃᓂᑦᑐᒧᑦ ᐊᒻᒪ ᐱᓚᐅᖅᑐᑦ ᖁᕝᕙᓯᓐᓂᖅᓴᐅᓚᐅᖅᑐᑦ 

ᐅᖁᒪᐃᓐᓂᖃᖅᑎᑦᑎᓂᕐᒧᑦ (90%) ᓴᓂᐊᓂ ᐊᑕᖏᖅᑐᓂ ᖃᖓᒃᑰᓂᖏᓐᓄᑦ (10%). 

• ᓇᓗᓇᐃᖅᓯᓂᕐᒧᑦ ᖃᐅᔨᓴᕐᓂᐅᔪᑦ ᓇᓗᓇᐃᖅᓯᓚᐅᖅᑐᑦ ᑖᒃᑯᐊ 28 ᑭᖑᑉᐸᑦᑕᐅᔪᓂᑦ ᐃᓱᒪᓕᐅᓂᕐᒧᑦ 

ᒪᓕᒐᐃᑦ (HDR) ᓇᓗᓇᐃᖅᑕᐅᓯᒪᔪᑦ ᑐᓐᖓᕕᖃᖅᑐᑎᑦ ᑲᑎᓐᖓᔪᓂᑦ ᑭᖑᑉᐸᑦᑕᐅᔪᓂᑦ ᐊᐅᓚᑕᐅᔪᓂᑦ 

ᒪᓕᒐᖓ ᖃᓄᐃᑦᑑᓂᖓ, ᐊᑐᖅᑕᐅᓂᖏᓐᓄᑦ ᖁᕝᕙᓯᓐᓂᖏᑦ, HDR ᐊᑐᖅᑕᐅᓂᖓᑎᒎᖅᑐᑦ, ᐊᒻᒪ 

ᐊᒥᓲᓛᕆᔪᓐᓇᖅᑕᖏᑦ ᑲᑎᑦᑐᒋᑦ ᑭᖑᑉᐸᑦᑕᐅᔪᓐᓇᖅᑎᑕᐅᔪᑦ ᐊᓯᔾᔨᖅᑐᑦ ᓴᖅᑭᑎᑦᑎᓚᐅᖅᑐᑦ 

ᓴᖅᑭᓂᐊᖅᓯᒪᔭᖏᓐᓂ. 

• ᐊᑕᖏᖅᑐᑎ HDR ᓴᓇᔭᐅᓯᒪᔪᑦ ᐊᐅᓚᖃᑦᑕᕐᓗᑎ ᐊᕐᕌᒍᑕᒫᑦ ᐊᑐᖅᑐᑎ ᐊᕐᕌᓂᒋᓚᐅᖅᑕᖓᓂ ᑲᑎᑦᑐᒋᑦ 

ᑭᖑᑉᐸᑦᑎᑕᐅᔪᓐᓇᖅᑐᑦ, ᐃᖃᓗᑦᑕᐅᔪᓐᓇᖅᑐᑦ ᐊᒥᓱᑦ ᐆᒪᔪᐃᑦ ᐊᔾᔨᒌᖏᑦᑐᑦ ᑎᑎᕋᖅᓯᒪᔪᑦ ᐊᒻᒪ 

ᓱᕙᐃᔭᖅᑐᑦ ᑭᖑᑉᐸᐃᑦ ᐊᒥᓱᑦ ᐅᒪᔪᐃᑦ ᐊᔾᔨᒌᖏᑦᑐᑦ ᑎᑎᕋᖅᓯᒪᔪᑦ. ᑖᒃᑯᓇᓂ ᐊᕐᕌᒍᑕᒫᑦ ᐊᑐᖅᑕᐅᕙᑦᑐᑦ, 

ᐱᐅᔪᒻᒪᕆᒻᒥ ᖃᓄᐃᓕᖓᓂᖏᑦ (ᓴᖅᑭᖅᑎᑕᐅᓂᐊᖅᑐᑦ) ᖃᐅᔨᓴᖅᑕᐅᓂᐊᕐᒥᔪᑦᑕᐅᖅ. 

• ᖁᓕᑦ ᒪᕐᕉᓪᓗ (12) ᖃᓄᐃᓘᖃᑦᑕᕐᓂᖏᓐᓄᑦ ᓈᓴᐅᑎᖏᑦ ᐊᑐᖅᑕᐅᓚᐅᖅᑐᑦ ᐃᓗᐊᓅᖅᑐᓂᑦ 3 

ᖃᓄᐃᑦᑐᒡᒍᑕᐅᓂᖏᓐᓄᑦ (ᓴᐳᒻᒥᑦᑎᓂᕐᒧᑦ, ᓴᖅᑭᑎᑦᑎᔪᑦ ᐊᒻᒪ ᑕᐃᒫᔅᓴᐃᓐᓈᖏᓐᓇᕐᓂᖏᑦ). ᓈᓴᐅᑎᖏᑦ 

ᐋᖅᑭᑦᑕᐅᓚᐅᖅᑐᑦ ᐊᒻᒪ ᐊᑐᖅᑎᑕᐅᓪᓗᑎ ᐊᑕᖏᖅᑐᓄᑦ HDR; ᐱᔾᔪᑎᒋᖃᓕᖅᑎᑕᖏᑦ ᑕᑯᔅᓴᐅᑎᑦᑎᔪᑦ 

ᓴᐳᒻᒥᑦᑎᓂᕐᒧᑦ-ᓴᖅᑭᑎᑦᑎᔪᑦ-ᑕᐃᒫᔅᓴᐃᓐᓈᖏᓐᓇᕐᓂᖏᑦ ᖃᓄᕿᓘᖃᑦᑕᐅᑎᓂᖏᑦ, ᓇᓗᓇᐃᖅᓯᔪᑦ 

ᖃᓄᐃᓘᖃᑦᑕᕐᓂᖏᓐᓄᑦ ᓈᓴᐅᑎᖏᑦ ᓈᒻᒪᓐᓂᖃᖅᑐᑦ ᓇᓗᓇᐃᖅᓯᒍᑎᐅᓪᓗᑎ ᖃᓄᐃᓘᖃᑦᑕᕐᓂᖏᓐᓄᑦ 

ᐊᑦᑐᐊᓂᓕᓐᓄᑦ ᑐᕌᒐᖏᓐᓄᑦ. 

• ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᓴᓇᓯᒪᓂᖓ ᐊᒻᒪ ᖃᓄᐃᓘᖃᑦᑕᕐᓂᖓ ᓈᓴᐅᑎᖏᑦ ᕿᒥᕐᕈᔭᐅᓚᐅᖅᑐᑦ 

ᐃᑲᔪᕐᓗᑎ MSE ᐱᕙᓪᓕᐊᓂᖓ; ᖃᓄᐃᓘᖃᑦᑕᕐᓂᖓ HDR ᑎᑭᑦᑎᓂᕐᒧᑦ ᐊᐅᓚᑦᑎᓂᕐᒧᑦ ᑐᕌᒐᖏᓐᓄᑦ 

ᕿᒥᕐᕈᔭᐅᓚᐅᖏᑦᑐᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐆᑦᑐᕋᐅᑎ HDR ᑕᑯᔅᓴᐅᑎᑦᑎᓚᐅᖅᑐᖅ ᐊᔾᔨᒌᖏᑦᑐᓂᑦ 

ᖃᓄᐃᓘᖃᑦᑕᕐᓂᖓᓄᑦ ᓴᐳᒻᒥᑦᑎᓂᕐᒧᑦ, ᓴᖅᑭᑎᑦᑎᔪᑦ ᐊᒻᒪ ᑕᐃᒫᔅᓴᐃᓐᓈᖏᓐᓇᕐᓂᖏᑦ ᓈᓴᐅᑎᖏᑦ 

ᐊᒻᒪᓗᑦᑕᐅᖅ ᑭᖑᑉᐸᐃᑦ ᖃᐅᔨᓴᖅᑕᐅᓂᖏᓐᓄᑦ ᐊᕕᑦᑐᖅᓯᒪᔪᓂᑦ. 

• ᐊᓯᖏᑦ ᓇᓗᓇᕈᑎᐅᔪᑦ ᓇᓗᓇᐃᖅᑕᐅᓚᐅᖅᑐᑦ ᕿᒥᕐᕈᔭᐅᔭᕆᐊᖃᖅᑐᑦ ᓯᕗᓂᔅᓴᒥ ᐃᓚᒋᓕᐅᔾᔭᐅᓂᖏᓐᓄᑦ 

ᐊᐅᓚᓂᖏᓐᓄᑦ ᐊᑐᖅᑕᐅᔪᓐᓇᖅᑐᓂᑦ. ᐊᑐᓕᖁᔭᐅᔪᖅ ᓂᕆᐅᒋᔭᐅᔪᑦ ᖃᓄᐃᓘᖃᑦᑕᕐᓂᖏᑦ 

ᖃᓄᐃᑦᑐᑐᐃᓐᓇᐃᑦ ᐊᖏᖅᑕᐅᓯᒪᔪᑦ HDR ᕿᒥᕐᕈᔭᐅᖃᑦᑕᓂᐊᖅᑐᑎ (ᓲᕐᓗ, 3-4 ᐊᕐᕌᒍᐃᑦ) ᓄᑖᖑᓗᑎ 

ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᐊᒻᒪ ᖃᓄᐃᓘᖃᑦᑕᕐᓂᖓᓄ ᐊᑐᖅᑕᐅᔪᑦ ᓴᖅᑭᑎᑦᑎᔪᑦ ᑭᓯᐊᓂ 

ᕿᒥᕐᕈᓂᓪᓚᕆᐅᔪᒥ ᐊᓯᐊᒍᑦ ᐱᒋᐊᖅᑎᑕᐅᒍᓂ ᓈᒻᒪᒋᔭᐅᔪᓂᑦ ᖃᓄᐃᓕᖓᓂᖏᓐᓄᑦ. 

https://csas-scas.dfo-mpo.gc.ca/meetings-reunions/b759cf72-4bd0-40e7-a61f-b5bb8bf3d668?lang=en

ᐃᓚᒍᑕᖓ 2 ᓯᕗᓪᓕᖅᐹᖅᓯᐅᑎ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐅᓂᒃᑳᒃᓯᒪᓂᖓ 

ᐃᓱᒪᓕᐅᕈᑎᒋᔭᐅᔪᑉ 
 

 
 

 

 

ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ (NSAC)  

ᒫᔾᔨ 25, 2026.  

 

ᑐᓐᖓᓱᑎᑦᑎᓂᖅ ᐊᒻᒪ ᒪᑐᐃᕐᓂᖓᓄᑦ ᐅᖃᐅᓯᔅᓴᐃᑦ 
ᑖᑦ ᐅᐄᓕᐊᒻᔅ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ (RM), ᐋᑐᕚ, ᐃᒃᓯᕙᐅᑕᕆᔭᐅᔪᖅ, ᐅᑭᐅᖅᑕᖅᑐᕐᒥ 

ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ (NSAC), ᐅᖃᐅᑎᖃᕐᒪᑕ ᑲᑎᒪᔾᔪᑎᒃᓴᓂᑦ ᑲᑎᒪᓂᕐᒧᑦ. 

• ᐃᓚᒋᔭᐅᔪᑦ ᓂᓪᓕᖅᑐᖃᓚᐅᖏᑦᑐᑦ ᖃᓄᑐᐃᓐᓇᖅ ᐅᖃᐅᓯᒃᓴᓂᑦ ᐅᕝᕙᓘᓐᓃᑦ ᐃᓱᒫᓗᑎᒋᔭᐅᔪᓂᑦ ᑲᑎᒪᔾᔪᑎᒃᓴᓂ 

ᐅᖃᐅᓯᒃᓴᓂᑦ 

ᖃᐅᔨᓇᓱᐊᑎᑦ – ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᐊᖑᒪᑎᒋᐊᕈᑎᖏᑦ 
ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᐊᖑᒻᒪᑎᒋᐊᕋᑎᖏᑦ ᐱᔭᐅᑎᑕᐅᓚᐅᐳᑦ ᐅᑭᐅᖅᑕᖅᑐᕐᒥ ᑭᖑᒃᐸᒐᓱᐊᓂᕐᒥ (Pandalus borealis) 

ᐊᒡᒍᕐᒥ ᐊᒻᒪᓗ ᐅᖅᑯᕐᒥ ᐃᖃᓗᒐᓱᐊᕐᕕᒃᓴᐅᑎᑕᐅᔪᓂ ᖃᐅᔨᓴᖅᓯᓂᖅ ᐊᕕᒃᓯᒪᓂᕐᒥ (NSAR ᐊᒻᒪᓗ SSAR) ᐊᒻᒪᓗ 

ᖁᐱᓴᕈᐊᒃᑐᑦ ᑭᖑᒃᐸᐃᑦ (P. montagui) ᑭᖑᒃᐸᒐᓱᐋᕐᕕᐅᔪᖅ 4 ᐊᒻᒪᓗ ᑲᓇᖕᓇᖓᓂ ᐊᒻᒪᓗ ᐱᖓᓐᓇᖓᓂ 

ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᑦ (EAZ ᐊᒻᒪᓗ WAZ). 

ᐊᒡᒍᖅᐸᓯᐊᓂ ᑭᖑᒃᐸᐃᑦ (P. borealis) 

ᓂᑯᑎᒨᓯ ᓕ ᑯᕐᕆ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎ, ᓅᐸᓐᓛᓐ ᐊᒻᒪᓗ ᓛᐸᑐᐊ ᐊᑯᒃᓯᒪᓂᖓᓂ, 

ᐱᔭᐅᑎᑦᑎᓚᐅᕐᒪᑕ ᓇᐃᓈᖅᓯᔪᑎᖓᓂᑦ ᖃᐅᔨᓴᖅᓯᔾᔪᑎᒥᑦ ᐅᖃᐅᓯᖃᒃᑐᓂᑦ, ᐊᕙᑎᓕᕆᓂᕐᒥᑦ ᐊᒻᒪᓗ ᐅᒪᔫᖃᑎᒋᒡᕕᐅᔪᑉ 

ᖃᓄᐃᓕᖓᓂᖓᓂᑦ, ᐊᒻᒪᓗ ᖃᐅᔨᓇᓱᐊᓂᖅ ᐅᓄᕐᓂᖏᓐᓂᑦ ᓇᓂᑦᑎᓯ ᐱᔭᐅᑎᑦᑎᔪᖅ ᑐᙵᕕᒋᔭᐅᔪᓂᑦ ᒫᔾᔨ 2026−ᒧᑦ 

P. borealis ᐱᕕᒃᓴᐅᑎᑕᐅᔪᑦ ᐊᖑᒻᒪᑎᒋᐊᕈᑎᖏᑦ. 

• ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᖃᓄᐃᓕᖓᓂᖏᑦ ᐅᑯᓄᖓ ᐊᒡᒍᐊᕐᒥ ᐃᖃᓗᒃᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ 

ᐊᕕᒃᓯᒪᓂᕐᒧᑦ ᐊᒻᒪᓗ ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒧᑦ ᐊᖑᒻᒪᑎᒋᐋᓕᖅᑎᑕᐅᓱᖑᖕᒪᑕ 

ᑭᓯᐊᓂ ᐃᓘᓐᓇᓕᒫᖓᓂᑦ ᖃᐅᔨᓴᖅᓯᔪᖃᕐᓂᐋᓕᕌᖓᑦ; ᐊᔪᕐᓇᕐᒪᑦ ᒥᒃᓴᐅᓴᒃᓯᓇᓱᒋᐊᒃᓴᖅ ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ 

ᖃᓄᐃᓕᖓᓂᖏᓐᓂᑦ ᐊᑐᖅᑎᓪᓗᒍ ᐊᑯᓐᓂᖓᓂ−ᐊᕐᕌᒍᑉ ᐊᖑᒻᒪᑎᒋᐊᓕᖅᑎᑕᐅᕕᖓᓂ. 

• ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ (FB) ᐊᒻᒪᓗ ᐃᒡᓕᖃᕐᕕᓖᑦ ᐃᖃᓗᒡᕕᒃᓴᐅᑎᑕᐅᔪᑦ ᐅᓄᕐᓂᖏᑦ (SSB) 

ᖃᐅᔨᓇᓱᐊᖅᑕᐅᓂᖏᓄᑦ ᓇᓂᑦᑎᓯᑦ, ᒥᒃᓴᐅᓴᒃᓯᓚᐅᕐᒪᑕ ᐊᑐᕐᓗᑎᒃ ᖃᓄᐃᓕᕙᓪᓕᐊᓂᕐᒥᑦ ᖃᐅᔨᒪᔾᔪᑎᒃᓴᒥᑦ 

ᐋᖅᑭᒃᓱᐃᔾᔪᑎᑦ, ᐊᖑᒻᒪᑎᒋᐋᓕᖅᑎᑕᐅᓱᖑᖕᒪᑕ ᐊᑐᖅᑕᐅᖁᓪᓗᒋᑦ ᐊᖑᓴᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ 

ᒪᓕᒃᑕᐅᖁᔭᐅᔪᓂᑦ ᑕᐃᒃᑯᓂᖓ ᐅᒃᑐᕋᒃᓯᔾᔪᑎᒋᔭᐅᔪᓂᑦ ᐅᑯᓇᖓᑦ ᐊᐅᓚᑦᑎᓂᕐᒥᑦ ᐱᔭᕆᒃᓯᔾᔪᑎᓕᐋᕆᓯᒪᔪᑦ 

ᖃᐅᔨᓴᖅᓯᔾᔪᑎᑦ (MSE). 

• ᐃᓚᐃᓇᖓᓄᑦ ᐊᒡᒍᐃᔪᑎ ᐊᑐᓂ ᖃᐅᔨᓴᖅᑕᐅᔪᓄᑦ ᐊᕕᒃᓯᒪᓂᐅᑉ ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᓂᑦ 

ᖃᐅᔨᓇᓱᐊᓂᕐᒧᑦ ᓇᓂᑦᑎᓯ ᐊᐅᓚᑦᑎᕕᐅᔪᓅᖅᑕᐅᓂᖏᑦ ᐱᔭᐅᑎᑕᐅᕗᑦ. 

• ᐃᒪᕕᖕᒥ ᓯᓚᖓ ᐅᕙᓂ ᓅᐸᓐ ᓛᓐ ᓈᒪᔪᖅ ᐊᕕᒃᑐᖅᓯᒪᓂᖅ ᑕᑯᔭᐅᑎᑦᑎᖕᒪᑦ ᖁᓕᕈᒃᓯᒪᓂᖏᑦ ᐊᕐᕌᒍᐃᑦ 

ᖃᐅᔨᒪᓇᖅᓯᑎᑦᑎᔾᔪᑎᖓ ᓂᒡᓚᓱᓂᐅᑉ ᐊᒻᒪᓗ ᐆᓇᔪᖕᓂᐅᑉ ᐊᑐᕐᓂᖓᑕ. ᐆᓇᔪᖕᓂᖓᑕ ᐊᑐᕐᓂᖓ ᑕᐃᓐᓇ 

ᐱᒋᐋᓚᐅᖅᑐᖅ ᒥᒃᓵᓂ 2020 ᑲᔪᓯᓚᐅᕐᒪ 2025−ᒥ. 

• ᐅᓄᕐᓂᖏᑦ ᐊᑑᑎᖃᕐᓂᖅᐸᑦ ᓂᕆᓇᓱᐋᓱᑦ ᐃᖃᓗᖕᓂᑦ (ᐊᑯᑭᑦᑑᑉ ᖃᓕᕋᓕᖏᑦ, ᐅᑭᐅᖅᑕᖅᑐᕐᒥ ᐆᒐᐃᑦ, ᐊᒻᒪᓗ 

ᐊᐅᐸᖅᑐᑦ ᐃᖃᓗᑦ) ᐅᓄᖅᓯᒃᑲᓐᓂᖅᓯᒪᖕᒪᑕ ᑕᒪᒃᑭᖏᓐᓂ ᖃᐅᔨᓴᖅᓯᓂᐅᑉ ᐊᕕᒃᓯᒪᓂᐅᔪᓂ 2020−ᓂ ᐊᒻᒪᓗ 

ᖁᕝᕙᓰᓐᓇᓕᖅᖢᓂ 2025−ᒥ. 

• Clearwater FNC ᑐᒃᓯᕋᓚᐅᕐᒪᑕ ᐱᔾᔪᑎᓪᓗᐊᑕᖓᓂ ᐆᓇᔪᖕᓂᖓᑕ ᐃᒪᐅᑉ ᖃᐅᔨᔭᐅᓯᒪᓂᖓᑕ ᓛᐸᑐᐊᑉ 

ᐃᒃᑲᑦᑐᔮᖑᓂᖓᓂ (3O), ᑕᒪᓇᓗ ᖃᐅᔨᓇᖅᖢᓂ ᐱᔾᔪᑎᒋᓪᓗᒍ ᓂᒡᓕᓇᕐᓂᖅᓴᖅᑕᖃᕐᒪᑦ ᐆᓇᕐᓂᖅᓯᐅᑎᒃᑯᑦ 

ᓇᓗᓇᕐᓇᓂ ᑲᓇᖕᓇᖓᓂ ᓯᑰᓴ ᐃᒃᑲᑦᑐᔮᖓᓂᖓᓂ. 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᐃᒪᓐᓇᐅᓂᕋᐃᓚᐅᕐᒪᑕ 

ᑕᐃᒪᐃᑎᑕᐅᑐᐃᓐᓇᕆᐊᖃᒃᑐᕆᔭᐅᓪᓗᓂ ᐊᒃᓲᓂᖅᓴᐅᓕᕐᓂᖓᓂᑦ ᑲᑎᑉᐸᓪᓕᐊᓂᖑᓂ ᐆᓇᔪᖕᓂᖅᓴᐅᑉ 

ᐃᒪᐅᑉ ᑕᐅᕙᖓᑦ ᐃᑎᓂᖅᓴᒥᑦ ᐃᓚᕕᐅᓂᖓᓃᖔᖅᑐᒥᑦ ᐃᒪᕕᖕᒥ ᐃᒃᑲᑦᑐᔭᖑᓂᖓᓂᑦ. 

• ᐃᒪᕕᖕᒥᐅᑕᕋᔭᐃᑦ ᓂᕈᐊᖅᑕᐅᓂᖏ ᓄᓇᕐᔪᐊᓕᒫᒥᑦ (OCI) ᓇᓗᓇᐃᖅᓯᓚᐅᕐᒪᑕ ᐆᓇᔪᖕᓂᖅᓴᐅᓂᖓ ᐃᖅᑲᖓᑕ 

ᐃᒪᕕᐅᑉ ᐆᓇᕐᓂᖅᓯᐅᑎᖓ ᑕᐃᒪᐃᓕᕐᒪᑕ ᐊᓯᖏᓐᓂ ᖃᓂᑦᑐᓃᑦᑐᓂ ᐃᒪᐅᔪᓂ (3N) ᐊᒻᒪᓗ ᐊᒃᑐᐃᓪᓗᑎᒃ 

ᐊᓯᖏᓐᓂᑦ ᐃᖃᓗᒐᓱᐋᖅᑎᐅᔪᓂᑦ (ᑐᑭᓕᐅᑎᓗᒍ, ᔨᐊᓗᐅᐅᐋᑕᓪ). 

• ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ (NFA) ᐅᖃᓚᐅᕐᒪᑕ ᐊᔾᔨᒌᖕᓂᖅᓯᐅᕆᓂᖅ (ᒫᓐᓇᕋᑖᖑᓚᐅᖅᑐᖅ 

ᐊᓂᒍᖅᓯᒪᔪᕐᓗ) ᐊᒻᒪᓗ ᐃᒥᖕᓂᐅᓚᐅᖅᑐᑦ (ᒫᓐᓇᓕᓴᖅ) ᐅᓄᕐᓂᑦ ᐱᓕᕆᔾᔪᑎᒥ ᓈᒻᒪᖏᒻᒪᑦ ᐊᔾᔨᒌᒡᓂᖅᓯᐅᕈᑎᒋᓗᒍ; 

ᒫᓐᓇᓕᓴᐅᑉᒪᑦ ᓴᐅᓈᓕᖕᓂᑦ ᐊᐅᓚᑕᐅᓪᓗᓂ ᐊᐅᓚᑦᑎᓂᖃᕕᐅᔪᑦ ᐊᒻᒪᓗ ᑐᑭᓯᓇᖅᓯᑎᑦᑎᓇᓂ 

ᐊᔾᔨᐅᓂᖅᓯᐅᕆᔾᔪᑎᒋᓇᓱᐋᕐᓗᒍ ᑕᔅᓱᒥᖓ ᐃᖅᑲᕐᒥᐅᑕᕐᓄᑦ ᐃᖃᓗᖕᓄᑦ ᓇᔪᖅᑕᐅᓂᖅᓴᐅᓗᓂ ᓵᓚᒃᓴᖅᓯᒪᔪᓄᑦ. 

• ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓐᓇᖅᑐᑦ (NC) ᐊᐱᕆᓚᐅᕐᒪᑕ ᐆᒪᔫᖃᑎᒋᒡᕕᐅᔪᖅ ᑕᐃᒫᑦᑕᐃᓇᓕᓕᕋᓗᐋᕐᒪᖓᑦ 

ᒧᕐᓛᓚᐅᖅᑎᓪᓗᒍ ᖃᓄᑎᒋᐅᓂᖓ ᐊᒻᒪᓗ ᑕᒪᓐᓇ ᒧᕐᓛᓚᐅᕐᓂᖓ ᐅᖃᐅᓯᖃᕐᒪᖔᑦ ᐱᒋᐊᓕᕋᑖᕐᓂᖓᓂᑦ 

1980−ᖏᓐᓂᑦ ᐱᕕᖃᕐᓂᐅᓚᐅᖅᑐᒥᑦ? 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᐅᖃᓚᐅᕐᒪᑕ ᒧᕐᓛᖕᓂᐅᓚᐅᖅᑐᖅ ᐅᖃᐅᓯᖃᕐᓂᖓᓂᑦ 

1990−ᐅᓚᐅᖅᑐᓂᑦ ᐊᒻᒪᓗ ᓇᓗᓈᕿᓪᓗᓂ ᑕᒪᓐᓇ ᐱᓕᕆᔾᔪᑎ ᐅᓂᕐᓂᐊᕐᒪᖔᑦ ᒧᕐᓛᖕᓂᐅᓚᐅᖅᑐᑉ 

ᖃᓄᑎᒋᐅᓂᖏᑦ ᐱᔾᔪᑎᒋᓪᓗᒍ ᐆᓇᔪᒃᓯᓂᖓ ᐃᒪᐃᑦ, ᐊᓯᖏᓪᓗ. 

• ᐃᒪᕕᖕᒥᐅᑕᕋᔭᐃᑦ ᓂᕈᐊᖅᑕᐅᓂᖏ ᓄᓇᕐᔪᐊᓕᒫᒥᑦ ᐅᖃᓚᐅᕐᒪᑦ ᐅᓄᕐᓂᖅᓴᐃᑦ ᐃᖅᑲᕐᒥᐅᑕᐃᑦ ᐃᖃᓗᐃᑦ 

ᓇᔪᖅᓯᓂᖅᓴᐅᔪᑦ ᐆᒪᔫᖃᑐᒌᒃᑐᓂ ᐅᑎᓕᕐᒪᑕ, ᑭᓯᐊᓂ ᑭᖑᒃᐸᐃᑦ ᐃᒡᓕᖃᕐᕕᓖᑦ ᐃᖃᓗᒡᕕᒃᓴᐅᑎᑕᐅᔪᑦ ᐅᓄᕐᓂᖏᑦ 

ᐊᒻᒪᓗ ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᐅᓄᖅᓯᕙᓪᓕᐊᖕᒪᑕ – ᑭᓱᒧᑦ ᑕᐃᒪᐃᓕᑎᑕᐅᕙᓪᓕᐊᕚᑦ ᑕᒪᒃᑯᐋ? 

o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᐅᖃᓚᐅᕐᒪᑕ ᐊᔪᕐᓇᖅᑐᐋᓗᓂᖓᓂᑦ ᑐᑭᓯᓇᖅᓯᑎᓪᓗᒍ 

ᐊᒃᑐᐃᓂᖓ ᐊᖑᓇᓱᐋᕐᓂᐅᑉ – ᐱᑕᖃᕐᒪᑦ ᐅᓄᖅᑐᓂᑦ ᖃᓄᐃᓕᖓᓂᐅᔪᓂᑦ ᐱᓕᕆᔪᓂᑦ. 

▪ ᓂᕆᓇᓱᐋᖅᓯᓲᖑᔪᓐᓇᖅᑐᑦ−ᓂᕆᖃᑦᑕᕐᓂᖏᓐᓂᑦ ᓇᓂᑦᑎᓯ ᐅᓂᒃᑳᓕᐊᕆᔭᐅᓯᒪᓕᕐᒪᑦ ᐊᒻᒪᓗ 

ᑕᒪᓐᓇ ᑐᑭᖃᕐᓇᓂ ᓂᕆᓇᓱᐊᖅᐸᒃᑐᑦ ᓇᔫᑎᖕᒪᖔᑕ ᑕᒫᓂ ᓇᔪᖅᐅᔪᒥ ᓲᕐᓗ ᑭᖑᖕᓄᑦ. 

▪ ᐱᑕᖃᕐᒪᑦ ᐅᓄᖅᑐᐋᓗᖕᓂᑦ ᒥᑭᔫᑎᕈᓗᖕᓂᑦ ᐊᐅᐸᖅᑐᓂᑦ ᐃᖃᓗᖕᓂᑦ ᐊᒡᒐᐊᓂ ᐊᒻᒪᓗ 

ᐊᔪᕐᓇᐸᓗᖕᒪᑦ ᐃᓱᒪᓕᐅᕈᑎᒋᓇᓱᒋᐋᖏᑕ ᖃᓄᖅ ᑭᖑᒃᐸᖕᓂᑦ ᓂᕆᖃᑦᑕᕐᒪᖔᑕ. 

▪ ᒪᓕᑐᐃᓐᓇᕐᒪᑦ ᐃᖃᓗᒐᓱᐊᕐᓂᕐᒧᑦ ᐊᒃᓱᕈᓇᓂᕆᔭᐅᔪᓂᑦ. 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ (CAPP) ᐅᖃᓚᐅᕐᒪᑕ ᑕᐃᒃᑯᐊ ᐅᓄᕐᓂᖏᑦ ᑭᖑᒃᐸᐃᑦ 

ᐃᑎᓂᖅᓴᒦᑦᑐᑦ ᐱᖃᓯᐅᑎᔭᐅᓯᒪᖅᑰᔨᖏᒻᒪᑕ ᐅᒪᔫᖃᑎᒋᑦ ᖃᐅᓇᓱᐋᖅᑕᐅᓂᖏᓐᓂ. 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᐅᓂᒃᑳᓕᐅᓚᐅᕐᒪᑕ ᑕᐃᒃᑯᐊ ᖃᐅᔨᓇᓱᐊᕐᓂᑦ ᐱᓕᕆᐋᖃᕐᒪᑕ 

100 ᒦᑕᑦ ᑎᑭᓪᓗᒋᑦ 750 ᒦᑕᑦ ᐃᑎᓂᖏᓐᓂᑦ. 

 

ᐊᒡᒍᐊᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᑦ ᓇᓂᑦᑎᓯᑦ ᐊᒻᒪᓗ ᖃᓄᐃᓕᕙᓪᓕᐋᓂᖏᑦ 

• ᐃᖃᓗᒐᓱᐊᕐᕕᒃᓴᐅᔪᑦ ᖃᓄᐃᓕᖓᓂᖏᑦ ᐊᖑᒻᒪᑎᒋᐋᓕᖅᑎᑕᐅᓚᐅᖏᒻᒪᑕ ᒫᔾᔨ 2026−ᒥ. ᐃᖃᓗᒐᓱᐊᕐᕕᒃᓴᐅᔪᑦ 

ᒥᒃᓴᐅᓴᒃᑕᐅᓚᐅᕐᒪᑕ ᖃᓄᐃᓗᒍᑎᖃᓂᕋᒃᑕᐅᓇᑎᒃ ᑕᐃᔅᓱᒪᓂ ᐃᓗᓐᓇᑎᒃ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᒫᔾᔨ 

2025−ᒥ. 

• ᐃᒡᓕᖃᕐᕕᓖᑦ ᐃᖃᓗᒡᕕᒃᓴᐅᑎᑕᐅᔪᑦ ᐅᓄᕐᓂᖏᑦ ᖃᐅᔨᓇᓱᐊᖅᑕᐅᓂᖓᑕ ᓇᓂᑦᑎᓯᖏᑦ 2025−ᒥ (150,000 ᑕᓐᔅ) 

ᐅᖁᒪᐃᓂᖅᓴᐅᓕᓚᐅᕐᒪᑕ ᐱᒋᐊᕐᓗᑎᒃ 2024−ᒥᑦ (142,900 ᑕᓐᔅ), ᐊᒻᒪᓗ ᐅᖓᑖᓂᖏᓐᓇᓕᖅᖢᑎᒃ 

ᐱᕕᖃᕐᓂᐅᔪᒥ ᑭᖑᓕᕇᒃᑐᓂ ᑕᐃᒫᖑᓲᖑᔪᓂ. 

• ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᖃᐅᔨᓇᓱᐊᕐᓂᕐᒧᑦ ᓇᓂᑦᑎᓯ 2025−ᒥ (231,000 ᑕᓐᔅ) ᐅᖁᒪᐃᓂᖅᓴᐅᓕᓚᐅᕐᒪᑕ 

ᐱᒋᐊᕐᓗᑎᒃ 2024−ᒥᑦ (186,300 ᑕᓐᔅ), ᑭᓯᐊᓂ ᑐᖔᓂᒋᓐᓇᓕᓚᐅᕐᒪᑕ ᐱᕕᖃᕐᓂᐅᔪᒥ ᑭᖑᓕᕇᒃᑐᓂ 

ᑕᐃᒫᖑᓲᖑᔪᓂ. 

• ᐃᓗᐊᓂ ᐃᓘᓐᓇᓕᒫᖏᓐᓂ ᖃᓄᐃᓕᖃᑦᑕᕐᓂᖏᓐᓂ ᐃᖃᓗᒡᕕᒃᓴᐅᑎᑕᐅᔪᑦ, ᑕᒪᒃᑯᐊ ᐊᑐᖃᑦᑕᖅᑐᓂ ᐊᕐᕌᒍᓂ 

ᓇᓂᑦᑎᓯᖏᓐᓂ ᐃᓱᒪᒋᔭᐅᖕᒪᑕ ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᐅᓄᕐᓂᖏᑦ ᖃᓂᒋᔭᖏᓐᓃᖏᓐᓇᓕᓚᐅᕐᒪᑕ 

ᐅᖃᐅᑎᒋᔭᐅᓂᖏᓐᓂ ᐱᕕᖃᕐᓂᐅᔪᒥ ᑭᖑᓕᕇᒃᑐᓂ ᑕᐃᒫᖑᓲᖑᔪᓂ. 

 

ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᓇᓂᑦᑎᓯᖏᑦ ᐊᒻᒪᓗ ᖃᓄᐃᓕᕙᓪᓕᐊᓂᖏᑦ 

• ᐃᖃᓗᒐᓱᐊᕐᕕᒃᓴᐅᔪᑦ ᖃᓄᐃᓕᖓᓂᖏᑦ ᐊᖑᒻᒪᑎᒋᐋᓕᖅᑎᑕᐅᓚᐅᖏᒻᒪᑕ ᒫᔾᔨ 2026−ᒥ. 

ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᒥᒃᓴᐅᓴᒃᑕᐅᓚᐅᕐᒪᑕ ᖃᓄᐃᕐᓗᒍᑎᖃᖏᓐᓂᕋᒃᑕᐅᓪᓗᑎᒃ ᑕᐃᔅᓱᒪᓂ ᑭᖑᓪᓕᖅᐹᒥ 

ᑕᒪᑭᒃᑕᐅᓪᓗᑎᒃ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᒫᔾᔨ 2025−ᒥ. 

• ᐃᒡᓕᖃᕐᕕᓖᑦ ᐃᖃᓗᒡᕕᒃᓴᐅᑎᑕᐅᔪᑦ ᐅᓄᕐᓂᖏᑦ ᖃᐅᔨᓇᓱᐊᓂᕐᒧᑦ ᓇᓂᑦᑎᓯ 2025−ᒥ (73,400 ᑕᓐᔅ) 

ᐅᖁᒪᐃᓂᖅᓴᐅᓕᓚᐅᕐᒪᑕ ᐱᒋᐊᕐᓗᑎᒃ 2024−ᒥᑦ (55,500 ᑕᓐᔅ), ᑭᓯᐊᓂ ᑐᖔᓂᖏᓐᓇᓕᓚᐅᕐᒪᑕ 

ᐱᕕᖃᕐᓂᐅᔪᒥ−ᑭᖑᓕᕇᒃᑐᓂ ᑕᐃᒫᖑᓲᖑᔪᓂ ᐊᒻᒪᓗ ᒥᒃᓵᓂᓕᖅᖢᑎᒃ ᖃᔅᓰᓐᓇᐅᓂᖅᓴᐅᓂᖏᓐᓂ 

ᖃᐅᔨᓇᓱᐊᕐᓂᕐᒥ ᐱᕕᖃᕐᓂᕐᒥ ᑭᖑᓕᕇᒃᑐᓂ. 

• ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᖃᐅᔨᓇᓱᐊᕐᓂᕐᒧᑦ ᓇᓂᑦᑎᓯ 2025−ᒥ (114,500 ᑕᓐᔅ) ᐅᖁᒪᐃᓂᖅᓴᐅᓕᓚᐅᕐᒪᑕ 

ᐱᒋᐊᕐᓗᑎᒃ 2024−ᒥᑦ (90,900 ᑕᓐᔅ), ᑭᓯᐊᓂ ᑐᖔᓂᖏᓐᓇᓕᓚᐅᕐᒪᑕ ᐱᕕᖃᕐᓂᐅᔪᒥ ᑭᖑᓕᕇᒃᑐᓂ 

ᑕᐃᒫᖑᓲᖑᔪᓂ ᐊᒻᒪᓗ ᖃᔅᓰᓐᓇᐅᓛᖏᓐᓃᓕᖅᖢᑎᒃ ᖃᐅᔨᓇᓱᐊᖅᑕᐅᔪᓂ ᐱᕕᖃᕐᓂᕐᒥ ᑭᖑᓕᕆᒃᑐᓂ. 

• ᐃᓗᐊᓂᓪᓗᓂ ᐃᓘᓐᓇᓕᒫᖏᓐᓂ ᓇᓪᓕᐊᖕᓄᐊᕐᓂᖏᓐᓂ ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ, ᑕᒪᒃᑯᓇᓂ ᐊᑐᖃᑦᑕᖅᑐᓂ 

ᐊᕐᕌᒍᓂ ᐊᓯᕆᕐᓂᖏᑦ ᓇᓂᑦᑎᓯᖏᓐᓂ ᒪᓕᒃᓯᒪᑦᑎᐊᕐᒪᑕ ᐃᖃᓗᒐᓱᐊᕐᕕᐅᔪᓐᓇᖅᑐᑦ ᐅᓄᕐᓂᖏᑦ 

ᖃᓂᒋᔭᖏᓐᓃᖏᓐᓇᕐᒪᑕ ᐅᖃᐅᑎᐱᔭᐅᔪᓂ ᐱᕕᖃᓂᑦ ᑭᖑᓕᕇᒃᑐᓂ ᖃᔅᓰᓐᓇᐅᓕᕐᒪᑕ. 

 

ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᐃᓂᒋᔭᐅᔪᓂᑦ ᓇᓕᐋᖕᓄᐊᖅᑎᑦᑎᓂᖅ 

• ᐃᓂᒋᔭᐅᔪᓂᑦ ᓇᓕᐋᖕᓄᐊᖅᑎᑦᑎᓂᖅ (ᐃᓚᖏᑦ) ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᖃᐅᔨᓇᓱᐊᕐᓂᕐᒧᑦ ᓇᓂᑦᑎᓯᑦ 

ᐃᓗᐊᓂ ᐊᑐᓂ ᐃᖃᓗᒐᓱᐊᕐᕕᐅᔪᓐᓇᖅᑐᑦ ᖃᐅᔨᓴᖅᑕᐅᓂᖏᓐᓂ ᐊᕕᒃᓯᒪᓂᕐᒥ ᐱᔭᐅᑎᑕᐅᓚᐅᕐᒪᑕ 

ᑐᓴᖅᑎᑦᑎᔾᔪᑎᒋᔭᐅᓇᓱᐊᖅᖢᑎᒃ ᐊᔾᔨᐅᓂᖅᓯᐅᕐᓗᒍ ᓇᓪᓕᐋᖕᓄᐊᖅᑎᑦᑎᓂᖅ ᐃᖃᓗᒐᓱᐊᕐᕕᒃᓴᐅᔪᓂᑦ 

ᖃᐅᔨᓴᖅᓯᓂᕐᒥᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᓐᓂ ᐊᐅᓚᑦᑎᕕᐅᔪᒨᕐᓗᒋᑦ (ᑐᑭᓕᐅᑎᓗᒍ, 

ᑭᖑᒃᐸᒐᓱᐋᕐᕕᐅᔪᓄᑦ). 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ, ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ, ᐊᒻᒪᓗ 

ᐃᒪᕕᖕᒥᐅᑕᕋᔭᐃᑦ ᓂᕈᐊᖅᑕᐅᓂᖏ ᓄᓇᕐᔪᐊᓕᒫᒥᑦ ᑐᒃᓯᕋᓚᐅᕐᒪᑕ ᑐᑭᓯᓇᖅᓯᑎᑕᐅᖁᔨᓪᓗᑎᒃ ᐱᓕᕆᔾᔪᓯᐅᕙᒃᑐᒥᑦ 

ᐊᑐᕐᓗᑎᒃ ᓈᓴᐅᓯᕆᓂᕐᒥᑦ ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᐃᓚᖏᓐᓃᑦᑐᓂᑦ ᐊᒻᒪᓗ ᐅᑯᓄᖓ ᐃᒪᕐᒥᐅᑕᓕᕆᔨᒃᑯᓂ 

ᑲᓇᑕᒥ ᓈᓴᐅᓯᕆᓂᐋᕐᓗᑎᒃ (ᐱᖃᓯᐅᑎᓗᒋᑦ ᐅᓄᕐᓂᖏᑦ) ᐅᑯᐊ ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᐊᑐᓂ 

ᐊᐅᓚᑦᑎᕕᒋᔭᐅᔪᓂ ᐅᑯᓇᓂ ᐱᓕᕆᔾᔪᓯᑐᖃᕐᓂᑦ (OGMAP ᐊᒻᒪᓗ STRAP) ᐊᒻᒪᓗ ᓄᑖᖅ ᐱᓕᕆᔾᔪᓯᐅᕙᒃᑐᖅ 

(ᐃᓂᒃᓴᖃᓂᐅᕙᒃᑐᒥᑦ ᐋᖅᑭᒃᓱᐃᔾᔪᑎ) ᐅᓪᓗᓕᖅᑕᐅᓯᒪᓪᓗᓂ ᑕᐃᔅᓱᒪᓂᒧᑦ 2016−ᒧᑦ. 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᐅᖃᓚᐅᕐᒪᑕ ᐃᓘᓐᓇᓕᒫᖓ ᖃᐅᔨᓇᓱᐊᕐᓂᐅᑉ ᐱᕕᖃᓂᖅ 

ᑭᖑᓕᕆᓂᑦ ᖃᐅᔨᒪᔾᔪᑎᒃᓴᖅ (1996-2025) ᐱᔭᐅᑎᑕᐅᓚᐅᕐᒪᑦ ᐃᓂᖅᓴᖃᑦᑎᑦᑎᓂᕐᒧᑦ ᐋᖅᑭᒃᓱᐃᔪᑎᒥᑦ 

ᓈᓴᐅᓯᕆᐊᕆᔭᐅᖁᓪᓗᒋᑦ ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᐊᒻᒪᓗ ᐃᓚᖏᑦ ᐃᓘᓐᓇᓕᒫᖏᓐᓂ 

ᖃᐅᔨᓇᓱᐊᕐᓂᑦ ᐱᕕᖃᒃᑎᑕᐅᓂᖏᓐᓂ ᑭᖑᓕᕇᒃᑐᓂ, ᑭᓯᐊᓂ ᑕᐃᒃᑯᐋᑐᐊᖅ ᒫᓐᓇᕋᑖᕐᓂᓴᐅᓛᑦ ᐊᕐᕉᒍᐃᑦ 

ᑕᑯᒃᓴᐅᑎᑕᐅᓚᐅᕐᒪᑕ. ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᐃᓚᖏᑦ ᑐᒃᓯᕌᕆᔭᐅᓚᐅᕐᒪᑕ ᐅᑯᓇᙵᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ. 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᓇᓗᓇᐃᖅᓯᓚᐅᕐᒪᑦ ᑕᐃᒃᑯᐊ ᑎᑎᕋᒃᓯᒪᔪᑦ 

ᑕᑯᒃᓴᐅᑎᑦᑎᖕᒪᑕ ᑕᒪᒃᑯᓂᖓ ᓈᓴᐅᓯᕆᐊᕆᔭᐅᓯᒪᔪᓂᑦ ᐱᔭᐅᑎᑕᐅᓂᐋᕐᓗᑎᒡᓗ. 

 

ᐅᑭᓕᕆᐊᑦ ᑭᖑᒃᐸᐃᑦ (P. montagui) 
ᓴᒫᓐᑕ ᐳᔾᑕᓐ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎ, ᐅᑭᐅᖅᑕᖅᑐᕐᒥ ᐊᕕᒃᓯᒪᓂᕐᒥ, ᐱᔭᐅᑎᑦᑎᓚᐅᕐᒪᑦ ᐊᒻᒪᓗ 

ᓇᐃᓈᕈᑎᖃᒃᑎᑦᑎᓪᓗᓂ ᖃᐅᔨᓇᓱᐊᕈᑎᒥᑦ ᐅᖃᐅᓯᖃᒃᑐᓂᑦ ᐊᒻᒪᓗ ᖃᐅᔨᓇᓱᐊᕈᑎᑦ ᐅᓄᕐᓂᖏᓐᓂᑦ ᓇᓂᑦᑎᓯᓂᑦ 

ᐱᔭᐅᑎᑦᑎᔪᓂᑦ ᑐᙵᕕᖏᓐᓂᑦ ᒫᔾᔨ 2026 P. montagui-ᓂᑦ ᐱᕕᒃᓴᐅᑎᑕᐅᔪᓂᑦ ᐊᖑᒻᒪᑎᒋᐊᕈᑎᒥᑦ. 
 

ᑭᖑᒃᐸᒐᓱᐋᕐᕕᐅᔪᖅ 4 

• ᐱᕕᒃᓴᐅᑎᐅᔪᑦ ᖃᓄᐃᓕᖓᓂᖏᑦ ᖃᓄᐃᕐᓗᒍᑎᖃᖏᑐᓂᓐᓂᕋᒃᑕᐅᖕᒪᑕ. 

• ᐃᒡᓕᖃᕐᕕᓖᑦ ᐃᖃᓗᒡᕕᒃᓴᐅᑎᑕᐅᔪᑦ ᐅᓄᕐᓂᖏᑦ ᓇᓂᑦᑎᓯᖏᑦ ᐅᓄᖅᓯᒋᐊᓚᐅᕐᒪᑕ 20% (ᑎᑭᓪᓗᒋᑦ 30,000 ᑕᓐᔅ) 

2024−ᒧᑦ. 

• ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᓇᓂᑦᑎᓯ ᐅᓄᖅᓯᒋᐊᓚᐅᕐᒪᑕ ᐃᒪᓐᓇᑎᒋᓂᑦ 19% (ᐃᒪᓐᓇᑎᒋᐅᓕᕐᓗᑎᒃ 

33,900 ᑕᓐᔅ) 2024−ᒥᑦ. 

 

ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ 

• ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᖃᓄᐃᓕᖓᓂᖏᑦ ᐅᓗᕆᐋᓇᖅᑐᒦᓂᕋᒃᑕᐅᔪᓐᓇᕐᒪᑕ. 

• ᐃᒡᓕᖃᕐᕕᓖᑦ ᐃᖃᓗᒡᕕᒃᓴᐅᑎᑕᐅᔪᑦ ᐅᓄᕐᓂᖏᑦ ᖃᔅᓰᓐᓇᕈᓚᐅᕐᒪᑕ ᐃᒪᓐᓇᑎᒋᓂᑦ 77% (ᐃᒪᓐᓇᑎᒋᐅᓕᕐᓗᑎᒃ 

3,045 ᑕᓐᔅ) 2024−ᒥᑦ. 

• ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᖃᔅᓰᓐᓇᕈᒃᑲᓂᓚᐅᕐᒪᑕ ᐃᒪᓐᓇᑎᒋᓂᑦ 79% (ᐃᒪᓐᓇᑎᒋᐅᓕᕐᓗᑎᒃ 3,298 ᑕᓐᔅ) 

2024−ᒥᑦ. 

  



 

ᓇᓗᓇᐃᖅᑕᐅᓯᒪᙱᑦᑐᖅ – Unclassified – Non-Classifié 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ 

• ᐱᕕᒃᓴᐅᑎᐅᔪᑦ ᖃᓄᐃᓕᖓᓂᖏᑦ ᖃᓄᐃᕐᓗᒍᑎᖃᖏᑐᓂᓐᓂᕋᒃᑕᐅᖕᒪᑕ. 

• ᐃᒡᓕᖃᕐᕕᓖᑦ ᐃᖃᓗᒡᕕᒃᓴᐅᑎᑕᐅᔪᑦ ᐅᓄᕐᓂᖏᑦ ᖃᔅᓰᓐᓇᕈᓚᐅᕐᒪᑕ ᐃᒪᓐᓇᑎᒋᓂᑦ 16% (ᐃᒪᓐᓇᑎᒋᐅᓕᕐᓗᑎᒃ 

55,465 ᑕᓐᔅ) 2024−ᒥᑦ. 

• ᐃᖃᓗᒐᓱᐋᕐᕕᒃᓴᐃᑦ ᐅᓄᕐᓂᖏᑦ ᓇᓂᑦᑎᓯ ᐅᓄᖅᓯᒋᐊᓚᐅᕐᒪᑕ ᐃᒪᓐᓇᑎᒋᓂᑦ 14% (ᐃᒪᓐᓇᑎᒋᐅᓕᕐᓗᑎᒃ 

82,646 ᑕᓐᔅ) 2024−ᒥᑦ. 

 

ᐅᖃᖃᑎᒌᒍᑎᖃᕐᓂᑦ ᐅᑯᓂᖓ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ ᐊᒻᒪᓗ ᐊᐅᓚᑦᑎᓂᕐᒥ ᐱᓕᕆᓂᐅᔪᓂᑦ 

• ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓐᓇᖅᑐᑦ ᐅᖃᓚᐅᕐᒪᑕ ᑕᐃᒃᑯᐊ ᐅᓄᖅᓯᒋᐊᕐᓂᖏᑦ ᐅᑯᓇᓂ ᐱᖓᓐᓇᖓᓂ 

ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᕐᒥ ᐅᓄᕐᓂᖏᑦ ᐋᖅᑭᒃᓯᒪᓂᕆᔭᐅᖕᒪᑕ ᐊᒃᓱᐋᓗᒃ ᐅᓄᕐᓂᖅᓴᐅᓕᖅᖢᑎᒃ 

ᐅᓄᕐᓂᕆᔭᖏᓐᓂᑦ ᐅᑯᓇᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ, ᐊᒻᒪᓗ ᑕᒪᒃᑯᐊ ᐃᖃᓗᒐᓱᐊᕐᕕᒃᓴᐅᔪᑦ 

ᐃᒪᓐᓇᐅᓂᐅᓴᖏᒻᒪᑕ ᓱᓕᔪᒥᑦ ᐃᓕᓴᕐᓇᑦᑎᐊᕐᒪᑕ; ᑕᑯᓐᓈᖅᑐᒃᓴᐅᒐᑦᑕ ᐅᓄᕐᓂᖏᑕ ᓇᓕᐋᖕᓄᐋᖅᑎᑕᐅᓂᖏᓐᓂᑦ 

ᒪᓐᓇᐅᔪᖅ ᖃᐅᔨᓇᓱᐊᖅᑕᐅᑎᓪᓗᒋᑦ, ᐊᒻᒪᓗ ᑲᑎᑕᐅᓪᓗᑎᒃ ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᐃᓗᐄᑦᑑᓪᓗᑎᒃ 

ᐊᓯᕈᒃᓯᒪᖏᑐᐃᓐᓇᕆᐊᖃᕐᒪᑕ. 
o ᐅᖃᓚᐅᕐᒪᑕ ᑕᐃᒃᑯᐊ ᐊᔾᔨᐅᓂᖅᓯᐅᕐᓗᒍ ᐊᓯᕈᕐᓂᖓ ᐃᖃᓗᒐᓱᐊᕐᕕᐅᔪᓐᓇᖅᑐᑦ ᐅᓄᕐᓂᖏᑦ ᓴᖅᑭᑦᑎᖕᒪᑕ 

ᐱᓕᕆᐊᕆᓇᓱᒋᐋᖃᕐᓂᖓᓂ ᐱᕙᓪᓕᐊᑎᑕᐅᓂᖓᓂ ᐊᐅᓚᑦᑎᓂᕐᒧᑦ ᐱᓕᕆᐊᕆᔭᐅᓇᓱᒋᐋᓕᑦ ᑕᒪᒃᑯᓄᖓ 

ᐊᐅᓚᑦᑎᕕᒋᔭᐅᔪᓄᑦ ᐊᒻᒪᓗ ᑕᒪᒃᑯᐊ ᐱᔪᒪᓂᖃᕕᒋᔭᐅᔪᑦ ᐅᖃᐅᑎᒋᔭᐅᓂᖏᑦ ᐊᕐᕌᒍᕋᑖᓚᐅᖅᑐᓂ 

ᕿᒥᕐᕈᔭᐅᖁᓪᓗᒋᑦ ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᑕᒪᒃᑭᖅᑕᐅᓂᖅᓴᐅᓗᑎᒃ ᐱᓕᕆᐋᕆᔭᐅᓗᑎᒃ. 
o ᖃᐅᔨᓇᓱᐊᕐᓂᕐᒥᑦ ᑐᑭᓯᔭᐅᓂᖓ, ᖃᓄᑎᒋ ᐊᒃᓱᐋᓗᑎᒋᔭᕆᐋᖃᕐᒪᖓᑦ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂ ᐃᖃᓗᒐᓱᐊᕐᕕᐅᔪᓐᓇᖅᑎᑕᐅᔪᑦ ᖃᐅᔨᓴᖅᑕᐅᓂᖏᑕ ᖃᐅᔨᔭᐅᓂᖏᑦ 

ᑕᐃᒫᑎᒋᐅᔭᕆᐋᖃᑉᐹᑦ ᑎᑭᐅᑎᓕᖅᑎᓪᓗᑕ ᐊᐅᓚᑦᑎᓂᕐᒧᑦ ᐱᓕᕆᒋᐊᕈᑎᒃᓴᓅᑦ? 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᑭᐅᓚᐅᕐᒪᑕ ᑕᐃᒃᑯᐊ ᑕᒪᑐᒪᓂ ᐊᕐᕌᒍᑉ ᖃᐅᔨᓇᓱᐊᖅᑐᑦ 

ᐃᖃᓗᒃᑕᐅᔪᓂᑦ ᖁᐱᓴᕈᐊᒃᑐᑦ ᑭᖑᒃᐸᖕᓂᑦ ᖃᓂᒋᔭᖓᓂ ᖃᐅᓱᐃᑦᑑᑉ ᕿᑭᖅᑕᖓᑕ 

ᖃᔅᓰᓐᓇᐅᓂᖅᓴᒪᕆᐋᓗᓕᓚᐅᕐᒪᑕ ᖃᓂᒋᔭᑦᑎᐊᖏᓐᓂᑦᑐᓂ ᐃᖃᓗᒐᓱᐊᕐᕕᐅᓲᓂ. ᖃᐅᔨᓇᓱᐊᕐᓂᕐᒧᑦ 

ᓄᓇᙳᐊᑦ ᑕᑯᒃᓴᐅᑎᑦᑎᖕᒪᑕ ᐱᑕᖃᓗᐋᙳᐋᕐᓂᖏᓐᓂᑦ ᐅᓄᕐᓂᖏᑕ ᓅᓯᒪᓂᖏᓐᓂᑦ ᑕᐅᕙᙵᑦ 

ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᑕ ᐅᖓᑎᓗᐊᑐᐃᓐᓇᖓᓄᑦ ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖅ ᐊᐅᓚᑦᑎᑯᐊᓂᖓᑕ ᑎᑎᖅᓯᒪᓂᖓᓂᑦ.  
o ᑕᐅᕗᖓᒃᑲᓐᓂᖅ, ᐃᒡᓕᖃᕐᕕᓖᑦ ᐃᖃᓗᒡᕕᒃᓴᐅᑎᑕᐅᔪᑦ ᐅᓄᕐᓂᖏᑦ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂ ᖃᔅᓰᓐᓈᓗᖕᒪᑕ ᐅᓄᕐᓂᖏᑦ, ᑲᑕᒋᐋᖅᓯᒪᓪᓗᑎᒃ ᐳᓴᓐᑎᖏᑦ 

ᐱᐅᖏᓐᓂᖅᓴᑦᑎᐋᒻᒪᕆᐋᓗᔭᕐᒪᑕ ᑕᐃᒪᐃᓚᕆᖕᓂᖏᓐᓂᑦ ᐊᑐᓚᕆᒃᑕᖏᓐᓂ (ᐅᖁᒪᐃᓂᕐᔪᐊᑦ 

ᖃᓄᑎᒋᐅᓂᖏᓐᓂ). 
o ᐊᑕᐅᓯᕐᒥ ᐊᕐᕌᒍᒥ ᐅᓄᕐᓂᖏᑦ ᖃᔅᓰᓐᓇᕈᑲᓐᓂᕐᓂᖏᑦ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ 

ᐊᒥᓲᓗᐊᙱᑐᐃᓐᓇᕆᐊᖃᕐᒪᑕ ᐃᓱᒫᓗᑎᒋᔭᐅᔪᑦ ᖃᐅᔨᓇᓱᐊᕐᑎᑦ ᐃᓱᒪᒋᔭᖏᓐᓂᑦ ᐅᓄᖅᓯᒋᐊᕐᓂᖏᓐᓂ 

ᖃᓂᒋᔭᖏᓐᓃᑦᑐᓂ ᐊᕕᒃᑐᖅᓯᒪᔪᓂ, ᑭᓯᐊᓂ ᑕᒪᓐᓇ ᖃᐅᔨᒪᒋᐊᖅᑕᐅᔭᕆᐋᖃᕐᓂᐋᕐᒪᑦ. 

• ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ ᐅᖃᓚᐅᕐᒪᑕ ᒥᑭᒡᓕᒋᐋᖅᓯᒪᓂᕋᐃᓪᓗᑎᒃ ᐅᓄᕐᓂᖏᓐᓂᑦ ᑭᖑᓂᖓᒍᓪᓗ 

ᐊᓄᖅᓯᒋᐊᕐᓗᑎᒃ ᓇᓗᓇᕐᓇᓂ ᐅᑯᓇᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᐱᕕᖃᕐᓂᐅᔪᑦ 

ᑭᖑᓕᕇᖕᓂᖏᓐᓂ.  

• ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑦ (NRL) ᑕᒪᓐᓇ ᐊᕕᒃᑎᑦᑎᓯᒪᔪᖅ ᑎᑎᖅᑲᒪᓂᖓ ᐅᖁᓇᓂ ᑲᓇᖕᓇᖓᓂ 

ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓ ᐊᒻᒪᓗ ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ 

ᐊᑲᐅᙱᓕᐅᕈᑎᐅᓯᒪᓕᕐᒪᑦ ᐅᓄᖅᑐᓄᑦ ᐊᕐᕌᒍᓄᑦ. ᐊᓯᕈᕐᓂᖏᑦ ᐃᖃᓗᒡᕕᒃᓴᐅᔪᑦ ᖃᓄᐃᓕᖓᓂᖏᓐᓂ ᐊᖏᔪᒥᑦ 

ᐊᐅᓚᑕᐅᓗᐋᙳᐊᕐᒪᑕ ᓇᓗᐋᖕᓄᐋᕐᓂᖏᓄᑦ ᓯᐋᒻᒪᖅᑎᑕᐅᓂᖏᓄᑦ ᐅᑯᓇᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂ ᐊᒻᒪᓗ ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᑕᒪᓐᓇᓗ ᐱᔭᐅᑎᑦᑎᓪᓗᓂ 

ᓈᓴᐅᓯᕆᓂᒃᑯᑦ ᐊᒃᑐᐃᓂᕆᔭᐅᔪᓂᑦ (ᐱᖁᑎᑦ) ᑕᐃᒪᐃᑎᑕᐅᓪᓗᑎᒃ ᐊᕕᒃᑎᑦᑎᓯᒪᔾᔪᑎᒧᑦ ᑎᑎᖅᓯᒪᓂᕐᒧᑦ. 
o ᑐᒃᓯᕋᒃᖢᑎᒃ ᑕᐃᒃᑯᐊ ᐃᖅᑲᓇᐃᔭᖅᑐᑦ ᑲᑎᑕᐅᓯᒪᔪᑦ ᐱᒋᐊᖅᑎᑕᐅᖁᓪᓗᒋᑦ ᐱᓕᕆᒋᐊᖁᓗᒋᑦ ᑕᒪᑐᒥᖓ 

ᐊᑲᐅᙱᓕᐅᕈᑎᒥᑦ. 

 

2026-2027 ᑲᑎᓪᓗᒍ ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ (TAC) 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᑕᑯᔭᐅᑎᑦᑎᓚᐅᕐᒪᑕ ᐅᓄᕐᓂᖏᓐᓂᑦ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ 

ᐊᑐᓕᖁᔨᔾᔪᑎᐅᑉ ᓇᓖᕋᒃᑕᐅᔪᓐᓇᕐᓂᖏᓐᓂᑦ ᐅᑯᓄᖓ P. borealis ᐊᒻᒪᓗ P. montagui. 

ᐅᑭᓕᕆᐊᑦ ᑭᖑᒃᐸᐃᑦ (P. montagui) 

ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐊᑐᓕᖁᔨᔾᔪᑎᑦ ᖁᐱᓴᕈᐊᒃᑐᓂᑦ ᑭᖑᒃᐸᖕᓂᑦ ᐱᕕᒃᓴᐅᑎᑕᐅᔪᑦ ᒪᓕᓚᐅᕐᒪᑕ 

ᐊᑐᓕᖅᑎᑕᐅᓯᒪᔪᒥᑦ ᐃᒪᓐᓇᑎᒋᒥᒃ 2−ᐱᓕᕆᒋᐊᓂᕐᒥᑦ ᐊᖑᓇᓱᐊᖅᑕᐅᓂᖏᓄᑦ ᐃᓱᒪᓕᐅᕈᑎᒧᑦ ᒪᓕᒃᑕᐅᖁᔭᐅᔪᖅ (HDR) 

ᓈᒻᒪᒋᔭᐅᓪᓗᓂ ᐅᑯᓇᙵᑦ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᑦ ᐊᑐᕋᑖᓚᐅᖅᑐᓂ 

ᐊᕐᕌᒍᓚᐅᖅᑐᓂ. ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐃᓱᒪᓕᐅᕈᑎᒋᔭᖏᑦ ᐅᑯᓄᖓ ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂ ᓴᓂᕐᕙᒃᑕᐅᓚᐅᕐᒪᑕ ᓄᓇᖃᖅᑳᒃᓯᒪᔪᑦ ᑲᑎᒪᓂᖓᓄᑦ. 

 

ᑭᖑᒃᐸᒐᓱᐋᕐᕕᐅᔪᖅ 4 

• ᐊᑐᓕᖅᑎᑕᐅᓪᓗᑎᒃ 2 ᐱᓕᕆᒋᐊᓂᒃ = 5,828 ᑕᓐᔅ (ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ ᐅᑯᓇᓂ 

17.2%). 

• ᐋᖅᑭᐅᒪᑎᑕᐅᓗᑎᒃ 2025 – 4,033 ᑕᓐᔅ (ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ ᐅᑯᓇᓂ 11.9%).  

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᐃᑲᔪᖅᓱᐃᓚᐅᕐᒪᑕ ᐋᖅᑭᐅᒪᑎᑕᐅᖁᓪᓗᒍ ᐅᓄᕐᓂᖏᑦ 

ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐃᒪᓐᓇᑎᒋᐅᓗᑎᒃ 4,033 ᑕᓐᔅ. ᓈᒻᒪᒃᓴᖏᑦᑐᖃᕐᓂᕐᒥᑦ ᓴᖅᑭᑎᑦᑎᔪᖃᖏᑦᑐᖅ. 

 

ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ 

• 10% ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ, ᐃᒪᓐᓇᐃᓕᓯᒪᓂᖏᓄᑦ ᐊᖑᓇᓱᐊᕐᓂᕐᒥᑦ 

ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᑦ, ᐋᖅᑭᒃᑕᐅᓚᐅᕐᒪᑕ ᐅᑯᓇᓂ ᐅᓄᕐᓂᖏᓐᓂ ᐃᖃᓗᒃᑕᐅᔪᓐᓇᖅᑎᑕᐅᔪᑦ 

ᐃᒪᓐᓇᑎᒋᐅᓪᓗᑎᒃ 330 ᑕᓐᔅ. 

• ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑦ, ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓐᓇᖅᑐᑦ, ᐊᒻᒪᓗ ᑲᓇᑕᒥ ᑲᑐᔾᔨᖃᑎᒌᑦ 

ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᐅᖃᓚᐅᕐᒪᑕ ᑕᐃᒃᑯᐊ 330 ᑕᓐᔅ ᒪᓂᒪᑎᑦᑎᓕᕋᔭᕐᒪᑕ ᐱᓕᕆᓇᓱᒋᐊᖃᓂᐅᔪᓂᑦ 

ᐅᑯᓄᖓ ᐊᐅᓚᑕᐅᓂᖏᓐᓄᑦ P. borealis ᐃᖃᓗᒡᕕᐅᔪᓐᓇᕐᓂᖏᑦ ᐅᑯᓇᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂᑦ ᐊᒻᒪᓗ ᑐᑭᓯᔭᐅᑦᑎᑦᑎᓇᓱᐋᒃᑲᓐᓂᕐᓗᑎᒃ ᑐᒃᓯᕌᕆᓯᒪᔭᖓᓂᑦ ᐃᖅᑲᓇᐃᔭᖃᑎᒋᒃᑐᓄᑦ 

ᑲᑎᑕᐅᓯᒪᔪᓄᑦ ᕿᒥᕐᕈᖁᓪᓗᒋᑦ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂᑦ – ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂᑦ ᐊᐅᓚᑦᑎᕕᒋᔭᐅᔫᑉ ᑎᑎᖅᓯᒪᓂᖓᓂ.  
o ᐱᑕᖃᓚᐅᕐᒪᑦ ᑕᒪᐃᑎᒍᑦ ᐊᖏᖃᑎᒌᖕᓂᖏᓐᓂᑦ ᐅᑯᓇᓂ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂ ᐃᓚᒋᔭᐅᔪᓂ ᑕᐃᒃᑯᐊ 330 ᑕᓐᔅ ᓈᒻᒪᖏᒻᒪᑕ ᐅᑯᓄᖓ ᐱᔭᐅᒐᔭᐸᑕ 

P. montagui ᐱᔭᐅᖃᓯᐅᑎᓗᑎᒃ ᐅᑯᓇᓂ P. borealis ᑭᖑᒃᐸᒐᓱᐊᕐᓂᕐᒥ. 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᑐᒃᓯᕋᓚᐅᕐᒪᑕ ᐊᑐᓕᖅᑎᑦᑎᔪᒪᓪᓗᑎᒃ ᐊᑐᖅᑕᐅᓕᕐᓗᓂ 2 

ᐱᓕᕆᒋᐊᕐᓂᕐᒧᑦ ᐊᐅᓚᔾᔪᓯᖓ ᐊᖑᓇᓱᐊᖅᑕᐅᓂᖏᓄᑦ ᐃᓱᒪᓕᐅᕈᑎᒧᑦ ᒪᓕᒃᑕᐅᖁᔭᐅᔪᖅ, ᓴᖅᑭᑕᐅᓗᓂ ᐅᕙᓂ 

ᐅᓄᕐᓂᖏᓐᓂ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐃᒪᓐᓇᑎᒋᐅᓗᑎᒃ 1,578 ᑕᓐᔅ. 
o ᓈᒻᒪᒃᓴᖏᑦᑐᖃᓚᐅᖏᑦᑐᖅ ᐅᑯᓇᙵᑦ ᓴᓇᕕᖕᒥᑦ ᐅᖃᐅᑎᒋᔭᐅᔪᓂ. ᐃᒃᓯᕙᐅᑕᕆᔭᐅᔪᖅ ᐅᖃᓚᐅᕐᒪᑦ 

ᐱᔭᐅᖔᕈᒪᓂᖏᓐᓂᑦ ᐊᔾᔨᒌᒍᓐᓃᕐᓂᖏᑦ ᐊᑐᓕᖅᑎᑕᐅᓂᖓᓂ ᐊᖑᓇᓱᐊᖅᑕᐅᓂᖏᓄᑦ ᐃᓱᒪᓕᐅᕈᑎᒧᑦ 

ᒪᓕᒃᑕᐅᖁᔭᐅᔪᖅ ᐅᑯᓄᖓ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ 1,578 ᑕᓐᔅ). 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᑐᑭᓯᓇᖅᓯᑎᑦᑎᓚᐅᕐᒪᑕ ᑕᐃᑯᐊ 20% ᐊᖏᓛᑦ 

ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ ᐃᓱᒫᓗᑎᒋᔭᐅᓗᐋᔾᔭᖏᒻᒪᑕ ᑖᒃᑯᓄᖓ ᒪᓐᓇᐅᓂᖓᓂ, 

ᑕᐃᒪᐃᒃᑲᓗᐊᖅᑎᓪᓗᒍ, ᐃᑲᔪᖅᓱᐃᔾᔮᖏᒻᒪᑕ ᐱᖅᑕᐅᓂᖏᓐᓂᑦ ᐅᖓᑖᓄᑦ ᑕᔅᓱᒪ ᖃᓄᑎᒋᐅᓂᖓᑕ. 
o ᐱᓂᕐᓗᒃᑕᐃᓕᒪᓂᕐᒥᑦ ᐱᓕᕆᒋᐊᕐᓂᐅᑉ ᐋᖅᑭᒃᓱᖅᓯᒪᕕᖓ ᐊᑐᖅᑕᐅᔭᕆᐊᖃᕐᒪᑦ ᐊᐅᓚᑦᑎᓂᕐᒥ 

ᐃᖃᓗᒡᕕᐅᔪᓐᓇᖅᑐᓂᑦ, ᐊᒻᒪᓗ ᑕᐃᒪᐃᓂᖓᓄᑦ, ᑎᑎᕋᕐᓂᖅ ᐋᖅᑭᒋᐊᖅᑕᐅᔾᔪᑎᖏᓐᓂᑦ ᐃᓘᓐᓇᓕᒫᖓᓂ 

ᐃᓂᖏᓐᓂ ᐱᔭᐅᖔᕈᒪᑐᐃᓐᓇᕆᐊᖃᕐᒪᑦ ᑕᒪᑐᒧᙵᖓᓂᖓᓂ (ᐊᑐᙱᖔᕐᓗᒍ ᐃᓘᓐᓇᓕᒫᖓᓂ 

ᐃᓂᖏᓐᓂ ᐃᓚᓕᐅᑎᔭᐅᓗᑎᒃ ᐅᑯᓇᓂ ᐅᓄᕐᓂᖏᓐᓂ ᐃᖃᓗᒃᑕᐅᔪᓐᓇᖅᑎᑕᐅᔪᑦ). 

 

ᐊᒡᒍᖅᐸᓯᐊᓂ ᑭᖑᒃᐸᐃᑦ (P. borealis) 

ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐊᑐᓕᖁᔨᔾᔪᑏᑦ ᐅᑭᐅᖅᑕᖅᑐᕐᒥ ᑭᖑᒃᐸᐃᑦ ᑐᙵᕕᖃᒃᑎᑕᐅᓚᐅᕐᒪᑕ ᐅᑯᓂᖓ 

ᐊᐅᓚᑦᑎᓂᕐᒥ ᐱᔭᕇᒃᓯᔾᔪᑎᓕᐋᕿᓯᒪᔪᖅ ᖃᐅᔨᓴᖅᑕᐅᔫᑉ ᐆᒃᑐᕋᒃᑕᐅᔾᔪᑎᖓ ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ 

ᒪᓕᒃᑕᐅᖁᔭᐅᔪᓂ, ᐊᑐᓕᖅᑎᑕᐅᓪᓗᑎᒃ 4 ᐊᕐᕌᒍᓂ ᓇᓕᐊᖕᓄᐊᕐᓂᖏᑕ ᑕᐃᒫᖑᓲᖑᓂᖏᓐᓂ ᐅᑯᐊ ᐃᖃᓗᒐᓱᐋᕐᕕᒃᓴᐃᑦ 

ᐅᓄᕐᓂᖏᑦ ᐃᓂᓪᓗᐊᒥ ᓇᓕᐋᖕᓄᐊᖅᑎᑦᑎᓂᕐᒥ, ᐊᒻᒪᓗ ᐃᖃᓗᒃᑕᐅᔪᑦ ᐊᑑᑎᖃᑦᑎᐋᓕᖅᑎᑦᑎᓂᕐᒥᑦ ᐋᖅᑭᒋᐊᖅᓯᔾᔪᑎᑦ. 

ᐊᒡᒍᐊᕐᒥ ᐃᖃᓗᒃᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ 

• ᐃᖃᓗᒡᕕᒃᓴᐅᑎᑕᐅᔪᑦ ᖃᓄᐃᓕᖓᓂᖏᑦ ᖃᓄᐃᕐᓗᒍᑎᖃᓚᐅᖏᓚᑦ ᑭᖑᓪᓕᖅᐹᒥ ᖃᐅᔨᓴᖅᑕᐅᔾᔪᑎᓕᒫᖏᓐᓂ 

(ᒫᔾᔨ 2025). 

• ᐊᖑᓇᓱᐊᖅᑕᐅᓂᖏᑕ ᖃᓄᑎᒋᐅᓂᖏᑦ ᐊᔾᔨᒌᖏᓐᓂᖏᑦ ᓇᐃᑦᑐᑦ ᑎᑎᖅᑕᐅᓯᒪᓂᖏᑦ 2 ᐱᓕᕆᒋᐊᓂᒃ 

ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᑦ ᐅᑯᓇᓂ ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᓐᓂ 

20% ᐊᒻᒪᓗ 17% ᐱᔭᐅᑎᑕᐅᓚᐅᕐᒪᑕ.  

• ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᑦ ᐃᓚᒋᔭᐅᔪᑦ (ᐅᑭᐅᖅᑕᖅᑐᕐᒥ 

ᑲᑐᔾᔨᖃᑎᒌᑲᐃᓐᓇᖅᑐᑦ, ᐃᒪᕕᖕᒥᐅᑕᕋᔭᐃᑦ ᓂᕈᐊᖅᑕᐅᓂᖏ ᓄᓇᕐᔪᐊᓕᒫᒥᑦ, ᑲᓇᑕᒥ ᑲᑐᔾᔨᖃᑎᒌᑦ 

ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ) ᐃᑲᔪᖅᓱᐃᓛᐅᕐᒪᑕ ᐱᓯᒪᐃᓐᓇᕈᒪᓪᓗᑎᒃ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑕ (NSAC) ᐊᑐᖅᑕᐅᓕᖁᕋᑖᓚᐅᖅᑕᖏᑦ (ᐱᒋᐊᕐᓗᑎᒃ ᔭᓄᐊᕆ 20, 2026−ᒥ 

ᑲᑎᒪᓂᐅᓚᐅᖅᑕᒥᑦ) ᐅᑯᓄᖓ ᐊᖑᓇᓱᐊᖅᑕᐅᓂᖏᓄᑦ ᐃᓱᒪᓕᐅᕈᑎᒧᑦ ᒪᓕᒃᑕᐅᖁᔭᐅᔪᖅ 20% 

ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ, ᐊᖏᓛᒥᒃ ᐊᖑᓇᓱᐊᓂᕐᒧᑦ ᖃᓄᑎᒋᐅᓂᖓ ᐊᓯᕈᕐᓂᖃᕐᓗᓂ 

ᐃᒪᓐᓇᑎᒋᒥᒃ 25%, ᐊᒻᒪᓗ 4 ᐊᕐᕌᒍᓂ ᐱᓕᕆᐊᕆᐋᕆᔭᐅᕙᓪᓕᐊᕕᖃᕐᓗᓂ (ᐊᖏᓛᒥᑦ 25_4−ᐊᕐᕌᒍᓂ_20%). 

• ᐊᖏᓛᒥᑦ 25_4−ᐊᕐᕌᒍᓂ_20% ᐱᔭᕇᒃᑕᐅᔾᔪᑎᖃᕐᓗᑎᒃ ᐅᑯᓇᓂ ᐊᒡᒍᐊᕐᒥ ᐃᖃᓗᒃᕕᒃᓴᐅᑎᑕᐅᔪᑦ 

ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ ᐃᒪᓐᓇᑎᒋᑦ 41,760 ᑕᓐᔅ. 

 

ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ 

• ᐃᖃᓗᒡᕕᒃᓴᐅᑎᑕᐅᔪᑦ ᖃᓄᐃᓕᖓᓂᖏᑦ ᖃᓄᐃᕐᓗᒍᑎᖃᓚᐅᖏᓚᑦ ᑭᖑᓪᓕᖅᐹᒥ ᖃᐅᔨᓴᖅᑕᐅᔾᔪᑎᓕᒫᖏᓐᓂ 

(ᒫᔾᔨ 2025). 

• ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ ᐊᔾᔨᒌᒍᓐᓃᕐᓂᖏᑕ ᓇᐃᑦᑐᑦ ᑎᑎᖅᑕᐅᓯᒪᔪᑦ 2 ᐱᓕᕆᐊᕆᔭᐅᕙᓪᓕᐊᓂᖏᓐᓂ 

ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᑦ ᐃᓚᖃᕐᓗᑎᒃ ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ 

ᖃᓄᑎᒋᐅᓂᖏᓐᓂᑦ ᐅᑯᐊ 10%, 12.5%, ᐊᒻᒪᓗ 15% ᓴᖅᑎᑕᐅᓚᐅᕐᒪᑕ.  

• ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐃᓚᒋᔭᐅᔪᑦ (ᐃᖃᓗᖕᓄᑦ ᓂᕆᔭᒃᓴᓕᕆᔨᑦ 

ᑲᑐᔾᔨᖃᑎᒋᑦ ᐃᖅᑲᓇᐅᔭᖅᑏᑦ, ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ) ᐃᑲᔪᖅᓱᐃᓚᐅᕐᒪᑕ 

ᐱᓯᒪᐃᓐᓇᖅᓯᓪᓗᑎᒃ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑕ 

ᐊᑐᖅᑕᐅᓕᖁᔨᔾᔪᑎᒋᕋᑖᓚᐅᖅᑕᖓ (ᑕᐅᕙᙵᑦ ᔭᓄᐊᕆ 20, 2026 ᑲᑎᒪᓂᕐᒥᑦ) ᐅᑯᓄᖓ ᐊᖑᓇᓱᐊᖅᑕᐅᓂᖏᓄᑦ 

ᐃᓱᒪᓕᐅᕈᑎᒧᑦ ᒪᓕᒃᑕᐅᖁᔭᐅᔪᖅ ᐃᓚᖃᕐᓗᓂ 15% ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖓᓂᑦ ᐊᒻᒪᓗ 

ᐊᖏᓛᒥᒃ ᐊᖑᓇᓱᐊᖅᑕᐅᓂᖏᑕ ᖃᓄᑎᒋᐅᓂᖓ ᐊᓯᕈᕐᓗᓂ ᐃᒫᑎᒋ 25% (ᐊᖏᓚᖅ 25_15%). 

• ᐊᖏᓚᖅ 25_15% ᓴᖅᑭᑕᐅᖕᒪᑦ ᐅᑯᓇᓂ ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ 

ᐊᖑᓴᓱᐊᖅᑕᐅᔪᓐᓇᖅᑐᑦ ᖃᓄᑎᒋᐅᓂᖏᑦ ᐃᒪᓐᓇᑎᒋᑦ 15,780 ᑕᓐᔅ. 

 

ᐊᐅᓚᑦᑎᕕᐅᔪᖅ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ 

ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᓴᖅᑭᑕᐅᓚᐅᕐᒪᑕ ᐊᔾᔨᒌᖏᑦᑐᓂᑦ ᓇᐃᓈᖅᑕᐅᓯᒪᔪᑦ ᑎᑎᖅᑕᐅᓯᒪᔪᑦ ᐊᖑᓇᓱᐊᕐᓂᕐᒥᑦ 

ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᑦ ᐅᑯᓄᖓ ᐊᒡᒍᕐᒥ ᐃᖃᓗᒃᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᒻᒪᓗ 

ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ. ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐃᓚᖃᕐᓗᑎᒃ 

ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐊᑐᓕᖁᔨᓚᐅᕐᒪᑕ ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ 

ᒪᓕᒃᑕᐅᖁᔭᐅᔪᕐᒥᑦ ᐅᑯᓄᖓ ᐊᒡᒍᕐᒥ ᐃᖃᓗᒃᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒧᑦ ᐊᒻᒪᓗ ᐅᖅᑯᕐᒥ 

ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᒧᑦ ᐅᖃᐅᑎᒋᔭᐅᔪᒥ ᑕᑉᐸᒃᑯᓇᓂ ᐃᒪᓐᓇᐃᓕᖓᓚᐅᕐᒪᑕ: 

• ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ: 4 ᐊᕐᕌᒍᓂ ᑕᐃᒫᖑᓲᖑᖕᒪᑕ ᐅᓄᕐᓂᖏᑦ (19.3%) ᐅᑯᐊ ᐊᒡᒍᕐᒥ 

ᐃᖃᓗᒃᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ = 8,060 ᑕᓐᔅ. 

• ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ: 4 ᐊᕐᕌᒍᓂ ᑕᐃᒫᖑᓲᖑᖕᒪᑕ ᐅᓄᕐᓂᖏᑦ (23.1%) ᐅᑯᐊ ᐊᒡᒍᕐᒥ 

ᐃᖃᓗᒃᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ = 9,636 ᑕᓐᔅ. 

• ᑭᖑᒃᐸᒐᓱᐋᕐᕕᐅᔪᖅ 4: 4 ᐊᕐᕌᒍᓂ ᑕᐃᒫᖑᓲᖑᖕᒪᑕ ᐅᓄᕐᓂᖏᑦ (35.3%) ᐅᑯᐊ ᐊᒡᒍᕐᒥ ᐃᖃᓗᒃᕕᒃᓴᐅᑎᑕᐅᔪᑦ 

ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ = 14,752 ᑕᓐᔅ. 

• ᑭᖑᒃᐸᒐᓱᐋᕐᕕᐅᔪᖅ 5 ᐊᒡᒍᕐᒥ: 4 ᐊᕐᕌᒍᓂ ᑕᐃᒫᖑᓲᖑᖕᒪᑕ ᐅᓄᕐᓂᖏᑦ (22.3%) ᐅᑯᐊ ᐊᒡᒍᕐᒥ 

ᐃᖃᓗᒃᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ = 9,302 ᑕᓐᔅ. 

• ᑭᖑᒃᐸᒐᓱᐋᕐᕕᐅᔪᖅ 5 ᐅᖅᑯᕐᒥ: 4 ᐊᕐᕌᒍᓂ ᑕᐃᒫᖑᓱᖑᓂᖏᓐᓂ ᐅᓄᕐᓂᖏᑦ (7.2%) ᐅᖅᑯᕐᒥ ᐱᕕᒃᓴᐅᑎᑕᐅᔪᑦ 

ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ = 1,132 ᑕᓐᔅ. 

• ᑭᖑᒃᐸᒐᓱᐋᕐᕕᐅᔪᖅ 5 (ᐊᒡᒍᕐᒥ ᐊᒻᒪᓗ ᐅᖅᑯᕐᒥ ᑲᑎᑕᐅᓯᒪᓗᑎᒃ): 10,434 ᑕᓐᔅ 

• ᑭᖑᒃᐸᒐᓱᐋᕐᕕᐅᔪᖅ 6: 4 ᐊᕐᕌᒍᓂ ᑕᐃᒫᖑᓱᖑᓂᖏᓐᓂ ᐅᓄᕐᓂᖏᑦ (82.3%) ᐅᖅᑯᕐᒥ ᐱᕕᒃᓴᐅᑎᑕᐅᔪᑦ 

ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ = 12,991 ᑕᓐᔅ. 



 

ᓇᓗᓇᐃᖅᑕᐅᓯᒪᙱᑦᑐᖅ – Unclassified – Non-Classifié 

• 3L: 4 ᐊᕐᕋᒍᓂ ᑕᐃᒫᖑᓱᖑᓂᖏᓐᓂ ᐅᓄᕐᓂᖏᑦ (10.4%) ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ 

ᐊᕕᒃᓯᒪᓂᖓᑕ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ = 1,641 ᑕᓐᔅ; ᑲᓇᑕᒥ ᑕᒫᓂᓱᑦ ᐅᓄᕐᓂᖏᑦ 

ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐅᑯᓄᖓ ᑭᖑᒃᐸᒐᓱᐋᕐᕕᐅᔪᖅ 7 = 1,367 ᑕᓐᔅ. 

• 3NO: 4 ᐊᕐᕌᒍᓂ ᑕᐃᒫᖑᓱᖑᓂᖏᓐᓂ ᐅᓄᕐᓂᖏᑦ (0.1%) ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ 

ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ = 16 ᑕᓐᔅ. 

 

ᐃᖃᓗᒃᑕᐅᔪᓂᑦ ᐊᑑᑎᖃᑦᑎᐊᓕᖅᑎᑦᑎᓂᕐᒥᑦ ᐋᖅᑭᒋᐊᖅᓯᓂᖅ 

ᓴᓇᕕᐅᑉ ᑐᒃᓯᕋᐅᑎᖓ, ᐅᖃᓪᓚᐅᑎᒋᔭᐅᑎᑕᐅᓚᐅᖅᑐᖅ ᔭᓄᐊᕆ 20, 2026−ᒥ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑕ ᑲᑎᒪᓂᖓᓐᓂ, ᐃᓚᓯᔪᒪᓪᓗᑎᒃ 5% ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐊᑐᓂ 

ᐊᐅᓚᑦᑎᕕᐅᔪᓄᑦ ᐅᑯᓇᓂ ᐊᒡᒍᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐅᖃᖃᑎᒌᒍᑎᒋᔭᐅᓚᐅᕐᒪᑦ. 

• ᑕᐃᒪᙵᓂᑦ ᔭᓄᐊᕆ 20−ᒥ ᑲᑎᒪᓂᐅᓚᐅᖅᑐᒥᓂᑦ, ᑐᑭᓯᓂᕆᔭᐅᔪᑦ ᐱᔭᐅᑎᑦᑎᓚᐅᕐᒪᑕ ᐱᓕᕆᕕᖕᒧᑦ 

ᓇᓗᓇᐃᖅᓯᓪᓗᑎᒃ ᑭᒡᓕᓕᓯᒪᓂᖏᓐᓂᑦ ᐱᕚᓪᓕᕈᑎᒃᓴᖏᑦ ᑐᒃᓯᕌᕆᔭᐅᓯᒪᔪᑦ 5% ᐃᖃᓗᒃᑕᐅᓂᖏᑕ 

ᐋᖅᑭᖏᐊᖅᑕᐅᔾᔪᑎᖏᑦ ᐅᓄᖓ ᓄᓇᕗᑦᒧᑦ ᐊᒻᒪᓗ ᓄᓇᕕᒃᒧᑦ (NU ᐊᒻᒪᓗ NK) ᐃᒻᒥᒃᑰᖓᓂᖏᑎᒍ. 

ᓄᓇᕘᖅᑕᕈᑎᑦ ᑐᓂᓯᓚᐅᕐᒪᑕ ᑐᒃᓯᕋᐅᑎᒥᒃ ᐊᑐᖅᑕᐅᖏᓗᐊᖅᑐᓄᑦ ᐊᒥᓱᕌᒃᑕᐅᔪᓐᓇᕐᓂᖏᓄᑦ ᐅᑯᓇᓂ 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᕐᒥ ᐱᕚᓪᓕᖅᑎᑕᐅᖁᓪᓗᒋᑦ ᓄᓇᕗᑦ/ᓄᓇᕕᒃ ᑲᓇᖕᓇᖓᓂ ᐊᒻᒪᓗ 

ᕿᑭᖅᑖᓗᑉ ᐃᑭᕋᓴᖓᑕ ᐱᖓᖕᓇᖓᓂ (DSW), ᐊᓯᕈᒃᑕᐅᔪᓐᓇᕐᓗᓂ ᐊᐅᓚᑦᑎᔨᐅᖃᑕᐅᔪᓂᑦ ᑲᑎᒪᔨᓂᑦ 

ᐃᓱᒪᓕᐅᕈᑎᒋᔭᐅᔪᓂᑦ. 

 

ᐅᖃᖃᑎᒌᒍᑎᖃᕐᓂᑦ ᐅᑯᓂᖓ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ ᐊᒻᒪᓗ ᐊᐅᓚᑦᑎᓂᕐᒥ ᐱᓕᕆᓂᐅᔪᓂᑦ 

• ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓐᓇᖅᑐᑦ ᐊᐱᕆᓚᐅᕐᒪᑕ ᓱᖕᒪᑦ ᓄᑖᑦ ᖃᐅᔨᓇᓱᐊᕈᑎᑦ ᖃᐅᔨᒪᔪᑎᒃᓴᑦ 

ᐃᓚᓕᐅᑎᑕᐅᓯᒪᖏᒻᒪᖔᑕ ᐅᓄᕐᓂᖏᓐᓄᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ 1−ᒧᑦ ᐅᑯᓄᖓ ᐅᓄᕐᓂᖏᑦ 

ᐃᖃᓗᒃᑕᐅᔪᓐᓇᖅᑎᑕᐅᔪᑦ 5 ᓴᖅᑭᔮᖅᑎᑦᑎᔾᔪᑎᓅᑦ? ᖃᖓᐅᓂᐋᕐᒫ? 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᑭᐅᓚᐅᕐᒪᑕ ᑕᐃᒃᑯᐊ ᖃᐅᔨᒪᔪᑎᒃᓴᑦ 

ᐱᖃᓯᐅᑎᔭᐅᓯᒪᖏᓐᓂᕋᒃᑕᐅᓪᓗᑎᒃ ᐅᑯᓇᓂ ᐊᐅᓚᑦᑎᓂᕐᒥᑦ ᐱᔭᕆᒃᓯᔾᔪᑎᓕᐋᕆᓯᒪᔪᑦ ᖃᐅᔨᓴᖅᓯᔾᔪᑎᓂ 

ᖃᐅᔨᔭᐅᔪᓂ ᓈᓴᐅᓯᕆᓂᐅᔪᓂᑦ ᐱᔾᔪᑎᒋᓪᓗᒍ ᑕᒪᕐᒥᒃ ᐊᐅᓚᑦᑎᓂᕐᒥᑦ ᐱᔭᕆᒃᓯᔾᔪᑎᓕᐋᕆᓯᒪᔪᑦ 

ᖃᐅᔨᓴᖅᓯᔾᔪᑎᑦ ᐊᑐᖅᑕᐅᒃᑲᓐᓂᔾᔮᖏᒻᒪᑕ ᕿᒥᕐᕈᔭᐅᓚᐅᖏᓐᓂᖏᓐᓂ (ᑐᑭᓕᐅᑎᓗᒍ, 2028). 

ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᓴᖅᓯᓪᑎᑦ ᖃᐅᔨᒪᔾᔪᑎᒃᓴᖏᑦ ᐱᖃᓯᐅᑎᔭᐅᓚᐅᕐᒪᑕ 

ᐊᖑᒻᒪᑎᒋᐋᓕᖅᑎᑕᐅᔾᔪᑎᖏᓐᓂ ᐅᓄᕐᓂᖏᑕ ᓇᓂᑦᑎᓯᖏᓐᓂ ᐊᒻᒪᓗ ᐃᓱᒪᓕᐅᕈᑎᒋᔭᐅᔪᓂ ᐊᒡᒍᕐᒥ 

ᐃᖃᓗᒃᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᒻᒪᓗ ᐅᖅᑯᕐᒥ ᐱᕕᒃᓴᐅᑎᑕᐅᔪᑦ 

ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᓐᓂ. 

• ᐃᒪᕕᖕᒥᐅᑕᕋᔭᐃᑦ ᓂᕈᐊᖅᑕᐅᓂᖏ ᓄᓇᕐᔪᐊᓕᒫᒥᑦ ᐊᐱᕆᓚᐅᕐᒪᑕ ᓱᖕᒪᑦ ᐃᓚᒃᑲᓂᖏᑦ ᐊᖑᓇᓱᐊᕐᓂᕐᒥᑦ 

ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᑦ ᐆᒃᑐᕋᒃᑕᐅᓚᐅᕐᒪᖔᑕ ᑭᖑᓂᖓᒍᑦ ᐊᓂᒍᓚᐅᖅᑎᓪᓗᒍ ᐅᑭᐅᖅᑕᖅᑐᕐᒥ 

ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᑲᑎᒪᓂᖓ, ᐃᓚᓐᓇᐅᓂᕋᖕᒪᑕ ᐊᑑᑎᖃᓚᐅᕈᓐᓂᕐᒪ 

ᐊᖏᒡᓕᒋᐋᖅᓯᓂᖅ ᐊᑭᑐᔫᑎᓂᑦ ᐃᓚᓕᐅᑎᔭᐅᔭᕆᐋᖓ ᑖᓐᓇ ᓈᓴᐅᓯᕆᓂᖅ ᑕᒪᓐᓇᐅᑎᓪᓗᒍ ᑕᒪᒃᑯᐊ 

ᐱᐅᓯᒋᐋᖅᓯᓂᕆᔭᐅᔪᑦ ᐅᑯᓇᓂ ᑭᒡᓕᖓ ᖃᐅᔨᓴᖅᑕᐅᒋᐊᕐᕕᖓᑕ ᒥᑭᔪᐋᓗᖕᒪᑕ ᑭᓱᐊᓂ ᐊᒃᓱᐋᓗᒃ 

ᐊᒃᑐᐃᓂᖃᕋᔭᕐᒪᑕ ᒪᑭᒪᓇᓱᐋᕈᑎᓂᑦ. 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᑭᐅᓚᐅᕐᒪᑕ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ 

ᑕᑯᔪᒪᓚᐅᕐᒪᑦ ᑐᑭᓯᓇᕈᑎᓕᒫᖓᓂᑦ ᓇᓖᕋᒃᑕᐅᔪᓐᓇᕐᓂᖏᑕ ᖁᒃᓴᓇᕐᓂᖓᑕ ᖃᐅᔨᓇᓱᐋᖅᑕᐅᓂᖓ 

ᐊᑑᑎᖓ. 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᓇᓗᓇᐃᖅᓯᓚᐅᕐᒪᑕ ᑕᒪᓐᓇ ᐆᒃᑐᕋᒃᓯᓂᖅ ᐃᓚᒃᑲᓂᖏᓐᓂᑦ 

ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑕ ᐊᓯᕈᐄᓯᒪᖏᒻᒪᑦ ᐊᑐᖅᑕᐅᖁᔭᖏᓐᓂᑦ, ᐅᖃᒃᖢᑎᒃ ᑕᐃᑯᐊ 

2025-2026 ᐊᑐᕐᓂᕐᓗᒐᓱᐊᕐᓂᐅᑉ ᐅᓄᕐᓂᖏᑕ ᓇᓗᓇᐃᖅᓯᔾᔪᑎᖏᑦ (ERI) ᐃᒪᓐᓇᑎᒋᐅᒐᔭᕐᒪᑕ 17.8% ᑕᐃᒃᑯᐊ 

ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐃᓘᓐᓇᑎᒃ ᐃᖃᓗᒃᑕᐅᔪᐃᓐᓇᐅᒐᔭᕐᓂᖅᐸᑕ, ᐊᒻᒪᓗ ᓈᒻᒪᖁᑎᑦᑎᐋᖅᑐᒍᑦ 

ᐃᓗᐊᓂᓪᓗᑕ ᑎᑭᐅᒪᔭᖏᑕ ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᓐᓂ ᑕᒪᑐᒪᓂ ᐊᕐᕌᒍᒥ. 

• ᐃᖃᓗᖕᓄᑦ ᓂᕆᔭᒃᓴᓕᕆᔨᑦ ᑲᑐᔾᔨᖃᑎᒋᑦ ᐃᖅᑲᓇᐅᔭᖅᑏᑦ ᑐᑭᓯᔭᐅᑦᑎᑦᑎᓇᓱᐋᒃᑲᓐᓂᕐᓗᓂ ᑕᐃᒃᑯᐊ 

ᐱᔭᐅᕋᑖᓚᐅᖅᑐᑦ ᐊᖑᓇᓱᐊᖅᑕᐅᖁᓪᓗᒋᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᑕᐅᖁᔭᐅᔪᒥᑦ ᐊᑐᓕᖁᔨᓂᖅ ᐃᒪᓐᓇᑎᒋᓂᒃ 

15% ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ ᓱᓕ ᐊᑐᕐᒪᑦ. 0.2% ᐊᔾᔨᒌᖏᓐᓂᖓ pLRP ᐱᐅᓯᒃᑲᓂᕈᑎᖕᒪᑦ, 

ᑭᓯᐊᓂ ᐊᒃᓱᐋᓗᒃ ᐱᔭᕇᒃᓯᔾᔪᑎᒋᔭᐅᔪᓐᓇᖅᑐᓂᑦ ᓯᒡᔭᖅᐸᓯᖕᒥ ᐅᒥᐊᕐᔪᐊᑦ ᐅᓄᕐᓂᖃᓕᕐᓗᑎᒃ ~$3 ᒥᓕᐊᓐᓂᑦ 

ᒥᑭᓂᖅᓴᐅᓕᖅᑎᑕᐅᓯᒪᔪᓂ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ. 
o ᐊᐱᖅᑯᑎ ᑕᐃᒪᓕ ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᑉ ᓈᓴᐅᑎᖏᑦ ᐅᑯᓄᖓ 12.5% 

ᐊᑐᕐᓂᕐᓗᒃᑕᐅᓇᓱᐋᕐᓂᖏᓐᓄᑦ ᖃᓄᑎᒋᐅᓂᖏᑦ ᐱᖃᓯᐅᑎᔭᐅᓂᐊᖅᐸᑕ ᐅᖃᐅᔾᔨᒋᐋᕈᑎᓄᑦ ᒥᓂᔅᑕᒥᑦ 

ᐱᔭᐅᖔᕈᓐᓇᕐᓗᓂ? 

o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᑭᐅᓚᐅᕐᒪᑕ ᐃᓕᓴᖅᓯᓂᕋᒃᖢᑎᒃ ᐃᓅᖃᑎᒋᑦ 

ᒪᑭᒪᓇᓱᐊᕈᑎᖏᑕ ᐱᔭᕇᒃᓯᔾᔪᑎᒋᔭᐅᔪᓐᓇᖅᑐᑦ ᐊᒻᒪᓗ ᓂᕈᐋᖅᓯᓂᖅ ᐊᐅᓚᑦᑎᕕᐅᑉ 

ᐃᓱᒪᓕᐅᕈᑎᒋᔭᕆᐊᖃᕐᒪᒍ, ᑭᓯᐊᓂ ᐊᑐᓕᖁᔾᔨᓪᓗᑎᒃ ᖃᐅᔨᓇᓱᐊᖅᑕᐅᖁᓪᓗᒍ ᐃᓚᒃᑲᓂᖓ 

ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᑉ ᐊᒃᓲᖏᓐᓂᖅᓴᐅᓗᑎᒃ 

ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ ᐅᑯᓇᙵᑦ ᐊᖏᓚᖅ ᓄᖑᑎᑕᐅᑦᑕᐃᓕᒪᓂᖓᑕ 

ᐱᔭᐅᑎᑕᐅᓂᖓᑕ ᐱᔪᒥᓇᕐᓂᖏᑦ; 15% ᐊᑐᕐᓂᕐᓗᒐᓱᐊᕐᓂᐅᑉ ᐅᓄᕐᓂᖏᑕ ᓇᓗᓇᐃᖅᓯᔾᔪᑎᖏᑦ (ERI) 

ᐃᒪᓐᓇᑎᒋᐅᐸᓗᖕᒪᑦ 2x ᐊᖏᓚᖅ ᓄᖑᑎᑕᐅᑦᑕᐃᓕᒪᓂᖓᑕ ᐅᓄᕐᓂᖏᑦ. ᑕᐅᕗᖓᒃᑲᓐᓂᖅ, ᑭᒡᓕᖓ 

ᖃᐅᔨᓴᖅᑕᐅᒋᐊᕐᕕᖓᑕ ᐊᒃᓱᑲᓪᓛᓗᒃ ᐊᒃᐸᓯᖕᓂᖅᓴᐅᖕᒪᑦ ᑕᐃᔅᓱᒪᓂᐅᓚᐅᖅᑐᒥᓪᓕ ᐅᐋᑦᑎᐊᕉᓚᐅᖅᑐᒥᓂᑦ, 

ᓴᖅᑭᑎᑦᑎᓪᓗᓂ ᐊᒃᓲᓂᖅᓴᖅ ᓇᓗᓈᕿᓂᖓᓂᑦ ᖃᓄᖅ ᐃᖃᓗᒡᕕᒃᓴᐅᔪᑦ ᖃᓄᐃᓕᒐᔭᕐᒪᖔᑕ 

ᐊᑦᑕᕐᓇᖅᑐᕐᒨᕐᔪᐊᕋᔭᕐᒪᖔᑕ ᐃᓱᒫᓗᖕᓇᖅᓯᓗᑎᒃ. 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᐃᒪᓐᓇᐃᓘᖁᔨᓚᐅᕐᒪᑕ ᑖᓐᓇ ᐊᖑᓇᓱᐊᖅᑕᐅᖁᓪᓗᒋᑦ 

ᐃᓱᒪᓕᐅᕈᑎᖃᕐᓂᕐᒧᑦ ᒪᓕᑕᐅᖁᔭᐅᔪᖅ ᓂᕈᐊᖅᑕᐅᓯᒪᔪᖅ, ᑭᖑᒃᐸᒐᓱᐋᕐᕕᐅᔪᖅ ᑕᐃᒃᑯᐊᓪᓗᐊᖅᐅᓄᕐᓂᖏᑦ 

ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ ᐊᑐᓕᖁᔭᐅᔪᑦ ᓈᓴᐅᓯᕆᓂᑐᐃᓐᓇᐅᖕᒪᑕ. ᓇᓗᓇᐃᖅᓯᓪᓗᑎᒃ ᐊᑲᕆᓇᖅᑑᓂᖏᓐᓂᑦ 

ᐅᑯᓄᖓ ᐅᓄᕐᓂᖏᓐᓄᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ, ᐃᑲᔪᖅᓱᐃᓂᖏᑎᒍ ᒪᓕᑦᑕᐅᔭᕆᐊᖃᕐᒪᑕ 

ᐱᓕᕆᔾᔪᓯᖃᕐᓂᖏᓄᑦ ᐃᖃᓗᒃᑎᓪᓗᒋᑦ ᑕᒪᒃᑭᖅᑕᐅᑎᓪᓗᒋᑦ ᐊᖑᓇᓱᐊᖅᑕᐅᔪᑦ ᖃᓄᑎᒋᐅᓂᖏᑦ. 
o ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓐᓇᖅᑐᑦ ᐊᒻᒪᓗ ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ ᐃᑲᔪᖅᓱᐃᓚᐅᑉᕐᒪᑦ 

ᑖᔅᓱᒥᖓ ᐊᐃᕙᓂᐅᔪᒥᑦ. 

• ᐅᖃᐅᑎᖃᒃᑐᓂᒃ ᐃᖃᓗᒃᑕᐅᔪᑦ ᐊᑑᑎᖃᑦᑎᐊᓕᖅᑎᑕᐅᓂᖏᑕ ᐋᖅᑭᒋᐊᖅᑕᐅᓂᖏᓐᓂᑦ, ᑲᓇᑕᒥ ᑲᑐᔾᔨᖃᑎᒌᑦ 

ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᐅᖃᓚᐅᕐᒪᑕ ᐱᔭᓯᐅᑎᔭᐅᖁᔨᓪᓗᑎᒃ ᐅᓄᕐᓂᖏᓂ ᐃᖃᓗᒃᑕᐅᔪᓐᓇᖅᑐᑦ 

(ᑐᑭᓕᐅᑎᓗᒍ, ᑭᖑᒃᐸᒐᓱᐋᕐᕕᐅᔪᖅ ᐊᖑᓇᓱᒃᑕᐅᓂᖏᑕ ᖃᓄᑎᒋᐅᓂᖏᓐᓂ + ᐊᑑᑎᖃᑦᑎᐊᓕᖅᑎᑕᐅᓂᖏᑕ 

ᐋᖅᑭᒋᐊᖅᑕᐅᓂᖏᑦ), ᐃᒪᓐᓇᐅᙱᖔᕐᓗᑎᒃ ᐃᓘᓐᓇᓕᒫᖏᑦ ᓴᓂᕐᕙᒃᑕᐅᓗᑎᒃ 

ᐃᓱᒫᓗᓕᕈᑎᒋᔭᐅᑐᐃᓐᓇᕆᐊᖃᒃᖢᓂᓗ ᐅᕙᙵᑦ MSC ᑐᑭᓯᓇᖅᓯᑎᑦᑎᑎᐊᓂᖓᓂᑦ. 
o ᐃᖃᓗᒃᑕᐅᔪᓂᑦ ᐊᑑᑎᖃᑦᑎᐋᓕᖅᑎᑦᑎᓂᖅ ᕿᒥᕐᕈᔭᐅᔪᓐᓇᕐᒪᑦ ᐃᑲᔪᕈᑎᒋᔭᐅᓇᓱᐋᕐᓗᓂ ᐲᖅᑕᐅᓚᕆᒃᑐᓂᑦ 

ᐊᔾᔨᒋᓂᖅᓴᕆᓗᓂᐅᒃ ᐋᖅᑭᒃᓱᐃᔾᔪᑎᖓᑕ ᑲᖐᓇᕐᓂᖓᓂᑦ ᐱᖅᑕᐅᓚᐅᕐᒪᑦ. 
o ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ ᖃᐅᔨᔪᒪᓚᐅᕐᒪᑕ ᑕᒪᓐᓇ ᐱᓕᕆᒋᐊᕐᓂᖅ ᐊᒃᑐᐃᓂᐊᕐᒪᖔᑦ 

ᐊᐅᓚᑦᑎᓂᕐᒥᑦ ᐱᔭᕆᒃᓯᔾᔪᑎᓕᐋᕆᓯᒪᔪᒥᑦ ᖃᐅᔨᓴᖅᓯᔾᔪᑎᖓᓂᑦ ᐅᕝᕙᓘᓐᓃᑦ ᐋᖅᑭᒃᓱᐃᔪᑎᖓᓂᑦ? 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᐅᖃᓚᐅᕐᒪᑕ ᑖᒃᑯᐊ ᐊᐅᓚᑦᑎᓂᕐᒥᑦ ᐱᔭᕆᒃᓯᔾᔪᑎᓕᐋᕆᓯᒪᔪᑦ 

ᖃᐅᔨᓴᖅᓯᔾᔪᑎᖏᑦ ᑲᔪᓯᖕᒪᖔᑦ 100% ᐊᖑᓇᓱᐊᖅᑕᐅᖁᓪᓗᒋᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᑕᐅᖁᔭᐅᔪᑦ 

ᐅᓄᕐᓂᖏᑦ ᐲᖅᑕᐅᖕᒪᑕ. 

• ᓴᐃᓐᑦ. ᐋᓐᑐᓂ ᕙᐃᓴᓐ ᐱᓕᕆᔾᔪᑎᒃᓴᑦ ᑎᒥᖁᑖ. ᑐᒃᓯᕋᓚᐅᕐᒪᑦ ᑐᑭᓯᓇᖅᓯᑎᑕᐅᖁᔨᓪᓗᓂ ᓱᖕᒪᑦ ᐃᖃᓗᒃᑕᐅᔪᑦ 

ᐊᑑᑎᖃᑦᑎᐊᓕᖅᑎᑕᐅᔾᔪᑎᖏᑕ ᐋᖅᑭᒋᐊᖅᑕᐅᔾᔪᑎᖏᑦ ᐅᑯᓇᙶᖅᑐᑐᐋᖑᒪᖔᑕ ᐊᒡᒍᕐᒥ ᐱᕕᒃᓴᐅᑎᑕᐅᔪᓂᑦ 

ᖃᐅᔨᓴᖅᑕᐅᓂᖏᓐᓂᑦ ᐊᕕᒃᓯᒪᓂᖓᓂᑦ ᐊᒻᒪᓗ ᐅᑯᓇᖓᐅᖏᑦᑐᖅ ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ 

ᐊᕕᒃᓯᒪᓂᕐᒥᑦ? 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᑭᐅᓚᐅᕐᒪᑕ ᑕᐃᒃᑯᐊ ᐊᒃᓱᐋᓗᕐᓂᖅᓴᐃᑦ 

ᐊᑑᑎᖃᑦᑎᐋᓕᖅᑎᑦᑎᓂᖅᓴᐃ ᐱᔭᕇᒃᑕᐅᖕᒪᑕ ᐅᑯᓇᓂ ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ 

ᐊᕕᒃᓯᒪᓂᕐᒥ, ᑭᓯᐊᓂ ᐃᓱᒪᒋᔭᐅᔪᑦ ᑐᕌᖓᔪᑦ ᑐᒃᓯᕋᐅᑎᒧᑦ ᐅᑯᓂᖓ ᐅᖅᑯᕐᒥ ᐱᕕᒃᓴᐅᑎᑕᐅᔪᑦ 

ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᑐᙵᓱᒃᑎᑕᐅᓪᓗᑎᒃ. 
o Clearwater FNC ᐅᖃᓚᐅᕐᒪᑕ ᑕᐃᒃᑯᐊ ᐅᖅᑯᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ 

ᐊᑑᑎᖃᖏᓗᐊᕐᓂᖓ ᑕᐃᒪᐃᒃᑲᔭᖅᑑᔭᕐᒪᑦ ᓯᕗᓂᒃᓴᒥ ᑭᖑᒃᐸᒐᓱᐋᕐᕕᐅᔪᖅ 7 ᒪᑐᐃᖅᑕᐅᒃᑲᓂᖅᓯᒪᓕᕐᒪᑦ. 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᐅᖃᓚᐅᕐᒪᑕ ᐃᓱᒫᓗᑎᖃᕐᓂᕐᒥᖕᓂᑦ ᑕᐃᒃᑯᐊ ᐃᖃᓗᒃᑕᐅᔪᓂᑦ 

ᐊᑑᑎᖃᑦᑎᐊᓕᖅᑎᑦᑎᓂᑦ ᐋᖅᑭᒋᐊᖅᑕᐅᓂᖏᑦ ᐅᓄᖅᓯᓂᖅᓴᐅᔪᓐᓇᕐᒪᑕ ᑕᕝᕙᓂᑦᑕᐃᓐᓈᖅᑐᑦ ᐃᖃᓗᐃᑦ 

ᐊᒃᓱᕈᑎᑕᐅᓂᖏᓐᓂᑦ ᐊᒻᒪᓗ ᑕᒪᓐᓇ ᐋᖅᑭᒋᐊᖅᑕᐅᓂᖓ ᐅᓂᒃᑳᖅᓯᒪᔪᓕᐊᕆᔭᐅᔭᕆᐊᓕᐅᒐᓗᐊᖅ ᐃᒻᒥᒃᑰᖓᓗᓂ 

ᐅᕙᖔᕐᓗᓂ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ ᖃᐅᔨᒪᒋᐊᖅᑕᔪᑎᒋᓗᓂᒋᑦ. 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᑐᑭᓯᔭᐅᑎᓐᓇᓱᐊᒃᑲᓐᓂᕐᓗᓂ ᑕᐃᒃᑯᓄᖓ ᓴᓇᕕᖕᓄᑦ 

ᑐᒃᓯᕋᐅᑎᖏᑦ ᑲᔪᓯᖕᒪᑕ ᐃᒪᓐᓇᐅᖁᔨᓪᓗᑎᒃ ᐊᑐᓂ ᑭᖑᒃᐸᒐᓱᐋᕐᕕᐅᔪᖅ ᐅᕙᓂ ᐊᒡᒍᕐᒥ ᐱᕕᒃᓴᐅᑎᑕᐅᔪᑦ 

ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᖓ ᐱᓲᖑᖕᒪᑕ 5% ᐊᖏᒡᓕᒋᐋᕈᑎᖓᓂᑦ ᐅᓄᕐᓂᖏᑕ ᐃᖃᓗᒃᑕᐅᔪᓐᓇᖅᑎᑕᐅᔪᑦ 

ᐅᕙᖓᑦ ᐊᐅᓚᑦᑎᓂᕐᒥᑦ ᐱᔭᕆᒃᓯᔾᔪᑎᓕᐋᕆᓯᒪᔪᑦ ᖃᐅᔨᓴᖅᓯᔾᔪᑎᓂᑦ ᐊᖑᓇᓱᐊᖅᑕᐅᖁᓪᓗᒋᑦ ᐃᓱᒪᓕᐅᕈᑎᖃᕐᓂᕐᒧᑦ 

ᒪᓕᑕᐅᖁᔭᐅᔪᓂᑦ ᓴᓇᔭᐅᖏᓐᓂᑦ, ᐊᒻᒪᓗ ᑕᐃᒃᑯᐊ ᐃᓘᓐᓇᑎᒃ ᐊᒥᓱᕌᒃᑕᐅᔪᓐᓇᕐᓂᖏᓐᓂᑦ ᐱᓯᒪᔪᑦ ᐃᓗᐊᓂ ᐊᑐᓂ 

ᐊᒡᒍᕐᒥ ᐱᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᑦ ᑭᖑᒃᐸᒐᓱᐋᕐᕕᐅᔪᖅ ᐱᓲᖑᖕᒪᑕ 5% ᐊᖏᒡᓕᒋᐊᕈᑎᓂᑦ, 

ᑕᒃᑯᐊᓗ ᐊᑐᕆᐊᖃᕋᓗᐋᕆᓪᓗᑎᒃ ᑕᐅᕗᖓ ᕿᑭᖅᑖᓗᑉ ᐃᑭᕋᓴᖓᑕ ᐱᖓᖕᓇᖓᓄᑦ. 
o ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ ᐃᑲᔪᖅᓱᐃᓚᐅᕐᒪᑕ ᐱᖃᓯᐅᑎᔭᐅᓂᖓᓂᑦ 5% 

ᐋᖅᑭᒋᐊᖅᑕᐅᓂᖓᓂᑦ ᐅᑯᓇᓂ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ, ᑭᓯᐊᓂ ᐃᓕᓴᕆᔭᐅᓪᓗᑎᒃ 

ᑎᑎᕋᒃᓯᒪᔪᓅᖅᑕᐅᔭᕆᐊᖃᕐᓂᖏᑦ ᖃᓄᖅ ᐱᔭᕆᒃᑕᐅᔾᔪᑎᖏᑦ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ 

ᐃᓱᒪᓕᐅᕈᑎᒋᔭᐅᓚᐅᕐᒪᖔᑕ. 
o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᐃᒪᓐᓇᐃᓘᖁᔨᓚᐅᕐᒪᑦ ᑖᒃᑯᐊ ᐅᓄᕐᓂᖏᑦ 

ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐅᖃᐅᑎᒋᔭᐅᑦᑎᐊᕈᓐᓇᕐᒪᑕ ᐱᖃᓯᐅᑎᔭᐅᓗᓂ ᐊᖑᓇᓱᐊᖅᑕᐅᖁᓪᓗᒋᑦ 

ᐃᓱᒪᓕᐅᕈᑎᖃᕐᓂᕐᒧᑦ ᒪᓕᑕᐅᖁᔭᐅᔪᓄᑦ ᓴᓇᔭᐅᔪᑦ ᐊᒻᒪᓗ ᐃᖃᓗᒃᑕᐅᔪᑦ ᐊᑑᑎᖃᑦᑎᐊᓕᖅᑎᑕᐅᓂᖏᑦ 

ᐋᖅᑭᒋᐊᖅᑕᐅᓪᓗᑎᒃ. 

 

ᐊᓯᖏᑦ ᓄᑖᙳᕆᐊᕈᑏᑦ 
ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᖅ (EVM) ᐊᒻᒪᓗ ᓯᒡᔭᕐᒨᖓᔪᑦ ᐅᓂᒃᑳᖅᓯᒪᔪᓕᐊᕆᔭᐅᓂᖏᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᔭᐅᑎᑦᑎᓚᐅᕐᒪᑕ ᐊᖑᒻᒪᑎᒋᐊᓕᕈᑎᒥᒃ ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᕐᒥ 

ᐊᒻᒪᓗ ᓯᒡᔭᕐᒨᖓᔪᓂᑦ ᐅᓂᒃᑳᓕᐅᓂᕐᓂᑦ ᐱᒋᐊᖅᑎᑦᑎᔾᔪᑎᓂᑦ. 

• ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᖅ ᐃᒪᐃᓐᓇᕐᒥ ᐅᒥᐊᕐᔪᐊᑦ, ᑕᒪᓐᓇᓗ ᐃᓱᒪᖅᓲᑎᖃᓇᖅᖢᓂ, 

ᐊᑐᖅᑕᐅᔪᓐᓇᕐᓇᓂ ᐃᖃᓗᒐᓱᐊᖅᑐᖃᒃᑎᓪᓗᒍ ᐃᓗᐊᓂ ᓄᓇᕗᑦ ᐊᒻᒪᓗ ᓄᓇᕕᐅᑉ ᓄᓇᓕᖃᕕᐅᓕᖅᑐᑉ ᐃᒪᖏᓐᓂ. 

ᐊᑐᕐᓗᒍ ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᖅ ᐊᓯᕈᒃᑕᐅᔪᓐᓇᕋᔭᕐᒪᑦ ᑲᑎᒪᔨᒃᑯᑦ 

ᐃᓱᒪᓕᐅᕈᑎᖏᓐᓄᑦ ᐊᑐᖅᑕᐅᔪᓐᓇᖁᓪᓗᒍ ᓯᕗᓂᒃᓴᑦᑎᓐᓂ. 

• ᐊᔾᔨᐸᓗᒋᓗᓂᐅᒃ, ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᖅ ᐊᒻᒪᓗ ᓯᒡᔭᕐᒨᖓᔪᑦ ᐅᓂᒃᑳᓕᐊᕆᓯᒪᔪᑦ 

ᐊᑐᖏᒻᒪᑕ ᐅᓯᖏᐋᕐᓂᕐᒧᑦ ᐊᑯᑭᑦᑑᕐᒥ. 

• ᓯᒡᔭᕐᒨᖓᔪᑦ ᐱᓕᕆᔾᔪᑎ ᐱᖃᕐᓂᐊᕐᒪᑦ ᐱᖁᔭᒃᑰᕆᐊᖃᒃᑎᑕᐅᓂᐋᕐᒪᑦ ᐊᒻᒪᓗ ᐃᓱᒪᖅᓲᑎᒋᔭᓗᐅᑎᒃ ᑭᓱᑯᑦᑎᖏᑦ: 

o ᑐᓚᒃᑕᕐᕕᖕᒦᑦᑐᑦ ᐴᖅᑲᒃᓯᒪᔪᑦ ᐃᓗᓕᖃᕐᓗᑎᒃ (ᐊᒻᒪᓗ ᐅᖁᒪᐃᓂᖅᓯᐅᖅᑕᐅᓯᒪᓗᑎᒃ ᓴᓇᕕᖁᑎᒧᑦ 

ᑭᖑᒃᐸᖁᑎᒋᔭᐅᔪᑐᐊᑦ) ᐃᒻᒥᓂᖅᓱᖅᑐᓄᑦ ᐱᔨᑦᓯᕈᑎᖃᒃᐸᒃᑐᑦ ᐱᖁᔭᒃᑰᕆᐊᖃᒃᑎᑕᐅᓂᐋᕐᒪᑕ.  

o ᐳᖅᑲᒃᓯᒪᔪᑦ ᖃᐅᔨᓴᖅᑕᐅᓂᖏᑦ ᐃᓱᒪᓕᐅᕈᑎᒋᔭᐅᔭᕆᐋᖃᕐᓂᐊᖅᑐᑦ “ᖁᐋᖅᑎᑕᐅᓯᒪᔪᑦ ᐅᖁᒪᐃᓂᓕᒫᖏᑦ” 

ᐃᓘᓐᓇᑎᒃ ᓂᐅᕕᐊᒃᓴᐃᑦ ᖃᓄᐃᑦᑑᓂᖏᑦ ᐱᖁᔭᒃᑰᕆᐊᖃᒃᑎᑕᐅᓂᐊᕐᒥᖕᒪᑕ. 

o ᑕᐅᕗᖓᒃᑲᓐᓂᖅ ᕿᒥᕐᕈᔭᐅᒃᑲᓂᕆᐊᖃᕐᓂᐊᕐᒪᑕ ᐃᓱᒪᓕᐅᕈᑎᒋᔭᐅᖁᓪᓗᒍ ᖃᓄᑎᒋᐅᓂᖓ 

ᐃᒪᐃᔭᖅᑕᐅᓂᖓ (ᐅᕝᕙᓘᓐᓃᑦ ᐊᐅᒃᓯᐊᕆᔭᐅᓂᖓ) ᐅᖁᒪᐃᓂᖓ ᐃᓱᒪᖅᓲᑎᒋᔭᐅᔪᓐᓇᖅᑐᖅ. 

• ᐱᑕᖃᕐᓂᐋᕐᒪᑦ 1 ᐊᕐᕌᒍᒥᑦ ᖃᐅᔨᓇᓱᐊᕈᑎᐅᑉ ᐱᓕᕆᐋᕆᔭᐅᕙᓪᓕᐋᓂᖓ ᐅᑯᐊ ᓯᒡᔭᒨᖓᔪᑦ ᐱᓕᕆᔾᔪᑎ ᐊᒻᒪᓗ 

ᐅᒥᐊᕐᔪᐊᑦ ᐱᑎᑕᐅᓂᐋᕐᒥᔪᑦ 60 ᐅᓪᓗᓂᑦ ᐅᖃᐅᑎᔭᐅᕕᖃᕐᓗᑎᒃ ᓯᕗᓂᖓᓂ ᑖᔅᓱᒪ ᐱᓕᕆᔾᔪᑎᐅᑉ 

ᐊᑐᓕᕐᓂᐋᖅᑐᑉ. 

• ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑦ (NRL) ᐃᑲᔪᖅᓱᐃᓚᐅᕐᒪᑦ ᑕᒪᒃᑯᐊ ᐃᓚᖏᑦ ᖃᓄᐃᓕᖓᓂᖏᑕ 

ᓯᒡᔭᕐᒨᖓᔪᑦ ᑭᓱᑯᑦᑎᖏᑦ ᐃᓱᒪᖅᓲᑎᒋᔭᐅᖕᒪᑕ. 

o ᑐᑭᓯᓇᖅᓯᑎᑕᐅᓪᓗᑎᒃ ᑕᒃᑯᐊ ᑭᖑᒃᐸᓕᕆᕕᐋᓗᐃᑦ, ᑕᒪᒃᑯᐊᓗ ᓴᕐᕋᒋᐊᖅᓯᒪᓇᑎᒃ ᑭᓱᒃᓴᖁᑎᑦ 

ᓂᐅᕕᐊᖑᑎᑕᐅᓱᑦ ᓱᕐᕋᒃᓯᒪᓇᑎᒃ ᑭᓱᒃᓴᖁᑎᑦ ᐊᒻᒪᓗ ᐅᖁᒪᐃᓂᓚᕆᖏᑎᒎᖅᑎᑕᐅᓪᓗᑎᒃ, 

ᖃᐅᔨᓴᖅᑕᐅᔭᕆᐋᑐᔾᔮᖏᒻᒪᑕ. 

o ᐅᖃᒃᖢᓂᓗ ᐱᒻᒪᕆᐋᓗᓂᕋᒃᖢᓂᐅᒃ ᐱᔭᐅᑎᑦᑎᔭᕆᐊᖃᕐᓂᖅ ᓈᕆᔪᒥᑦ ᐊᒻᒪᓗ ᓇᓚᐅᓗᒋᑦ 

ᐅᔾᔨᕆᔭᐅᑎᓪᓗᒋᑦ ᖃᐅᑕᒪᑦ ᒪᓕᒡᓗᒍ ᓴᕐᕋᒃᑎᑦᑎᖏᒻᒪᑦ ᐱᓕᕆᔪᓐᓇᐅᑎᐅᑉ ᒪᓕᑦᑕᐅᖁᔭᖏᓐᓂᑦ. 

• ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓐᓇᖅᑐᑦ ᐅᖃᓚᐅᕐᒪᑕ ᐃᓱᒫᓗᑎᒋᔭᒥᖕᓂᑦ ᕿᓚᒻᒥᐅᓂᖓᑕ ᐱᒋᐊᖅᑎᑕᐅᓂᖓᑕ 

ᐊᑐᓕᖅᑎᑕᐅᕙᓪᓕᐋᓂᖓ ᐊᒻᒪᓗ ᐅᔾᔨᕆᔭᐅᓗᐋᙳᐋᖅᑐᑦ ᐊᐱᖅᑯᑏᑦ ᐊᒻᒪᓗ ᐃᓱᒫᓗᑎᒋᔭᐅᔪᑦ. 

o ᐊᐅᓚᔾᔪᑎᑐᖏᑕ ᐃᓱᒪᒃᓴᖅᓯᐅᕈᑎᒋᔭᐅᓂᖏᑦ ᖃᓄᖅ ᑖᓐᓇ ᐊᑑᕈᓐᓇᕐᓂᐊᕐᒪᖓᑦ ᐊᒻᒪᓗ ᐃᓚᒃᑲᓂᖏᓐᓂᑦ 

ᐊᑭᖏᓐᓂᑦ ᐊᑭᓕᕆᐋᖃᕐᓂᐋᓕᕐᓗᒋᑦ. ᐱᑕᖃᕐᓂᐋᖅᐹ ᐃᓚᓕᐅᑎᒃᑲᓐᓂᖅᑐᒦᑦ ᐱᓕᕆᓇᓱᐋᕐᓂᕐᒧᑦ ᐊᒻᒪᓗ 

ᐱᕕᖃᕐᓂᕐᒧᑦ ᑭᒡᓕᓕᓯᒪᔾᔪᑎᓃᑦ? 

o ᐊᐃᑉᐹᓂ ᐱᓕᕆᒋᐊᕐᓃᑦ ᑐᑭᓯᓇᑦᑎᐊᖏᒻᒪᑕ – ᑕᐅᕗᖓᒃᑲᓐᓃᖅ ᐅᖃᖃᑎᒌᒍᑎᑕᖃᕐᓂᐋᖅᐹ ᕿᒥᕐᕈᔨᒥᑦ 

ᓴᓇᕕᖁᑏᑦ ᐸᕐᓇᒃᓯᒪᔭᖏᓐᓃᑦ? 

o ᐃᑲᔪᖅᓱᐃᖕᒪᑦ ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᔾᔪᑎᖓᓂᑦ, ᐃᒪᓐᓇᐅᓂᐋᙱᑐᐊᖅᐸᑕ 

ᐱᖁᔭᒃᑰᕆᐊᖃᒃᑎᑕᐅᓂᐊᙱᑐᐊᖅᐸᑕ. 

o ᑐᑭᓯᓇᑦᑎᐊᖏᑦᑐᖅ ᖃᖓᒃᑯᑦ ᓇᓗᓇᐃᖅᓯᑦᑎᐊᕐᓂᖅ ᐊᑐᓕᖅᑎᑦᑎᕕᐅᔪᖅ ᐅᓪᓗᖓ ᖃᖓᒃᑰᓂᐊᕐᒪᖓᑦ. 

ᑖᓐᓇ ᐅᖃᒃᓯᒪᓂᖔ “ᖃᐅᔨᓇᓱᐊᕈᑎ” ᑎᑭᐅᒪᕚ ᐅᕗᖔ ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ 

ᖃᐅᔨᒪᒋᐋᖅᓯᓂᕐᒨᖓᕚ? ᑐᒃᓯᕋᓚᐅᕐᒪᑦ ᑕᐃᒃᑯᐊ ᓯᕗᓪᓕᖅᐹᖅᓯᐅᑎᑦ ᒪᓕᒃᑕᐅᖁᔭᐅᔪᑦ ᐊᒻᒪᓗ 

ᑕᑕᑎᕆᐋᓕᑦ ᑐᓂᐅᖅᑲᒃᑕᐅᖁᔭᐅᓪᓗᑎᒃ ᐅᑯᓄᖓ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ 

ᑲᑎᒪᔨᕋᓛᖏᓐᓄᑦ ᐃᓚᒋᔭᐅᔪᑦ ᕿᒥᕐᕈᔪᓐᓇᕕᖃᖁᓪᓗᒋᑦ. 

• ᐃᒃᓯᕙᐅᑕᖅ ᐅᖃᓚᐅᕐᒪᑦ ᑕᐃᓐᓇ ᖃᐅᔨᓇᓱᐊᕈᑎ ᑐᕌᖓᖕᒪᑦ ᓯᒡᔭᕐᒨᖓᓂᖓ ᑭᓱᑯᑦᑎᖓᑕ, ᓇᓗᓇᐃᖅᑕᐅᖁᓪᓗᒍ 

ᐊᓯᕈᒃᑐᖃᑐᐃᓐᓇᕆᐋᖃᕐᓂᖓᓂᑦ ᖃᐅᔨᓴᒐᒃᓴᓕᐅᑐᖃᕆᐋᖃᕐᓂᖓᓂᑦ ᐊᓯᒃᑲᓐᓂᖏᓐᓂᓪᓗ, ᐊᒻᒪᓗ ᑕᐃᓐᓇ 

“ᖃᐅᔨᓇᓱᐊᕈᑎ” ᐅᖃᐅᑎᖃᖏᒻᒪᑦ ᐱᖁᔭᒃᑰᕆᐊᖃᒃᑎᑕᐅᔪᑦ ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᖅ 

ᓯᕗᓂᒃᓴᒥ.  

o ᑕᐅᕗᖓᒃᑲᓐᓂᖅ, ᐃᒃᓯᕙᐅᑕᖅ ᐱᓕᕆᔪᒪᓕᓚᐅᕐᒪᑦ ᐃᒪᓐᓇᐃᓘᕈᒪᓪᓗᓂ: 

o ᐱᓕᕆᐊᖃᓪᓗᐋᑕᕈᒪᓪᓗᓂ ᐊᑐᓕᖅᑎᑦᑎᓂᕐᒧᑦ ᐊᐱᖅᑯᑎᓂᑦ ᐊᒻᒪᓗ ᓴᓕᑦᑎᐊᖅᑐᓂᑦ ᐊᐅᓚᔾᔪᑎᓄᑦ 

ᐱᔭᐅᓯᒪᔭᕆᐋᖃᒃᑎᑕᐅᔪᓂᑦ ᐱᔭᐅᑎᑦᑎᕙᒃᑐᓂᑦ ᐱᔨᑦᓯᕈᑎᓂᑦ. 

o ᓇᒃᓯᐅᔾᔨᓗᓂ ᒪᓕᒃᑕᐅᖁᔭᐅᔪᓂᑦ ᑎᑎᕋᒃᓯᒪᔪᓂᑦ ᐅᑯᓄᖓ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᓄᑦ ᐃᓚᒋᔭᐅᔪᓄᑦ ᕿᒥᕐᕈᔭᐅᖁᓪᓗᒋᑦ, ᐊᒻᒪᓗ ᓇᓗᓇᐃᕐᓗᒋᑦ ᐊᐃᑉᐹᓂ 

ᐱᕆᐊᕆᔭᐅᔭᕆᐋᓕᑦ ᐱᓕᕆᖃᑎᖃᕐᓂᕐᒨᖓᓂᖏᑦ ᐱᔨᑦᓯᕈᑎᓂᑦ ᐱᔭᐅᑎᑦᑎᕙᒃᑐᓄᑦ. ᐱᔭᐅᑎᑦᑎᓗᓂ 

60 ᐅᓪᓗᓂ ᑐᓴᖅᑎᓪᓗᒋᑦ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐊᐅᓚᔾᔪᑎᑦ 

ᖃᓄᐃᓕᖓᓂᖏᑦ ᐋᖅᑭᒃᓱᖅᑕᐅᓯᒪᓕᑐᐋᖅᐸᑕ.  

ᐱᓕᕆᔪᓐᓇᐅᑎᑦ ᒪᓕᒃᑕᐅᖁᔭᖏᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᔭᐅᑎᑦᑎᓚᐅᖅᐳ ᐅᖑᒻᒪᑎᒋᐊᓕᖅᑎᑦᑎᔾᔪᑎᒋᔭᒥᖕᓂᑦ ᐊᑑᑎᖃᕐᓂᖅᐸᓂ ᐊᓯᕈᐃᓂᐅᔪᓂ 

2026−ᒥ ᖃᓄᐃᓕᖓᓂᖏᓐᓂᑦ ᐱᔪᓐᓇᐅᑎᖏᑕ. 

• ᐃᓚᓯᓪᓗᑎᒃ ᐱᔪᓐᓇᐅᑎᖃᒃᑎᐅᔪᑦ ᐱᔪᓐᓇᖁᓪᓗᒋᑦ ᐅᓄᖅᑐᓂᑦ ᐊᒥᓲᓇᕆᔪᓐᓇᕐᓃᑦ ᖃᓄᐃᑦᑑᓂᖏᓄᑦ ᕿᑭᖅᑖᓗᑉ 

ᐃᑭᕋᓴᖓᑕ ᐱᖓᓐᓇᖓᓂ ᐅᓂᒃᑳᓕᐊᕆᔭᐅᖁᓪᓗᒋᑦ ᓴᓂᕐᕙᒃᑕᐅᓂᖏᑕ ᖃᓄᐃᑦᑑᓂᖏᑦ ᐃᖃᓗᒐᓱᐋᖅᑕᐅᔪᑦ 

ᐅᖃᕕᒋᔭᐅᓂᖓᑕ ᑎᑎᕋᒃᑕᐅᕕᖓᓂ ᐅᓂᒃᑳᖅᓯᒪᑦᑎᐊᖅᑐᓂ. 

• ᐃᓚᓯᓪᓗᓂ ᐅᓂᒃᑳᓕᐊᕆᔭᐅᔭᕆᐋᖃᕐᓗᑎᒃ ᐱᔭᐅᔪᑦ ᐅᑯᓇᓂ ᑭᖑᒃᐸᒐᓱᐋᕐᕕᐅᔪᖅ 5 ᑎᑭᓪᓗᒋᑦ 

ᑭᖑᒃᐸᒐᓱᐋᕐᕕᐅᔪᖅ 5 ᐊᒡᒍᕐᒥ ᐅᕝᕙᓘᓐᓃᑦ ᑭᖑᒃᐸᒐᓱᐋᕐᕕᐅᔪᖅ 5 ᐅᖅᑯᕐᒥ ᐅᖃᕕᒋᔭᐅᓂᖓᑕ ᑎᑎᕋᒃᑕᐅᕕᖓᓂ 

ᐅᓂᒃᑳᖅᓯᒪᑦᑎᐊᖅᑐᓂ. 

• ᐃᓚᓗᒍ ᐅᓂᒃᑳᓕᐅᕆᐊᖃᕐᓂᕐᒥᑦ ᑲᓕᑕᐅᔪᓂᑦ ᑭᖑᒃᐸᒐᓱᐋᕐᕕᐅᔪᖅ 5−ᒥ ᑕᐃᒃᑯᐊ ᐃᑳᖅᓯᔪᑦ ᑎᑎᖅᓯᒪᓂᖓᓂᑦ 

ᐊᑯᓐᓂᖏᓐᓂ ᑭᖑᒃᐸᒐᓱᐋᕐᕕᐅᔪᖅ 5 ᐊᒡᒐᐊᓂ ᐊᒻᒪᓗ ᑭᖑᒃᐸᒐᓱᐋᕐᕕᐅᔪᖅ 5 ᐅᖅᑯᐊᓂ ᐅᖃᕕᒋᔭᐅᓂᖓᑕ 

ᑎᑎᕋᒃᑕᐅᕕᖓᓂ ᐅᓂᒃᑳᖅᓯᒪᑦᑎᐊᖅᑐᓂ. 

• ᐃᓚᓗᒍ ᓄᑖᒥᑦ ᐱᒋᐊᕐᕕᒃᓴᖓᓂᑦ ᑎᑎᖅᓯᓯᒪᓗᓂ ᐋᖅᑭᑦᑎᐊᖅᓯᒪᔭᕆᐋᓕᖕᓂᑦ ᓈᒻᒪᒃᑎᕈᑎᓂᑦ ᐊᒻᒪᓗ 

ᖃᓄᐃᓕᖓᓂᖏᓐᓂᑦ ᑕᒪᒃᑯᓂᖓ ᐊᐅᓚᓂᕆᔭᖏᓐᓂᑦ ᐊᒻᒪᓗ ᐊᐅᓚᔾᔪᑎᖏᑦ ᐅᐋᔭᒨᖅᑐᑦ ᑕᕐᕆᔮᒃᓴᓕᐅᕈᑎᒃᑯᑦ 

ᖃᐅᔨᒪᒋᐋᖅᓯᔪᑎᒃᑯᑦ, ᖃᐅᔨᒪᓗᒋᑦ ᑕᐃᒃᑯᐋᓪᓗᐋᖑᓂᖅᓴᐃᑦ ᐱᔭᐅᓯᒪᔭᕆᐋᖃᒃᑎᑕᐅᔪᑦ ᐅᑯᓇᓃᒃᑲᔭᕐᒪᑕ 

ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᔾᔪᑎᓂ ᒪᓕᒃᑕᐅᖁᔭᐅᔪᓃᒃᑲᔭᕐᒪᑕ. 

• ᐃᓚᔭᐅᓗᓂ ᓄᑖᒥᑦ ᐱᒋᐊᕐᕕᒃᓴᒥᑦ ᐱᔭᕆᐋᖃᕐᓂᖓᓄᑦ ᑕᒪᒃᑯᓂᖓ ᐊᑐᕐᓗᓂ ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ 

ᖃᐅᔨᒪᒋᐋᖅᓯᔾᔪᑎᒥᑦ ᐱᐅᒃᓴᕐᓗᓂ. 

ᑭᖑᒃᐸᒐᓱᐋᕐᕕᐅᔪᖅ 7 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᔭᐅᑎᑦᑎᓚᐅᕐᒪᑕ ᐊᖑᒻᒪᑎᒋᐋᕈᑎᓂᑦ ᒪᑐᐃᖅᑕᐅᑲᓂᑐᐃᓐᓇᕆᐊᖃᕐᓂᖓᓄᑦ 

ᑭᖑᒃᐸᒐᓱᐋᕐᕕᐅᔪᖅ 7. 

• ᐅᖃᐅᓯᖃᒃᑐᑦ ᐅᑯᓂᖓ 9.4% ᓴᓂᕐᕙᒃᑕᐅᔪᑦ ᐅᑯᓄᖓᕐᓗᒋᑦ ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ 

ᑭᖑᒃᐸᓕᕆᕕᖓᑕᒃ ᓴᓇᕕᖓᑖᓄᑦ (PEIASC), ᒥᓂᔅᑕ ᐃᓱᒪᒃᓴᖅᓯᐅᕈᑎᖃᓚᐅᕐᒪᑦ 

ᐊᑐᖅᑕᐅᔪᓐᓇᑐᐃᓐᓇᕆᐊᖃᕐᓂᖏᓐᓂᑦ ᓴᓂᕐᕙᒃᑕᐅᓗᑎᒃ ᐃᒻᒥᒃᑰᖓᓂᖓᓄᑦ 10 ᐊᑑᑎᖓᓄᑦ, ᐊᒻᒪᓗ 

ᑐᒃᓯᕋᐅᑎᒋᔭᐅᓯᒪᓪᓗᓂ ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ ᑭᖑᒃᐸᓕᕆᕕᖓᑕ ᓴᓇᕕᖁᑕ (PEIASC) 

ᑐᓴᐅᒪᔾᔪᑎᒃᓴᖃᑦᑎᑦᑎᖁᓪᓗᒍ ᑕᒪᒃᑯᓄᙵᖓᔪᓂᑦ. 

• ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ ᑭᖑᒃᐸᓕᕆᕕᖓᑕ ᓴᓇᕕᖁᑕ ᓂᕈᐋᓚᐅᕐᒪᑦ ᑐᓂᓯᔪᒪᓇᓂ ᑐᒃᓯᕋᐅᑎᒥᑦ, 

ᐊᒡᓚᑦ ᐃᓚᒃᑲᓂᖏᓐᓂᑦ ᑐᓴᐅᒪᔾᔪᑎᒃᓴᓂᑦ ᑐᕌᖓᔪᓂᑦ ᐱᓕᕆᐊᒃᓴᒧᑦ ᑮᓇᐅᔭᖃᑦᑎᑕᐅᓯᒪᔪᓂᑦ ᓴᓂᕐᕙᐃᓂᖏᑎᒍ 

ᐊᕐᕌᒍᓚᐅᖅᑐᓂ, ᑖᒃᑯᓇᙵᓪᓗ ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ ᑐᓴᖅᑕᐅᑎᑦᑐᒪᓚᐅᖅᖢᓂᒋᑦ ᐅᑭᐅᖅᑕᖅᑐᕐᒥ 

ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓄᑦ ᐃᓚᒋᔭᐅᔾᔪᑎᖏᓐᓄᑦ. 

• ᒥᓂᔅᑕᐅᓪᓗ ᑕᐅᕗᖓᒃᑲᓐᓂᖅ ᐃᓱᒪᒃᓴᖅᓯᐅᕈᑎᒋᔪᒪᑦᑎᐋᖅᖢᓂᒋᑦ ᖃᓄᐄᓗᕈᑎᒋᔪᒪᖕᒪᖔᕐᒥᒋᑦ ᓴᓂᕐᕙᐃᓂᕆᔭᓂ. 

• ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐅᑯᓄᖓ ᑭᖑᒃᐸᒐᓱᐋᕐᕕᐅᔪᖅ 7−ᒧᑦ ᐋᖅᑭᒃᑕᐅᓂᐊᕐᒪᑕ 

ᐊᑕᐅᑦᑎᒃᑰᖃᑎᒋᔭᐅᓗᑎᒃ ᐅᑯᓄᖓ ᑭᖑᒃᐸᒐᓱᐋᕐᕕᐅᔫᖕᓄᒃ 4-6−ᓄᒃ, ᑐᓴᖅᑕᐅᑎᑕᐅᓗᑎᒃ ᐅᑯᓄᖓ ᐊᐅᓚᑦᑎᓂᕐᒥᑦ 

ᐱᔭᕆᒃᓯᔾᔪᑎᓕᐋᕆᓯᒪᔪᑦ ᖃᐅᔨᓴᖅᓯᓂᑦ ᐅᒃᑐᕋᒃᑕᐅᓯᒪᔪᑦ ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᒥᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᖃᓄᐃᑦᑐᑐᐃᓐᓇᕐᓂᑦ ᐃᓱᒪᓕᐅᕈᑎᖃᒃᑐᖃᑉᐸᑦ ᒪᑐᐃᖅᑕᐅᒃᑲᓐᓂᕐᓂᖓᓄᑦ 

ᑭᖑᒃᐸᒐᓱᐋᕐᕕᐅᔪᖅ 7, ᐊᒻᒪᓗ ᑐᕌᖓᔪᓂᑦ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᓄᑦ, ᑐᓴᖅᑕᐅᑎᑕᐅᓂᐋᕐᒪᑕ 

ᐊᑕᐅᑦᑎᒃᑰᖃᑕᐅᓗᑎᒃ ᓴᓂᕐᕙᒃᑕᐅᔪᓄᑦ ᐃᓱᒪᓕᐅᕈᑎᔭᒋᔭᐅᔪᓄᑦ. 

• ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ ᑭᖑᒃᐸᓕᕆᕕᖓᑕ ᓴᓇᕕᖁᑕ ᑐᑭᓯᓇᖅᓯᑎᑦᑎᓚᐅᕐᒪᑦ ᓇᒦᓐᓂᖓᓂᑦ 

ᐅᑯᐊ ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ ᑭᖑᒃᐸᓕᕆᕕᖓᑕᒃ ᓴᓇᕕᖓ ᐊᒻᒪᓗ ᐳᕆᓐᔅ ᐃᐊᑦᐅᐊᑦ 

ᕿᑭᖅᑕᖓᑕ ᒐᕙᒪᖓ ᑖᔅᓱᒪᓂ ᐱᓕᕆᐊᕆᔭᐅᔪᒥ. 

o ᐃᒪᓐᓇᐅᑎᓪᓗᒋᑦ ᓴᓂᕐᕙᒃᑕᖏᑦ ᐃᑲᔪᖅᓱᐅᑎᓪᓗᒋᑦ ᖃᐅᔨᓇᓱᐊᖅᑎᑦ ᖃᐅᔨᓇᓱᐊᖅᑕᖓᓂ, 

ᖃᐅᔨᓇᓱᐊᖅᑎᑦ ᖃᐅᔨᓇᓱᐋᖅᑕᖏᓐᓅᖓᑎᑕᐅᓚᐅᖏᒻᒪᑕ, ᐱᑕᖃᖃᑦᑕᖅᓯᒪᓪᓗᓂ ᖃᓄᐃᑦᑐᑐᐃᓐᓈᓗᖕᓂᑦ 

ᐊᓯᖏᓐᓂᑦ ᐃᓕᕆᐊᒃᓴᓂᑦ ᐃᑲᔪᖅᓱᖅᑕᐅᔪᖃᖃᑦᑕᖅᓯᒪᓪᓗᓂ ᐊᑐᓚᐅᖅᑐᓂ ᐊᕐᕌᒍᖃᑦᑕᓚᐅᖅᑐᓂ. 

o ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ ᑭᖑᒃᐸᓕᕆᕕᖓᑕ ᓴᓇᕕᖁᑕ ᐋᖅᑭᒃᓯᔪᓐᓇᕐᒪᑦ 

ᐊᑑᑎᖃᑦᑎᐋᖅᑐᒥᑦ ᑐᒃᓯᕋᐅᑎᒥᑦ, ᑭᓯᐊᓂ ᐅᒃᐱᕈᓱᖏᒻᒪᑕ ᐅᐸᒍᑎᔪᓐᓇᕐᓂᖏᑦ ᐅᑭᐅᖅᑕᖅᑐᕐᒧᑦ 

ᑭᖑᒃᐸᖕᓄᑦ ᐅᑯᓇᓂ ᑭᖑᒃᐸᒐᓱᐋᕐᕕᐅᔪᓂᑦ 7 ᐊᓯᕈᒃᑕᐅᔪᓐᓇᕆᐋᖃᖏᑦᑐᑦ ᐅᑯᓄᖓ ᐅᑭᐅᖅᑕᖅᑐᕐᒥ 

ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ (NSAC) ᐃᓚᒋᔭᐅᔪᓄᑦ ᐃᑲᔪᖅᑕᐅᓂᕐᒥᑦ. 

ᑕᐃᒪᓐᓇᐅᓂᐅᓴᑐᐃᓐᓇᓕᖅᑎᑕᐅᔭᕆᐊᖃᕋᓗᐊᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ, 

ᑐᑭᓯᔭᐅᑦᑎᑕᐅᓇᓱᐋᒃᑲᓐᓂᕐᓗᓂ ᐅᑯᓇᙵᑦ ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓᓂ ᒥᓂᔅᑕ ᕕᐅᓪ ᐊᒻᒪᓗ ᒥᓂᔅᑕ 

ᕼᑦᓴᓐ, ᑕᐃᒃᑯᐊᓗ ᓇᖕᒥᓂᖅ ᑲᑎᖃᑎᖃᓚᐅᖅᖢᑎᒃ ᒥᓂᔅᑕ ᑖᒻᑉᓴᓐᒥᑦ. 

o ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ ᑭᖑᒃᐸᓕᕆᕕᖓᑕᒃ ᓴᓇᕕᖓ ᐊᒻᒪᓗ ᐳᕆᓐᔅ ᐃᐊᑦᐅᐊᑦ 

ᕿᑭᖅᑕᖓᑕ ᒐᕙᒪᖏᑕ ᐃᖅᑲᓇᐃᔭᖓ ᐃᒪᓐᓇᐅᖕᒪᑦ ᓴᓂᕐᕙᐃᓂᖅᑕᖃᕐᒪᑦ ᐅᑯᓇᓂ ᑭᖑᒃᐸᒐᓱᐋᕐᕕᐅᔪᖅ 

7, ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓᑕ ᑲᔪᓯᔭᕆᐋᖃᕐᒪᑕ ᐱᖃᑦᑕᐃᓐᓇᕐᓗᑎᒃ ᐱᖏᓐᓂᑦ 9.4% ᓴᓂᕐᕙᒃᑕᐅᔪᓂᑦ. 

o ᐅᖃᓚᐅᕐᒪᑕ ᖁᕕᐊᓱᒃᑲᔭᕐᓂᕋᒃᖢᑎᒃ ᑐᓴᖅᑕᐅᑎᑦᑎᒐᔭᕈᑎᒃ ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ 

ᑭᖑᒃᐸᓕᕆᕕᖓᑕ ᓴᓇᕕᖁᑕ ᑎᑎᖃᖏᓐᓂᑦ ᑲᑎᒪᔨᕋᓛᓄᑦ. 

ᐃᒻᒥᒃᑰᖓᓂᖓ 10 ᐅᑯᓄᖓ ᐅᑭᐅᖅᑕᖅᑐᕐᒥ ᑭᖑᒃᐸᖕᓂᑦ ᖃᐅᔨᓇᓱᐊᕐᓂᕐᒧᑦ ᑐᙵᕕᒃ (NSRF) ᑭᖑᒃᐸᒐᓱᐋᕐᕕᐅᔪᖅ 4−ᒥ 

• ᒥᓂᔅᑕ ᐃᓱᒪᓕᐅᕈᑎᖃᓕᓚᐅᕐᒪᑦ ᓴᓂᕐᕙᐃᔪᒪᓂᕐᒥᑦ 1,500 ᑕᓐᔅ 2026-2027−ᒧᑦ ᐅᑯᓄᖓ ᑭᖑᒃᐸᒐᓱᐋᕐᕕᐅᔪᖅ 

4−ᒥ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ, ᑕᐃᒃᑯᐊᓗ, ᒫᓐᓇᒥᑦ ᐱᒋᐋᕐᓗᓂ, 1,500 ᑕᓐᔅ 

ᑐᓂᐅᖃᑦᑕᐅᓂᐋᓕᖅᖢᑎᒃ ᐃᒻᒥᒃᑰᖓᐅᕐᓗᑎᒃ ᐃᓘᓐᓇᑎᒃ ᓴᓂᕐᕙᒃᑕᐅᔪᓄᑦ ᐱᓯᒪᔨᐅᔪᓂᑦ ᐅᕙᓂ 

ᑭᖑᒃᐸᒐᓱᐋᕐᕕᐅᔪᖅ 4−ᒥ ᒪᓕᒡᓗᒋᑦ ᐱᖃᖃᑎᒌᖕᓂᕐᒧᑦ ᐊᑑᑎᖃᕐᓂᖅᐹᖑᓂᖏᑦ. 

ᓄᖑᑕᐅᑎᑦᑎᑕᐃᓕᒪᓂᖅ ᐊᒻᒪᓗ ᓴᐳᒻᒥᒃᓯᓂᖅ (C&P) 

• ᓄᖑᑕᐅᑎᑦᑎᑕᐃᓕᒪᓂᖅ ᐊᒻᒪᓗ ᓴᐳᒻᒥᒃᓯᓂᖅ (C&P) ᐱᔭᐅᑎᑦᑎᓚᐅᕐᒪᑦ ᐊᖑᒻᒪᑎᒋᐊᕈᑎᓂᑦ ᒪᓕᒃᑕᐅᑎᑦᑎᓂᕐᒧᑦ 

ᐱᓕᕆᓂᐅᔪᓂᑦ ᐊᑐᓚᐅᖅᑐᓂ ᐊᕐᕌᒍᓂ. 

ᐃᒫᓂᑦ ᐅᓗᕆᐊᓇᙱᑦᑐᒦᓐᓂᖅ 

• ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐱᔭᐅᑎᑦᑎᓚᐅᕐᒪᑕ ᑐᓴᐅᒪᔾᔪᑎᒃᓴᓂᑦ ᐅᖃᐅᑎᖃᒃᑐᓂᑦ ᐊᑦᑕᕐᓇᖅᑕᐃᓕᒪᓂᕐᒥᑦ ᐃᒪᕕᖕᒥ. 

ᐃᓚᐅᔪᑦ 

ᓯᐅᕆ ᒐᓕᓐ – ᐃᖃᓗᖕᓄᑦ ᓂᕆᔭᒃᓴᓕᕆᔨᑦ ᑲᑐᔾᔨᖃᑎᒋᑦ ᐃᖅᑲᓇᐅᔭᖅᑏᑦ (FFAW) 

ᔫᓕᐋᓐ ᐅᕋᐃᔭᓐ – 3K North, ᐃᖃᓗᖕᓄᑦ ᓂᕆᔭᒃᓴᓕᕆᔨᑦ ᑲᑐᔾᔨᖃᑎᒋᑦ ᐃᖅᑲᓇᐅᔭᖅᑏᑦ (FFAW) 

ᑳᑐᕆᓐ ᕗᐃᑦ, ᑖᓂ ᔭᕗᐃᕐ, ᐊᒻᒪᓗ ᔨᒻ ᒋᕙᓐᔅ – Clearwater Seafoods 

ᐳᕈᔅ ᓵᑉᒪᓐ – ᑲᓇᑕᒥ ᑲᑐᔾᔨᖃᑎᒌᑦ ᑭᖑᑉᐸᓂ ᐱᕈᖅᓴᐃᔩᑦ  

ᑭᐅᕆ ᕗᓐᓂᐃᓪ – Ocean Choice International (ᐃᒪᕐᒥᐅᑕᕋᔭᐃᑦ ᐱᔭᐅᔪᒪᓂᖅᐹᑦ ᓄᓇᕐᔪᐋᓕᒫᒥ) 

ᒥᓯᐋᓪ ᒧᐸᑦ – MV Osprey 

ᕗᕋᐃᐊᓐ ᒪᒃᓇᒪᕋ, ᕗᕆᓐᑦ ᒪᒃᓇᒪᕋ, ᐊᒻᒪᓗ ᒫᒃ ᖁᐃᓐᓚᓐ – Newfound Resources Ltd. (ᓅᐸᓐᓛᓐ 

ᐱᓕᕆᒋᐊᕈᑎᒃᓴᓕᕆᔨᒃᑯᑦ ᑭᒡᓕᓕᓯᒪᔪᑦ) 

ᑑᓂ ᐅᕋᐃᑦ – ᒪᑭᕝᕕᒃ ᑎᒥᖁᑖ 

ᐊᓚᔅᑕᐃᕐ ᐅ’ᕋᐃᓕ – ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓇᖅᑐᑦ 

ᕗᖄᐃᓂ ᑎᕕᓂ – Oceans North (ᐃᒪᕕᖓ ᐊᒡᒍᕐᒥ) 

ᐹᑐᕆᒃ ᒪᕐᑎᓐ ᐊᒻᒪᓗ ᔨᐅᕆ ᐅᐋᕐᑦ – ᕿᑭᖅᑖᓗᒃ ᑎᒥᖁᑖ/ᕿᑭᖅᑖᓗᒃ ᐃᖃᓗᒐᓱᐊᖅᑐᓕᕆᔨᒃᑯᑦ ᑎᒥᖁᑖ 

ᑎᕆᒃ ᕙᑦᓗᕐ – ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ  

ᑯᕆᔅᑕᐳ ᒥᑦᓯᓪᒧᐊᕆ – St. Anthony Basin Resources Inc. (ᓴᐃᓐᑦ ᐊᑑᓂ ᐅᐋᓴᕐᕕᑖᕐᕕᒃ ᑎᒥᖁᑖ)  

ᕋᓐ ᔮᓐᓴᓐ – Torngat Fish Producers Co-operative Society Ltd. (ᑑᕐᖓᐃᑦ ᐃᖃᓗᓕᕆᔨᒃᑯᑦ ᑯᐊᐸᒃᑯᑦ ᑎᒥᖓᑦ) 

ᐃᐊᒪ−ᐅᕈᔅ ᒨᐱ – ᓄᓇᑦᓯᐋᕗᑦ ᒐᕙᒪᖓ 

ᐹᓪ ᓗᑐᕐ ᐊᒻᒪᓗ ᐲᑕ ᐋᑕᒥ – ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ ᑎᓯᖁᑖ 

ᐋᓐ−ᔪᓖ ᑯᑎ – Ministère de l’Agriculture, des Pêcheries et le l’Alimentation du Québec (ᐊᐅᓚᑦᑎᔨᑦ 

ᐱᕈᒃᓰᕕᖕᒥᑦ, ᐃᖃᓗᒐᓱᐊᕐᓂᕐᒥᑦ ᓂᕿᓂᓪᓗ ᑯᐱᐊᒃᒥ)  

ᓴᐋᓐ ᐳᕋᓐᒃ – ᐱᖃᓗᔭᐃᑦ ᐃᖃᓗᒐᓱᐊᖅᑎᑦ 

ᑕᐃᕕᑎ ᒪᒃᐃᐅᐊᓐ – ᒐᕙᒪᖓ ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓᑕ 

ᓗᐄᔅ ᑯᕇᑦ – ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓᑕ ᐃᒪᕕᑦᑎᓐᓂ ᕿᖑᒃᐸᓕᕆᔨᑦ ᓴᓇᕕᖓ 

ᑲᐃᕆᓪ ᕗᐅᑐᕆ – ᓅᕙ ᓯᑰᓴ ᐃᖃᓗᒐᓱᐊᖅᑐᓕᕆᔨᒃᑯᑦ ᐱᓕᕆᕕᖓ ᐊᒻᒪᓗ ᐱᕈᒃᓰᕕᓕᕆᓂᕐᒥ ᒐᕙᒪᖓ 

ᓖ ᒐᔅᑖᕝᓴᓐ – ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) 

ᑮᑦ ᑯᐅᑎ – ᐅᑭᐅᖅᑕᖅᑐᕐᒥ ᐃᖃᓗᒐᓱᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᕕᐊᓐ ᑕᐃᕕᔅ – ᑐᕐᖓᑦ ᓄᓇᐃᓇᕐᒥ ᐱᕈᒃᑐᓕᕆᓂᕐᒥ ᐊᒻᒪᓗ ᐃᖃᓗᒐᓱᐊᖅᑐᓕᕆᓂᕐᒥ ᐊᐅᓚᑦᑎᕕᖓᓂ 

ᑖᑦ ᐅᐃᓕᐊᒻᔅ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ (RM) ᑲᓇᑕᒥ ᐊᖓᔪᖄᒃᑯᕕᒃ ᐊᕕᒃᑐᖅᓯᒪᓂᖅ 

(NCR), ᐃᒃᓯᕙᐅᑕᖅ 

ᓖᐃ ᐃᐊᑦᒍᕐ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᑲᓇᑕᒥ ᐊᖓᔪᖄᒃᑯᕕᒃ ᐊᕕᒃᑐᖅᓯᒪᓂᖅ 

ᓕᓕᐊᓐ ᕗᕋᓄᕙ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᑲᓇᑕᒥ ᐊᖓᔪᖄᒃᑯᕕᒃ ᐊᕕᒃᑐᖅᓯᒪᓂᖅ 

ᑑᕈᒃ ᐊᐅᓪᔪᕋ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᑲᓇᑕᒥ ᐊᖓᔪᖄᒃᑯᕕᒃ ᐊᕕᒃᑐᖅᓯᒪᓂᖅ 

ᕗᖄᐃᐊᓐ ᓕᐊᔅᑐᕐ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᑲᓇᑕᒥ ᐊᖓᔪᖄᒃᑯᕕᒃ ᐊᕕᒃᑐᖅᓯᒪᓂᖅ 

ᓂᑯᑎᒨᓯ ᑐᑉᕋᐃ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᕐᑎᑦ ᑲᓇᑕᒥ ᐊᖓᔪᖄᒃᑯᕕᒃ ᐊᕕᒃᑐᖅᓯᒪᓂᖅ 

ᓂᑯᑎᒨᓯ ᐅᕈᓚᓐ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᕐᑎᑦ ᑲᓇᑕᒥ ᐊᖓᔪᖄᒃᑯᕕᒃ ᐊᕕᒃᑐᖅᓯᒪᓂᖅ 

ᓂᑯᑎᒨᓯ ᓚᑯᕐᕆ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᕐᑎᑦ ᓅᐸᓐ ᓛᓐ ᐊᕕᒃᓯᒪᓂᖓᓂ 

ᑯᕆᔅᑕ ᕙᐃᑯᕐ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᕐᑎᑦ ᓅᐸᓐ ᓛᓐ ᐊᕕᒃᓯᒪᓂᖓᓂ 

ᐅᐃᓕᐊᒻ ᑰᐱ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᕐᑎᑦ ᓅᐸᓐ ᓛᓐ ᐊᕕᒃᓯᒪᓂᖓᓂ 

ᒫᕐᑎᓐ ᕼᓂᕆ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᓅᐸᓐ ᓛᓐ ᐊᕕᒃᓯᒪᓂᖓᓂ 

ᕘᓪᓰᑦ ᐅᐋᓪᑯᔅᔾ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᕐᑎᑦ, ᐅᑭᐅᖅᑕᖅᑑᑉ ᐊᕕᒃᓯᒪᓂᖓᓂ 

ᓴᒫᓐᑕ ᒪᕐᑎᓐᔅ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᕐᑎᑦ ᐅᑭᐅᖅᑕᖅᑑᑉ ᐊᕕᒃᓯᒪᓂᖓᓂ 

ᒫᑦ ᒪᕐᑎᓐᔅ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖃᓗᒐᓱᐊᓂᒻᒥᒃ ᐊᐅᓚᑦᑎᓂᖅ ᐅᑭᐅᖅᑕᖅᑑᑉ ᐊᕕᒃᓯᒪᓂᖓᓂ 

ᓵᓐᑐᕋ ᒨᕆ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖃᓗᒐᓱᐊᓂᒻᒥᒃ ᐊᐅᓚᑦᑎᓂᖅ ᐅᑭᐅᖅᑕᖅᑑᑉ ᐊᕕᒃᓯᒪᓂᖓᓂ 

ᑖᓐᓂᐊᓕ ᐅᕋᐃ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᐃᖏᕐᕋᓂᖅᑐᓂᖓᑕ ᐊᕕᒃᓯᒪᓂᖓᓂ 

ᐋᓐᑐᕈ ᕼᒻᐳᕐ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓄᖑᑕᐅᑦᑕᐃᓕᒪᑎᑦᑎᓂᕐᒥ ᐊᒻᒪᓗ ᓴᐳᒻᒥᒃᓯᓂᕐᒥ ᓅᐸᓐ ᓛᓐ ᐊᕕᒃᓯᒪᓂᖓᓂ  

ᐹᓪ ᒐᐅᓪᕖᓐ – ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ – ᓄᓇᖃᖅᑳᒃᓯᒪᔪᑦ ᑲᑎᒪᓂᖏᑦ – ᒫᔾᔨ 26, 2026 

 

ᑲᑎᒪᔾᔪᑎᒋᔭᐅᔭᕆᐋᖃᓚᕆᖕᓂᖏᑦ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑕ (NSAC) ᑲᑎᒪᓚᐅᕐᒪᑕ ᒫᔾᔨ 25, 

2026−ᒥ. ᐱᓕᕆᕕᒃ ᐱᑕᖃᕆᐊᖃᓪᓚᕆᒃᑐᒥᑦ ᑲᑎᒪᖃᑎᖃᓚᐅᖅᑎᓪᓗᒋᑦ ᓄᓇᖃᖅᑳᒃᓯᒪᔪᓂᑦ ᑲᑎᒪᖃᑕᐅᔪᓂᑦ ᒫᔾᔨ 26, 2026−ᒥ, 

ᐃᓚᒋᔭᐅᓚᐅᖅᖢᑎᒡᓗ ᑭᒡᒐᖅᑐᐃᔩᑦ ᐅᑯᓇᙶᖅᑐᑦ: 

 

• ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ (NFA) 

• ᑐᐊᕐᖓᑦ ᐃᖃᓗᓕᕆᔩᑦ ᑯᐊᐸᖏᑦ 

• ᕿᑭᖅᑖᓗᒃ ᑯᐊᐳᕆᓴᓐ (QC)/ᕿᑭᖅᑖᓗᑉ ᐃᖃᓗᓕᕆᔨᒃᑯᖏᑕ ᑎᒥᖁᑖ (QFC) 

• ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓐᓇᖅᑐᑦ (NC) 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ (CAPP) 

• ᓄᓇᑐᑲᕗᑦ ᓄᓇᓕᖕᓂ ᑲᑎᒪᔩᑦ (NCC) 

• ᐅᐃᐅᓱᒃ ᐃᖃᓗᓕᕆᔩᑦ 

• ᑐᕐᖓᑦ ᑲᑐᔾᔨᖃᑎᒌᑦ ᐃᖃᓗᓕᕆᔨᒃᑯᑦ ᑲᑎᒪᔨᖏᑦ 

• ᓄᓇᑦᓯᐊᕗᑦ ᒐᕙᒪᖓ (NG) 

• ᕿᑭᖅᑖᓗᖕᒥ ᐃᖃᓗᓕᕆᔩᑦ (BFC) 

• ᒪᑭᕝᕕᒃ ᑯᐊᐳᕇᓴᓐ 

• ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑦ (NRL) 

 

ᑭᒡᒐᖅᑐᐄᔨᑦ ᖃᐅᔨᓇᓱᐊᓂᕐᒥᑦ ᐊᒻᒪᓗ ᐊᐅᓚᑦᑎᕕᖓᓂᑦ P. borealis ᐊᒻᒪᓗ P. montagui ᐅᑯᓇᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂ ᐊᒻᒪᓗ ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᑕᕝᕙᓂ ᑎᑎᖃᒃᓯᒪᔪᒥ ᐱᖃᓯᐅᑎᔭᐃᓐᓇᕆᖕᒪᒋᑦ ᐃᓱᒪᒋᔭᐅᔪᑦ 

ᐅᖃᐅᑎᒋᔭᐅᓂᖏᑦ ᑕᐃᑲᓂ ᓄᓇᖃᖅᑳᒃᓯᒪᔪᑦ ᑲᑎᒪᓂᖓᓐᓂ; ᐃᓱᒪᒋᔭᐅᔪᑦ ᐊᑦᑕᖅᑐᓂᖅᓴᐃᑦ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑕ ᑲᑎᒪᓂᖓᓐᓂ ᒫᔾᔨ 25, 2026−ᒥ ᐱᔭᒃᓴᐅᑎᑕᐅᕗᑦ ᐊᓯᖏᓐᓂ ᑎᑎᕋᒃᓯᒪᔪᓂ. 

 

ᖃᐅᔨᓇᓱᐊᑎᑦ – ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᐊᖑᒪᑎᒋᐊᕈᑎᖏᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᑐᑭᓯᓇᖅᓯᑎᑦᑎᒋᐋᒃᑲᓂᓚᐅᕐᒪᑕ P. borealisB ᐊᒻᒪᓗ P. montagui ᐱᕕᒃᓴᐅᑎᑕᐅᔪᑦ 

ᐊᖑᒻᒪᑎᒋᐊᕈᑎᖏᑦ ᓴᖅᑭᑕᐅᔪᑦ ᑕᐃᑲᓂ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑕ ᑲᑎᒪᓂᕆᔭᖓᓐᓂ.  

• ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ ᐊᐱᕆᓚᐅᕐᒪᑕ ᑕᐃᒃᑯᐊ ᐅᓄᕐᓂᖏᑕ ᖃᓄᐃᓕᕙᓪᓕᐋᓂᖏᑦ P. montagui ᐅᑯᓇᓃᑦᑐᑦ 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᐊᒻᒪᓗ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ 

ᖃᐅᔨᓴᖅᑕᐅᔪᓐᓇᕐᒪᖔᑕ ᐊᒻᒪᓗ ᐅᓂᒃᑳᓕᐊᕆᔭᐅᓗᑎᒃ ᐊᔾᔨᒋᐸᓗᒡᓗᓂᒋᑦ ᐅᑯᐊ ᑭᖑᒃᐸᒐᓱᐋᕐᕕᐅᔪᖅ 4−ᒥ P. montagui-ᓂᑦ 

(ᑐᑭᓕᐅᑎᓗᒍ, ᐋᖅᑭᒃᓱᐃᔾᔪᑎ ᑐᙵᕕᖃᕐᓗᓂ ᖃᐅᔨᓴᖅᑕᐅᔾᔪᑎᖓᑕ ᐱᓕᕆᐋᕆᔭᐅᔾᔪᓯᖓᓃᑦ)? 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᕐᑎᑦ ᐅᖃᓚᐅᕐᒪᑕ ᐊᔪᕐᓇᕐᒪᒡᒎᖅ ᑐᑭᓯᓇᖅᓯᑎᓐᓇᓱᒋᐋᖏᑕ ᖃᓄᐃᓕᕙᓪᓕᐋᓂᖏᑦ 

P. montagui ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᐊᒻᒪᓗ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ 

ᐱᔾᔪᑎᒋᓪᓗᒍ ᐱᖃᓯᐅᑎᔭᐅᔪᐄᓐᓇᐅᖕᒪᑕ ᐃᓗᐊᓂ ᑭᖑᒃᐸᒐᓱᐋᕐᕕᐅᔪᓂᑦ 4, ᑖᓐᓇᓗ ᐊᑐᓲᖑᓪᓗᓂ ᐃᓘᓐᓇᓕᒫᖓᓂᑦ 

ᐊᕕᒃᓯᒪᓂᓕᒫᒥᑦ ᐃᓱᒪᓕᐅᕈᑎᖃᕋᓱᐋᕐᓗᓂ ᕿᑐᙱᐅᖃᑦᑕᕐᓂᖏᓐᓂᑦ ᐃᖃᓗᒡᕕᒃᓴᐅᑎᑕᐅᔪᑦ ᐅᓄᕐᓂᖏᑕ 

ᖃᓄᐃᓕᕙᓪᓕᐋᓂᖏᑦ. 

o ᐊᑑᑎᖃᕐᓂᖅᐹᖅ ᐱᓕᕆᐋᕆᓇᓱᐋᕐᓗᒍ ᑖᓐᓇ ᐃᔾᔪᐋᕐᓗᒍ ᖃᓄᐃᓘᕈᑎᒋᔭᐅᓚᐅᖅᑐᖅ ᑕᒪᒃᑯᓄᖓ ᐅᑭᐅᖅᑕᖅᑐᕐᒥ 

ᑭᖑᒃᐸᖕᓂᑦ – ᐱᓕᕆᐋᕆᓗᒍ ᐃᓚᒋᔭᐅᑎᓪᓗᒍ ᐆᒪᔪᕋᓛᓄᑦ ᐃᖃᓗᒡᕕᒃᓴᐅᑎᑕᐅᔪᓄᑦ. 

 

2026-2027 ᑲᑎᓪᓗᒍ ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ (TAC) 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᓴᖅᑭᑦᑎᓚᐅᕐᒪᑦ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ ᐊᑐᓕᖅᑯᔭᐅᔪᓂᑦ 

ᓇᓖᕋᒃᑕᐅᔾᔪᑎᒃᓴᖏᓐᓂᑦ P. borealis ᐅᑯᓇᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᐊᒻᒪᓗ ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂ, ᐊᒻᒪᓗ P. montagui-ᓂᑦ ᐅᑯᓇᓂ ᑭᖑᒃᐸᒐᓱᐋᕐᕕᐅᔪᖅ 4−ᒥ, ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᐊᒻᒪᓗ 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ. 

 

ᐅᑭᓕᕆᐊᑦ ᑭᖑᒃᐸᐃᑦ (P. montagui) 

ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐊᑐᓕᖁᔭᐅᔾᔪᑎᖏᑦ ᐅᑯᐊ ᖁᐱᓴᕈᐊᒃᑐᑦ ᑭᖑᒃᐸᐃᑦ ᐱᕕᒃᓴᐅᑎᑕᐅᔪᑦ ᒪᓕᓚᐅᕐᒪᑕ 

ᐊᑐᓕᖅᑎᑕᐅᓂᖏᓐᓂᑦ 2 ᐱᓕᕆᒋᐋᕐᓂᕐᒥᑦ ᐊᖑᓇᓱᐊᖅᑕᐅᖁᓪᓗᒋᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᑕᐅᖁᔭᐅᔪᖅ (HDR) ᐊᖏᖅᑕᐅᓪᓗᓂ 

ᐅᑯᓇᙵᑦ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᑦ. 

 

ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ 

• ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᖃᓄᐃᓕᖓᓂᖏᑦ ᐅᓗᕆᐋᓇᖅᑐᒦᓂᕋᒃᑕᐅᔪᓐᓇᕐᒪᑕ. 

• 10% ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ, ᐃᒪᓐᓇᐃᓕᓯᒪᓂᖏᓄᑦ ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ 

ᒪᓕᒃᑕᐅᖁᔭᐅᔪᑦ, ᐋᖅᑭᒃᑕᐅᓚᐅᕐᒪᑕ ᐅᑯᓇᓂ ᐅᓄᕐᓂᖏᓐᓂ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐃᒪᓐᓇᑎᒋᐅᓪᓗᑎᒃ 330 ᑕᓐᔅ. 

• ᐃᓕᓴᕆᔭᐅᔪᖃᓚᐅᕐᒪᑦ ᓴᓕᐋᖕᓄᐋᕐᓂᖏᓐᓂᑦ ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᐃᓘᓐᓇᓕᒫᖏᓐᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 



 

ᓇᓗᓇᐃᖅᑕᐅᓯᒪᙱᑦᑐᖅ – Unclassified – Non-Classifié 

ᐊᕕᒃᓯᒪᓂᖓᓂ ᐊᒻᒪᓗ ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᐊᕕᒃᓯᒪᓕᕐᓂᖓᓂ, ᑕᒪᓇᓗ ᓴᖅᑭᑎᑦᑎᓪᓗᓂ 

ᓇᓗᓈᕿᓂᖓᓂᑦ ᐊᒻᒪᓗ ᑕᐃᒫᑦᑕᐃᓐᓇᓕᖃᑦᑕᖏᑐᐃᓐᓇᕆᐊᖃᕐᓂᖏᓄᑦ ᐃᖃᓗᒡᕕᒃᓴᐅᓂᖏᑕ ᖃᓄᐃᓕᕙᓪᓕᐊᓂᖏᓐᓂ. 

• ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐊᑐᓕᖁᔨᓛᐅᕐᒪᑕ ᐋᖅᑭᒋᐊᖅᓯᒪᔪᒥᑦ 2 ᐱᓕᕆᒋᐊᕈᑐᖃᕐᓗᓂ 

ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᓂᑦ = 1,578 ᑕᓐᔅ (ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ 

ᐅᑯᓇᓂ 47.8%). 

• ᓄᓇᖃᖅᑳᒃᓯᒪᔪᑦ ᑲᑎᒪᓂᖏᓐᓂ ᑲᑎᒪᖃᑕᐅᔪᑦ ᐃᑲᔪᖅᓱᐃᓚᐅᕐᒪᑕ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ 

ᑲᑎᒪᔨᕋᓛᖏᓐᓂᑦ ᐊᑐᓕᖅᑎᑕᐅᖁᔨᓪᓗᑎᒃ ᐋᖅᑭᒋᐊᖅᓯᒪᔪᒥᑦ 2 ᐱᓕᕆᒋᐊᕈᑎᖃᕐᓗᓂ ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ 

ᒪᓕᒃᑕᐅᖁᔭᐅᔫᖕᓂᒃ, ᐋᖅᑭᒡᓗᓂ ᐅᓇᓂ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐃᒪᓐᓇᑎᒋᖕᓂᒃ 1,578 ᑕᓐᔅ. 

 

ᑭᖑᒃᐸᒐᓱᐋᕐᕕᐅᔪᖅ 4 

• ᐱᕕᒃᓴᐅᑎᐅᔪᑦ ᖃᓄᐃᓕᖓᓂᖏᑦ ᖃᓄᐃᕐᓗᒍᑎᖃᖏᑐᓂᓐᓂᕋᒃᑕᐅᖕᒪᑕ. 

• ᐊᑐᖅᑕᐅᓕᖅᑎᓪᓗᒍ 2 ᐱᓕᕆᐊᕐᓂᖅ ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᓂᑦ = 5,828 ᑕᓐᔅ 

(ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ ᐅᑯᓇᓂ 17.2%). 

• ᐋᖅᑭᐅᒪᑎᓪᓗᒍ 2025 ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ = 4,033 ᑕᓐᔅ (ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ 

ᐅᑯᓇᓂ 11.9%) (ᐊᑐᓕᖁᔭᐅᔪᑦ ᐅᑯᓇᓂ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂ). 

• ᓈᒻᒪᒃᓴᖏᑦᑐᖃᓚᐅᖏᑦᑐᖅ ᐊᑭᕋᒃᑐᖅᑐᓂᑦ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᑦ 

ᐊᑐᓕᖁᔨᔾᔪᑎᒥ. 

 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ 

• ᐱᕕᒃᓴᐅᑎᐅᔪᑦ ᖃᓄᐃᓕᖓᓂᖏᑦ ᖃᓄᐃᕐᓗᒍᑎᖃᖏᑐᓂᓐᓂᕋᒃᑕᐅᖕᒪᑕ. 

• ᐊᑐᖅᑕᐅᓕᖅᑎᓪᓗᒍ 2 ᐱᓕᕆᐊᕐᓂᖅ ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᓂᑦ = 15,743 ᑕᓐᔅ 

(ᐊᑐᕐᓂᕐᓗᒃᑕᐅᓇᓱᐋᕐᓂᖏᑕ ᖃᓄᑎᒋᐅᓂᖏᑦ ᐅᑯᓇᓂ 19.0%) 

• ᕿᑭᖅᑖᓗᒃ ᑯᐊᐳᕆᓴᓐ/ᕿᑭᖅᑖᓗᑉ ᐃᖃᓗᓕᕆᔨᒃᑯᖏᑕ ᑎᒥᖁᑖ ᒪᑭᕝᕕᒃ, ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ, ᕿᑭᖅᑖᓗᖕᒥ 

ᐃᖃᓗᓕᕆᔩᑦ ᐊᒻᒪᓗ ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓐᓇᖅᑐᑦ ᓇᓗᓇᐃᖅᓯᓚᐅᕐᒪᑕ ᐃᑲᔪᖅᓱᐃᓂᕐᒥᖕᓂᑦ ᐊᑐᕐᓂᕐᓗᒃᑕᐅᓂᖏᑕ 

ᖃᓄᑎᒋᐅᓂᐊᓂᖓᑕ 20% ᐅᕝᕙᓘᓐᓃᑦ ᐊᖏᓂᖅᓴᐅᓗᓂ ᑕᒪᓐᓇᐅᑎᓪᓗᒍ ᒫᓐᓇ ᖃᓄᐃᕐᓗᒍᑎᖃᖏᓐᓂᖏᑦ ᐊᒻᒪᓗ 

ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᑕᐃᔅᓱᒪᓂᐅᓚᐅᖅᑐᖅ ᐅᓄᕐᓂᖏᑕ ᖃᓄᐃᓕᕙᓪᓕᐋᓂᖏᑦ ᑕᑯᒃᓴᐅᑎᑦᑎᖕᒪᑕ 

ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᓱᕐᕋᑦᑎᐋᕈᓐᓇᖏᒻᒪᑕ 20% + ᐊᑐᕐᓂᕐᓗᒃᑕᐅᓂᖏᑕ ᖃᓄᑎᒋᐅᓂᖏᑦ 

ᓄᖑᑕᐅᑎᑕᐅᑦᑕᐃᓕᒪᓂᖏᓐᓄᑦ ᖁᒃᓴᓇᖅᑐᖃᖏᓪᓗᑎᒃ. 

o ᐱᔭᒃᓴᐅᓂᖏᓐᓃᕆᐊᖁᔪᑦ ᐃᖃᓗᒐᓱᐊᕐᕕᒃᓴᐅᑎᑕᐅᔪᑦ ᖃᓄᐃᕐᓗᒡᒍᑎᖃᖏᑦᑎᐊᖅᑐᒦᑦᑐᑦ ᐱᕕᒃᓴᐅᓂᖏᓐᓂ. 

• ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑦ ᓴᖅᑭᑎᑦᑎᓚᐅᕐᒪᑦ ᑕᐃᒃᑯᐊ ᐊᖏᓂᖅᓴᐃᑦ, ᑭᖑᑐᖃᐅᓂᖅᓴᐃᑦ ᐊᒃᓲᓂᖅᓴᖅ 

ᑭᖑᒃᐸᒃᑕᐅᖃᑦᑕᕐᓂᖅᓴᐅᕙᓪᓕᐋᓕᕐᒪᑕ, ᑕᒪᓐᓇᓗ ᐱᔪᒥᓇᕐᓂᖅᓵᓗᓪᓗᓂ ᓂᐅᕕᐊᒃᓴᕆᓂᐋᕐᓗᒋᓪᓕ.  

o ᐃᒪᓐᓇᐅᑐᐃᓐᓇᕆᐊᖃᕐᒪᑕ ᐋᖅᑭᒃᑕᐅᑎᓪᓗᒋᑦ ᐱᖅᑯᓯᑐᖃᕐᒥᒎᕈᒪᓂᖓ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ, 

ᖃᐅᔨᖃᑦᑕᓕᕋᑦᑕ ᐅᓄᕐᓂᖏᑦ ᑭᖑᒃᐸᐃᑦ ᐅᓄᖅᓯᕙᓪᓕᐋᓂᖏᓐᓂᑦ ᐱᔾᔪᑎᒋᓪᓗᒍ ᐆᒪᑯᑖᖕᓂᖅᓴᐅᖃᑦᑕᓕᕐᓂᖏᓄᑦ.  

o ᐊᖏᓛᖑᓕᖅᑎᑕᐅᓗᓂ ᐱᔭᐅᖃᑦᑕᐃᓐᓇᖁᓪᓗᒋᑦ ᑭᖑᒃᐸᒃᑕᐅᖃᑦᑕᖅᑐᑦ ᑭᖑᒃᐸᑐᖃᐅᓂᓴᐃᑦ, ᐊᖏᓂᖅᓴᐃᑦ ᑭᖑᒃᐸᐃᑦ, 

ᐊᑲᐅᓈᓂᖅᓴᐅᒐᔭᕐᒪᑦ ᖃᐅᔨᒪᓗᒋᑦ ᖃᓄᐃᓕᖓᒻᒪᖔᑕ ᐆᒪᑯᑖᖃᑦᑕᕐᓂᖏᑕ−ᖃᖓᓕᓴᐅᓂᖏᑕ ᖃᓄᑎᒋᐅᓂᖏᑦ 

ᑕᐃᒪᐃᒪᖔᑕ. 

o ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓐᓇᖅᑐᑦ ᐅᖃᓚᐅᕐᒪᑕ ᑕᐃᒃᑯᐊ ᖃᐅᔨᓇᓱᐊᖅᑎᑦ ᐊᖑᒻᒪᑎᒋᐊᕈᑎᖏᑦ 

ᐃᑲᔪᖅᓱᐃᓂᕋᒃᖢᓂᒋᑦ ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑉ ᐱᔭᕇᒃᓯᔾᔪᑎᒋᔭᖏᑦ: ᐃᖃᓗᒐᓱᐊᕋᒃᓴᐃᑦ 

ᐊᓄᕐᓂᖏᑦ ᐅᓄᖅᓯᒃᑲᓐᓂᖅᓯᒪᓕᕐᒪᑕ ᑕᒪᒃᑯᐊ ᐃᕐᓂᐅᕈᓐᓇᕐᓂᖏᑦ ᐃᖃᓗᒐᓱᐊᕐᕕᒃᓴᐅᔪᑦ ᐅᓄᕐᓂᖏᑦ 

ᖃᔅᓰᓐᓇᕈᒃᑲᓂᖅᓯᒪᑎᓪᓗᒋᑦ, ᐃᒪᓐᓇᐅᓂᕋᐃᓪᓗᑎᒃ ᐅᓄᕐᓂᖅᓴᐅᓂᕋᐃᓪᓗᓂ ᐃᖃᓗᒐᓱᐊᖅᑕᐅᔪᓐᓇᖅᑐᑦ 

ᐅᓄᕐᓂᖏᓐᓂᑦ ᑎᑭᐅᑎᔪᓂᒃ ᐃᓱᓕᑦᑎᔪᓂᑦ ᐆᒪᑯᑖᓂᕆᕙᒃᑕᖏᓐᓂᑦ. 

 

ᐊᒡᒍᖅᐸᓯᐊᓂ ᑭᖑᒃᐸᐃᑦ (P. borealis) 

ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐊᑐᓕᖁᔭᐅᔪᑦ ᐅᑭᐅᖅᑕᖅᑐᕐᒥ ᑭᖑᒃᐸᖕᓄᑦ ᐅᑯᓇᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᕐᒥ 

ᐊᒻᒪᓗ ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᕐᒥ ᒪᓕᒃᓯᒪᑦᑎᐊᓚᐅᕐᒪᑎᒃ ᐱᓕᕆᒋᐊᕐᓂᕐᒧᑦ ᓴᖅᑎᑕᐅᔪᓄᑦ ᑕᐃᑲᓂ ᐅᑭᐅᖅᑕᖅᑐᕐᒥ 

ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂ. 

 

ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ 

• ᐃᖃᓗᒡᕕᒃᓴᐅᑎᑕᐅᔪᑦ ᖃᓄᐃᓕᖓᓂᖏᑦ ᖃᓄᐃᕐᓗᒍᑎᖃᓚᐅᖏᓚᑦ ᑭᖑᓪᓕᖅᐹᒥ ᖃᐅᔨᓴᖅᑕᐅᔾᔪᑎᓕᒫᖏᓐᓂ (ᒫᔾᔨ 2025). 

• ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐊᑐᓕᖁᔨᓚᐅᕐᒪᑕ ᐊᑐᓕᖅᑎᑕᐅᓗᑎᒃ ᐊᐅᓚᑦᑎᓂᕐᒥᑦ 

ᐱᔭᕆᒃᓯᔾᔪᑎᓕᐋᕆᓯᒪᔪᑦ ᖃᐅᔨᓴᖅᓯᓂᑦ ᐅᒃᑐᕋᒃᑕᐅᓯᒪᔪᑦ ᐊᖑᓇᓱᐊᕐᓂᕐᒥᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᒃᑕᐅᖁᔭᐅᔪᒥᑦ 

ᓂᕈᐊᖅᑕᐅᓯᒪᓪᓗᑎᒃ ᐅᑯᓇᖓᑦ ᐊᒡᒍᕐᒥ ᐃᖃᓗᒃᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᒻᒪᓗ 4 ᐊᕐᕌᒍᓂ 

ᑕᐃᒫᖑᓱᖑᓂᖏᓐᓄᑦ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᕐᒥ = 9,636 ᑕᓐᔅ. 

• ᓈᒻᒪᒃᓴᖏᑦᑐᖃᓚᐅᖏᑦᑐᖅ ᐊᑭᕋᒃᑐᖅᑐᓂᑦ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᑦ 

ᐊᑐᓕᖁᔨᔾᔪᑎᒥ. 

 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᑐᖅᓯᒪᕗᖅ 

• ᐃᖃᓗᒡᕕᒃᓴᐅᑎᑕᐅᔪᑦ ᖃᓄᐃᓕᖓᓂᖏᑦ ᖃᓄᐃᕐᓗᒍᑎᖃᓚᐅᖏᓚᑦ ᑭᖑᓪᓕᖅᐹᒥ ᖃᐅᔨᓴᖅᑕᐅᔾᔪᑎᓕᒫᖏᓐᓂ (ᒫᔾᔨ 2025). 



 

ᓇᓗᓇᐃᖅᑕᐅᓯᒪᙱᑦᑐᖅ – Unclassified – Non-Classifié 

• ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐊᑐᓕᖅᑎᑕᐅᖁᔨᓚᐅᕐᒪᑕ ᐊᐅᓚᑦᑎᓂᕐᒥᑦ 

ᐱᔭᕆᒃᓯᔾᔪᑎᓕᐋᕆᓯᒪᔪᒥᑦ ᖃᐅᔨᓴᖅᓯᓂᖅ ᐆᒃᑐᕋᒃᓯᓚᐅᕐᒪᑕ ᐊᖑᓇᓱᐊᖅᑕᐅᖁᓪᓗᒋᑦ ᐃᓱᒪᓕᐅᕈᑎᖃᕐᓂᕐᒧᑦ ᒪᓕᑕᐅᖁᔭᐅᔪᖅ 

ᐅᑯᓄᖓ ᐊᒡᒍᕐᒥ ᐃᖃᓗᒃᕕᒃᓴᐅᑎᑕᐅᔪᑦ ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᒻᒪᓗ 4 ᐊᕐᕌᒍᑦ ᑕᐃᒫᖑᓱᖑᓂᖏᓐᓂᒃ ᐅᓄᕐᓂᖏᑦ 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂᑦ = 8,060 ᑕᓐᔅ. 

• ᓈᒻᒪᒃᓴᖏᑦᑐᖃᓚᐅᖏᑦᑐᖅ ᐊᑭᕋᒃᑐᖅᑐᓂᑦ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᑦ 

ᐊᑐᓕᖁᔨᔾᔪᑎᒥ. 

 

ᑲᒪᓂᕐᒧᑦ ᖃᐅᔨᓴᕈᑏᑦ 

 

ᐃᖃᓗᒡᓗᓂ ᐊᑑᑎᖃᑦᑎᐊᖅᑎᑦᑎᓂᖅ ᐋᖅᑭᒋᐊᖅᓯᔾᔪᑎᖓᓂ ᑐᒃᓯᕋᐅᑏᑦ 

• ᐱᓕᕆᒋᐋᕐᓗᓂ ᐃᖃᓗᒃᑕᐅᔪᓂᑦ ᐊᑑᑎᖃᑦᑎᐊᓕᖅᑎᑦᑎᓂᖅ ᐋᖅᑭᒋᐊᖅᓯᓂ ᑐᒃᓯᕌᕆᔭᐅᓯᒪᔪᓂᑦ ᐅᑯᓇᖓᑦ ᑲᓇᑕᒥ ᑲᑐᔾᔨᖃᑎᒌᑦ 

ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᐅᕙᓂ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᔭᓄᐊᕿ 20−ᒥ, 

ᓄᓇᕗᑦ (NU) ᐊᒻᒪᓗ ᓄᓇᕕᒃ (NK) ᐃᒻᒥᒃᑰᖓᔪᑦ (ᒪᑭᕝᕕᒃ/ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑦ ᐊᒻᒪᓗ ᓄᓇᕗᑦ 

ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ) ᑐᒃᓯᕋᓚᐅᕐᒪᑕ ᐃᖃᓗᒃᑕᐅᖔᕈᓐᓇᖅᑐᓂᑦ ᐊᑑᑎᖃᑦᑎᐊᓕᖅᑎᑦᑎᓂᖅ ᑐᒃᓯᕋᐅᑎᖏᓐᓂᑦ 

ᓄᓇᕗᑦ/ᓄᓇᕕᒃ ᐱᕕᖃᒃᑎᑕᐅᖁᓪᓗᒋᑦ ᐃᓚᒃᑲᓐᓂᖏᑦ 800 ᑕᓐᔅ ᐃᖃᓗᒃᑕᐅᖁᓪᓗᒋᑦ ᑕᐅᕙᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂᑦ (ᓄᓇᕗᑦ/ᓄᓇᕕᒃ ᑲᓇᖕᓇᖓᓂᑦ ᐊᒻᒪᓗ ᕿᑭᖅᑖᓗᑉ ᐃᑭᕋᓴᖓᑕ ᐱᖓᖕᓇᖓᓂ (DSW)). ᑖᓐᓇ 

ᑐᒃᓯᕋᐅᑎᒋᔭᐅᖔᕈᓐᓇᖅᑐᖅ ᑐᒃᓯᕋᐅᑎᒋᔭᐅᔪᖅ ᐅᑯᓇᖓ ᓄᓇᕗᑦ/ᓄᓇᕕᒃ ᐅᖃᖃᑎᒌᒍᑎᒋᔭᐅᓕᓚᐅᕆᕗᖅ. 

o ᐱᓕᕆᕕᒃ ᐃᒪᓐᓇᐃᓘᖁᔨᓕᓚᐅᕐᒪᑦ ᑕᒃᑯᐊ 800 ᑕᓐᔅ ᐊᕕᒃᑕᐅᔪᓐᓇᕐᒪᑎᒃ ᐃᓚᔭᐅᒃᐸᑕ 200 ᑕᓐᔅ ᐅᑯᓄᖓ ᓄᓇᕗᕐᒥ 

ᓄᓇᓕᖃᕐᕕᐅᓕᖅᑐᓂ ᐊᒻᒪᓗ 600 ᑕᓐᔅ ᐅᑯᓄᖓ ᓄᓇᕗᑦᒧᑦ/ᓄᓇᕕᒃᒧᑦ – ᕿᑭᖅᑖᓗᑉ ᐃᑭᕋᓴᖓᑕ ᐱᖓᖕᓇᖓᓂ 

(DSW), ᐱᖃᖃᑎᒌᒍᑎᒋᔭᐅᓂᐊᕐᓗᓂ 50/50 ᐅᑯᓇᙵᑦ ᓄᓇᕗᑦᒧᑦ ᐊᒻᒪᓗ ᓄᓇᕕᒃᒧᑦ. 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᑐᒃᓯᕋᓚᐅᕐᒪᑕ ᑐᑭᓯᓇᖅᓯᑎᑕᐅᖁᔨᓪᓗᑎᒃ ᖃᖓᒃᑯᑦ ᓇᓪᓕᕉᑎᓂᕐᒥ 

ᐋᖅᑭᒋᐊᖅᓯᓂᖅ ᐊᑐᓕᖅᑎᑕᐅᒐᔭᕐᒪᒐᑦ ᐊᒻᒪᓗ ᐃᒪᓐᓇᐅᒐᔭᕐᒪᖔᑕ ᐅᓄᕐᓂᖏᑦ ᐱᖅᑕᐅᓗᑎᒃ ᑎᑎᕋᒃᑕᐅᓯᒪᓕᕇᕐᑎᓪᓗᒋᑦ 

ᐃᓱᒪᒃᓴᖅᓯᐅᕈᑎᒋᔭᐅᒐᔭᕐᓗᑎᒃ ᐋᖅᑭᒋᐊᖅᑕᐅᔾᔪᑎᖏᑦ ᐊᑐᓕᖅᑎᑕᐅᑎᓪᓗᒋᑦ. 

o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᐅᖃᓚᐅᕐᒪᑕ ᑐᒃᓯᕌᕆᔭᐅᓯᒪᔪᑦ ᐋᖅᑭᒋᐊᖅᓯᔾᔪᑏᑦ 

ᐃᓱᒪᒋᔭᐅᒐᔭᕐᒪᖔᑕ ᐃᓚᒋᔭᐅᓗᑎᒃ ᐅᓄᕐᓂᖏᑦ ᐃᖃᓗᒐᓱᐋᖅᑕᐅᔪᓐᓇᖅᑐᓄᑦ ᐊᑐᓂ ᐊᐅᓚᑦᑎᕕᐅᔪᓂ, 

ᐊᑐᓕᖅᑎᑕᐅᓗᑎᒃ ᐱᒋᐋᓕᕋᑖᕐᓂᖓᓂ ᓇᓪᓕᕉᑎᓂᐅᑉ. 

o ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ ᐅᖃᓚᐅᕐᒪᑕ ᑕᐃᒃᑯᐋᒍᖅ ᓄᓇᕗᐅᑉ/ᓄᓇᕕᐅᑉ ᑐᒃᓯᕋᐅᑎᖏᑦ ᐊᑕᐅᓯᕐᒧᑦ 

ᐊᕐᕌᒍᒧᑦ ᖃᐅᔨᓇᓱᐋᕈᑎᒋᔭᐅᒐᔭᕐᒪᑎᒃ, ᐋᖅᑭᒋᐊᖅᑕᐅᒐᔭᕐᓗᑎᒃ ᑭᖑᓂᖓᒍᑦ ᐊᕐᕌᒍᑉ. 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᐅᖃᓚᐅᕐᒪᑕ ᐃᑲᔪᖅᓱᐃᓂᕋᒃᖢᑎᒃ ᖃᓄᑐᐃᓐᓈᕈᓐᓇᓂᖏᓐᓂᑦ ᐊᒻᒪᓗ 

ᓄᓇᕗᐅᑉ/ᓄᓇᕕᐅᑉ ᑐᒃᓯᕋᐅᑎᖏᒃ ᐱᓪᓗᐊᑕᐅᓂᖏᓐᓂᒃ, ᑭᓯᐊᓂ ᐃᓱᒫᓗᑎᖃᕐᓂᕋᓚᐅᕐᒪᑎᒃ ᐱᕕᖃᒃᑎᑕᐅᓂᖓᑕ 

ᐃᓚᒃᑲᓂᖓᓂᑦ ᐃᖃᓗᒐᓱᐋᖅᑕᐅᔪᓐᓇᖅᑎᑕᐅᔪᓂᑦ ᐃᖃᓗᒐᓱᐋᖅᑕᐅᖁᓪᓗᒋᑦ ᑕᐅᕙᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂ ᓅᑕᐅᔪᖃᖏᓪᓗᓂ ᐃᖃᓗᒐᓱᐋᖅᑕᐅᔪᓐᓇᕐᒥᖏᒻᓂ ᑕᐃᑲᙵᑦ ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂᑦ, ᐱᔭᐅᔭᕆᐋᖃᓪᓚᕆᒃᖢᓂ ᐃᒪᓐᓇᐃᓕᓪᓗᓂᑦ ᓴᓂᕐᕙᒃᑕᐅᓂᖓ ᐅᕙᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂᑦ.  

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᐊᐱᕆᓚᐅᕐᒪᑕ ᐃᒪᓐᓇᐅᒐᓗᐋᕐᒪᖔᑕᓗᓂᑦ ᐊᖏᒡᓕᒋᐋᖅᑕᐅᓂᖏᑦ ᕿᑭᖅᑖᓗᒃ 

ᑯᐊᐳᕆᓴᓐ/ᕿᑭᖅᑖᓗᑉ ᐃᖃᓗᓕᕆᔨᒃᑯᖏᑕ ᑎᒥᖁᑖ ᐃᖃᓗᒐᓱᐋᕈᓐᓇᖅᑕᓕᒫᖏᑦ ᑐᑭᖃᕋᔭᕐᒪᑕ ᑖᒃᑯᐊ ᐅᓄᕐᓂᖏᑦ 

ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐅᑯᓇᓃᑦᑐᑦ ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᐊᒻᒪᓗ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂ ᐃᒪᓐᓇᐅᓕᕋᔭᕐᒪᑕ ᐊᒃᓲᓂᖅᓴᖅ ᑕᒪᒃᑮᓂᖅᓴᐅᓕᕐᓗᑎᒃ ᐊᑑᑎᖃᑦᑎᐋᕐᓂᖅᓴᐅᓕᕋᔭᕐᒪᑕ, ᐊᒻᒪᓗ ᐃᒪᓐᓇ 

ᑐᑭᖃᓕᑐᐃᓐᓇᕆᐊᖃᒃᖢᑎᒃ ᐅᖃᒃᓯᒪᓂᖏᑦ ᑕᒪᒃᑯᐊ ᐃᖃᓗᒃᑕᐅᔪᑦ ᐊᑑᑎᖃᓂᖅᓴᐅᓕᖅᑎᑦᑎᒐᔭᕐᒪᑕ ᑐᒃᓯᕋᐅᑎᒋᔭᐅᔪᓂᑦ. 

o ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑦ ᐅᖃᓚᐅᕐᒪᑕ ᐊᒡᓛᑦ ᐅᓄᖅᓯᒋᐊᖅᑕᐅᒐᓗᐊᖅᐸᑕ 

ᐃᖃᓗᒐᓱᒃᑕᐅᔪᓐᓇᖅᑐᑦ, ᖁᒃᓴᓇᕐᓂᖏᑦ ᐃᓘᓐᓇᖏᓐᓂᑦ ᐊᑑᑎᖃᑦᑎᐊᓕᖅᑎᑕᐅᒃᐸᑕ ᐃᖃᓗᒃᑕᐅᔪᑦ ᑕᒪᒃᑯᓇᓂ 

ᐃᖃᓗᒐᓱᐊᕐᕕᐅᔪᓂ ᐊᒃᓱᐋᓗᒃ ᐊᒃᐸᓯᖕᒪᑦ. 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᐅᖃᓚᐅᕐᒪᑕ ᑕᐃᒃᑯᐊᒃ P. borealis ᐊᒻᒪᓗ P. montagui ᐅᓄᕐᓂᖏᑦ 

ᓇᓕᐋᖕᓄᐋᕐᓂᖏᑦ ᐊᓯᕈᒃᐸᓪᓕᐋᓕᑐᐃᓐᓇᕆᐊᖃᕐᒪᑕ ᐅᑯᓇᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᐊᒻᒪᓗ 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓᓂ ᐃᒪᓐᓇᐅᓕᕐᓗᑎᒃ ᑕᒪᒃᑯᐊ ᖃᔅᓰᓐᓇᕈᕐᓂᖏᑦ/ᐅᓄᖅᓯᓂᖏᑦ ᐅᓄᓂᖏᓐᓂ 

ᐃᓚᖓᓐᓂ ᐃᖃᓗᒐᓱᐊᕐᕕᐅᔪᓐᓇᖅᑐᑉ ᑕᐃᒪᐃᓕᑎᑕᐅᑐᐃᓐᓇᕆᐊᖃᕐᒪᑦ ᒪᓕᑐᐃᓐᓇᕐᓗᓂ 

ᖃᔅᓰᓐᓇᕈᕐᓂᖏᓐᓂᑦ/ᐅᓄᖅᓯᓂᖏᓐᓂ ᐊᓯᖏᓐᓃ, ᑐᑭᓯᓇᖅᓯᑎᑦᑎᓪᓗᓂ ᐱᒻᒪᕆᐅᓂᖓᓂᑦ ᐋᖅᑭᒋᐋᖅᑕᔭᕆᐊᖃᓕᕐᓂᖏᓐᓂᑦ 

ᑖᒃᑯᓇᓂ ᒪᕐᕉᖕᓂ ᐃᖃᓗᒐᓱᐋᕐᕕᐅᔪᓐᓇᖅᑑᖕᓂ. 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᐅᖃᓚᐅᕐᒪᑎᒃ ᖃᐅᔨᒪᔭᐅᖁᔨᓪᓗᑎᒃ ᐊᑐᓕᖅᑎᑦᑎᓂᖅ 

ᐅᓄᕐᓂᖏᓐᓂᑦ ᑕᐃᒫᓪᓗᐋᖃᑎᒌᒡᓗᑎᒃ ᐃᓗᐊᓂ ᓄᓇᓕᖃᕕᐅᓕᖅᑐᒥ ᐊᓯᕈᐃᒐᔭᕐᒪᑦ ᐱᖅᑯᓯᒃᑯᑦ ᐱᓯᒪᔭᐅᓯᒪᓂᖓᓂᑦ 80:20 

ᓄᓇᕗᑦ/ᓄᓇᕕᒃ ᐱᖃᖃᑎᒋᓂᖏᓂᑦ ᐋᖅᑭᒃᓱᖅᓯᒪᓂᖏᓐᓂᑦ ᐅᑯᓄᖓ 73:27. 

o ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑦ ᓇᓗᓈᐃᖅᓯᓚᐅᕐᒪᑦ ᒥᑭᔫᒐᓗᐊᒥᑦ ᐊᓯᕈᒃᑕᐅᓂᖓᓂᑦ ᐅᓇᐅᓕᕐᓗᓂ 

73:27 ᐱᖃᖃᑎᖃᓂᖅ ᖃᐅᒪᔭᐅᓚᐅᕐᒪᑦ ᐅᑯᓇᙵᑦ ᓄᓇᕗᒥᑦ/ᓄᓇᕕᖕᒥᑦ ᐱᔪᒪᓂᖏᑦ ᐋᖅᑭᒃᓱᐃᓕᖅᑎᓪᓗᒋᑦ 

ᐃᖃᓗᒃᑲᔭᖅᑕᖏᓐᓂᑦ ᐊᑑᑎᖃᑦᑎᐊᓕᖅᑎᑦᑎᓂᓗᑎᒃ ᑐᒃᓯᕋᐅᑎᖏᓐᓂᑦ. 

• ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ ᐅᖃᓚᐅᕐᒪᑦ ᑖᒃᑯᐊᒃ ᓄᓇᕗᑦ/ᓄᓇᕕᐅᑉ ᑐᒃᓯᕋᐅᑎᖓ ᐃᓱᒪᒋᔭᐅᑐᐃᓐᓇᕐᓗᑎᒃ 

ᐊᔾᔨᒌᔭᐅᐸᓗᖕᒪᑎᒃ ᐅᓄᖓ 5% ᑐᒃᓯᕋᐅᑎᑦ ᐅᖃᓪᓚᐅᑎᒋᔭᐅᓚᐅᖅᓯᒪᓂᖏᑦᓄᑦ ᑕᐃᑲᓂ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑕ ᓵᖓᓂ. ᐊᑑᑎᖃᕐᓂᖅᐹᖅ ᐊᔾᔨᒋᙱᑕᖓ ᐅᓄᕐᓂᕆᖕᒪᒋᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ 

ᐊᑐᐃᓐᓇᕈᒃᑕᐅᓯᒪᓂᖏᑦ ᐊᒻᒪᓗ ᐃᖃᓗᒃᑕᐅᑐᐃᓐᓇᕆᐊᖃᒃᖢᑎᒃ ᒪᑯᓇᓂ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᕐᒥ ᐊᒻᒪᓗ 

ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᕐᒥ. 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᑐᑭᓯᓇᖅᓯᑎᑦᑎᖕᒪᑦ ᐱᔪᓐᓇᖅᑎᑦᑎᔪᒥᑦ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ 

ᑕᐃᑲᖓᑦ ᐃᓚᖓᓐᓂᑦ ᐊᐅᓚᑦᑎᕕᒋᔭᐅᔪᑉ ᐃᖃᓗᒐᓱᐊᕈᓐᓇᑦᑎᑕᐅᓗᑎᒃ ᐊᓯᐋᓂ (ᑐᑭᓕᐅᑎᓗᒍ, ᐱᖓᓐᓇᖓᓂ 

ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᕐᒥᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐃᖃᓗᒐᓱᐊᖅᑕᐅᓗᑎᒃ ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ 

ᐊᕕᒃᓯᒪᓂᖓᓂᑦ) ᐃᓱᒪᒃᓴᖅᓯᐅᕈᑎᒋᔭᐅᓗᓂ ᐅᕙᖓᑦ 5% ᑐᒃᓯᕌᕆᔭᐅᔪᑉ ᐊᒻᒪᓗ ᖃᓄᖅ ᐊᐅᓚᑦᑎᕕᒃ ᐃᖃᓗᒐᓱᐊᓂᓕᕆᓗᓂ 

ᐊᐅᓚᓂᖃᓚᐅᕐᒪᖔᑦ ᐅᓪᓗᒥᒧᑦ, ᐊᒻᒪᓗ ᐃᓱᒪᒋᔭᐅᔪᓐᓇᖅᖢᓂ ᐋᖅᑭᒃᓯᔾᔪᑎᒋᔭᐅᖃᑦᑕᕐᓂᐋᓕᕐᓂᖓ. ᐊᓯᖐᑦ 

ᐱᔪᓐᓇᖅᑎᑕᐅᒐᔭᕆᕚᑦ ᖃᓄᑐᐃᓐᓈᕈᓐᓇᖅᑎᑕᐅᓗᑑᒃ ᐃᖃᓗᒐᓱᐋᕈᓐᓇᕐᓗᑏᒃ ᐃᖃᓗᒐᓱᐋᖅᑕᐅᔪᓐᓇᖅᑎᑕᐅᔪᓃᑦ ᐃᓚᖓᓐᓂᑦ 

ᐃᖃᓗᒐᓱᐋᕐᕕᐅᔫᑉ ᐊᓯᐋᓂᓪᓗᑏ ᐃᖃᓗᒍᓱᐋᕐᕕᒋᔭᐅᔪᒦ? ᐅᑯᐋ ᓄᓇᕗᑦ/ᓄᓇᕕᒃ ᑐᒃᓯᕋᐅᑎᖏᑦ ᑲᒪᒋᔭᐅᔭᕆᐋᖃᒃᐹᑦ 

ᐊᔪᖏᑎᑕᐅᓗᑏᒃ (ᑐᑭᓕᐅᑎᓗᒍ, ᐃᓚᒋᔭᐅᓗᓂ ᐲᖅᑕᐅᔪᒨᑦ)? 

o ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᕕᒃ ᓇᓗᓇᖅᓯᓚᐅᕐᒪᑦ ᓄᓇᕗᑉ/ᓄᓇᕕᐅᑉ ᑐᒃᓯᕋᐅᑎᖓ 

ᐊᔾᔨᐸᓗᒋᖕᒪᒍ ᐱᓕᕆᐊᕆᔪᒪᔭᖏᑕ ᐅᑯᐊ ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᑐᒃᓯᕋᕈᑎᖏᑕ.  

o ᐊᒃᓱᕈᕐᓗᓂ ᐱᔭᐅᑎᑦᑎᓇᓱᐋᕐᓗᓂ ᖃᓄᑐᐃᓐᓈᕈᓐᓇᕐᓂᕐᒥᑦ ᐊᓯᕈᖏᓪᓗᒋᑦ ᓴᓂᕐᕙᐃᓂᕐᒧᑦ ᐊᑑᑎᖃᕐᓂᖅᐹᑦ, 

ᐱᖃᖃᑎᖃᕐᓗᓂ ᐋᖅᑭᒃᓱᖅᓯᒪᓂᖏᓐᓂᑦ, ᐅᕝᕙᓘᓐᓃᑦ ᒪᑐᐄᖅᓯᓗᓂ ᓄᑖᒥᑦ ᐱᔪᓐᓇᖅᓯᔾᔪᑎᒥᑦ ᐃᒻᒥᒃᑰᖓᔪᓂᑦ 

ᑕᐃᒃᑯᓂᖓ ᐱᔪᓐᓇᖅᑎᑕᐅᖏᕋᑖᓚᐅᖅᑐᓂᑦ. 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᐅᖃᓚᐅᕐᒪᑕ ᑕᒃᑯᐊ ᑕᐃᒫᖑᔭᕆᐊᖃᓪᓚᕆᓕᖅᐸᑕ 

ᐊᐅᓚᔾᔪᓐᓇᖅᓯᑎᑕᐅᓂᖏᑦ ᐊᒻᒪᓗ ᐋᖅᑭᒃᓯᔾᔪᑎᒋᔭᐅᖃᑦᑕᕐᓂᐋᓕᕐᓗᓂ ᐋᖅᑭᒃᓱᐄᓂᖅ ᓄᓇᕗᕐᒧᑦ/ᓄᓇᕕᒃᒧᑦ 

ᑐᒃᓯᕋᐅᑎᒋᔭᐅᔪᓐᓇᕋᔭᖅᑐᓂᑦ ᐊᑐᖅᑕᐅᑎᑦᑎᑕᐃᓕᒪᓗᓂ. ᑕᐅᕗᖓᒃᑲᓐᓂᖅ, ᐱᔾᔪᑎᓪᓗᐊᑕᖓ ᐅᓄᕐᓂᖏᑕᑦ ᐅᑯᓇᓂ 

ᓄᓇᕗᕐᒥ/ᓄᓇᕕᒃᒥ ᐋᖅᑭᒃᑕᐅᔭᕆᐋᖃᕐᒪᑕ, ᐃᓱᒪᖅᓲᑎᒋᔭᐅᖁᓇᒋᑦ ᓂᕈᐊᖅᑕᐅᓂᖏᑦ. ᐊᔾᔨᒌᓕᖅᑎᑕᐅᓗᑎᒃ ᑐᒃᓯᕋᐅᑎᑦ 

ᑕᐃᒃᑯᐊ ᑎᑭᐅᑎᓯᒪᔪᑦ ᖃᓄᑐᐃᓐᓈᕈᓐᓇᓂᖏᓄᑦ ᐱᓕᕆᐊᕆᔭᐅᔪᒪᔪᓄᑦ ᐊᒻᒪᓗ ᐃᓚᓕᐅᑎᑐᐃᓐᓇᕐᓗᓂ ᒪᓕᒃᓯᒪᑦᑎᐊᕐᓂᖓᓄᑦ 

5% ᐊᒻᒪᓗ ᓄᓇᕗᕐᒧᑦ/ᓄᓇᕕᖕᒧᑦ ᑐᒃᓯᕋᐅᑎᖏᓐᓄᑦ ᐅᖃᐅᑎᖃᒃᑐᓂᒃ ᐱᔾᔪᑎᓪᓗᐊᑕᖏᓐᓂᑦ ᐊᒻᒪᓗ ᐱᓕᕆᒋᐋᕐᓂᖅ 

ᐋᖅᑭᒃᑕᐅᔭᕆᐋᖃᒃᑑᒐᓗᐊᖅ. 

o ᓄᓇᕗᑦ ᐃᖃᓗᓕᕆᓂᕐᒥ ᑲᑐᔾᔨᖃᑎᒋᑦ ᖃᐅᔨᓚᐅᕐᒪᑕ ᑖᒃᑯᐊ 5% ᑐᒃᓯᕋᐅᑎᑦ ᑐᙵᕕᖃᒃᑎᑕᐅᓂᖏᓐᓂᑦ 

ᐱᔪᓐᓇᖅᑎᑦᑎᔾᔪᑎᒋᔭᐅᓪᓗᑎᒃ ᐃᖃᓗᒃᑕᐅᓯᒪᖏᑦᑐᑦ ᐃᖃᓗᒃᑕᐅᔪᓐᓇᓂᕆᑎᑕᐅᔪᓂ ᑕᐅᕙᓂ 

ᐃᖃᓗᒐᓱᐊᕐᕕᐅᔪᓐᓇᖅᑐᒥ ᐃᖃᓗᒐᓱᐊᖅᑕᐅᔪᓐᓇᖅᑎᑕᐅᓪᓗᑎᒃ ᐊᓯᐋᓂᖔᖅ (ᑐᑭᓕᐅᑎᓗᒍ, ᕿᑭᖅᑖᓗᑉ ᐃᑭᕋᓴᖓᑕ 

ᑲᓇᖕᓇᖓᓂ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ ᐃᖃᓗᒃᑕᐅᒐᔭᕐᓗᑎᒃ ᑭᖑᒃᐸᒐᓱᐋᕐᕕᐅᔪᒥᑦ 4 ᐊᒻᒪᓗ ᑭᖑᒃᐸᒐᓱᐋᕐᕕᐅᔪᒥᑦ 

5−ᒥ). 

o ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑦ ᖃᐅᔨᓚᐅᕐᒪᑦ ᑖᒃᑯᐊᒃ ᒪᕐᕈᒃ ᑐᒃᓯᕋᐅᑎᒃ ᐊᔾᔨᒌᖕᓂᖏᓐᓂᒃ 

ᑎᑎᕋᒃᓯᒪᓂᖏᑎᒍ ᐊᒻᒪᓗ ᐃᓗᐃᑦᑐᕈᒃᑎᑦᑎᓂᖅ ᐅᓄᕐᓂᖏᓐᓂᑦ. ᑕᐃᒪᐃᒃᑲᓗᐊᖅᑎᓪᓗᒍ, 

ᐃᓱᒪᒃᓴᖅᓯᐅᕈᑎᒋᔭᐅᔪᖃᕆᐋᖃᕐᒪᑦ ᑐᕌᖓᔪᓂᑦ ᑭᓱᒃᓴᖅᑖᕐᕕᒃᓴᒥᑦ ᑭᓱᖃᒃᑎᑕᐅᖏᓗᐊᖅᑐᒧᑦ ᐊᒻᒪᓗ 

ᐋᖅᑭᒋᐊᖅᑕᐅᔭᕆᐊᖃᒃᑐᓄᑦ ᑕᐃᒫᓪᓗᐋᕐᓗᑎᒃ ᐱᕚᓪᓕᕆᐋᖃᕐᒪᑕ ᑕᒪᒃᑯᐊ ᐃᒻᒥᒃᑰᖓᔪᑦ ᑕᐅᕙᖓᑦ 

ᐱᓕᕆᐊᕆᔭᐅᕕᒋᓕᖅᑕᖓᓂᑦ. ᑎᑭᐅᒪᓗᓂ ᑭᓱᒃᓴᖃᑦᑎᑕᐅᕕᒋᔭᖓᓂ ᑕᒫᙵᑦ ᓄᓇᕗᖅᑖᕆᔭᐅᕕᖓᓂᑦ, 

ᓄᓇᕘᖅᑕᓂᕆᔭᐅᔪᖅ ᐱᕚᓪᓕᕆᐊᖃᕐᒪᑦ ᒪᓕᑦᑎᐊᖅᑐᒥᑦ. 

• ᕿᑭᖅᑖᓗᖕᒥ ᐃᖃᓗᓕᕆᔩᑦ ᓇᓗᓇᐃᖅᓯᖕᒪᑦ ᓄᓇᕗᖅᑖᕈᑎᓂ ᐊᖏᖃᑎᒌᒍᑎᑦ ᐱᑕᖃᕆᐊᖃᓚᕆᒃᖢᑎᒃ ᑭᓱᑯᑦᑎᕆᔭᐅᖕᒪᑦ 

ᑐᕌᕐᓗᓂ ᖃᐅᔨᓇᓱᐋᖅᑕᐅᓂᖏᓄᑦ ᐃᖃᓗᒃᑕᐅᔪᑦ ᐋᖅᑭᒋᐊᖅᑕᐅᔾᔪᑎᖏᓐᓄᑦ ᑐᒃᓯᕋᐅᑎᑦ, ᐊᒻᒪᓗ ᐃᑲᔪᖅᓱᐃᓪᓗᓂ ᓅᐸᓐᓛᓐ 

ᐱᓕᕆᒋᐊᕈᑎᒃᓴᐃᑦ ᑭᒡᓕᓕᓯᒪᔪᓂᑦ ᐃᓂᖓ ᑐᕌᖓᓗᑎᒃ ᓄᓇᕗᖅᑖᕈᑎᓕᖕᓄᑦ ᐃᑲᔪᖅᑕᐅᔾᔪᑎᓖᖕᓄᑦ. 

o ᐱᔪᒥᓇᕐᓂᖓ ᖃᓄᑐᐃᓐᓇᕈᓐᓇᓂᖓᑕ ᐊᕙᑦᓯᓪᓚᖓᓃᑦ ᒥᑭᓛᖑᓕᖅᑎᑕᐅᓂᖓᓂᑦ ᐊᕙᑎᓕᕆᓂᐅᑉ (ᐃᒪᕕᖕᒥ ᓯᑯ 

ᐊᒃᑐᐃᖕᒪᑦ ᐅᑭᐅᖅᑕᖅᑐᕐᒥ ᓴᓇᕕᖁᑎᓂᑦ ᐊᒃᓲᓂᖅᓵᓗᒃ ᑎᑭᐅᒪᓗᑎᒃ) ᐊᒻᒪᓗ ᐊᐅᓚᔾᔪᑎᖏᓄᑦ (ᐅᒥᐊᕐᔪᐊᑦ 

ᐊᑐᐃᓐᓇᐅᔪᓐᓇᕐᓂᖏᓐᓂᑦ) ᐱᓕᕆᔭᕆᐋᖃᓕᖅᑎᑕᐅᓂᖏᓐᓄᑦ.  

o ᐱᓇᓱᐊᕐᓗᓂ ᖃᓄᑐᐃᓐᓈᕈᓐᓇᕐᓂᕐᒥᑦ, ᐃᖃᓗᒍᓐᓇᐃᓕᓗᓂ ᐅᖓᑕᓄᑦ ᐃᖃᓗᒃᑕᐅᔪᓐᓇᖅᑎᑕᐅᔪ 

ᐱᔭᐅᔭᕆᐊᖃᓂᖏᓐᓂᑦ, ᐃᒪᓐᓇᐅᖔᕐᓗᓂᓕ ᐃᖃᓗᒍᓐᓇᕐᓗᓂ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ ᓇᒻᒪᖕᓂᖅᓴᐅᔪᓂ 

ᐃᖃᓗᒐᓱᐊᕐᕕᐅᖁᔭᐅᔪᓂ ᒪᓕᑐᐃᓐᓇᕐᒪᑦ ᖃᖓᐅᓂᖓᓂ ᐊᕐᕌᒍᒥ. 

• ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᐅᖂᔨᔪᓂᑦ ᐱᕈᒃᓴᐃᔨᑦ ᖃᐅᔨᓚᐅᕐᒪᑕ ᑕᒃᑯᐊ 800 ᑕᓐᔅ ᐋᖅᑭᖏᐊᖅᑕᐅᑎᓪᓗᒋᑦ 

ᐃᒪᓐᓇᑎᒋᐅᓕᕐᒪᑕ ~10% ᐱᖓᓐᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᕐᒥ ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ, ᑕᒪᓐᓇᓗ 

ᒪᕐᕈᐃᖅᓲᑎᓪᓗᐊᕆᓕᖅᖢᓂᐅᒃ ᐳᓴᓐᑎᖓᑕ ᐊᖏᒡᓕᒋᐋᖅᑕᐅᓂᖓ ᐃᒪᓐᓇᑎᒋᒥᒃ 5% ᑐᒃᓯᕋᐅᑎᐅᑉ, ᐊᒻᒪᓗ 

ᖁᕝᕙᕆᐋᖅᑎᑦᑎᓪᓗᓂ ᑕᐃᒫᓪᓗᐊᖃᑕᐅᔪᓐᓇᑐᐃᓐᓇᕆᐊᖃᓕᕐᓂᖓᓂᑦ ᐊᒻᒪᓗ ᓄᖑᑕᐅᑎᑦᑎᑕᐃᓕᒪᓂᕐᒨᖓᔪᓂᒃ 

ᐃᓱᒫᓗᑎᒋᔭᐅᔪᓂᑦ. ᑕᐅᕗᖓᒃᑲᓐᓂᖅ, ᑲᓇᖕᓇᖓᓂ ᖃᐅᔨᓴᖅᓯᕕᐅᔪᑦ ᐊᕕᒃᓯᒪᓂᖓ ᐃᓗᓕᖃᕐᒪᑦ ᑮᓇᐅᔭᓕᐅᕈᑕᐅᓇᓱᐋᖅᑐᓂᑦ 

ᐊᒻᒪᓗ ᓄᓇᑖᕆᔭᐅᓯᒪᔪᓂᑦᖢᓂ, ᑕᐃᒪᐃᒪᑦ ᐋᖅᑭᒋᐊᖅᓯᓂᕐᒧᑦ ᐃᓱᒪᓕᐅᕈᑎᒋᔭᐅᔪᑦ ᑖᔅᓱᒪᓂ ᓇᔪᖅᑕᐅᔪᖅ ᐊᒃᑐᐃᕗᖅ 

ᐊᖑᓇᓱᐋᕐᕕᐅᔪᓐᓇᖅᑐᓕᒫᒥᑦ. 

o ᐅᖃᐅᑎᒋᔭᐅᒃᑲᓐᓂᖅᖢᓂ ᑕᒃᑯᐊ ᑭᒡᓕᓕᑎᑦᑎᔪᑦ ᐋᖅᑭᒃᓯᔭᕆᐋᖃᕐᒪᑕ ᐋᖅᑭᒋᐊᖅᑕᐅᓂᖏᑕ ᐅᓄᕐᓂᖏᓐᓂᑦ ᐅᑯᓄᖓ 

ᓄᓇᕗᕐᒧᑦ/ᓄᓇᕕᖕᒧᑦ ᑐᒃᓯᕋᖑᑎᒋᔭᐅᔪᒥᑦ. 

o ᕿᑭᖅᑖᓗᖕᒥ ᐃᖃᓗᓕᕆᔩᑦ ᓇᓗᓇᐃᖅᓯᓚᐅᕐᒪᑦ ᑖᒃᑯᐊ 5% ᑐᒃᓯᕋᐅᑎᐅᑉ ᐋᖅᑭᒍᑎᖏᑦ ᐊᔾᔨᐸᓗᖏᓐᓂ 

ᐅᖁᒪᐃᓂᕐᔪᐋᑦ ᐅᓄᕐᓂᖏᓐᓂ ᓴᓂᕐᕙᒃᑕᐅᔪᑦ ᓴᓇᕕᖁᑎᒧᑦ ᐱᖃᑦᑎᐅᖃᑕᐅᔪᓄᑦ ᐅᕙᓂ ᑭᖑᒃᐸᒐᓱᐋᕐᕕᐅᔪᖅ 4−ᒧᑦ 

ᐊᒻᒪᓗ 5−ᐊᒡᒍᕐᒧᑦ ᐊᔾᔨᐅᓂᖅᓯᐅᕐᓗᒋᑦ ᐅᑯᓄᖓ ᓄᓇᕗᑦ/ᓄᓇᕕᒃ ᑐᒃᓯᕋᐅᑎᖏᓐᓄᑦ. 

• ᐅᑭᐅᖅᑕᖅᑐᕐᒥ ᑲᑐᔾᔨᖃᑎᒌᑲᐃᓐᓇᖅᑐᑦ ᐅᖃᓚᐅᕐᒪᑦ ᑕᒪᒃᑯᐊᖑᖅ ᐃᖃᓗᒡᕕᒃᓴᐅᑎᑕᐅᔪᑦ ᐆᒪᔪᕋᓛᓄᖓᓂᖏᑦ 

ᐃᒻᒥᒃᑰᖓᓕᖅᑎᓯᒪᖏᒻᒪᑕ, ᑕᒪᓐᓇ ᐊᐅᓚᑦᑎᔨᓅᖓᑐᐃᓐᓇᕐᒪᑦ ᑐᒃᓯᕌᕆᔭᐅᓗᑎᒃ ᐱᓯᒪᐃᓐᓇᖅᑕᐅᖁᓪᓗᒋᑦ ᑕᒪᔭᐅᔪᑦ 

ᓴᓂᕐᕙᒃᑕᐅᔪᑦ ᐋᖅᑭᒃᓱᖅᓯᒪᓂᖏᑦ. ᖃᓄᐃᓕᖓᓂᐅᔪᓂ ᖁᒃᓴᓇᕐᓂᖅᑕᖃᖏᑦᑐᓂ ᐱᓕᕆᒋᐋᕈᑎᒃᓴᓄᑦ, ᐊᖏᓛᑦ 

ᖃᓄᑐᐃᓐᓈᕈᓐᓇᕐᓃᑦ ᐊᑐᓕᖅᑎᑕᐅᔭᕆᐋᓕᐅᒐᓗᐊᑦ ᐱᐅᓂᖅᓴᐅᓕᖅᑎᑕᐅᖁᓪᓗᒋᑦ ᐊᐅᓚᔾᔪᑎᖏᑕ ᐱᓕᕆᑦᑎᐊᖁᓐᓇᕐᓂᖏᑦ 

ᐊᑭᕋᒃᑐᕐᓂᖃᖏᓪᓗᓂ ᖁᒃᓴᓇᕐᓂᖓᓄᑦ ᐃᓅᑉ ᐱᔭᕆᐋᖃᒃᑕᓕᒫᖏᓄᑦ.  

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓇᓱᐊᖅᑎᑦ ᖃᐅᔨᓚᐅᕐᒪᑕ ᐃᓱᒫᓗᑎᓂᑦ ᑕᒪᒃᑭᖏᓐᓄᑦ 5% ᑐᒃᓯᕋᐅᑎᒥ ᐊᒻᒪᓗ 

ᓄᓇᕗᑦ/ᓄᓇᕕᒃ ᑐᒃᓯᕋᐅᑎᖏᑦ ᐅᖃᐅᓯᖃᑦᑐᑦ ᓇᓗᓈᕿᓂᖏᓐᓂᑦ ᐋᖅᑭᒃᓯᔾᔪᑎᒋᔭᐅᔪᖅ ᐱᓕᕆᓇᓱᐋᕈᑎᒋᔭᐅᔪᓄᑦ ᐊᒻᒪᓗ 

ᐊᒃᓲᓂᖅᓴᐅᓕᕐᓂᖏᓄᑦ ᐃᖃᓗᒐᓱᒋᐊᖃᕐᓂᕐᒧᑦ ᐊᒃᓱᕈᒃᑎᑕᐅᓂᖅᓴᐅᓕᕐᓂᕐᒧᑦ ᐅᑯᓇᓂ ᐊᒡᒍᕐᒥ ᐃᖃᓗᒃᕕᒃᓴᐅᑎᑕᐅᔪᑦ 

ᖃᐅᔨᓴᖅᑕᐅᓂᖏᑦ ᐊᕕᒃᓯᒪᓂᕐᒥ ᐊᐅᓚᑦᑎᕕᒋᔭᖏᓄᑦ, ᐱᓗᐊᙳᐋᖅᑐᒥᑦ ᐃᓱᒪᒋᖃᓯᐅᑎᓗᒋᑦ ᐊᓯᖏᑦ ᑐᒃᓯᕌᕆᔭᐅᓯᒪᔪᑦ 

ᖃᓄᑐᐄᓐᓈᕈᓐᓇᕐᓂᖏᑦ (ᑐᑭᓕᐅᑎᓗᒍ ᓯᕗᒧᐋᒃᑎᓪᓗᒍ) ᐊᐅᓚᔪᓐᓇᖅᓯᑎᑕᐅᓂᐋᕐᓗᓂ, ᑕᒪᓐᓇᓗ ᓴᖅᑭᑎᑦᑎᒐᔭᕆᓪᓗᓂ 

ᐊᒃᓲᓂᖅᓴᖅ ᐱᓕᕆᔭᕆᐋᖃᓕᖅᑎᑕᐅᓂᖏᕐᒥᑦ. 

• ᐃᒃᓯᕙᐅᑕᖅ ᖃᐅᔨᓚᐅᕐᒪᑦ ᑖᒃᑯᐊ ᑲᑎᒪᔨᕋᓛᒃᑯᑦ ᐊᖏᖃᑎᖃᕈᑎᖏᓐᓂᑦ ᐱᔭᐅᔪᒪᔪᓂ ᐃᖃᓗᒃᑕᐅᔪᑦ 

ᐊᑑᑎᖃᑦᑎᐋᓕᖅᑎᑕᐅᖁᓪᓗᒋᑦ ᐋᖅᑭᒃᑕᐅᒋᐋᕈᑎᖏᑦ ᐱᖃᓯᐅᑎᔭᐅᖁᓪᓗᒋᑦ ᐅᑯᓇᓂ ᐅᓄᕐᓂᖏᑦ ᐊᖑᓇᓱᒃᑕᐅᔪᓐᓇᕐᓂᖏᓄᑦ. 

ᐱᓕᕆᕕᒃ ᖃᐅᔨᒋᐊᕐᓂᐋᕐᒪᑦ ᐊᑐᕐᓂᐋᑐᐃᓐᓇᖅᑐᓂ ᐅᓪᓗᕐᓂ ᐊᓯᒃᑲᓐᓂᖏᓐᓂᑦ ᑐᓴᐅᒪᔾᔪᑎᒃᓴᖃᒃᑲᓐᓂᓕᕐᓗᑎᒃ ᐊᒻᒪᓗ 

ᖃᐃᖁᔨᓗᑎᒃ ᐱᓕᕆᖃᑎᒋᔭᐅᔪᓂᑦ ᐱᔭᐅᑎᑦᑎᖁᓪᓗᒋᑦ ᐃᓱᒪᒋᔭᖏᓐᓂᑦ ᐊᒻᒪᓗ ᑐᔅᓯᕋᐅᑎᒋᔭᐅᖔᕈᓐᓇᕋᔭᖅᑐᓂᑦ ᑕᐃᒃᑯᓂᖓ 

ᐋᖅᑭᖃᑎᒌᒃᑎᑦᑎᒐᔭᖅᑑᖕᓂᒃ ᑖᒃᑯᓂᖓ ᒪᕐᕉᖕᓂᒃ ᑕᕝᕙᐅᔫᖕᓂᒃ ᑐᒃᓯᕋᐅᑏᖏᓂᒃ. 

ᐊᓯᖏᑦ ᓄᑖᙳᕆᐊᕈᑏᑦ 

ᓄᓇᕗᑦ ᐃᖃᓗᒐᓱᐊᓂᒻᒧᑦ ᒪᓕᑦᑕᐅᖁᔭᐅᔪᑦ (NFR) 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᔭᐅᑦᑎᓚᐅᕐᒪᑕ ᐊᖑᒻᒪᑎᒋᐊᕈᑎᓂᑦ ᐅᑯᓇᓂ ᓄᓇᕗᑦ ᐃᖃᓗᒐᓱᐊᓂᒻᒧᑦ ᒪᓕᑦᑕᐅᖁᔭᐅᔪᓂᑦ, ᑕᐃᒃᑯᐋᓗ 

ᐱᕙᓪᓕᐋᑎᑦᑎᖃᑎᒌᒍᑎᒋᔭᐅᓪᓗᑎᒃ ᓄᓇᖃᖅᑳᒃᓯᒪᔪᓄᑦ ᐱᓕᕆᖃᑎᒋᔭᐅᔪᓄᑦ. 

• ᑲᓇᑕᐅᑉ ᐃᒪᕕᖓᓂ ᐃᖃᓗᐸᓱᐊᓂᕐᒧᑦ ᒪᓕᒃᑕᐅᖁᔭᐅᔪᑦ ᐊᑐᖅᑕᐅᔾᔮᔪᓐᓃᕐᒪᑕ ᐃᓗᐊᓂ ᓄᓇᕗᑦ ᓄᓇᓕᖃᕕᒋᔭᐅᓕᖅᑐᓂ 

ᐊᒻᒪᓗ ᓄᓇᕕᐅᑉ ᐃᒪᕕᖓᓂ ᐊᕕᒃᑐᖅᓯᒪᓂᕐᒥ; ᐊᑑᑎᖃᕐᓂᖅᐸᑦ ᐱᔭᒃᓴᐅᑎᑕᐅᔪᑦ “ᐱᔭᐅᑎᑕᐅᓗᑎᒃ” ᐱᓂᕐᓗᒃᑎᑦᑎᖁᓇᒋᑦ. 

ᐊᓯᕈᕐᓂᐋᖅᑐᕆᔭᐅᖏᑦᑐᑦ ᑮᓇᐃᔭᓕᐅᕋᓱᐋᕐᓗᑎᒃ ᑭᖑᒃᐸᒐᓱᐋᖅᑐᑦ ᐅᕝᕙᓘᓐᓃᑦ ᐃᖃᓗᒐᓱᒍᓐᓇᐅᑎᑖᕐᓂᖏᑦ; ᑕᕝᕙᐅᔪᑦ 

ᐱᔪᓐᓇᐅᑎᑦ ᑲᔪᓯᓂᐋᕐᒪᑕ ᐊᑐᕈᓐᓇᕐᓇᕐᓗᑎᒃ. 

• ᕿᑭᖅᑖᓗᒃ ᑯᐊᐳᕆᓴᓐ/ᕿᑭᖅᑖᓗᑉ ᐃᖃᓗᓕᕆᔨᒃᑯᖏᑕ ᑎᒥᖁᑖ ᓇᓗᓇᐃᖅᑕᐅᑎᑦᑎᓇᓱᓚᐅᕋᓗᐋᕐᒪᑕ ᑖᒃᑯᐊ ᓄᓇᕗᑦ 

ᐃᖃᓗᒐᓱᐊᓂᒻᒧᑦ ᒪᓕᑦᑕᐅᖁᔭᖏᑦ ᐊᒃᑐᖅᓯᒐᔭᖏᒻᒪᑕ ᑕᕝᕙᐅᔪᓂᑦ ᑮᓇᐅᔭᓕᐅᕋᓱᐊᕐᓗᓂ ᐊᐅᓚᔾᔪᑎᓂᑦ ᓯᓚᑖᓂ ᓄᓇᕗᑉ 

(ᑐᑭᓕᐅᑎᓗᒍ, ᐅᖓᕙᐅᑉ ᑲᖏᖅᖢᐋᓂᑦ) ᐊᒻᒪᓗ ᐃᒪᓐᓇᐅᒐᔭᕐᒪᖔᑕᓗᓂᑦ ᓄᓇᓕᐅᓕᖅᑐᓄᑦ ᐃᖃᓗᒐᓱᐊᕐᓂᕐᒧᑦ ᐸᕐᓇᒍᑎᑦ 

ᐊᑐᖅᑕᐅᔪᓐᓇᕋᔭᕐᒪᖔᑕ ᓯᓚᑖᓂ ᓄᓇᓕᖃᕕᐅᓕᖅᑐᑦ.  

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᑭᓯᓇᖅᓯᑎᑦᑎᓚᐅᕐᒪᑕ ᑕᒪᒃᑯᐊ ᓄᓇᓕᖕᒨᖓᔪᑦ ᐸᕐᓇᒍᑏᑦ ᐊᑐᕐᒪᑕ ᒪᑯᓄᖓᑐᐊᖅ 

ᓄᓇᓕᖃᕐᕕᐅᓕᖅᑐᓄᑦ ᐊᒻᒪᓗ ᑮᓇᐅᔭᓕᐅᕋᓱᐋᕐᓗᑎᒃ ᐃᖃᓗᒐᓱᐋᖅᑐᓄᑦ ᓯᓚᑖᓂᑦᑐᓄᑦ ᓄᓇᓕᖃᕕᐅᓕᑦᑐᑦ ᓱᕐᕋᒃᓯᒪᖏᒻᒪᑦ 

ᐊᓯᕈᒃᓯᒪᓇᓂ. 

ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᖅ (EVM) ᐊᒻᒪᓗ ᓯᒡᔭᕐᒨᖓᔪᑦ ᐅᓂᒃᑳᖅᓯᒪᔪᓕᐊᕆᔭᐅᓂᖏᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᔭᐅᑎᑦᑎᓚᐅᕐᒪᑕ ᐊᖑᒻᒪᑎᒋᐊᓕᕈᑎᒥᒃ ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᕐᒥ ᐊᒻᒪᓗ 

ᓯᒡᔭᕐᒨᖓᔪᓂᑦ ᐅᓂᒃᑳᓕᐅᓂᕐᓂᑦ ᐱᒋᐊᖅᑎᑦᑎᔾᔪᑎᓂᑦ. 

• ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᖅ ᐃᒪᐃᓐᓇᕐᒥ ᐅᒥᐊᕐᔪᐊᑦ, ᑕᒪᓐᓇᓗ ᐃᓱᒪᖅᓲᑎᖃᓇᖅᖢᓂ, 

ᐊᑐᖅᑕᐅᔪᓐᓇᕐᓇᓂ ᐃᖃᓗᒐᓱᐊᖅᑐᖃᒃᑎᓪᓗᒍ ᐃᓗᐊᓂ ᓄᓇᕗᑦ ᐊᒻᒪᓗ ᓄᓇᕕᐅᑉ ᓄᓇᓕᖃᕕᐅᓕᖅᑐᑉ ᐃᒪᖏᓐᓂ. ᐊᑐᕐᓗᒍ 

ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᖅ ᐊᓯᕈᒃᑕᐅᔪᓐᓇᕋᔭᕐᒪᑦ ᑲᑎᒪᔨᒃᑯᑦ ᐃᓱᒪᓕᐅᕈᑎᖏᓐᓄᑦ 

ᐊᑐᖅᑕᐅᔪᓐᓇᖁᓪᓗᒍ ᓯᕗᓂᒃᓴᑦᑎᓐᓂ. 

• ᐊᔾᔨᐸᓗᒋᓗᓂᐅᒃ, ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᓂᖅ ᐊᒻᒪᓗ ᓯᒡᔭᕐᒨᖓᔪᑦ ᐅᓂᒃᑳᓕᐊᕆᓯᒪᔪᑦ ᐊᑐᖏᒻᒪᑕ 

ᐅᓯᖏᐋᕐᓂᕐᒧᑦ ᐊᑯᑭᑦᑑᕐᒥ. 

• ᓯᒡᔭᕐᒨᖓᔪᑦ ᐱᓕᕆᔾᔪᑎ ᐱᖃᕐᓂᐊᕐᒪᑦ ᐱᖁᔭᒃᑰᕆᐊᖃᒃᑎᑕᐅᓂᐋᕐᒪᑦ ᐊᒻᒪᓗ ᐃᓱᒪᖅᓲᑎᒋᔭᓗᐅᑎᒃ ᑭᓱᑯᑦᑎᖏᑦ: 

o ᑐᓚᒃᑕᕐᕕᖕᒦᑦᑐᑦ ᐴᖅᑲᒃᓯᒪᔪᑦ ᐃᓗᓕᖃᕐᓗᑎᒃ (ᐊᒻᒪᓗ ᐅᖁᒪᐃᓂᖅᓯᐅᖅᑕᐅᓯᒪᓗᑎᒃ ᓴᓇᕕᖁᑎᒧᑦ 

ᑭᖑᒃᐸᖁᑎᒋᔭᐅᔪᑐᐊᑦ) ᐃᒻᒥᓂᖅᓱᖅᑐᓄᑦ ᐱᔨᑦᓯᕈᑎᖃᒃᐸᒃᑐᑦ ᐱᖁᔭᒃᑰᕆᐊᖃᒃᑎᑕᐅᓂᐋᕐᒪᑕ.  

o ᐳᖅᑲᒃᓯᒪᔪᑦ ᖃᐅᔨᓴᖅᑕᐅᓂᖏᑦ ᐃᓱᒪᓕᐅᕈᑎᒋᔭᐅᔭᕆᐋᖃᕐᓂᐊᖅᑐᑦ “ᖁᐋᖅᑎᑕᐅᓯᒪᔪᑦ ᐅᖁᒪᐃᓂᓕᒫᖏᑦ” ᐃᓘᓐᓇᑎᒃ 

ᓂᐅᕕᐊᒃᓴᐃᑦ ᖃᓄᐃᑦᑑᓂᖏᑦ ᐱᖁᔭᒃᑰᕆᐊᖃᒃᑎᑕᐅᓂᐊᕐᒥᖕᒪᑕ. 

o ᑕᐅᕗᖓᒃᑲᓐᓂᖅ ᕿᒥᕐᕈᔭᐅᒃᑲᓂᕆᐊᖃᕐᓂᐊᕐᒪᑕ ᐃᓱᒪᓕᐅᕈᑎᒋᔭᐅᖁᓪᓗᒍ ᖃᓄᑎᒋᐅᓂᖓ ᐃᒪᐃᔭᖅᑕᐅᓂᖓ 

(ᐅᕝᕙᓘᓐᓃᑦ ᐊᐅᒃᓯᐊᕆᔭᐅᓂᖓ) ᐅᖁᒪᐃᓂᖓ ᐃᓱᒪᖅᓲᑎᒋᔭᐅᔪᓐᓇᖅᑐᖅ. 

• ᐱᑕᖃᕐᓂᐋᕐᒪᑦ 1 ᐊᕐᕌᒍᒥᑦ ᖃᐅᔨᓇᓱᐊᕈᑎᐅᑉ ᐱᓕᕆᐋᕆᔭᐅᕙᓪᓕᐋᓂᖓ ᐅᑯᐊ ᓯᒡᔭᒨᖓᔪᑦ ᐱᓕᕆᔾᔪᑎ ᐊᒻᒪᓗ ᐅᒥᐊᕐᔪᐊᑦ 

ᐱᑎᑕᐅᓂᐋᕐᒥᔪᑦ 60 ᐅᓪᓗᓂᑦ ᐅᖃᐅᑎᔭᐅᕕᖃᕐᓗᑎᒃ ᓯᕗᓂᖓᓂ ᑖᔅᓱᒪ ᐱᓕᕆᔾᔪᑎᐅᑉ ᐊᑐᓕᕐᓂᐋᖅᑐᑉ. 

• ᓅᐸᓐᓛᓐ ᐱᓕᕆᒋᐊᕈᑎᒃᓴᖏᑦ ᑭᒡᓕᓕᓯᒪᔪᑦ ᖃᐅᔨᓚᐅᕐᒪᑕ ᑕᒪᒃᑯᐊ ᒪᓕᒃᑕᐅᖁᔭᐅᔪᑦ ᐱᔨᑦᓯᕈᑎᓂᑦ ᐱᔭᐅᑎᑦᑎᔨᐅᔪᑦ 

ᐊᖏᒡᓕᒋᐋᖅᑕᐅᔭᕆᐊᖃᓂᖏᓐᓂᑦ ᐅᖓᑖᓄᑦ ᐊᑐᖅᑕᐅᖃᑦᑕᖅᓯᒪᓂᖏᑕ ᐊᑐᕋᑖᓚᐅᖅᑐᓂ ᐊᕐᕌᒍᓂ ᐱᖃᓯᐅᑎᔭᐅᖁᓪᓗᒋᑦ 

ᐅᓯᖏᐋᕐᕖᑦ ᓴᓇᕕᖁᑎᖏᑦ, ᐃᒻᒥᓂᖅᓱᖅᑐᑦ ᑲᓐᑐᕌᒃᑎᐅᔪᑦ. 

ᐱᓕᕆᔪᓐᓇᐅᑎᑦ ᒪᓕᒃᑕᐅᖁᔭᖏᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᔭᐅᑎᑦᑎᓚᐅᖅᐳ ᐅᖑᒻᒪᑎᒋᐊᓕᖅᑎᑦᑎᔾᔪᑎᒋᔭᒥᖕᓂᑦ ᐊᑑᑎᖃᕐᓂᖅᐸᓂ ᐊᓯᕈᐃᓂᐅᔪᓂ 2026−ᒥ 

ᖃᓄᐃᓕᖓᓂᖏᓐᓂᑦ ᐱᔪᓐᓇᐅᑎᖏᑕ. 

• ᐃᓚᓯᓪᓗᑎᒃ ᐱᔪᓐᓇᐅᑎᖃᒃᑎᐅᔪᑦ ᐱᔪᓐᓇᖁᓪᓗᒋᑦ ᐅᓄᖅᑐᓂᑦ ᐊᒥᓲᓇᕆᔪᓐᓇᕐᓃᑦ ᖃᓄᐃᑦᑑᓂᖏᓄᑦ ᕿᑭᖅᑖᓗᑉ ᐃᑭᕋᓴᖓᑕ 

ᐱᖓᓐᓇᖓᓂ ᐅᓂᒃᑳᓕᐊᕆᔭᐅᖁᓪᓗᒋᑦ ᓴᓂᕐᕙᒃᑕᐅᓂᖏᑕ ᖃᓄᐃᑦᑑᓂᖏᑦ ᐃᖃᓗᒐᓱᐋᖅᑕᐅᔪᑦ ᐅᖃᕕᒋᔭᐅᓂᖓᑕ 

ᑎᑎᕋᒃᑕᐅᕕᖓᓂ ᐅᓂᒃᑳᖅᓯᒪᑦᑎᐊᖅᑐᓂ. 

• ᐃᓚᓯᓪᓗᓂ ᐅᓂᒃᑳᓕᐊᕆᔭᐅᔭᕆᐋᖃᕐᓗᑎᒃ ᐱᔭᐅᔪᑦ ᐅᑯᓇᓂ ᑭᖑᒃᐸᒐᓱᐋᕐᕕᐅᔪᖅ 5 ᑎᑭᓪᓗᒋᑦ ᑭᖑᒃᐸᒐᓱᐋᕐᕕᐅᔪᖅ 5 ᐊᒡᒍᕐᒥ 

ᐅᕝᕙᓘᓐᓃᑦ ᑭᖑᒃᐸᒐᓱᐋᕐᕕᐅᔪᖅ 5 ᐅᖅᑯᕐᒥ ᐅᖃᕕᒋᔭᐅᓂᖓᑕ ᑎᑎᕋᒃᑕᐅᕕᖓᓂ ᐅᓂᒃᑳᖅᓯᒪᑦᑎᐊᖅᑐᓂ. 

• ᐃᓚᓗᒍ ᐅᓂᒃᑳᓕᐅᕆᐊᖃᕐᓂᕐᒥᑦ ᑲᓕᑕᐅᔪᓂᑦ ᑭᖑᒃᐸᒐᓱᐋᕐᕕᐅᔪᖅ 5−ᒥ ᑕᐃᒃᑯᐊ ᐃᑳᖅᓯᔪᑦ ᑎᑎᖅᓯᒪᓂᖓᓂᑦ ᐊᑯᓐᓂᖏᓐᓂ 

ᑭᖑᒃᐸᒐᓱᐋᕐᕕᐅᔪᖅ 5 ᐊᒡᒐᐊᓂ ᐊᒻᒪᓗ ᑭᖑᒃᐸᒐᓱᐋᕐᕕᐅᔪᖅ 5 ᐅᖅᑯᐊᓂ ᐅᖃᕕᒋᔭᐅᓂᖓᑕ ᑎᑎᕋᒃᑕᐅᕕᖓᓂ 

ᐅᓂᒃᑳᖅᓯᒪᑦᑎᐊᖅᑐᓂ. 

• ᐃᓚᓗᒍ ᓄᑖᒥᑦ ᐱᒋᐊᕐᕕᒃᓴᖓᓂᑦ ᑎᑎᖅᓯᓯᒪᓗᓂ ᐋᖅᑭᑦᑎᐊᖅᓯᒪᔭᕆᐋᓕᖕᓂᑦ ᓈᒻᒪᒃᑎᕈᑎᓂᑦ ᐊᒻᒪᓗ ᖃᓄᐃᓕᖓᓂᖏᓐᓂᑦ 

ᑕᒪᒃᑯᓂᖓ ᐊᐅᓚᓂᕆᔭᖏᓐᓂᑦ ᐊᒻᒪᓗ ᐊᐅᓚᔾᔪᑎᖏᑦ ᐅᐋᔭᒨᖅᑐᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᔪᑎᒃᑯᑦ, ᖃᐅᔨᒪᓗᒋᑦ 

ᑕᐃᒃᑯᐋᓪᓗᐋᖑᓂᖅᓴᐃᑦ ᐱᔭᐅᓯᒪᔭᕆᐋᖃᒃᑎᑕᐅᔪᑦ ᐅᑯᓇᓃᒃᑲᔭᕐᒪᑕ ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ ᖃᐅᔨᒪᒋᐋᖅᓯᔾᔪᑎᓂ 

ᒪᓕᒃᑕᐅᖁᔭᐅᔪᓃᒃᑲᔭᕐᒪᑕ. 

• ᐃᓚᔭᐅᓗᓂ ᓄᑖᒥᑦ ᐱᒋᐊᕐᕕᒃᓴᒥᑦ ᐱᔭᕆᐋᖃᕐᓂᖓᓄᑦ ᑕᒪᒃᑯᓂᖓ ᐊᑐᕐᓗᓂ ᐅᐋᔭᒨᖅᑐᒃᑯᑦ ᑕᕐᕆᔮᒃᓴᓕᐅᕈᑎᒃᑯᑦ 

ᖃᐅᔨᒪᒋᐋᖅᓯᔾᔪᑎᒥᑦ ᐱᐅᒃᓴᕐᓗᓂ. 

ᑭᖑᒃᐸᒐᓱᐋᕐᕕᐅᔪᖅ 7 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᔭᐅᑎᑦᑎᓚᐅᕐᒪᑕ ᐊᖑᒻᒪᑎᒋᐋᕈᑎᓂᑦ ᒪᑐᐃᖅᑕᐅᑲᓂᑐᐃᓐᓇᕆᐊᖃᕐᓂᖓᓄᑦ ᑭᖑᒃᐸᒐᓱᐋᕐᕕᐅᔪᖅ 7. 

• ᐅᖃᐅᓯᖃᒃᑐᑦ ᐅᑯᓂᖓ 9.4% ᓴᓂᕐᕙᒃᑕᐅᔪᑦ ᐅᑯᓄᖓᕐᓗᒋᑦ ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ ᑭᖑᒃᐸᓕᕆᕕᖓᑕᒃ 

ᓴᓇᕕᖓᑖᓄᑦ (PEIASC), ᒥᓂᔅᑕ ᐃᓱᒪᒃᓴᖅᓯᐅᕈᑎᖃᓚᐅᕐᒪᑦ ᐊᑐᖅᑕᐅᔪᓐᓇᑐᐃᓐᓇᕆᐊᖃᕐᓂᖏᓐᓂᑦ ᓴᓂᕐᕙᒃᑕᐅᓗᑎᒃ 

ᐃᒻᒥᒃᑰᖓᓂᖓᓄᑦ 10 ᐊᑑᑎᖓᓄᑦ, ᐊᒻᒪᓗ ᑐᒃᓯᕋᐅᑎᒋᔭᐅᓯᒪᓪᓗᓂ ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ 

ᑭᖑᒃᐸᓕᕆᕕᖓᑕ ᓴᓇᕕᖁᑕ (PEIASC) ᑐᓴᐅᒪᔾᔪᑎᒃᓴᖃᑦᑎᑦᑎᖁᓪᓗᒍ ᑕᒪᒃᑯᓄᙵᖓᔪᓂᑦ. 

• ᐳᕆᓐᔅ ᐃᐊᑦᐅᐊᑦ ᕿᑭᖅᑕᖓ ᐃᒪᕕᑦᑎᓐᓂ ᑭᖑᒃᐸᓕᕆᕕᖓᑕ ᓴᓇᕕᖁᑕ ᓂᕈᐋᓚᐅᕐᒪᑦ ᑐᓂᓯᔪᒪᓇᓂ ᑐᒃᓯᕋᐅᑎᒥᑦ, ᐊᒡᓚᑦ 

ᐃᓚᒃᑲᓂᖏᓐᓂᑦ ᑐᓴᐅᒪᔾᔪᑎᒃᓴᓂᑦ ᑐᕌᖓᔪᓂᑦ ᐱᓕᕆᐊᒃᓴᒧᑦ ᑮᓇᐅᔭᖃᑦᑎᑕᐅᓯᒪᔪᓂᑦ ᓴᓂᕐᕙᐃᓂᖏᑎᒍ ᐊᕐᕌᒍᓚᐅᖅᑐᓂ, 

ᑖᒃᑯᓇᙵᓪᓗ ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ ᑐᓴᖅᑕᐅᑎᑦᑐᒪᓚᐅᖅᖢᓂᒋᑦ ᐅᑭᐅᖅᑕᖅᑐᕐᒥ ᑭᖑᒃᐸᓕᕆᓂᕐᒥ ᐅᖃᐅᔾᔨᒋᐊᖅᑎᑦ 

ᑲᑎᒪᔨᕋᓛᖏᓄᑦ ᐃᓚᒋᔭᐅᔾᔪᑎᖏᓐᓄᑦ. 

• ᒥᓂᔅᑕᐅᓪᓗ ᑕᐅᕗᖓᒃᑲᓐᓂᖅ ᐃᓱᒪᒃᓴᖅᓯᐅᕈᑎᒋᔪᒪᑦᑎᐋᖅᖢᓂᒋᑦ ᖃᓄᐄᓗᕈᑎᒋᔪᒪᖕᒪᖔᕐᒥᒋᑦ ᓴᓂᕐᕙᐃᓂᕆᔭᓂ. 

•  ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ ᐃᓱᒪᓕᐅᕈᑎᒋᔭᐅᔪᑦ ᐅᑯᓄᖓ ᑭᖑᒃᐸᒐᓱᐋᕐᕕᐅᔪᖅ 7−ᒧᑦ ᐋᖅᑭᒍᑎᓂᐊᕐᒪᑦ 

ᑭᖑᒃᐸᒐᓱᐋᕐᕕᐅᔪᓄᑦ 4-6, ᑕᐃᒪᐃᒃᑲᓗᐊᖅᑎᓪᓗᒍ, ᐃᓱᒪᓕᐅᕈᑎᒋᔭᐅᔪᖅ ᒪᑐᐃᖅᑕᐅᒃᑲᓂᖁᓪᓗᒍ ᑭᖑᒃᐸᒐᓱᐋᕐᕕᐅᔪᖅ 7 

ᐋᖅᑭᒍᑎᓂᐊᕐᒪᑦ ᓴᓂᕐᕙᒃᑕᐅᓂᖏᓄᑦ ᐃᓱᒪᓕᐅᕈᑎᒋᔭᐅᔪᓄᑦ. 

ᐃᒻᒥᒃᑰᖓᓂᖓ 10 ᐅᑯᓄᖓ ᐅᑭᐅᖅᑕᖅᑐᕐᒥ ᑭᖑᒃᐸᖕᓂᑦ ᖃᐅᔨᓇᓱᐊᕐᓂᕐᒧᑦ ᑐᙵᕕᒃ (NSRF) ᑭᖑᒃᐸᒐᓱᐋᕐᕕᐅᔪᖅ 4−ᒥ 

• ᒥᓂᔅᑕ ᐃᓱᒪᓕᐅᕈᑎᖃᓕᓚᐅᕐᒪᑦ ᓴᓂᕐᕙᐃᔪᒪᓂᕐᒥᑦ 1,500 ᑕᓐᔅ 2026-2027−ᒧᑦ ᐅᑯᓄᖓ ᑭᖑᒃᐸᒐᓱᐋᕐᕕᐅᔪᖅ 4−ᒥ 

ᐅᓄᕐᓂᖏᑦ ᐃᖃᓗᒃᑕᐅᔪᓐᓇᖅᑎᑕᐅᔪᓂᑦ, ᑕᐃᒃᑯᐊᓗ, ᒫᓐᓇᒥᑦ ᐱᒋᐋᕐᓗᓂ, 1,500 ᑕᓐᔅ ᑐᓂᐅᖃᑦᑕᐅᓂᐋᓕᖅᖢᑎᒃ 

ᐃᒻᒥᒃᑰᖓᐅᕐᓗᑎᒃ ᐃᓘᓐᓇᑎᒃ ᓴᓂᕐᕙᒃᑕᐅᔪᓄᑦ ᐱᓯᒪᔨᐅᔪᓂᑦ ᐅᕙᓂ ᑭᖑᒃᐸᒐᓱᐋᕐᕕᐅᔪᖅ 4−ᒥ ᒪᓕᒡᓗᒋᑦ ᐱᖃᖃᑎᒌᖕᓂᕐᒧᑦ 

ᐊᑑᑎᖃᕐᓂᖅᐹᖑᓂᖏᑦ. 

